
ᐊᔾᔨ 1. ᐅᓇ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᒥᒃᓯᖓ, ᐃᓚᐅᓪᓗᓂ ᐊᑭᐊᓃᑦᑐᖅ ᐃᒪᐃᑦ ᐊᒃᑐᐊᔪᑦ ᖃᐅᔨᓴᖅᕕᐅᔪᓂᒃ ᐊᒻᒪᓗ ᓯᒡᔭᒃᑯᑦ 
ᐊᒃᑐᐊᔪᑦ ᐅᕙᓂ ᐅᓂᒃᑳᒥ ᐅᖃᐅᓯᐅᖃᑕᐅᖕᒥᔪᑦ. ᐊᐅᒃᑲᕐᓂᖅ (ᑐᖑᔪᕈᔪᒃᑐᖅ ᑐᑭᓕᐊᖓᔪᖅ) ᓇᓗᓇᐃᖅᓯᓯᒪᔪᖅ ᒪᐃᒥ 
ᖃᓄᐃᓕᐅᕐᓂᐅᕙᒃᑐᓂᒃ, ᐅᕙᙶᖅᑐᖅ ᑕᓐᐹ (1969). 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐃᓗᓕᖏᑦ:  
ᐅᐊᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᖅ (ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ) ᐆᒪᓂᖃᖅᑐᖅ, ᐃᓄᐃᑦ ᐱᕈᖅᐸᓪᓕᐊᓂᖏᓐᓂᑦ, ᐊᒻᒪᓗ 
ᐱᖅᑯᓯᕆᔭᐅᔪᒃᑯᑦ ᐱᒻᒪᕆᐅᒋᔭᐅᔪᖅ ᐅᐊᖕᓇᖅᐸᓯᖓᓂᑦ ᕿᑭᖅᑖᓘᑉ ᐃᒪᖓᓂᑦ ᐊᑯᓐᓂᖓᓂᑦ ᑲᓇᑕᐅᑉ ᐊᒻᒪᓗ ᐊᑯᑭᑦᑑᑉ. 
ᑕᒪᓐᓇ ᐆᒪᔪᓂᑦ ᐱᑕᖃᐅᕐᓂᖓ ᐱᒻᒪᕆᐅᔪᖅ ᐊᔾᔨᐅᖏᑦᑑᓂᖓᓄᑦ ᓄᓇ ᖃᓄᐃᖓᓂᖓᓄᑦ, ᑕᕆᐅᑉ ᓯᑰᑉ ᖄᖓᓂᑦ, ᑕᕆᐅᕐᒥᑦ 
ᐊᐅᓚᓃᑦ ᖃᓄᐃᓕᐅᕐᓂᖏᓐᓄᑦ, ᐊᒻᒪᓗ ᐱᒋᐊᖃᑦᑕᖅᑐᖅ ᐱᒋᐊᓵᖅᑎᓪᓗᒍ (ᓲᕐᓗ ᑎᕆᒡᓗᐃᑦ (ᐄᐳᕆ)- ᓄᕐᕋᐃᑦ (ᒪᐃ)) ᐊᒻᒪᓗ 
ᐆᒪᔪᐅᕆᓂᖃᑦᑎᐊᖅᑐᖅ. ᐱᒋᐊᓵᖅᑐᑦ ᐊᒻᒪᓗ ᓇᓗᓇᙱᑦᑐᑦ ᐱᕈᖅᑐᐃᑦ ᑕᒫᓂ ᐃᑲᔪᐃᔪᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ ᐊᓗᐊᓂᑦ 
ᓂᕆᔭᒃᓴᖅᓯᐅᖃᑦᑕᖅᑐᓂᑦ, ᐃᖃᓗᖕᓂᑦ, ᐊᒻᒪᓗ ᐅᑭᐅᖅᑕᖅᑐᒥᑦ ᑕᕆᐅᕐᒥᐅᑕᓂᒃ (ᓲᕐᓗ, ᐊᕐᕖᑦ). ᖃᐅᔨᒪᔭᐅᑉᓗᓂ ᐃᓚᒋᔭᐅᔪᖅ 
ᐊᖏᓛᖑᖃᑕᐅᔪᓂᑦ ᓯᑯᓂᒃ ᐊᐅᓚᓂᖃᐅᕐᓂᖓᐅᑭᐅᖅᑕᖅᑐᒥᑦ, ᐊᐅᓚᓐᓂᖏᑦ ᐊᒻᒪᓗ ᐊᔾᔨᐅᖏᑦᑐᑦ ᐱᕙᓪᓕᐊᓂᖏᑦ 
ᐊᑐᖅᑐᑦ ᐊᓄᕆᑐᓂᕐᒥᑦ ᑕᕆᐅᑉ ᓯᑯᖏᓐᓂᑦ ᐅᑭᐅᖅᑕᖅᑐᒥᑦ ᓯᑯᖃᑦᑕᕐᓂᖓ (ᐃᑳᕐᕖᓪᓘᓐᓃᑦ) Nares Strait-ᒥᑦ ᐊᒻᒪᓗ Kane 
Basin-ᒥᑦ, ᑭᒡᓕᖃᖅᑎᑦᑎᔪᖅ ᒥᒃᖠᒋᐊᖅᑎᑦᑎᑉᓗᓂᓗ ᓯᑯᓂᒃ ᖄᖓᓃᑦᑐᓂᒃ ᐅᐊᖕᓇᖅᐸᓯᐊᓂᑦ Smith Sound-ᒥᑦ. 
ᑕᕆᐅᕐᒥᐅᑕᐃᑦ (ᑑᒑᓖᑦ, ᕿᓇᓗᒐᐃᑦ, ᐊᕐᕖᑦ, ᓇᓄᐃᑦ, ᐊᐃᕖᑦ, ᐊᒻᒪᓗ ᓇᑦᑏᑦ ᐊᒻᒪᓗ ᐅᒡᔪᐃᑦ) ᐊᑐᖃᑦᑕᖅᑕᖓᑦ ᑕᒪᓐᓇ, 
ᐊᒻᒪᓗ ᐃᓚᖏᑦ ᐆᒪᔪᑦ ᐃᒪᐃᒥᓕᓐᓇᕐᒦᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᐃᒪᖅ ᐅᑭᐅᑦ ᑕᖅᑭᖏᓐᓂᑦ. ᒥᓕᔭᓐᖏᓐᓃᑦᑐᑦ 
ᑕᕆᐅᕐᒥᐅᑕᐃᑦ ᑎᖕᒥᐊᑦ (ᐱᑦᓯᐅᓛᑦ, ᐊᖅᐸᐃᑦ, ᓇᐅᔭᔾᔪᐊᑦ, ᒥᑏᑦ ᐊᓯᖏᓪᓗ) ᐅᑭᐅᖅᑕᖅᑐᒥᑦ ᐃᒪᖏᓐᓄᐊᖃᑦᑕᖅᑐᑦ 
ᐅᐱᕐᖔᒃᑯᑦ, ᓯᒡᔭᖅᐸᓯᖕᓃᖃᑦᑕᖅᖢᑎᒡᓗ, ᐱᐊᓛᓕᐅᕐᓂᐊᕐᓗᑎᒃ, ᓂᕆᔭᒃᓴᖅᓯᐅᖅᖢᑎᒃ ᐊᒻᒪᓗ ᐅᑉᓗᓕᐅᖅᖢᑎᒃ.  

2011-ᒥᑦ, ᑲᓇᑕᒥᑦ ᐅᑭᐅᖅᑕᖅᑐᒥᑦ ᐃᒪᖏᓐᓂᑦ ᐃᓕᑕᕆᔭᐅᓚᐅᖅᑐᖅ ᐱᕈᖅᐸᓪᓕᐊᓂᖃᐅᕐᓂᖓᓄᑦ ᐊᒻᒪᓗ 
ᐆᒪᔫᑎᖃᐅᕐᓂᖓᓂᑦ (EBSA) ᑲᓇᑕᒥᑦ ᐃᖃᓗᓕᕆᔨᒃᑯᓐᓄᑦ. ᐊᒻᒪᓗ, ᐅᑭᐅᖅᑕᖅᑐᒥᑦ ᐃᒪᖏᑦ ᖃᐅᔨᔭᐅᓯᒪᔪᖅ 
ᐊᔾᔨᐅᖏᑦᑑᓂᖓᓄᑦ ᐊᒥᓱᓄᑦ ᓄᓇᕐᔪᐊᕐᒥᑦ ᐱᕙᓪᓕᐊᓂᕐᓂᑦ, ᐃᓚᐅᑉᓗᑎᒃ ᓄᓇᕐᔪᐊᕐᒥᑦ ᑲᑐᔾᔨᖃᑎᒌᑦ ᓄᓇᒥᐅᑕᓂᒃ 
ᐊᓯᐅᔨᑦᑕᐃᓕᔨᒃᑯᑦ, ᑖᑉᑯᐊ 2017-ᒥᑦ, ᐱᓕᕆᖃᑎᖃᖅᖢᑎᒃ UN ᐱᓕᕆᖃᑎᒌᓂᑦ ᐃᓕᓐᓂᐊᖅᑎᑦᑎᓂᕐᒧᑦ, 
ᓱᓇᑐᐃᓐᓇᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ ᐊᒻᒪᓗ ᑐᓴᐅᒪᑎᑦᑎᔨᒃᑯᓐᓂᑦ (UNESCO), ᐃᓕᑕᕆᓚᐅᖅᑕᖓᑦ ᐃᓂᐅᔪᖅ 
ᐃᓂᓕᐊᖑᓗᓂ ᓄᓇᕐᔪᐊᕐᒥᑦ ᑕᐃᑉᓱᒪᓂᑐᖃᓄᑦ ᐃᓂᐅᔪᑦ (WHS) UNESCO-ᑯᑦ ᐃᓱᒪᒋᔭᖏᓐᓄᑦ. ᐋᕐᕼᐅᔅ (Aarhus) 
ᓯᓚᑦᑐᖅᓴᕐᕕᒡᔪᐊᖅ ᐊᒻᒪᓗ ᐊᑯᑭᑦᑐᕐᒥᑦ ᓄᓇᒥᑦ ᐱᕝᕕᐅᔪᓕᕆᔨᒃᑯᑦ ᐃᓂᑖᖅᑎᓚᐅᕐᒥᔭᖏᑦ ᐊᑯᑭᑦᑐᕐᒥᑦ ᐅᑭᐅᖅᑕᖅᑐᒥᑦ 
ᐃᒪᖏᑦ ᐊᒃᑐᖅᑕᐅᔪᖕᓇᕐᓂᖏᓐᓄᑦ ᐊᒻᒪᓗ ᐱᕈᖅᐸᓪᓕᐊᓂᖃᖅᖢᓂ ᐊᒥᓱᓄᑦ ᑕᕆᐅᕐᒥᐅᑕᓂᒃ ᐊᑐᖅᖢᒋᑦ ᓄᓇᕐᔪᐊᕐᒥᑦ ᐃᒪᕐᓂᑦ 
ᐱᓕᕆᖃᑎᒌᑦ (IMO) ᐃᒃᐱᒋᕝᕕᐅᓴᕋᐃᑦᑐᑦ ᑕᕆᐅᕐᒥᑦ ᐃᓂᐅᔪᓄᑦ ᐊᑐᖅᑕᖏᑦ. ᖃᐅᔨᓴᐃᓃᑦ ᐃᑲᔪᖅᑕᐅᔪᑦ ᐊᑯᑭᑦᑐᕐᒥᑦ 
ᒐᕙᒪᒃᑯᓐᓄᑦ (ᓈᓚᒃᑯᕐᓯᐅᓱᑦ), ᐃᓚᒋᔭᐅᔪᑦ ᖃᓄᖅᑑᕆᓂᕐᒧᑦ ᐱᐅᓯᒋᐊᕐᓂᐊᕐᓗᒋᑦ ᐃᓂᐅᔪᒥᑦ ᒥᐊᓂᖅᓯᓂᖅ ᐊᑯᑭᑦᑐᕐᒥᑦ 
ᐆᒪᓂᖃᖃᑎᒌᒃᑐᑦ. 

ᐅᑭᐅᖅᑕᖅᑐᒥᑦ ᐃᒪᖅ ᐊᖏᔪᒻᒪᕆᐅᔪᖅ ᐊᒻᒪᓗ ᐊᓯᐊᙳᖅᐸᓪᓕᐊᑎᐊᖅᖢᓂ. ᓴᖅᑭᑦᑎᓂᐊᕐᓗᓂ ᐃᓗᐃᑦᑑᖓᔪᒥᑦ 
ᑭᒡᓕᓕᐅᕆᓂᕐᒥᒃ ᐱᓕᕆᖃᑎᒌᖕᓂᖏᓐᓄᑦ ᒥᐊᓂᖅᓯᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᕐᓂᑦ, ᒪᕐᕈᐃᖓᔪᑦ ᑲᓇᑕᒥᑦ ᓱᓇᑐᐃᓐᓇᓕᕆᓂᕐᒧᑦ 
ᐅᖃᐅᔾᔨᔨᒃᑯᑦ (CSAS) ᑲᑎᒪᖁᔭᐅᓚᐅᖅᑐᑦ ᐃᖃᓗᓕᕆᔨᒃᑯᑦ ᖃᓄᖅᑑᕆᓂᕐᒧᑦ ᐊᑐᐊᒐᖓᓐᓄᑦ ᐊᒻᒪᓗ ᑕᕆᐅᕐᒥᐅᑕᓂᒃ 
ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᐸᕐᓇᐃᔨᒃᑯᓐᓄᑦ, ᕿᒥᕐᕈᓂᐊᕐᓗᒋᑦ ᖃᓄᐃᖓᓂᖓ ᖃᐅᔨᒪᔭᐅᓂᖓ ᐅᑭᐅᖅᑕᖅᑐᒥᑦ ᐃᒪᖅ. ᑖᒻᓇ 
ᓱᓇᑐᐃᓐᓇᓕᕆᓂᕐᒧᑦ ᐅᖃᐅᔾᔨᓂᕐᒧᑦ ᐅᓂᑉᑳᖅ ᑕᖅᑮᓐᓇᕐᔪᐊᖅ (ᔭᓄᐊᕆ) 22-24, 2020-ᒥᐅᓚᐅᖅᑐᖅ, ᑲᑎᒪᓚᐅᖅᑐᑦ 
ᑲᓇᑕᒥᑦ ᑕᑯᔭᖃᕐᕕᒃ ᐃᓄᐃᑦ ᐱᔪᖕᓇᐅᑎᖏᓐᓄᑦ ᐅᐃᓂᐲᒡ, ᒫᓂᑑᐸᒥᑦ, ᕿᒥᕐᕈᑉᓗᑎᒃ ᐊᒻᒪᓗ ᐅᖃᐅᔾᔨᑉᓗᑎᒃ ᐆᒪᓂᖃᕐᓂᖓᓄᑦ 
ᐊᒻᒪᓗ ᐱᕈᖅᐸᓪᓕᐊᓂᖃᕐᓂᖓᓄᑦ ᕿᒥᕐᕈᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᖅ ᐊᒻᒪᓗ ᐊᑭᐊᓃᑦᑐᑦ. ᓱᓇᑐᐃᓐᓇᓕᕆᓂᕐᒧ ᐅᖃᐅᔾᔨᓂᖅ 
ᐅᓂᑉᑳᒦᑦᑐᖅ ᐱᓕᕆᐊᖑᓚᐅᖅᑐᖅ ᑲᑎᒪᖃᑕᐅᔪᓄᑦ ᑲᓇᑕᒥᑦ, ᐊᑯᑭᑦᑐᕐᒥᑦ, ᐊᒻᒪᓗ ᑎᐊᓐᒫᒃᒥᑦ, ᐊᒻᒪᓗ 
ᐊᑐᖅᑕᐅᔪᒃᓴᐅᑕᐅᑉᓗᓂ ᐊᒥᓱᓄᑦ (ᓲᕐᓗ, ᓯᕗᓂᒃᓴᒥᑦ ᑲᑎᖅᓱᐃᓂᕐᒧᑦ ᖃᐅᔨᒪᓂᕆᔭᐅᔪᓂᑦ, ᐃᓄᐃᑦ-ᐱᕈᖅᐸᓪᓕᐊᓂᕐᒧᑦ 
ᖃᐅᔨᓴᐃᓂᕐᒥᑦ, ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓂᖏᑦ ᓂᕐᔪᑏᑦ ᓄᓇᒥᐅᑕᐃᑦ), ᐊᑐᖅᑕᐅᔪᖕᓇᖅᑐᖅ ᐃᓱᒪᓕᐅᕆᓂᕐᓄᑦ, ᐊᒻᒪᓗ 
ᐱᕙᓪᓕᐊᓂᕐᒥᒃ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᐊᒐᒥᑦ ᑕᒫᓂ ᐃᓂᐅᔪᒥᑦ. 

ᓇᐃᓈᖅᓯᒪᔪᖅ  

• ᐅᑭᐅᖅᑕᖅᑐᒥᑦ ᐃᒪᖅ ᓇᓗᓇᙱᑦᑐᖅ ᐃᓂᐅᔪᖅ ᐊᒻᒪᓗ ᑕᕆᐅᕐᒦᑦᑐᖅ ᐅᐊᖕᓇᖓᓂᑦ ᕿᑭᖅᑖᓘᑉ, ᐋᖅᑭᒃᓯᒪᔪᖅ 
ᐊᖏᓛᖑᖃᑕᐅᔪᓂᑦ ᑕᐃᒪᐅᖏᓐᓇᖅᑐᓄᑦ ᓯᑯᐃᑦ ᐊᐅᓚᓂᖃᖅᑐᓄᑦ ᐅᑭᐅᖅᑕᖅᑐᒥᑦ. ᐱᒻᒪᕆᐅᓂᖓ ᐃᓂᐅᔫᑉ 
ᐊᒃᑐᐊᓂᖃᖅᑐᖅ ᐅᑯᓄᖓ: 

https://whc.unesco.org/en/criteria/


ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

o ᖃᓄᐃᓕᐅᕐᓂᖓᓄᑦ ᓯᓚᖃᙱᑦᑑᑉ ᐊᒻᒪᓗ ᑕᕆᐅᕐᒥᑦ ᐅᑎᖅᑕᕐᓂᐅᑉ ᐅᐊᖕᓇᒥᙶᖅᑐᒥᑦ ᐊᓄᕆᓕᐅᖅᖢᓂ 
ᐊᒻᒪᓗ ᑕᕆᐅᕐᒥᑦ ᐊᐅᓚᓂᐅᔪᓂᒃ ᐊᔭᒃᓯᔪᓂᒃ ᑕᕆᐅᕐᒥᑦ ᓯᑯᓂᒃ ᐅᑭᐅᖅᑕᖅᑑᑉ ᑕᕆᐅᖓᑕ ᓂᒋᐊᓂᑦ 
ᕿᑭᖅᑖᓘᑉ ᐃᒪᖓᒍᑦ; 

o ᑐᐊᓐᓂᐅᔪᑦ ᓱᑉᓗᐃᑦ ᐋᖅᑭᒃᓯᔪᑦ ᓯᑯᖃᑦᑕᕐᓂᖏᑦ Nares Strait-ᒥᑦ, Kane Basin-ᒥᑦ, ᐊᒻᒪᓗ Smith 
Sound-ᒥᑦ, ᓂᒋᖅᐸᓯᖕᒥᑦ ᐊᐅᓚᓂᖃᖅᑎᑦᑎᙱᖦᖢᓂ ᑕᕆᐅᑉ ᓯᑯᖓᓂᑦ, ᐊᒻᒪᓗ ᒥᒃᖠᒋᐊᖅᑎᑦᑎᑉᓗᓂ 
ᑕᕆᐅᑉ ᓯᑯᖓᑕ ᖄᖓᓂᑦ ᓂᒋᐊᓂᑦ Smith Sound; 

o ᑎᒥᒧᑦ ᐱᑦᑕᐅᔪᓂᒃ ᐱᑕᖃᑦᑎᐊᖅᑐᖅ ᑕᒪᐃᓐᓂᑦ ᐅᑭᐅᖅᑕᖅᑐᒥᙶᖅᑐᓂᑦ (ᓂᒡᓕᓇᖅᑐᖅ ᐸᓯᕕᒃ (Pacific) 
ᐃᒪᕐᒥᑦ ᐱᐅᕆᖕ ᑕᕆᐅᒃᑯᑦ (Bering Sea) ᐊᒻᒪᓗ ᐅᐊᖕᓇᖓᓂᑦ ᐊᑦᓛᓐᑎᒃ (Atlantic) (ᐃᒪᖅ ᐆᓇᔪᒃᑐᖅ 
ᑕᐃᕕᔅ ᔅᑐᕇᑦ-ᑯᑦ (Davis Strait) ᑯᕕᔪᖅ ᐅᐊᖕᓇᒧᑦ ᐱᖓᖕᓇᖓᓂᑦ ᐊᑯᑭᑦᑑᑉ); 

o ᑕᕆᐅᕐᒥᑦ ᐊᐅᓚᓐᓂᐅᔪᑦ ᐊᒻᒪᓗ ᐊᓄᕆᐅᑉ ᖃᓄᐃᓕᐅᕐᓂᖓᓄᑦ ᐃᒪᕐᒥᒃ ᖁᒻᒧᒃᑎᑦᑎᑉᓗᑎᒃ ᐅᕝᕙᓘᓐᓃᑦ 
ᖁᒻᒧᑦ ᐊᑯᑉᓕᖅᑎᕆᔪᖅ ᑎᒥᒧᑦ ᐱᑦᑕᐅᔪᓂᒃ ᐃᑎᓂᕐᒥᙶᖅᑐᓂᒃ ᐸᓯᕕᒃᒥᑦ ᐊᒻᒪᓗ ᐊᑦᓛᓐᑎᒃᒥᑦ ᐃᒪᖏᓐᓂᑦ; 
ᐊᒻᒪᓗ 

o ᐅᐃᒍᕆᐊᖅᓯᒪᔪᖅ ᓯᑯᑕᖃᖃᑦᑕᙱᓐᓂᖅ (ᐅᕝᕙᓘᓐᓃᑦ ᒥᒃᖠᒋᐊᖅᓯᒪᔪᖅ ᓯᑰᑉ ᖄᖓ) ᐃᑲᔪᐃᑉᓗᓂ ᐊᑯᓂᐅᔪᒥᑦ 
ᓂᕐᔪᑏᑦ ᐱᓕᐅᕆᕙᓪᓕᐊᓂᖏᓐᓂᑦ. 

• ᓯᕐᒦᑦ ᐱᒻᒪᕆᐅᑉᓗᑎᒃ ᐃᓚᒋᔭᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᐅᒃᑐᑦ ᐃᒪᐃᑦ ᓯᕐᒥᖕᓂᙶᖅᑐᑦ ᐊᒻᒪᓗ 
ᓯᑯᓂᑦ ᐱᔾᔪᑕᐅᓛᖑᔪᒃᓴᐅᔪᑦ ᖃᓂᑦᑐᒥᑦ ᐃᒪᑦᑎᐊᕙᖕᓄᑦ ᑯᕕᔪᓂᑦ ᑕᒪᐅᖓ. ᖃᓄᐃᓕᐅᕐᓂᖏᑦ ᑕᒪᐃᓐᓄᑦ 
ᐃᒪᑦᑎᐊᕙᖕᒧᐊᖅᑐᑦ ᓯᕐᒥᖕᓂᙶᖅᑐᑦ ᐊᒻᒪᓗ ᓯᑯᓂᑦ ᓯᒡᔭᒧᑦ ᒫᓐᓇᐅᔪᖅ ᖃᐅᔨᓴᖅᑕᐅᕌᓂᒃᓯᒪᙱᑦᑐᑦ, 
ᐱᓗᐊᖅᑐᒥᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ ᐃᒪᕐᓂᑦ. 

• ᐅᑭᐅᖅᑕᖅᑐᒥᑦ ᐃᒪᖅ ᐆᒪᔪᓕᐅᕆᓂᖃᐅᑦᑎᐊᖅᑐᖅ, ᐊᒻᒪᓗ ᐊᖏᓂᖓ ᐊᒻᒪᓗ ᖃᖓᒃᑰᖓᓂᖓ ᐆᒪᔪᑦ 
ᐱᓕᐅᕆᕙᓪᓕᐊᓂᖏᑦ ᐊᑐᖅᑐᖅ ᐊᖏᔪᒥᑦ ᖃᓄᐃᖓᓂᖓᓄᑦ ᐊᒻᒪᓗ ᐆᒪᔪᓄᑦ ᐃᓚᓕᐅᑎᓯᒪᔪᓂᒃ 
ᐊᐅᓚᑦᑎᓂᕐᓄᑦ (ᓲᕐᓗ, ᖃᖓᒃᑯᑦ ᓯᑯᐃᑦ ᐊᐅᓚᓃᑦ ᐱᕙᓪᓕᐊᓂᖏᑦ, ᐊᑯᑉᓕᖅᑎᕐᓂᖅ, ᐱᔾᔪᑎᖃᖅᑐᑦ 
ᐊᔾᔨᒌᙱᓐᓂᖏᓐᓄᑦ ᐃᒪᐃᑦ), ᐊᔾᔨᒌᙱᖃᑦᑕᖅᑐᑦ ᑕᒫᓂᓗᒃᑖᖅ. ᖃᓄᐃᓕᓃᑦ ᐊᖏᓂᖓᓄᑦ ᐊᒻᒪᓗ 
ᐊᑯᓂᐅᑎᒋᓂᖓᓄᑦ ᐆᒪᔪᐃᑦ ᐱᓕᐅᕆᕙᓪᓕᐊᓂᖏᓐᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᐅᓯᒋᐊᖅᑕᐅᒃᑲᓐᓂᖅᑐᑦ 
ᓈᒻᒪᒃᑐᒥᑦ ᐆᒻᒪᖅᑯᑎᒥᒃ ᓅᑦᑎᓂᕐᓄᑦ ᓂᕿᒋᔭᐅᔪᓄᑦ. 

• ᐱᒋᐊᓵᖅᑐᑦ ᐱᕈᖅᑐᐃᑦ ᐃᑲᔪᖅᑕᐅᔪᑦ ᒥᒃᖠᒋᐊᕐᓂᖏᑦ ᓯᑰᑉ ᖄᖓ ᑕᐅᑐᖔᖅᖢᒋᑦ ᖃᓂᑖᓃᑦᑐᑦ, ᐊᒻᒪᓗ 
ᑲᑎᓐᓂᖏᑦ ᐆᒪᔪᐃᑦ ᐱᓕᐅᕆᕙᓪᓕᐊᓂᖏᑦ ᐊᒻᒪᓗ ᐆᒪᔪᕋᓛᑦ ᓂᕿᒃᓴᖃᖅᑎᑦᑎᓵᓕᔪᑦ ᓴᓗᒻᒪᖅᓴᐃᔾᔪᑎᖃᖅᑐᓂᒃ 
ᓂᕆᖃᑦᑕᖅᑐᓄᑦ, ᓲᕐᓗ ᑕᕆᐅᑉ ᐊᓗᐊᓂᕐᒥᐅᑕᐃᑦ, ᐊᒻᒪᓗ ᐱᔭᐅᔭᕆᐊᖃᑦᑎᐊᖅᖢᑎᒃ ᐃᖃᓗᖕᓄᑦ ᐊᒻᒪᓗ 
ᑎᖕᒥᐊᓄᑦ. 

• ᐅᑭᐅᖅᑕᖅᑐᒥᑦ ᐃᒪᖅ ᐱᒻᒪᕆᐅᑉᓗᓂ ᐃᓂᐅᔪᖅ ᐅᖅᓱᕐᒥᒃ ᑭᐴᑎᖃᕐᓂᕐᒧᑦ; ᐃᓂᐅᔪᖅ ᐃᓱᒪᒋᔭᐅᔪᖅ ᐃᓂᐅᓂᖓᓄᑦ 
CO2-ᒧᑦ, ᐊᖏᓂᖓᑕ ᓴᙱᔪᒥᒃ ᐊᒃᑐᖅᑕᐅᓯᒪᑉᓗᓂ ᖃᓂᑦᑐᒥᑦ ᐊᔭᐅᕆᓂᕐᒧᑦ, ᐃᓚᐅᑉᓗᑎᒃ 
ᐃᒪᑦᑎᐊᕙᖕᒧᐊᖅᑐᑦ, ᑕᕆᐅᕐᒥᑦ ᐃᓚᒋᔭᐅᔪᑦ (ᓲᕐᓗ, ᐆᓇᕐᓂᖅ), ᑕᕆᐅᑉ ᖃᓄᐃᓐᓂᖓᓄᑦ, ᐊᒻᒪᓗ ᐆᒪᔪᑦ 
ᖃᓄᐃᓕᐅᕐᓂᖏᓐᓄᑦ, ᐱᓗᐊᖅᑐᒥᑦ ᐱᕈᖅᑐᓂᒃ ᐱᔾᔪᑕᐅᔪᓄᑦ ᐊᒻᒪᓗ ᐊᓂᖅᓵᖅᑐᕐᓂᕐᒧᑦ.  

• ᐅᑭᐅᖅᑕᖅᑐᒥᑦ ᐃᒪᖅ ᐋᖅᑭᒃᓯᒪᔪᖕᓇᖅᑐᖅ ᖁᑦᑎᒃᑐᒥᑦ ᖃᓂᑦᑐᒥᑦ ᐆᒪᔪᓂᒃ ᐊᔾᔨᒌᙱᑦᑑᑎᓄᑦ. ᐱᓗᐊᖅᑐᒥᑦ, 
ᑲᓇᑕᒥᑦ ᐅᑭᐅᖅᑕᖅᑐᒥᑦ ᐃᒪᖅ ᐃᓱᒪᒋᔭᐅᔪᖅ ᐃᓂᐅᓂᖓᓄᑦ ᐊᔾᔨᒌᙱᑦᑐᓄᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ. 
ᐊᔪᙱᓐᓂᕆᔭᖏᑦ ᐊᔾᔨᒌᙱᑦᑑᑏᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᖁᑦᑎᓛᖑᖃᑕᐅᔪᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓂᑦ.  

• ᐆᒐᖅ ᐆᒪᔪᖃᑕᐅᓗᐊᖅᑐᖅ ᓂᕿᒋᔭᐅᔪᓗᒃᑖᓄᑦ ᐊᒻᒪᓗ ᐊᓯᐊᙳᕐᓂᖏᑦ ᐊᒥᓲᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ 
ᓇᒧᙵᐅᓂᖏᓐᓄᑦ ᐱᕙᓪᓕᐊᓂᖃᕋᔭᖅᑐᖅ ᖃᓄᐃᖓᓕᖅᑎᑦᑎᓂᕐᓂᒃ ᐆᒻᒪᖅᑯᑎᖏᓐᓂᑦ ᐊᒥᓲᓂᖅᓴᓄᑦ 
ᓂᕿᒋᔭᐅᔪᑦ ᓇᓃᓐᓂᖏᓐᓄᑦ. 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

• ᒪᕐᕉᒃ ᐱᒻᒪᕆᐅᔪᑦ ᐃᖃᓗᐃᑦ ᐅᑭᐅᖅᑕᖅᑐᒥᑦ ᐅᐊᖕᓇᖓᓂᑦ ᑭᖑᐃᑦ ᐊᒻᒪᓗ ᐊᑯᑭᑦᑐᖅ ᕼᐊᓕᐸᑦ (Halibut), 
ᑭᓯᐊᓂᓗ ᑐᑭᓯᐅᒪᔾᔪᑎᑕᖃᓗᐊᖏᖦᖢᓂ ᓇᒧᙵᐅᖃᑦᑕᕐᓂᖏᓐᓄᑦ ᐊᒻᒪᓗ ᐊᒥᓲᓂᖏᓐᓄᑦ ᐅᑭᐅᖅᑕᖅᑐᒥᑦ 
ᐃᒪᕐᒥᑦ. ᑎᑭᐅᑎᓯᒪᓂᖏᓐᓄᑦ ᐊᖏᒡᓕᒋᐊᕈᖕᓇᕐᓂᖏᑦ ᐃᖃᓗᒃᓯᐅᕈᑏᑦ ᐊᒻᒪᓗ ᐃᑯᒪᓕᒡᔪᐊᑦ ᑖᑉᑯᓄᙵ 
ᐃᖃᓗᖕᓄᑦ ᑕᑯᒃᓴᐅᑎᑦᑎᔪᖅ ᐱᕕᖃᖅᑎᑕᐅᓂᖏᑦ ᓄᓇᓖᑦ ᐊᒻᒪᓗ ᐅᓗᕆᐊᓇᕐᓂᕐᒧᑦ ᐱᕈᖅᐸᓪᓕᐊᖃᑎᒌᒃᑐᓄᑦ 
(ᓲᕐᓗ, ᐅᖓᑎᓗᐊᖓᓄᑦ ᐃᖃᓗᒃᓯᐅᖅᑕᐅᓗᑎᒃ ᐅᕝᕙᓘᓐᓃᑦ ᐃᖃᓗᒃᑕᕆᔭᐅᖃᑦᑕᕐᓂᖏᓐᓄᑦ). 

• ᐅᑭᐅᖅᑕᖅᑐᒥᑦ ᐃᒪᖅ ‘ᐃᓂᐅᔪᖅ’ ᐃᒪᕐᒥᐅᑕᓄᑦ ᓂᕐᔪᑎᓄᑦ ᐅᑭᐅᓗᒃᑖᒃᑯᑦ, ᐊᒻᒪᓗ 9-ᖑᔪᑦ ᓂᕐᔪᑏᑦ 
ᑕᐃᒪᐅᖃᑦᑕᖅᑐᑦ ᑕᒫᓂ. ᐊᔾᔨᒌᙱᑦᑐᑦ ᓂᕐᔪᑏᑦ (ᓲᕐᓗ ᕿᓇᓗᒐᐃᑦ, ᑑᒑᓖᑦ, ᐊᒻᒪᓗ ᐊᕐᕖᑦ) ᑕᒫᓂ 
ᓄᕐᕆᐅᖃᑦᑕᖅᑐᑦ, ᓂᕆᔭᒃᓴᖅᓯᐅᖅᖢᑎᒃ, ᐊᒻᒪᓗ ᐅᑎᕐᕕᒋᖃᑦᑕᖅᖢᒍ; ᖃᓂᑕᖓᓃᑦᑐᑦ ᓯᑯᐃᑦ (ᓯᓈ) ᐱᒻᒪᕆᐅᔪᖅ 
ᐃᓂᒋᔭᐅᑉᓗᓂ ᐊᐃᕕᕐᓄᑦ, ᓇᑦᑎᕐᓄᑦ, ᐅᒡᔪᖕᓄᑦ, ᐊᒻᒪᓗ ᓇᓄᕐᓄᑦ.  

• ᐅᑭᐅᖅᑕᖅᑐᒥᑦ ᐃᒪᖅ ᐱᒻᒪᕆᐅᔪᖅ ᓂᕿᒋᔭᐅᔪᓄᑦ ᐊᒻᒪᓗ ᐅᑉᓗᖃᕐᕕᐅᓂᕐᒧᑦ ᒥᓕᔭᓐᖏᓐᓃᑦᑐᑦ 
ᐅᑎᖅᑕᖃᑦᑕᖅᑐᓄᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᓂᕐᔪᑎᖃᕐᕕᒃ ᒥᕐᖑᐃᖅᓯᕐᕕᒃ ᐃᓚᒋᔭᐅᔪᖅ 
ᐱᒻᒪᕆᐅᓂᖅᐹᖑᖃᑕᐅᔪᓄᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ ᐅᑉᓗᖃᕐᕕᐅᓂᕐᒧᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. 
ᐊᑯᑭᑦᑑᑉ ᖃᓂᑕᖔᖓᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐃᓂᒋᔭᐅᔪᖅ ᐊᖏᓛᖑᔪᓄᑦ ᑲᑎᓯᒪᔪᑦ ᐊᖅᐸᖕᓄᑦ, ᐊᒻᒪᓗ 
ᐊᑯᑭᑦᑑᑉ ᐊᖏᓛᖑᔪᖏᑦ ᑲᑎᓯᒪᔪᑦ ᐱᑦᓯᐅᓛᑦ ᐊᒻᒪᓗ ᓇᐅᔭᔾᔪᐊᑦ. ᐊᓯᖏᑦ ᐱᒻᒪᕆᐅᔪᑦ ᐃᓂᒋᔭᐅᔪᑦ ᑎᖕᒥᐊᓄᑦ 
ᐃᓚᐅᔪᑦ ᒥᑏᑦ, ᒥᑎᕐᔪᐊᑦ, ᐊᒻᒪᓗ ᓴᐲᓇ ᓇᐅᔭᔾᔪᐊᖏᑦ. 

• ᑭᖑᓪᓕᖅᐹᖅ ᑲᓇᑕᒥᑦ ᐅᑉᓗᓕᐅᕐᕕᒃ ᐅᓗᕆᐊᓇᖅᑐᒦᑦᑐᓄᑦ ᐊᐃᕗᕆ ᓇᐅᔭᔾᔪᐊᑦ ᑕᐃᒪᐅᔪᑦ ᐃᐅᓪᖦᒥᐅ 
ᕿᑭᖅᑕᒥᑦ (Ellesmere Island), ᖃᓂᑦᑐᖅᑐᖅ ᐅᑭᐅᖅᑕᖅᑐᒥᑦ ᐃᒪᕐᒧᑦ. ᐊᐃᕗᕆ ᓇᐅᔭᔾᔪᐊᑦ ᐊᒻᒪᓗ ᓴᐲᓇᐅᑉ 
ᓇᐅᔭᔾᔪᐊᖏᑦ ᐱᒻᒪᕆᐅᔪᑦ ᐆᒪᔪᓂᑦ ᖃᐅᔨᓴᖅᑕᐅᓗᑎᒃ ᐊᒻᒪᓗ ᒥᐊᓂᕆᔭᐅᓗᑎᒃ, ᑕᒪᕐᒥᒃ ᐊᒥᓲᙱᑦᑐᒻᒪᕆᐅᖕᒪᑕ 
ᑲᓇᑕᒥᑦ ᐊᒻᒪᓗ ᐊᑯᑭᑦᑐᕐᒥᑦ.  

• ᓯᒡᔭᓂᑦ (ᓲᕐᓗ, ᑰᑦ ᐹᖏᑦ, ᐃᒻᓈᕉᔭᐃᑦ, ᐃᒪᐃᑦ, ᐊᒻᒪᓗ ᓯᕐᒦᑦ ᐃᓱᖏᑦ) ᐊᒻᒪᓗ ᓯᓈᑉ ᐊᕙᑎᖏᑦ ᖃᓂᑕᖏᓐᓂᑦ 
ᓄᓇᓖᑦ ᐱᒻᒪᕆᐅᒋᔭᐅᔪᑦ ᒪᖃᐃᕝᕕᐅᓂᕐᒧᑦ ᓂᕆᔭᐅᖃᑦᑕᖅᑐᑦ ᓂᕐᔪᑎᓄᑦ, ᓲᕐᓗ ᑑᒑᓕᖕᓄᑦ, ᐊᐃᕕᕐᓄᑦ, 
ᓇᑦᑎᕐᓄᑦ, ᓇᓄᕐᓄᑦ, ᐊᒻᒪᓗ ᐊᔾᔨᒌᙱᑦᑐᓄᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᐃᖃᓗᒃᐱᒃ ᐱᒻᒪᕆᐅᒋᔭᐅᔪᖅ 
ᓂᕿᒋᔭᐅᑉᓗᓂ, ᐊᒻᒪᓗ ᖃᑉᓯᐊᕐᔪᐃᑦ ᑰᑦ ᖃᓂᑕᖓᓃᑦᑐᑦ ᐅᑭᐅᖅᑕᖅᑐᒥᑦ ᐃᒪᐅᑉ ᐱᑕᖃᐅᖅᑐᑦ 
ᐊᑐᖃᑦᑕᖅᑐᓂᒃ ᑕᕆᐅᕐᒥᑦ ᐊᐅᔭᐅᑎᓪᓗᒍ (ᓴᒡᒐᕈᑦᒥᑦ (ᔪᓚᐃ) ᐊᒥᕋᐃᔭᕐᕕᖕᒧᑦ (ᓯᑎᐱᕆ). 

• ᓂᕆᐅᒋᔭᐅᔪᖅ ᐊᒃᑐᖅᓯᓂᖅᐹᖑᓂᐊᕐᓂᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ. ᖃᓂᑦᑐᒥᑦ ᐊᓯᐊᙳᕐᓂᐅᔪᑦ ᖃᐅᔨᔭᐅᕙᓪᓕᐊᓕᐊᓂᒃᑐᑦ, ᐱᓗᐊᖅᑐᒥᑦ 
ᓯᓚᕐᓘᑕᐅᖃᑦᑕᕐᓃᑦ, ᐱᕙᓪᓕᐊᑎᑦᑎᔪᖅ ᓵᓐᓂᖅᓴᒥᑦ ᓴᙲᓐᓂᖅᓴᒥᓪᓗ ᓯᑯᖃᑦᑕᕐᓂᖓᓂᑦ Nares Strait 
(ᐊᖏᒡᓕᕙᓪᓕᐊᔪᑦ ᓯᑯᐃᑦ ᐊᐅᓚᓂᖏᑦ ᑕᒫᓂᓗᒃᑖᖅ), ᓇᓚᐅᑦᑖᖅᓯᕆᐊᖏᓐᓂᖅᓴᐅᔪᑦ ᓯᑯᓂᒃ ᐊᐅᓚᔪᓕᐅᕐᓃᑦ, 
ᐊᓯᐊᙳᕐᓂᖓ ᐃᓂᐅᔪᖅ ᐊᒻᒪᓗ ᖃᓄᖅ ᐊᑯᓂᐅᑎᒋᓂᖏᑦ ᐱᕈᖅᑐᐃᑦ ᐱᕈᖅᐸᓪᓕᐊᓂᖏᑦ, ᐊᐅᒃᐸᓪᓕᐊᔪᑦ ᓯᕐᒦᑦ, 
ᐊᒻᒪᓗ ᐃᒪᖅᑯᖅᑐᓯᓃᑦ (ᓯᒡᔭ ᓄᖑᑉᐸᓪᓕᐊᔪᖅ). 

ᐱᔾᔪᑕᐅᔪᖅ  

2011-ᒥᑦ, ᑲᓇᑕᒦᑦᑐᖅ ᐅᑭᐅᖅᑕᖅᑐᒥᑦ ᐃᒪᖅ ᐃᓂᓕᐊᖑᓚᐅᖅᑐᖅ ᐱᕈᖅᐸᓪᓕᐊᓂᖃᑎᒌᒃᑐᖃᕐᓂᕐᒧᑦ ᐊᒻᒪᓗ 
ᐆᒪᓂᖃᖅᑐᓄᑦ ᐃᓂᒋᔭᐅᑦᑎᐊᕐᓂᖓᓄᑦ (EBSA) ᑲᓇᑕᒥᑦ ᐃᖃᓗᓕᕆᔨᒃᑯᓐᓄᑦ (DFO 2011, 2015). ᐃᓂᐅᔪᖅ 
ᕿᒥᕐᕈᔭᐅᓯᒪᖕᒥᔪᖅ ᐊᓯᖏᓐᓄᑦ ᓄᓇᕐᔪᐊᕐᒥᑦ ᐱᕙᓪᓕᐊᔪᓕᕆᔪᓂᒃ ᑲᒪᒋᔭᐅᑉᓗᑎᒃ ᐊᑯᑭᑦᑐᕐᒧᑦ ᐊᒻᒪᓗ ᑎᐊᓐᒫᒃᒧᑦ, 
ᐱᔾᔪᑎᒋᑉᓗᒍ ᐊᔾᔨᐅᖏᑦᑐᖅ ᐱᖅᑯᓯᖅ ᐊᒻᒪᓗ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐱᒻᒪᕆᐅᓂᖓᓄᑦ. ᐆᒃᑑᑎᒋᓗᒍ, 
ᐅᑭᐅᖅᑕᖅᑐᒥᑦ ᐃᒪᖅ ᑎᑭᐅᑎᓚᐅᖅᑐᖅ ᖁᑦᑎᓛᒥᒃ ᓈᓴᐅᑎᑖᖅᑎᑕᐅᑉᓗᓂ ᐊᒻᒪᓗ ᓯᕗᓪᓕᖅᐸᐅᑎᔭᕆᐊᖃᓛᖑᑉᓗᓂ 
ᐱᔭᐅᔪᖅ ᓄᓇᕐᔪᐊᕐᒥᑦ ᐃᒪᕐᒧᑦ ᐱᓕᕆᖃᑎᒌᓄᑦ (IMO) ᐊᑐᖅᑕᖏᓐᓄᑦ ᖃᐅᔨᓂᐊᕐᓗᑎᒃ ‘ᐱᓗᐊᖅᑐᒥᑦ ᐃᒃᐱᒋᓴᕋᐃᑐᑦ 
ᑕᕆᐅᕐᒥᑦ ᐃᓂᐅᔪᑦ’ ᑲᓇᑕᒥᑦ ᖃᐅᔨᓴᐃᓂᕐᒧᑦ ᐱᒻᒪᕆᐅᔪᓂᑦ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᓂᒃ ᑕᕆᐅᕐᒥᐅᑕᐃᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐃᓂᖏᓐᓂᑦ ᐊᑯᑭᑦᑐᕐᒥᑦ (Christensen et al. 2012, 2017). ᐊᓯᐊᓂᑦ ᖃᓄᖅᑑᕈᑎᓕᕆᓂᕐᒥᑦ ᐱᐅᓯᒋᐊᕐᓂᐊᕐᓗᒍ 
ᐃᓂᐅᔪᒦᖓᔪᒃᑯᑦ ᒥᐊᓂᕆᔭᐅᓂᖏᑦ ᐊᑯᑭᑦᑐᕐᒥᑦ ᐆᒪᓂᖃᖃᑎᒌᒃᑐᑦ, ᕿᒥᕐᕈᓂᖃᓚᐅᖅᑐᑦ ᐃᓂᓂᒃ 
ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ ᐊᒻᒪᓗ ᐆᒪᓂᖃᖃᑎᒌᒃᑐᓂᑦ ᐱᒻᒪᕆᐅᔪᓂᑦ ᐱᖓᖕᓇᖓᓂᑦ ᐊᒻᒪᓗ ᓂᒋᐊᓂ-
ᑲᓇᖕᓇᖓᓂᑦ ᐊᑯᑭᑦᑑᑉ ᐱᓕᕆᐊᖑᓚᐅᖅᑐᑦ ᐊᑐᖅᖢᒍ EBSA ᐊᒻᒪᓗ ᐊᓯᖏᑦ ᓄᓇᕐᔪᐊᕐᒥᑦ ᐊᑐᖅᑕᐅᔪᓄᑦ, 
ᖃᐅᔨᓂᐊᕐᓗᒋᑦ ᐱᒻᒪᕆᐅᔪᑦ ᐃᓂᐅᔪᑦ ᐊᑯᑭᑦᑐᕐᒥᑦ. ᐅᓂᑉᑳᖅ ᖃᐅᔨᓚᐅᖅᑐᖅ 23-ᓂᒃ ᐃᓂᐅᔪᓂᑦ, ᐃᓚᐅᑉᓗᑎᒃ 
ᐱᖓᓱᐃᑦ ᐅᑭᐅᖅᑕᖅᑐᒥᑦ ᐃᒪᕐᒦᑦᑐᑦ (Christensen et al. 2016). 

ᐊᑯᓂᒻᒪᕆᐅᔪᖅ, ᐃᓄᐃᑦ ᐱᒻᒪᕆᐅᑎᓯᒪᔭᖓ ᐅᑭᐅᖅᑕᖅᑐᒥᑦ ᐃᒪᖅ ᐱᖅᑯᓯᕆᔭᐅᔪᑐᑦ ᐊᒻᒪᓗ ᑐᒃᓯᐊᕐᓂᕐᒧᑦ 
ᐱᒻᒪᕆᐅᓂᖓᓄᑦ, ᐊᑐᖅᑕᐅᑉᓗᑎᒃ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᓇᒧᙵᐅᖃᑦᑕᕐᓂᕐᒧᑦ, ᓂᕿᒋᔭᐅᓂᕐᒧᑦ, ᐊᒻᒪᓗ 
ᐱᕝᕕᐅᖃᑦᑕᕐᓂᕐᒧᑦ ᓴᓇᔾᔪᑎᓄᑦ ᐊᒻᒪᓗ ᐊᓐᓄᕌᓄᑦ. ᓴᕐᕙᕐᔪᐊᖅ (“ᖁᐊᓱᐃᑦᑐᖅ) ᐅᐊᖕᓇᖓᓃᑦᑐᖅ ᕿᑭᖅᑖᓘᑉ 
ᐊᑎᐅᔪᖅ ᐅᑭᐅᓗᒃᑖᕐᒥᑦ ᐃᒪᐅᖃᑦᑕᖅᑐᖅ ᐊᒻᒪᓗ ᖃᓂᑕᖓ ᓯᑯ, ᐊᒻᒪᓗ ᐱᑭᐊᓚᓱᕐᓱᐊᖅ ᑲᓛᓪᓕᓱᑦᖑᔪᖅ, 
ᐱᖓᖕᓇᖓᓂᑦ ᐊᑯᑭᑦᑐᒃᑯᑦ ᐊᑎᐅᔪᖅ ᐅᑭᐅᖅᑕᖅᑐᒥᑦ ᐃᒪᕐᒧᑦ, ᑐᑭᖃᖅᑐᖅ “ᐃᒻᒥᕐᔪᐊᖅᓯᒪᔪᖅ” (QIA 2020). 
ᐱᓕᕆᖃᑎᒌᖕᓂᖏᑦ ᓯᑯᐃᑦ ᐊᐅᓚᓂᖏᑦ ᐊᒻᒪᓗ ᓄᓇᓖᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐊᒻᒪᓗ ᐃᓕᑕᕆᔭᐅᓂᖓ ᐃᓄᐃᑦ 
ᐃᓚᒋᔭᐅᖕᒪᑕ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᕈᖅᐸᓪᓕᐊᖃᑎᒌᖕᓂᖃᖅᑐᓄᑦ, ᐱᒋᐊᖅᑎᑦᑎᔾᔪᑕᐅᓗᐊᓚᐅᖅᑐᑦ 
ᓴᖅᑭᑕᐅᓂᖓ ᐱᑭᐊᓚᓱᕐᓱᐊᖅ ᑲᑎᒪᔨᖏᑦ ᐃᓄᖕᓄᑦ ᓄᓇᕐᔪᐊᕐᒥᑦ ᐅᑭᐅᖅᑕᖅᑐᒥᑦ ᑲᑎᒪᔨᓄᑦ 2016-ᒥᑦ. ᑲᑎᒪᔩᑦ 
ᐅᖃᖃᑎᒋᓂᖏᑦ ᑲᓇᑕ ᐊᒻᒪᓗ ᐊᑯᑭᑦᑐᖅ 2016-2017-ᒥᑦ ᑐᙵᕕᐅᓚᐅᖅᑐᑦ ᑖᑉᓱᒧᙵ ᐅᓂᑉᑳᒧᑦ 
“ᐃᓄᐃᑦᓯᑯᖃᑦᑕᕐᓂᕐᒥᐅᑕᐃᑦ: ᓯᕗᓂᒃᓴᖓ ᐱᑭᐊᓚᓱᕐᓱᐊᖅ”, ᐃᓗᓕᖃᖅᑐᖅ ᐃᒪᓐᓈᖅᑑᑎᓂᒃ ᑕᒪᐅᖓ (ICCC 2017).  

ᐃᖃᓗᓕᕆᔨᒃᑯᑦ, ᐱᔪᖕᓇᖅᑎᑕᐅᑉᓗᑎᒃ ᑕᕆᐅᕐᒧᑦ ᐱᖁᔭᕐᒥᑦ , ᐱᓕᕆᖃᑎᖃᖅᑐᑦ ᓄᓇᖃᖅᑳᖅᑐᓂᒃ ᓴᖅᑭᑦᑎᓂᐊᕐᓗᑎᒃ 
ᑲᓇᑕᒧᑦ ᐋᖅᑭᐅᒪᔪᒥᒃ ᑕᕆᐅᕐᒥᐅᑕᓂᒃ ᒥᐊᓂᖅᓯᓂᖃᕐᕕᐅᔪᓂᑦ ᑲᒪᒋᓂᐊᕐᓗᒍ ᐱᕈᖅᐸᓪᓕᐊᓂᖃᖃᑎᒌᒃᑐᑦ 
ᐃᓗᐃᑦᑑᑦᑎᐊᕐᓂᖓ, ᐊᒻᒪᓗ ᐊᓯᐅᔨᑦᑕᐃᓕᓗᑎᒃ ᐊᒻᒪᓗ ᒥᐊᓂᕆᓗᒋᑦ ᑲᓇᑕᐅᑉ ᑕᕆᐅᖓᓂᑦ. ᓇᑦᑎᐊᑦ (ᒫᑦᓯ) 
2019-ᒥᑦ, ᑲᓇᑕᐅᑉ ᐊᖓᔪᖅᑳᕐᔪᐊᖓ, ᔭᔅᑎᓐ ᑐᕉᑑ, ᓴᖅᑭᑦᑎᓚᐅᖅᑐᑦ ᐊᑕᐅᑦᑎᒃᑯᑦ ᐅᖃᐅᓯᐅᔪᒥᑦ ᑲᓇᑕᒥᑦ ᐃᓄᐃᑦ 
ᓯᕗᓕᐅᖅᑎᖏᓪᓗ ᐱᓕᕆᖃᑎᖃᕐᓂᐊᖅᖢᑎᒃ ᑕᓐᒫᒃ ᒐᕙᒪᒃᑯᖏᓐᓂᑦ ᐊᒻᒪᓗ ᐊᑯᑭᑦᑐᖅ ᓯᕗᒻᒧᒋᐊᕐᓂᐊᕐᓗᒋᑦ 
ᐊᔪᙱᓐᓂᐊᖅᑐᑦ ᑕᕆᐅᕐᒥᐅᑕᓂᒃ ᐊᐅᓚᑦᑎᓂᖅ ᐊᒻᒪᓗ ᐊᕙᑎᒥᒃ ᒥᐊᓂᖅᓯᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ. 
ᑕᐃᒪᙵᓂᑦ ᓴᖅᑭᑕᐅᖕᒪᑦ ᑎᑎᖅᑲᖅ, ᐃᖃᓗᓕᕆᔨᒃᑯᑦ, ᐱᔾᔪᔾᔨᑉᓗᑎᒃ ᑲᓇᑕᒥᑦ ᒐᕙᒪᒃᑯᓐᓂᑦ, 
ᐃᓚᐅᖃᑕᐅᖏᓐᓇᖃᑦᑕᖅᓯᒪᔪᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᐊᒻᒪᓗ ᑕᒪᒃᑯᓄᙵᓕᕆᔪᓂᑦ ᐊᑯᑭᑦᑎᕐᒥᑦ 
ᐊᒻᒪᓗ ᑎᐊᓐᒫᒃᒥᑦ, ᐊᑕᐅᑦᑎᒃᑯᑦ ᐊᐅᓚᑦᑎᓂᖃᕐᓂᐊᕐᓗᑎᒃ ᐅᑭᐅᖅᑕᖅᑐᒥᑦ ᐃᒪᕐᒥᑦ. ᐱᓕᕆᐊᕆᓂᐊᕐᓗᒍ, 
ᐃᖃᓗᓕᕆᔨᒃᑯᑦ (DFO) ᖃᓄᖅᑑᕆᓂᕐᒧᑦ ᐊᑐᐊᒐᖓᑦ ᐊᒻᒪᓗ ᑕᕆᐅᕐᒥᐅᑕᓂᒃ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ 
ᐸᕐᓇᐃᓂᖅ (ᑕᕆᐅᕐᓂᑦ ᐊᐅᓚᑦᑎᓂᐅᓚᐅᖅᓯᒪᔪᖅ) ᑲᑎᒪᖁᔨᓚᐅᖅᑐᑦ ᒪᕐᕈᐃᖓᔪᑦ ᑲᓇᑕᒥᑦ ᓱᓇᑐᐃᓐᓇᓕᕆᓂᕐᒧᑦ 
ᐅᖃᐅᔾᔨᔨᒃᑯᓐᓂᑦ (CSAS), ᓇᐃᓈᖅᑎᕐᓂᐊᕐᓗᒋᑦ ᐊᒻᒪᓗ ᕿᒥᕐᕈᓗᒋᑦ ᖃᓄᐃᖓᓂᖓᑕ ᖃᐅᔨᒪᓂᕆᔭᐅᔪᖅ 
ᐅᑭᐅᖅᑕᖅᑐᒥᑦ ᐃᒪᖅ ᐊᒻᒪᓗ ᖃᓂᑕᖓ (DFO 2021). 

ᐸᕐᓇᐃᓂᕐᒥᑦ ᑕᒪᑐᒧᖓ ᐃᓚᐅᔪᑦ ᐊᒥᓱᑦ ᑲᓇᑕᒥᑦ, ᐊᒥᓱᑦ ᐃᓚᐅᖃᑕᐅᔪᑦ ᑲᑎᒪᔨᐊᓛᖑᑉᓗᑎᒃ, ᑐᑭᐅᔪᑦ 
ᐱᔾᔪᑕᐅᔪᓄᑦ ᐱᓕᕆᐊᖑᓚᐅᖅᑐᖅ ᐱᓕᕆᖃᑎᒋᑉᓗᒋᑦ ᑲᓇᑕᒥᑦ ᒐᕙᒪᒃᑯᑦ ᐊᒻᒪᓗ ᐊᑯᑭᑦᑐᕐᒥᑦ, ᐊᒻᒪᓗ ᐃᓚᐅᑉᓗᑎᒃ 
ᑲᓇᑕᒥᑦ ᒐᕙᒪᒃᑯᓐᓂᙶᖅᑐᑦ ᐊᒻᒪᓗ ᖃᐅᔨᓴᐃᔩᑦ, ᐊᑯᑭᑦᑐᕐᒥᓪᓗ ᐊᒻᒪᓗ ᑎᐊᓐᒫᒃᒥᑦ. ᐊᔾᔨᕐᓚᖓᑎᑐᑦ 
ᐱᕈᖅᐸᓪᓕᐊᓂᖃᖅᑐᓂᑦ ᐊᒻᒪᓗ ᐆᒪᓂᖃᖅᑐᓂᒃ ᕿᒥᕐᕈᓂᕐᒥᑦ ᐅᓂᑉᑳᑉ (EOR) ᐊᑎᖃᖅᑐᖅ ‘ᐆᒪᔪᖃᖅᑐᐃᑦ ᐊᒻᒪᓗ 
ᐱᕈᖅᐸᓪᓕᐊᓂᖃᖅᑐᓂᒃ ᕿᒥᕐᕈᓂᖅ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐊᒻᒪᓗ ᖃᓂᑕᖓᓂᑦ’ ᐅᓂᑉᑳᓕᐅᖅᑕᐅᓚᐅᖅᑐᖅ 
ᐃᖃᓗᓕᕆᔨᒃᑯᑦ ᓱᓇᑐᐃᓐᓇᓕᕆᔨᖏᓐᓄᑦ (ᑕᑯᓗᒍ Hornby et al. 2021) ᑐᙵᕕᖃᖅᑎᑦᑎᑉᓗᑎᒡᓗ ᑐᑭᓯᐅᒪᔾᔪᑎᓂᒃ 
CSAS-ᒥᑦ ᐃᓚᐅᔪᑦ ᕿᒥᕐᕈᓂᐊᕐᓗᑎᒃ ᑲᑎᒪᓂᕐᒧᑦ. ᑕᒪᕐᒥᒃ ᓱᓇᑐᐃᓐᓇᓕᕆᓂᕐᒧᑦ ᐅᖃᐅᔾᔨᓂᕐᒥᒃ ᐅᓂᑉᑳᖅ ᐊᒻᒪᓗ 
Hornby et al. (2021) ᐊᑐᖅᑕᐅᓂᐊᓕᖅᑐᑦ ᐱᕝᕕᐅᔪᖕᓇᖅᑐᓄᑦ ᓯᕗᓂᒃᓴᒥᑦ ᐅᖃᖃᑎᖃᕐᓂᕐᓄᑦ ᐊᒻᒪᓗ 
ᐱᕙᓪᓕᐊᔭᐅᓂᖏᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐅᑭᐅᖅᑕᖅᑐᒥᑦ ᐃᒪᕐᒧᑦ.ᐊᑐᕆᐊᖃᒻᒪᕆᒃᑐᓂᒃ 
ᐱᑕᖃᑐᐃᓐᓇᕆᐊᖃᕋᓗᐊᖅᑎᓪᓗᒍ ᐆᒪᔪᖃᖅᑐᓂᒃ, ᑕᕆᐅᑉ ᖃᓄᐃᖓᓂᖓᓄᑦ, ᐊᒻᒪᓗ ᐱᖅᑯᓯᕆᔭᐅᔪᓂᑦ 
ᐊᔾᔨᒌᙱᑦᑐᓂᑦ ᑕᒪᐃᓐᓄᑦ ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᕕᒃᓯᒪᔪᑦ ᓄᓇᐃᑦ ᑲᓇᑕᒥᑦ, ᐊᑯᑭᑦᑐᕐᒥᑦ, ᐊᒻᒪᓗ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 
 

6 

ᑎᐊᓐᒫᒃᒥᑦ, ᑎᑎᖅᑲᐅᑎ ᑐᓂᓯᔪᒃᓴᐅᑕᐅᔪᖅ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐅᖃᐅᔾᔨᓂᕐᒧᑦ ᐃᑲᔪᕐᓗᓂ ᐊᑐᕌᖓᑦ 
ᐃᓂᐅᔪᓗᒃᑖᒧᑦ, ᐊᒻᒪᓗ ᐃᓱᒪᒋᔭᐅᔪᖕᓇᖅᑐᖅ ᐃᓱᒪᓕᐅᕈᑕᐅᓂᐊᕐᓗᓂ ᐊᑕᐅᑦᑎᒃᑯᑦ ᐅᕝᕙᓘᓐᓃᑦ ᐊᑐᓂ ᐊᕕᒃᓯᒪᔪᑦ 
ᓄᓇᐅᔪᓄᑦ. 

ᖃᐅᔨᓴᐃᓂᖅ 

ᐊᔾᔨᕐᓚᖓᑎᑐᑦ ᐱᕈᖅᐸᓪᓕᐊᓂᖃᖅᑐᓂᑦ ᐊᒻᒪᓗ ᐆᒪᓂᖃᖅᑐᓂᒃ ᕿᒥᕐᕈᓂᕐᒥᑦ ᐅᓂᑉᑳᑉ (EOR) ᐱᓕᕆᐊᖑᓚᐅᖅᑐᖅ 
ᐅᑭᐅᖅᑕᖅᑐᒥᑦ ᐃᒪᕐᒧᑦ ᖃᓂᑕᖓᓄᓪᓗ ᐊᒻᒪᓗ ᐊᑭᐅᓃᑦᑐᓄᑦ ᐃᓗᐃᑦᑑᖓᔪᓂᑦ ᑎᑎᖅᑲᐅᑎᓂᑦ ᕿᒥᕐᕈᑉᓗᑎᒃ 
ᓴᖅᑭᑕᐅᓯᒪᔪᓂᑦ ᓱᓇᑐᐃᓐᓇᓕᕆᓂᕐᒧᑦ, ᐅᓂᑉᑳᓂᑦ ᐊᒻᒪᓗ ᐱᓕᕆᐊᓕᖕᓂᑦ ᕿᒥᕐᕈᔭᐅᔪᓂᑦ ᐅᖃᓕᒫᒐᒃᓴᓂᑦ, ᐊᒻᒪᓗ 
ᑎᑎᕋᖅᑕᐅᓯᒪᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᒪᖃᐃᑎᐅᑉ/ᐊᑐᖅᑎᐅᔫᑉ ᖃᐅᔨᒪᓂᕆᔭᖏᓐᓂᑦ 
ᒪᓂᒪᓚᐅᖅᑐᓂᒃ ᑕᒫᓂ ᐃᓂᐅᔪᒥᑦ. ᕿᒥᕐᕈᓂᖅ ᐃᓕᑕᖅᓯᖕᒥᔪᖅ ᒫᓐᓇᐅᔪᖅ ᖃᐅᔨᒪᔭᐅᔪᓂᒃ 
ᖃᐅᔨᑎᑦᑎᔪᖕᓇᖅᑐᓂᒡᓘᓐᓃᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ, ᑕᑯᒃᓴᐅᑎᑦᑎᑉᓗᓂᓗ ᖃᐅᔨᒪᓂᕆᔭᐅᔪᖅ ᓄᑕᐅᙱᑉᐸᑦ, 
ᐱᐊᓂᒃᓯᒪᙱᑉᐸᑦ, ᐱᑕᖃᙱᑦᑐᖃᖅᐸᓪᓘᓐᓃᑦ. ᐊᒻᒪᓗᒃᑲᓐᓂᖅ, ᐊᔾᔨᕐᓚᖓᑎᑐᑦ ᐱᕈᖅᐸᓪᓕᐊᓂᖃᖅᑐᓂᑦ ᐊᒻᒪᓗ 
ᐆᒪᓂᖃᖅᑐᓂᒃ ᕿᒥᕐᕈᓂᕐᒥᑦ ᐅᓂᑉᑳᒥᑦ (EOR) ᐃᓚᐅᔪᑦ ᓇᐃᓈᖅᓯᒪᔪᑦ ᓴᖅᑭᑕᐅᓯᒪᔪᑦ ᖃᓄᐃᑦᑑᓂᖏᑦ ᐊᒻᒪᓗ 
ᐃᓂᖃᕐᓂᕐᒧᑦ ᑐᑭᓯᐅᒪᔾᔪᑎᓂᒃ ᐱᒻᒪᕆᐅᓛᖑᔪᓄᑦ ᐆᒪᔪᖃᕐᕕᐅᔪᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᑐᓂᔭᐅᔪᑦ ᐋᕐᕼᐅᔅ 
(Aarhus) ᓯᓚᑦᑐᖅᑕᕐᕕᒡᔪᐊᕐᒥᑦ ᐊᒻᒪᓗ ᐊᑯᑭᑦᑐᕐᒥᑦ ᓄᓇᒥᑦ ᐱᕝᕕᐅᔪᓕᕆᔨᒃᑯᓐᓂᑦ (Christensen et al. 2017).  

ᐊᔾᔨᕐᓚᖓᑎᑐᑦ ᐱᕈᖅᐸᓪᓕᐊᓂᖃᖅᑐᓂᑦ ᐊᒻᒪᓗ ᐆᒪᓂᖃᖅᑐᓂᒃ ᕿᒥᕐᕈᓂᕐᒥᑦ ᐅᓂᑉᑳᑉ (EOR), ᑖᒻᓇ ᐅᓂᑉᑳᖅ 
ᐋᖅᑭᒃᓯᒪᔪᖅ ᓯᑕᒪᐅᓗᐊᖅᑐᓂᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐱᔾᔪᑕᐅᔪᓄᑦ ᕿᒥᕐᕈᔭᐅᓚᐅᖅᑐᑦ CSAS-ᒥᑦ 
ᑲᑎᒪᓂᕐᒥᑦ ᐊᔪᙱᓐᓂᖃᖅᑐᓄᑦ ᑲᓇᑕᒥᑦ, ᑎᐊᓐᒫᒃᒥᑦ, ᐊᒻᒪᓗ ᐊᑯᑭᑦᑐᕐᒥᑦ:  

1.  ᓯᓚᕗᑦ, ᓯᑯ, ᑕᕆᐅᖅ ᐊᒻᒪᓗ ᐊᓂᖅᓵᖅᑐᖅᑕᕗᑦ.  

2. ᐆᒪᔪᓂᑦ ᐱᓕᐅᕆᕙᓪᓕᐊᓂᖏᑦ ᐊᒻᒪᓗ ᐆᒪᓂᖃᖅᑐᑦ ᖃᓄᐃᓕᐅᕐᓂᖏᑦ.  

3. ᑕᕆᐅᑉ ᐊᓗᐊᓂᕐᒥᐅᑕᐃᑦ, ᐆᒪᔪᕋᓛᑦ ᐊᒻᒪᓗ ᐃᖃᓗᐃᑦ. 

4. ᑕᕆᐅᕐᒥᐅᑕᐃᑦ ᓂᕐᔪᑏᑦ ᐊᒻᒪᓗ ᑎᖕᒥᐊᑦ.  

ᐊᑐᓂ ᐱᔾᔪᑕᐅᔪᓄᑦ, ᐃᓚᒋᔭᐅᓗᐊᖅᑐᑦ, ᐃᓚᐅᑉᓗᑎᒃ ᓯᒡᔭᐃᑦ ᐊᒻᒪᓗ ᑕᕆᐅᕐᒥᑦ ᐱᕈᖅᐸᓪᓕᐊᓂᖃᖃᑎᒌᒃᑐᑦ, 
ᐊᓯᖏᓪᓗ ᑕᕆᐅᑉ ᖃᓄᐃᖓᓂᖓᓃᑦᑐᑦ ᐊᒻᒪᓗ ᐃᓂᒋᔭᐅᔪᓂᑦ ᐃᓚᒋᔭᐅᔪᑦ ᐃᓕᑕᕆᔭᐅᓚᐅᖅᑐᑦ ᐊᒻᒪᓗ 
ᓇᐃᓈᖅᑎᖅᓯᒪᔪᑦ ᐊᑖᓂᑦ ᐊᕕᒃᑐᖅᓯᒪᔪᓂᑦ.ᓈᓴᐅᑏᑦ/ᑎᑎᖅᑲᐃᑦ ᐊᒻᒪᓗ ᖃᐅᔨᒪᓂᕆᔭᐅᔪᓂᑦ ᐱᑕᖃᙱᑦᑐᑦ 
ᐱᔾᔪᑎᖃᖅᑐᑦ ᐊᑐᓂ ᐱᕈᖅᐸᓪᓕᐊᖃᑎᒌᒃᑐᓂᑦ ᐃᓚᒋᔭᐅᔪᓄᑦ ᓇᐃᓈᖅᑎᖅᓯᒪᖕᒥᔪᑦ ᐃᓱᖏᓐᓂᑦ ᐊᑐᓂ ᐱᔾᔪᑕᐅᔪᓄᑦ. 
ᓇᓗᓇᐃᔭᖅᓯᒪᒃᑲᓐᓂᖅᑐᓂᒃ ᑐᑭᓯᐅᒪᔾᔪᑎᓂᒃ ᐱᔾᔪᑕᐅᔪᓄᑦ ᐱᔪᒪᒍᕕᑦ, ᐃᓚᐅᑉᓗᑎᒃ ᐱᔾᔪᑕᐅᔪᓄᑦ ᐊᑐᖅᑕᐅᔪᑦ 
ᓱᓇᑐᐃᓐᓇᓕᕆᓂᕐᒧᑦ ᐅᖃᐅᔾᔨᓂᕐᒧᑦ ᐅᓂᑉᑳᒥᑦ, ᑕᑯᓗ Hornby et al. (2021). 

ᓄᓇᐅᑉ ᖃᓄᐃᖓᓂᖓ ᐊᒻᒪᓗ ᐱᔾᔪᑕᐅᔪᑦ ᕿᒥᕐᕈᓂᕐᒧᑦ 

ᐅᑭᐅᖅᑕᖅᑐᒥᑦ ᐃᒪᖓ ᓴᙱᔪᒥᒃ ᐊᐅᓚᓐᓂᖃᑦᑎᐊᖅᑐᖅ, ᑐᑭᓕᐅᖅᑕᐅᓯᒪᔪᖅ ᓯᑯᓯᒪᙱᑦᑐᖅ ᐃᒪᖅ ᐅᐱᕐᖔᒃᑯᑦ 
(ᓇᑦᑎᐊᑦ (ᒫᑦᓯ) - ᒪᓐᓃᑦ (ᔫᓂ)) ᐱᖓᖕᓇᖓᓃᑦᑐᖅ ᐊᒻᒪᓗ ᑲᓇᖕᓇᖓᓂᑦ ᓯᒡᔭᐃᑦ ᓯᑯᐃᑦ ᐊᐅᓚᔪᑦ ᐃᐅᓪᔅᒥᐅᒥᑦ 
(Ellsmere) ᐊᒻᒪᓗ ᑎᐊᕙᓐ (Devon) ᕿᑭᖅᑕᓂᑦ ᐊᒻᒪᓗ ᐊᑯᑭᑦᑐᕐᒥᑦ, ᑎᑭᓯᒪᑉᓗᓂ ᐅᐊᖕᓇᖓᓄᑦ ᑮᓐ ᐲᓯᓐᒧᑦ (Kane 
Basin) ᐊᒻᒪᓗ ᓂᒋᕐᒧᑦ ᕿᑭᖅᑖᓘᑉ ᐃᒪᖓᓄᑦ ᑎᑯᓕᐊᖅᑐᒧᑦ ᑎᑭᐅᑎᓯᒪᔪᑦ ᑲᓇᖕᓇᒥᑦ ᓯᒡᔭᖏᓐᓄᑦ ᑎᐊᕙᓐ (Devon) 
ᕿᑭᖅᑕᖏᓐᓂᑦ ᑮᑉ ᔪᐊᒃᒧᑦ (Cape York) (ᐊᔾᔨ 1, 2). ᓯᑯᐃᑦ ᐊᐅᓚᔪᓂᑦ ᐊᖏᓛᖑᔪᑦ ᐅᑭᐅᖅᑕᖅᑐᒥᑦ (ᐊᖏᓛᒃᑯᑦ 
80,000 ᑭᓛᒥᑕᐃᑦ2), ᐊᒻᒪᓗ ᑭᒡᓕᓕᐅᖅᑕᐅᓯᒪᔪᑦ ᐊᐅᓚᔪᑦ ᓯᑯᓄᑦ ᒪᕐᕉᖕᓂᑦ, ᐃᓛᓐᓂᒃᑯᑦ ᐱᖓᓱᓄᑦ ᓴᓂᕋᖃᖅᖢᑎᒃ. 
ᑕᐃᑉᓱᒪᓂ, ᓯᑯᖃᑦᑕᕐᓂᖅ Nares Strait-ᒥᑦ ᐊᑉᖁᑎᖃᖅᐸᓚᐅᖅᑐᖅ ᐊᑯᓐᓂᖏᓐᓂᑦ ᑲᓇᑕᐅᑉ ᐊᒻᒪᓗ ᐊᑯᑭᑦᑑᑉ, 
ᑲᑎᖦᖢᓂ ᐅᒥᒻᒫᑦᓄᓈᓂᑦ (ᐃᐅᓪᔅᒥᐅ (Ellsmere) ᕿᑭᖅᑕᖅ) ᐊᒻᒪᓗ ᐊᕙᓂᕐᓱᐊᖅᒧᑦ (ᐅᐊᖕᓇᖅᐸᓯᖓ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐱᖓᖕᓇᖅᐸᓯᖓᓄ ᐊᑯᑭᑦᑑᑉ). ᐅᑉᓗᒥ, ᓯᑯᐃᑦ ᐊᐅᓚᓂᐅᔪᑦ ᐊᒻᒪᓗ ᓯᓈ ᐃᐅᓪᔅᓯᐅᒥᑦ (Ellsmere) ᕿᑭᖅᑕᒥᑦ ᐊᒻᒪᓗ 
ᐊᑯᑭᑦᑐᕐᒥᑦ ᐃᓚᒋᔭᐅᔪᑦ ᐃᓄᐃᑦ ᐃᖏᕐᕋᔭᒡᕕᖏᓐᓄᑦ ᐊᒻᒪᓗ ᒪᖃᐃᕝᕕᒋᔭᐅᑉᓗᓂ, ᐊᒻᒪᓗ ᐅᑭᐅᖅᑕᖅᑐᒥᑦ ᐃᒪᖅ 
ᐱᒻᒪᕆᐅᖏᓐᓇᖅᑐᖅ ᖃᓂᑕᖓᓃᑦᑐᓄᑦ ᓄᓇᓕᖕᓄᑦ ᐊᐅᔪᐃᑦᑐᕐᒥᑦ, ᓯᐅᕋᐸᓗᖕᒥᑦ, ᖃᓈᕐᒥᑦ, ᐊᒻᒪᓗ ᐱᑐᕕᒃᒥᑦ. 
ᐅᑭᐅᖅᑕᖅᑐᒥᑦ ᐃᒪᖓᑕ ᖃᓂᖓᓃᒻᒪᕆᙱᒃᑲᓗᐊᖅᖢᑎᒃ, ᓄᓇᓖᑦ ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ, 
ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ, ᓴᕕᔅᓯᕕᒃ, ᐊᒻᒪᓗ ᑯᓗᕐᓱᐊᕐᒥᑦ ᒪᖃᐃᖃᑦᑕᖅᑐᓗᒃᑖᖑᔪᑦ ᓂᕐᔪᑎᓂᒃ, (ᓱᕐᓗ, ᓇᑦᑎᕐᓂᑦ, 
ᕿᓇᓗᒐᕐᓂᑦ, ᐊᒻᒪᓗ ᑑᒑᓕᖕᓂᐅᔪᒃᓴᐅᔪᖅ ᓅᖃᑦᑕᖅᑐᓂᒃ ᐊᑯᓐᓂᖏᓐᓂᑦ ᑕᓪᓗᕈᑎᐅᑉ ᐃᒪᖓᓂᑦ ᐊᒻᒪᓗ 
ᐅᑭᐅᖅᑕᖅᑐᒥᑦ ᐃᒪᐅᑉ ᐅᑭᐅᑉ ᐃᓚᖓᒍᑦ (ᐊᔾᔨ 1).  

ᐱᒻᒪᕆᐅᓂᖓ ᐅᑭᐅᖅᑕᖅᑐᒥᑦ ᐃᒪᖅ ᐱᔾᔪᑎᖃᖅᑐᖅ, ᐊᖏᔪᒥᑦ ᐃᓚᖓᒍᑦ, ᐃᓂᒋᔭᖓ ᐊᒻᒪᓗ ᖃᓂᑕᖏᑦ ᓄᓇᐅᑉ 
ᐊᖏᓂᕆᔭᖓᑕ (ᓲᕐᓗ, ᖁᑦᑎᑦᑎᐊᖅᑐᑦ ᖃᖅᑲᐃᑦ, ᓯᕐᒦᑦ, ᓯᑯᓯᒪᔪᑦ, ᑐᐊᑦᑐᑦ ᓄᓇᒧᑦ ᖃᓂᑦᑐᐃᑦ ᐃᒪᐃᑦ). ᓄᓇᖓ, 
ᐃᓚᐅᑉᓗᓂ ᐊᓂᖅᓵᖅᑐᖅᑕᑉᑎᖕᓂᑦ ᖃᓄᐃᓕᐅᕐᓂᐅᔪᑦ, ᐊᓄᕆᑐᑉᓗᑎᒃ ᐱᒋᐊᕐᕕᒃᑰᖅᖢᑎᒃ (Smith Sound, Kane 
Basin, ᐊᒻᒪᓗ Nares Strait), ᐊᑐᕆᐊᖃᖅᑐᑦ ᐋᖅᑭᒃᑕᐅᓂᖏᓐᓄᑦ ᓯᑯᐃᑦ ᐊᐅᓚᔪᑦ ᑕᒫᓂ. ᐊᓄᕆᑐᓂᕐᒥᑦ ᐱᔪᒥᒃ 
ᑕᕆᐅᕐᒥᑦ ᐊᐅᓚᓂᖓ, ᐊᒻᒪᓗ ᑎᑭᐅᑎᖃᑦᑕᕐᓂᖏᑦ ᐅᑭᐅᖅᑕᖅᑑᑉ ᐊᒻᒪᓗ ᐊᑦᓛᓐᑎᒃ (Atlantic) ᐃᒪᖏᑦ ᑕᒫᓂ, 
ᐱᑎᑕᐅᔪᑦ ᑕᕆᐅᑉ ᐊᓗᐊᑕ ᐋᖅᑭᐅᒪᓂᖓᓄᑦ, ᐃᓚᐅᑉᓗᑎᒃ ᖁᓕᕈᐊᖑᓂᕋᖅᑕᐅᔪᑦ ᑕᑭᔪᓂᒃ ᐃᓗᑐᓂᖃᖅᑐᓄᑦ, 
ᐊᒻᒪᓗ ᖃᑉᓯᑲᓪᓚᖕᓂᑦ ᑐᐊᓐᓂᐅᔪᓂᒃ (ᓲᕐᓗ, Nares Strait, Jones Sound, Inglefield Bredning) ᐊᒃᓱᕈᖅᑎᑦᑎᔪᑦ 
ᑕᕆᐅᑉ ᐊᐅᓚᓐᓂᕆᔭᖓᓂᑦ (ᐊᔾᔨ 2, 3). ᑲᑎᓐᓂᖏᑦ ᐊᒻᒪᓗ ᐃᒻᒥᖃᑦᑕᕐᓂᖓᓂᑦ ᓂᕿᑦᑎᐊᕙᖃᐅᖅᑐᖅ 
ᐅᑭᐅᖅᑕᖅᑑᑉ ᐊᒻᒪᓗ ᐊᑦᓛᓐᑎᒃ (Atlantic) ᐃᒪᖏᑦ ᐃᑲᔪᐃᔪᑦ ᐆᒪᔪᓂᒃ ᐊᒻᒪᓗ ᐊᔾᔨᒌᙱᑦᑑᑕᐅᓂᖏᑦ ᑕᒫᓂ. 

ᖃᐅᔨᒪᔭᐅᔪᖅ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᒻᒪᓗ ᐱᖅᑯᓯᖓ ᑕᒫᓂ ᐊᖏᓂᖅᓴᑲᓪᓚᐅᔪᖅ ᓯᑯᓂᒃ ᐊᐅᓚᓂᐅᔪᓂᑦ, 
ᐊᒻᒪᓗ ᑕᒫᓂ ᐱᖅᑯᓯᕆᓂᕆᔭᖓ ᑲᔪᓯᔪᑐᑦ, ᐃᓱᒪᒋᔭᐅᖏᖦᓗᓂ ᓄᓇᕐᔪᐊᕐᒥᑦ ᑭᒡᓕᐅᔪᑦ, ᐊᒻᒪᓗ ᑲᑎᑎᑦᑎᑉᓗᓂ ᐃᓄᖕᓂᑦ 
ᐊᒻᒪᓗ ᐱᕝᕕᐅᖃᑦᑕᖅᑐᓂᒃ. ᑕᐃᒪᓐᓇᒧᑦ, ᓄᓇᖓ ᕿᒥᕐᕈᔭᐅᔫᑉ (ᐊᔾᔨ 1) ᑭᒡᓕᖃᓚᐅᖏᑦᑐᖅ ᓯᑯᐃᑦ 
ᐊᐅᓚᓂᖏᓐᓄᑐᐃᓐᓇᖅ, ᐊᒻᒪᓗ ᐃᓚᐅᑉᓗᑎᒃ ᑕᕆᐅᑉ ᖃᓄᐃᖓᓂᖓᓄᑦ ᐃᓚᒋᔭᐅᔪᑦ ᑲᑎᓯᒪᔪᑦ ᐅᑭᐅᖅᑕᖅᑐᒥᑦ 
ᐃᒪᕐᒧᑦ ᓴᓂᕋᓗᒃᑖᖓᓂᑦ (ᓲᕐᓗ, ᐱᑎᑦᑎᔪᑦ ᓕᖕᑲᓐ ᑕᕆᐅᕐᒥᑦ (Lincoln Sea) ᐊᒻᒪᓗ ᐃᒪᕐᒥᑦ ᐊᒡᔭᖅᑐᐃᓂᖅ ᐱᐅᕆᖕ 
ᑕᕆᐅᕐᒥᑦ (Bering Sea) ᐊᒻᒪᓗ ᐅᐊᖕᓇᖓᓂᑦ ᐊᑦᓛᓐᑎᒃ (Atlantic), ᑕᑯᒃᓴᐅᑎᑦᑎᑉᓗᓂ ᐆᒪᓂᖃᖅᑐᓂᒃ 
ᑲᑎᑎᑦᑎᓂᕐᒧᑦ ᐊᓯᖏᓐᓂᙶᖅᑐᓂᑦ. 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᔾᔨ 2. ᖃᒡᓕᒋᐊᖅᓯᒪᓪᓗᓂ ᓴᕐᕙᕐᔪᐊᖅ/ᐱᑭᐊᓚᓱᕐᔪᐊᖅ), ᐃᓚᐅᓪᓗᓂ 200-500 ᒦᑕ ᐃᒪᐅᑉ ᐃᑎᑎᒋᓂᖏᓐᓄᑦ ᓇᓗᓇᐃᒃᑯᑎᐅᔪᑦ 
(ᐅᕙᙵᑦ: ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᑲᓇᑕᒥ), ᐊᒻᒪ ᓯᒡᔭᓃᑦᑐᑦ ᑲᖏᖅᖢᐃᑦ, ᕿᑭᖅᑕᐃᑦ, ᐊᒻᒪᓗ ᐃᒪᐃᑦ ᐅᕙᓂ ᐅᓂᒃᑳᒥ 
ᐅᖃᐅᓯᐅᔪᑦ.  

ᐱᔾᔪᑕᐅᔪᖅ 1. ᓯᓚᕗᑦ, ᓯᑯ, ᑕᕆᐅᖅ ᐊᒻᒪᓗ ᐊᓂᖅᓵᖅᑐᖅᑕᕗᑦ 

ᐅᑭᐅᖅᑕᖅᑐᒥᑦ ᐃᒪᖅ 

ᐊᑐᑦᑎᐊᖅᑐᖅ ᐱᓕᐅᕆᕙᓪᓕᐊᓂᕐᓄᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᑕᐃᒪᐅᓂᖏᓐᓄᑦ ᓯᑯᐃᑦ, ᐅᕝᕙᓘᓐᓃᑦ ᓯᑯᐃᑦ 
ᐃᓱᖏᑦ (ᓯᕐᒦᑦ ᐊᒻᒪᓗ ᑕᕆᐅᕐᒥᑦ ᓯᑯ), ᐊᒻᒪᓗ ᖁᒻᒧᑦ ᑲᐃᕙᑦᑐᑦ ᐱᙳᖃᑦᑕᖅᑐᑦ ᐊᓯᐊᙳᕐᓂᖓᓄᑦ ᐊᕙᑎ (ᓲᕐᓗ, 
ᖃᐅᒪᓂᕐᒧᑦ ᐱᔭᐅᓂᖓᓄᑦ, ᑕᕆᐅᓕᒃ ᐱᔭᐅᖏᑦᑐᖅ, ᐊᒻᒪᓗ ᐊᓄᕆᒥᑦ ᐱᑎᑦᑎᔪᖅ). ᑲᐃᕙᑦᑐᖅ ᐊᒻᒪᓗ ᐊᐅᓚᓂᖓᑕ 
ᑕᕆᐅᑉ ᓯᑯᖓ ᐅᑭᐅᖅᑕᖅᑐᒥᑦ ᐃᒪᒃᑯᑦ ᐊᖏᔫᔪᖅ, ᑭᓯᐊᓂ ᒪᓕᒋᐊᔭᒃᑐᖅ ᑭᖑᒻᒧᖔᖅ ᐊᐅᓚᓂᖏᑦ ᐊᐅᓚᓃᑦ 
ᐊᒻᒪᓗ/ᐅᕝᕙᓘᓐᓃᑦ ᐊᓄᕆᑐᓂᕐᓄᑦ. ᑕᒪᓐᓇ ᐊᓄᕈᑐᓂᖓ ᑲᒪᓇᖅᑐᖅ ᐊᒻᒪᓗ ᐊᓄᕌᓗᐊᖃᑦᑕᖅᖢᓂ ᐅᐊᖕᓇᒥᑦ-
ᑲᓇᖕᓇᒥᑦ, ᑲᑎᖦᖢᑎᒃ Nares Strait-ᒧᑦ ᐊᒻᒪᓗ ᐊᓄᕆᑦᑐᖅᐸᓪᓕᐊᑉᓗᓂ ᓄᖅᑲᖓᑎᑕᐅᖕᒪᑦ ᖃᖅᑲᖏᓐᓄᑦ ᐊᑯᑭᑦᑑᑉ 
ᐊᒻᒪᓗ ᐃᐅᓪᔅᒥᐅ ᕿᑭᖅᑕᐅᑉ (Ellsmere Island). ᓂᒡᓕᓇᕐᓂᐅᑎᓪᓗᒍ (ᐋᒡᔪᓕᕐᕕᖕᒥᑦ (ᑎᓯᐱᕆ) ᓇᑦᑎᐊᓄᑦ (ᒫᑦᓯ) 
ᐅᑭᐅᖅᑕᖅᑐᒥᑦ ᐃᒪᖅ ᖃᓪᓕᖅᓯᒪᖃᑦᑕᖅᑐᖅ ᓄᑖᓂᒃ ᐊᒻᒪᓗ ᓯᑯᓵᖅᑐᓂᑦ, ᓯᕗᓪᓕᖅ ᐅᑭᐅᒥᑦ ᓯᑯᕙᓪᓕᐊᓕᓵᖅᖢᓂ 
ᑭᓯᐊᓂ ᓇᑦᑎᐊᑦᒥᑦ (ᒫᑦᓯ). ᓕᖕᑲᓐ ᑕᕆᐅᖅ (Lincoln Sea), Nare Strait ᑎᑭᐅᑎᓂᖓᓂᑦ ᐅᑭᐅᖅᑕᖅᑐᒥᑦ 
ᑕᕆᐅᕐᒦᑦᑐᖅ, ᑕᐃᔭᐅᒐᔪᒃᑐᖅ ‘ᑭᐳᒃᑐᖅ ᐊᕙᓗ’-ᒥᑦ, ᐊᓂᖅᓵᖅᑐᖅᑕᑉᑕ ᖃᓄᐃᓕᐅᕐᓂᖓ ᐊᒡᔭᖅᑐᐃᖕᒪᑦ ᐃᑉᔪᔪᒥᒃ 
ᓯᑯᒥᑦ ᓯᒡᔭᒧᑦ ᐅᐊᖕᓇᖅᐸᓯᖓᓄᑦ ᐊᑯᑭᑦᑑᑉ, ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ Fram Strait-ᑰᖅᖢᓂ, ᐱᑎᑦᑎᑉᓗᓂ 
ᓯᑯᐃᑦ ᖃᓄᐃᑦᑑᓂᖏᓐᓂᑦ ᑕᐃᒪᐅᔪᖅ Nares Strait-ᒥᑦ. ᑕᒪᓐᓇ ᑕᕆᐅᑉ ᓯᑯᖓᓂᑦ ᐊᒡᔭᖅᑐᐃᔪᖅ ᑕᐃᒪᐅᒐᔪᒃᑐᖅ 
ᐊᐅᔭᐅᑉ ᓄᙳᐊᓂᑦ ᓯᑯᖃᑦᑕᕐᓂᐅᑉ, ᓄᖅᑲᖅᖢᓂᓗ ᓯᑯᒃᐸᑦ Nares Strait-ᒧᑦ ᐊᒻᒪᓗ ᓯᑯᐃᑦ ᐊᐅᓚᓃᑦ 
ᐋᖅᑭᒃᐸᓪᓕᐊᓕᖅᖢᑎᒃ.  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓱᓇᑐᐃᓐᓇᓕᕆᓃᑦ ᑐᑭᓕᐅᖅᓯᒪᔭᖏᑦ ᓯᑯᐃᑦ ᐊᐅᓚᓃᑦ ᑕᐃᒪᐅᒐᔪᖕᓂᖏᑦ ᑕᕆᐅᕐᒧᑦ ᐃᓚᒋᔭᐅᑉᓗᑎᒃ ᓵᑐᑦ ᓯᑯᐃᑦ 
ᐊᒻᒪᓗ ᐃᒪᖅ ᐃᓂᐅᔪᒦᖃᑦᑕᖅᑐᑦ, ᓯᓚᒧᑦ, ᐃᑉᔪᔪᑦ ᓯᑯᐃᑦ ᓂᕆᐅᒋᔭᐅᑉᓗᑎᒃ. ᐅᑭᐅᖅᑕᖅᑐᒥᑦ ᐃᒪᕐᒥᑦ, 
ᐱᔾᔪᑕᐅᓗᐊᖅᑐᖅ ᐅᒃᑯᐃᖅᓯᓂᕐᒧᑦ ᐊᒻᒪᓗ ᓯᑯᐃᑦ ᐊᐅᓚᓂᖃᖅᑎᑦᑎᓂᕐᒧᑦ ᐊᓄᕆᒥᑦ ᐱᔪᓂᒃ ᓯᑯᙳᖅᑐᓂᒃ Nares 
Strait-ᒧᑦ, Kane Basin-ᒧᑦ, ᐊᒻᒪᓗ Smith Sound-ᒧᑦ. ᓯᕗᓪᓕᖅ ᐅᐊᖕᓇᖅᐸᓯᒃᑐᖅ ᓯᑯᓂᖓ ᐊᑭᐊᓄᑦ ᑎᑭᖃᑦᑕᖅᑐᖅ, 
ᐅᕝᕙᓘᓐᓃᑦ ᐅᐊᖕᓇᖓᓄᑦ Nares Strait ᐋᒡᔪᓕᕐᕕᖕᒥᑦ (ᑎᓯᐱᕆ) ᐊᕗᓐᓂᕕᖕᒧᑦ (ᕕᕗᐊᕆ), ᐃᓛᓐᓂᒃᑯᑦ ᓇᑦᑎᐊᑦ 
(ᒫᑦᓯ) ᓄᙳᐊᓄᑦ, ᐱᑕᖃᕈᖕᓃᖅᖢᓂ ᒪᓐᓃᑦᒧᑦ (ᔫᓂ) ᐅᕝᕙᓘᓐᓃᑦ ᓴᒡᒐᕈᑦᒧᑦ (ᔪᓚᐃ). ᑭᖑᓂᐊᒍᑦ ᓂᒋᐊᓂᑦ ᓯᑯᒐᔪᒃᑐᖅ, 
ᑕᐃᒪᓐᓇᐃᖏᓐᓇᖃᑦᑕᙱᒃᑲᓗᐊᖅᖢᓂ Kane Basin/Smith Sound-ᒥᑦ ᖃᑉᓯᐊᕐᔪᐃᑦ ᐅᑉᓗᐃᑦ ᐱᓇᓱᐊᕈᓰᓪᓘᓐᓃᑦ 
ᑭᖑᓂᐊᒍᑦ. ᖃᑉᓯᐊᕐᔪᐃᑦ ᓯᑯᓃᑦ ᑎᑭᐅᑎᓯᒪᓂᖓᓄᑦ ᐱᑎᑦᑎᑉᓗᑎᒃ ᓯᑯᐃᑦ ᐊᐅᓚᓂᕐᓂᑦ, ᐊᑯᓂᐅᑎᒋᓂᖓᓄᑦ ᐊᒻᒪᓗ 
ᐱᓪᓗᕆᒃᑑᓂᖓᓄᑦ. ᓄᑖᑦ ᓯᑯᕙᓪᓕᐊᓃᑦ ᓱᑲᐃᓪᓕᑎᑦᑎᖃᑦᑕᖅᑐᑦ ᐅᕝᕙᓘᓐᓃᑦ ᓄᖅᑲᖅᑎᑦᑎᑉᓗᑎᒃ 
ᐅᑭᐅᖑᓚᐅᖅᖢᓂ ᐅᐱᕐᖓᓕᕌᖓᑦ, ᐊᒻᒪᓗ ᓯᑯᐃᑦ ᐊᐅᓚᓃᑦ ᐊᖏᒡᓕᒋᐊᖅᖢᑎᒃ ᓂᒋᖅᐸᓯᖕᒧᑦ ᕿᑭᖅᑖᓘᑉ ᐃᒪᖓᓄᑦ, 
ᑎᑭᐅᑎᑉᓗᓂ ᐊᖏᓛᕐᒧᑦ (ᓇᓚᐅᑦᑖᖅᑕᐅᔪᖅ ᐊᖏᑎᒋᓂᖓ 80,000 ᑭᓛᒥᑕᐃᑦ2) ᓄᙳᐊᓂᑦ ᒪᓐᓃᑦ (ᔫᓂ) 
ᐱᒋᐊᓵᕐᓂᖓᓂᓘᓐᓃᑦ ᓴᒡᒐᕈᑦ (ᔪᓚᐃ). ᓯᑯ ᓯᖁᑉᑎᓕᖃᑦᑕᖅᑐᖅ ᓴᒡᒐᕈᒻᒥᑦ (ᔪᓚᐃ), ᓯᑯᐃᑦ ᐊᐅᓚᓂᙳᖅᖢᑎᒃ. ᓯᑯᐃᑦ 
ᐊᐅᒃᐸᓪᓕᐊᓕᖃᑦᑕᖅᑐᑦ ᐊᑯᑭᑦᑑᑉ ᖃᓂᑕᖓᓂᑦ ᐊᔾᔨᒌᙱᓐᓂᖃᕐᓂᖓᓄᑦ ᖄᖓᓂᑦ ᐆᓇᕐᓂᐅᑉ, ᓯᑯᐃᑦ ᐃᑉᔪᓂᖏᑦ, 
ᐊᐅᓚᓃᑦ, ᐊᒻᒪᓗ ᐊᓂᖅᓵᖅᑐᖅᑕᑉᑕ ᖃᓄᐃᓕᐅᕐᓂᖏᑦ. ᓯᑯᓯᒪᙱᑦᑐᖅ ᐃᒪᖃᖃᑦᑕᖅᑐᖅ Smith Sound-ᒥᑦ 
Devon ᕿᑭᖅᑕᒧᑦ ᐱᖓᓱᐊᓂᑦ ᐱᓇᓱᐊᕈᓯᖓᓂᑦ ᒪᓐᓃᑦ (ᔫᓂ) ᐊᒻᒪᓗ ᑲᑎᖦᖢᑎᒃ ᕿᑭᖅᑖᓘᑉ ᐃᒪᖓᓄᑦ ᒪᓐᓃᑦᒥᑦ 
(ᔫᓂ) ᐅᕝᕙᓘᓐᓃᑦ ᓴᒡᒐᕈᒻᒥᑦ (ᔪᓚᐃ) 

ᐊᑑᑎᖃᑎᒌᖕᓂᖏᑦ ᑕᒫᓂ ᐃᒃᐱᒋᓴᕋᐃᓐᓂᖃᖅᑎᑦᑎᔪᖅ ᓯᓚᒧᑦ ᐊᓯᐊᙳᕐᓃᑦ ᖃᓄᐃᓕᐅᕐᓂᖏᓐᓄᑦ. 15 ᐅᑭᐅᓂᑦ 
ᐊᓂᒍᖅᑐᓂᑦ, ᓯᑯᖃᑦᑕᙱᓐᓂᖅᖅᓴᐅᓕᖅᑐᑦ, ᐊᖓᓯᒃᓯᒋᐊᖅᓯᒪᓂᖅᓴᐅᓕᖅᖢᑎᒃ ᓯᑯᓂᑦ ᐊᐅᓚᓂᖅᑖᕐᓂᖅ ᐊᒻᒪᓗ 
ᓯᖁᑉᑎᖅᓵᓕᓂᖅᓴᐅᖃᑦᑕᓕᖅᖢᑎᒃ. 2007 ᐅᐱᕐᖔᒥᑦ, ᓯᕗᓪᓕᖅᐹᖑᔪᒃᓴᐅᔪᒥᑦ ᑎᑎᕋᐅᓯᐅᓚᐅᖅᑐᖅ (ᑕᐃᒪᙵᓂᑦ 
1970-ᖏᓐᓂᑦ), ᓯᑯᖃᑦᑕᕐᓂᖓ Nares Strait-ᒧᑦ; ᑕᐃᒪᓐᓇᐃᓚᐅᕆᑉᓗᓂ 2009, 2010, 2017, ᐊᒻᒪᓗ 2019-ᒥᑦ 
(Vincent 2019). ᓯᑯᖃᑦᑕᕐᓂᖓ Nares Strait-ᒧᑦ ᐱᒻᒪᕆᐅᔪᖅ ᑕᐃᒪᓐᓇᐃᓐᓂᖓᓄᑦ ᐊᔪᖅᑎᑦᑎᖕᒪᑦ ᐊᒻᒪᓗ 
ᒥᒃᖠᒋᐊᖅᑎᑦᑎᑉᓗᓂ ᓂᒋᕐᒧᑦ ᐊᐅᓚᓂᐅᔪᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᕿᑭᖅᑖᓘᑉ ᐃᒪᖓᓄᑦ. ᐃᓚᒋᔭᐅᑉᓗᓂ 
ᐊᓯᐊᙳᕐᓂᐅᔪᓄᑦ ᖃᖓᒃᑯᑦ ᓯᑯᖃᑦᑕᕐᓂᖓᓄᑦ, ᐃᓂᒋᒐᔪᒃᑕᖏᑦ ᓯᑯᖃᑦᑕᕐᓂᖅ ᓅᓯᒪᓕᖅᑐᑦ ᐅᐊᖕᓇᒧᑦ ᑕᐃᒪᙵᓂᑦ 
2007-ᒥᑦ, ᑲᓇᖕᓇᐅᑉ ᐃᓱᐊᓂᑦ ᐅᖓᓯᖕᓂᖅᓴᐅᓕᖅᑎᑦᑎᑉᓗᓂ ᓄᓇᒥᑦ ᐊᒻᒪᓗ ᓯᖁᑉᑎᖅᓴᕋᐃᓐᓂᖅᓴᐅᓕᖅᖢᑎᒃ.  

ᑲᐃᕙᓐᓂᖅ, ᖃᓕᕇᖕᓂᖅ, ᐊᒻᒪᓗ ᓂᕿᑦᑎᐊᕙᐃᑦ 

ᐃᑎᓂᖓ ᐅᑭᐅᖅᑕᖅᑐᒥᑦ ᐃᒪᐅᑉ ᖃᓄᐃᓕᐅᕐᓂᖃᖅᑎᑕᐅᔪᖅ ᐃᑎᓂᕐᒧᑦ (700 ᒦᑕᐃᑦ), ᕿᑎᐊᓃᖓᑉᓗᓂ ᓱᑉᓗ 
ᑎᑭᐅᑎᓯᒪᔪᖅ ᐅᐊᖕᓇᖅᐸᓯᐊᓄᑦ ᕿᑭᖅᑖᓘᑉ ᐃᒪᖓᓄᑦ ᐊᒻᒪᓗ ᐅᐊᖕᓇᖓᓂᑦ ᐃᓱᐊᓄᑦ Smith Sound (ᐊᔾᔨ 3), 
ᐊᕙᓗᔭᐅᓯᒪᑉᓗᓂ ᐃᒃᑲᓐᓂᕐᓄᑦ (<200 ᒦᑕᐃᑦ) ᖁᓕᕈᐊᖑᓂᕋᖅᑕᐅᔪᓄᑦ ᑭᐱᔭᐅᓯᒪᑉᓗᑎᒃ ᐊᒥᓲᙱᑦᑐᓄᑦ ᐃᑎᔪᒥᑦ 
ᑕᑭᔪᑦ ᐃᓗᑐᓂᕐᓄᑦ ᓯᕐᒥᓕᐅᕆᑉᓗᓂ. ᑲᐃᕙᓐᓂᖓ ᕿᑭᖅᑖᓘᑉ ᐃᒪᖓ ᖃᓕᕇᓕᖓᔪᓂᑦ ᐃᒪᐅᓂᐅᔪᖅ, ᑐᑭᖃᖅᑐᖅ 
ᐃᓂᐅᔪᖅ ᐊᒻᒪᓗ ᓴᙱᓂᖏᑦ ᐊᐅᓚᓃᑦ ᐋᖅᑭᒃᑕᐅᓯᒪᔪᖅ ᐊᔾᔨᒌᙱᓐᓂᖓᓄᑦ ᐆᓇᕐᓂᐅᑉ ᐊᒻᒪᓗ ᑕᕆᐅᕆᖕᓂᐅᑉ 
ᐃᒪᕐᒥᑦ ᐊᑐᓂ ᐃᑎᓂᖏᓐᓂᑦ, ᐊᒻᒪᓗ ᐊᐅᓚᓂᖓᑕ ᑕᕆᐅᑉ ᖃᓂᑕᖓᓂᑦ ᕿᑭᖅᑖᓘᑉ ᐃᒪᖓ ᑭᖑᒻᒧᖔᖅ ᐊᐅᓚᔪᖅ 
ᓲᕐᓗ ᓯᕿᙳᐅᔭᐅᑉ ᐊᐅᓚᓂᖓᑕ. ᐊᓗᐊᓃᑦᑐᑦ (ᐊᔾᔨᕐᓚᖏᑦ ᖃᖅᑲᐃᑦ ᑭᓯᐊᓂ ᑕᕆᐅᑉ ᐊᓗᐊᓃᑦᑐᑦ) ᐊᒻᒪᓗ 
ᐃᒃᑲᓐᓃᑦ ᑕᐃᒪᐅᔪᑦ ᑕᒪᓗᒃᑖᖅᑲᔭᖅ ᐅᐊᖕᓇᖅᐸᓯᐊᓄᐊᕆᐊᕐᓗᓂ ᕿᑭᖅᑖᓘᑉ ᐃᒪᖓᓄᑦ, ᐊᐅᓚᑎᑦᑎᑉᓗᑎᒃ ᐊᒻᒪᓗ 
ᐃᒪᕐᒧᑦ ᐃᓚᒋᔭᐅᔪᓂᒃ ᐅᑭᐅᖅᑕᖅᑐᒥᑦ ᐃᒪᕐᒧᐊᖅᑐᓂᒃ (ᐊᔾᔨ 3).  

ᐃᒪᕐᒥᑦ ᐱᔪᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᓇᖕᒥᓂᖅ ᐊᔾᔨᐅᖏᑦᑐᓂᒃ ᐃᒪᕐᒧᑦ ᐃᓚᒋᔭᐅᔪᖃᖅᑐᑦ (ᑕᕆᐅᕆᖕᓂᖅ, 
ᐆᓇᕐᓂᖅ, ᐃᒪᖅᑯᖅᑐᑎᒋᓂᖓ) ᐊᒻᒪᓗ ᖃᓄᐃᓕᐅᖃᑎᒌᖕᓂᖏᑦ ᐃᒪᐃᑦ ᐱᒻᒪᕆᐅᔪᖅ ᓂᕿᑦᑎᐊᕙᖃᖅᑎᑦᑎᓂᕐᒧᑦ, 
ᐱᓕᐅᕆᕙᓪᓕᐊᓂᕐᒧᑦ, ᐊᒻᒪᓗ ᐆᒪᔪᐃᑦ ᑲᑎᓐᓂᖏᓐᓄᑦ. ᓯᑕᒪᓂᒃ ᐃᒪᐅᓂᖃᓗᐊᖅᑐᖅ ᐅᑭᐅᖅᑕᖅᑐᒥᑦ ᐃᒪᕐᒥᑦ:  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

1. ᐅᑭᐅᖅᑕᖅᑐᒥᑦ ᐃᒪᖅ ᑯᕕᔪᖅ (ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐃᑎᓂᖓ ~0-50 ᒦᑕᓂᒃ) ᑕᕆᐅᕆᓗᐊᖏᑦᑐᖅ 
ᖁᐊᕈᖕᓇᕐᓂᕐᒧᐊᖅᓯᒪᕐᓚᒃᖢᓂ ᐅᑭᐅᓗᒃᑖᕐᓚᒃ, ᑭᓯᐊᓂ ᐆᓇᕐᓂᖃᖅᖢᓂ 7°C -ᒥᑦ ᒪᕐᕉᖕᓄᑦ ᐱᖓᓱᓄᑦ ᑕᖅᑭᓄᑦ 
ᐊᐅᔭᒃᑯᑦ.  

2. ᐅᑭᐅᖅᑕᖅᑐᒥᑦ ᐃᒪᖅ ᑯᕕᔪᖅ (ᐸᓯᕕᒃ (Pacific) ᐃᒪᕐᒥᑦ, ᐃᑎᓂᖓ ~50-300 ᒦᑕᓂᒃ;) ᑕᕆᐅᕆᖕᓂᖅᓴᐅᑉᓗᓂ, 
ᓂᒡᓕᓇᕐᓂᖓ ᖁᐊᖃᑦᑕᕐᓂᖅᓴᐅᑉᓗᓂ ᑭᓯᐊᓂ ᓂᒡᓕᓇᕐᓂᖅᓴᐅᑉᓗᓂ 0°C-ᒥᒃ, ᓄᖑᑎᖅᓯᒪᔪᓂᒃ 
ᓂᕿᑦᑎᐊᕙᖃᕈᑕᐅᔪᓂᒃ ᐱᑕᖃᐅᖅᖢᓂ.  

3. ᐊᑦᓛᓐᑎᒃᒥᑦ (Atlantic) ᐃᒪᖅ ᑯᕕᔪᖅ (ᐱᖓᖕᓇᖓᒍᑦ ᐊᑯᑭᑦᑐᕐᒥᑦ ᐊᐅᓚᓂᐅᑉ, ᐃᑎᓂᖓ <200 ᒦᑕᓂᒃ) 
ᐆᓇᔪᖕᓂᖅᓴᖅ (2°C-ᒧᑦ ᑎᑭᖦᖢᓂ) ᑕᕆᐅᕆᖕᓂᖅᓴᐅᑉᓗᓂᓗ, ᖃᐅᔨᒪᔭᐅᖕᒥᔪᖅ ᐊᑦᓛᓐᑎᒃ (Atlantic) 
ᐊᑯᓐᓂᖓᓂᑦ ᐃᒪᖅᑎᑐᑦ. 

4. ᕿᑭᖅᑖᓘᑉ ᐃᒪᖓ ᐃᑎᓂᕐᒥᑦ, ᐊᑖᓂᑦ 1200 ᒦᑕᓂᒃ ᐃᑎᓂᖃᖅᑐᖅ, ᑕᕆᐅᕆᖕᓂᖓ ᐊᑦᓛᓐᑎᒃᑎᑐᑦ ᑯᕕᔪᒥᑦ, 
ᑭᓯᐊᓂ ᐆᓇᕐᓂᖓ ᐊᑖᓃᑦᑐᖅ 0°C.  

 

ᐊᔾᔨ 3. ᑕᕆᐅᑉ ᐊᓗᐊ (ᒦᑕᒃᑯᑦ) ᐅᑭᐅᖅᑕᖅᑐᒥᑦ ᐃᒪᕐᒥᑦ. ᐃᑎᓂᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᖃᑯᖅᑕᒥ ᑎᑎᖅᓯᒪᔪᓂᒃ ᐊᒻᒪᓗ 
ᓇᓃᓐᓂᖏᑦ ᐊᒻᒪᓗ ᐅᔭᕋᒐᓚᐃᑦ ᑲᑎᓯᒪᐅᖅᑐᓐ ᓇᓃᓐᓂᖏᓐᓂᒃ (ᑲᑎᕐᓱᒐᕐᓂᒃ ᐅᑯᓇᙵᑦ International Bathymetric Chart of 
the Arctic Ocean (IBCAO) ver. 4). 

ᐊᓄᕆᑐᓂᖅ ᐅᒃᑯᐃᖅᓯᖃᑦᑕᖅᑐᖅ ᓯᑯᓂᒃ ᐊᐅᓚᔪᓂᒃ ᐊᔭᒃᖢᒋᓪᓗ ᑕᕆᐅᕐᒥᑦ ᓯᑯᐃᑦ ᓂᒋᕐᒧᑦ ᐱᖓᖕᓇᖓᓂᑦ 
ᐅᑭᐅᖅᑕᖅᑐᒥᑦ ᐃᒪᐅᑉ ᐃᑲᔪᐃᓂᖃᕐᒥᔪᖅ ᐃᒻᒥᖅᑐᒥᑦ ᐊᑯᑭᑦᑑᑉ ᓯᒡᔭᖓᓂᑦ. ᐱᒻᒪᕆᐅᔪᑦ ᓂᕿᑦᑎᐊᕙᐃᑦ (ᓲᕐᓗ, 
nitrate, silicate ᐊᒻᒪᓗ phosphate) ᑯᕕᔪᑦ ᑕᒪᐅᖓ ᐅᑭᐅᖅᑕᖅᑐᖅ ᐃᒪᖏᓐᓂᑦ Smith Sound-ᒧᐊᖅᑐᑦ 
(ᑭᖑᓂᐊᒍᑦ ᐊᑯᓂᐅᔪᒥᑦ ᐅᑭᐅᖅᑕᖅᑐᒥᙶᖅᖢᓂ) ᐊᒻᒪᓗ ᐊᑦᓛᓐᑎᒃ ᐃᒪᖏᓐᓂᑦ ᐅᐊᖕᓇᖓᓂᑦ ᕿᑭᖅᑖᓘᑉ 
ᐃᒪᖓᓂᑦ. ᖃᓂᑦᑐᒥᑦ ᐊᒻᒪᓗ ᐅᖓᓯᒃᑐᒥᑦ ᑲᑎᓐᓃᑦ ᐱᑎᑦᑎᔪᑦ ᓂᕿᑦᑎᐊᕙᒃᑕᖃᐅᕐᓂᕐᒥᑦ ᐊᒻᒪᓗ 

https://www.gebco.net/data_and_products/gridded_bathymetry_data/arctic_ocean/
https://www.gebco.net/data_and_products/gridded_bathymetry_data/arctic_ocean/


ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 
 

11 

ᐊᓯᐊᙳᖅᑕᕐᓂᖏᓐᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᑕᐃᒪᓐᓇᒧᑦ ᐊᒃᑐᖅᓯᑉᓗᑎᒃ ᐱᓕᐅᕆᔨᐅᓗᐊᖅᑐᓂᑦ ᐊᒻᒪᓗ 
ᓂᕿᒋᔭᐅᔪᓂᑦ. ᐆᒃᑑᑎᒋᓗᒍ, ᐃᒪᖅᑖᕐᕕᐅᔪᑦ ᐸᓯᕕᒃ (Pacific) ᑕᕆᐅᕐᒥᑦ ᓂᕿᑦᑎᐊᕙᖃᖅᑐᑦ, ᑭᓯᐊᓂ 
ᐊᓯᐊᙳᕈᖕᓇᑦᑎᐊᖅᑐᑦ ᐊᐅᓚᑎᓪᓗᒋᑦ, ᐊᒻᒪᓗ ᓯᓚᒧᑦ ᐊᒻᒪᓗ ᑕᕆᐅᕐᒥᑦ ᐱᔪᓂᒃ (ᓲᕐᓗ, ᐊᓯᐊᙳᕐᓂᖓ ᓴᙱᓂᖓᑕ 
ᐊᒻᒪᓗ ᓇᒧᙵᐅᓂᖓᑕ Beaufort Gyre), ᑕᐃᒪᓐᓇᒧᓪᓗ ᑕᐃᒪᐅᖏᓐᓇᙱᑦᑐᑦ ᐋᖅᑭᐅᒪᔪᒥᑦ. ᒫᓐᓇᓵᖅ 
ᖃᐅᔨᔭᐅᔪᓂᑦ ᓴᙱᔪᒥᒃ ᐅᑭᐅᑉ ᐃᓚᖓᓂᑦ ᐊᒻᒪᓗ ᐊᕐᕌᒍᑕᒫᑦ ᐃᓚᖏᓐᓂᑦ ᐊᔾᔨᒌᙱᓐᓂᐅᔪᑦ ᐃᓚᒋᔭᐅᔪᓂᑦ ᐊᒻᒪᓗ 
ᓇᒧᙵᐅᓂᖏᓐᓂᑦ ᐊᑦᓛᓐᑎᒃ (Atlantic) ᐃᒪᕐᒥᑦ ᑯᕕᔪᑦ ᐅᑭᐅᖅᑕᖅᑐᒥᑦ ᐃᒪᕐᒧᑦ ᐱᖓᖕᓇᖓᒍᑦ ᐊᑯᑭᑦᑑᑉ 
ᐊᐅᓚᓂᖓᓂᑦ, ᐊᒃᑐᐊᓂᖃᖅᖢᑎᒃ ᐊᖏᔪᒥᑦ ᐊᓂᖅᓵᖅᑐᖅᑕᑉᑎᖕᓄᑦ ᐊᒻᒪᓗ ᑕᕆᐅᕐᒥᑦ ᐊᓯᐊᙳᖃᑦᑕᖅᑐᓄᑦ 
ᐅᐊᖕᓇᖓᓂᑦ ᐊᑦᓛᓐᑎᒃ (Atlantic). ᖃᓕᕇᓕᖓᓂᖅ ᐊᒻᒪᓗ ᐊᑯᑉᓕᖅᓯᒪᓂᖓ ᐃᒪᐅᑉ, ᐊᑐᓗᐊᖅᑐᖅ 
ᐃᒪᑦᑎᐊᕙᖕᒥᑦ/ᑕᕆᐅᐅᑉ ᓯᑯᖓᓂᑦ ᐊᒻᒪᓗ ᐊᓄᕆᒥᑦ, ᐱᕙᓪᓕᐊᓂᕐᒧᑦ ᐱᓕᐅᕆᕙᓪᓕᐊᑎᑦᑎᓗᐊᖅᑐᖅ 
ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐊᓯᖏᑦᑎᑐᑦ ᐃᓂᐅᔪᓂᑦ. 

ᓯᕐᒦᑦ ᐊᒻᒪᓗ ᓯᒡᕙᒥᑦ ᐱᕙᓪᓕᐊᓃᑦ 

ᒫᓐᓇᐅᔪᖅ, ᓯᕐᒥᖕᓄᑦ ᖃᓪᓕᖅᑕᐅᓯᒪᑦᑎᐊᖅᑐᖅ ᐅᐊᖕᓇᖅᐸᓯᖓ ᐱᖓᖕᓇᖅᐸᓯᖓ ᐊᑯᑭᑦᑑᑉ ᐊᒻᒪᓗ ᑲᓇᖕᓇᖅᐸᓯᖓ 
Queen Elizabeth ᕿᑭᖅᑕᐃᑦ, ᐊᒥᓱᑦ ᐲᖅᐸᓪᓕᐊᔪᑦ ᓯᕐᒦᑦ ᐅᑭᐅᖅᑕᖅᑐᒥᑦ ᐃᒪᖓᓄᙵᐅᑉᓗᑎᒃ. ᑕᐃᒪᙵᓂᑦ 
2000-ᖏᓐᓂᑦ, ᓯᕐᒦᑦ ᐲᖅᐸᓪᓕᐊᔪᓄᑦ ᓈᓴᐅᑏᑦ ᐊᖏᒡᓕᕚᓪᓕᖅᓯᒪᑦᑎᐊᖅᑐᑦ ᐊᑯᑭᑦᑐᕐᒥᑦ ᓯᑯᖏᓐᓂᑦ ᐊᒻᒪᓗ 
ᐃᐅᓪᔅᒥᐅ (Ellesmere) ᕿᑭᖅᑕᖏᓐᓂᑦ, ᐊᓂᖅᓵᖅᑐᖅᑕᑉᑎᖕᓂᑦ ᐊᒻᒪᓗ ᑕᕆᐅᖅ ᐆᓇᖅᓯᕙᓪᓕᐊᓂᖓᓄᑦ ᐱᔪᓂᒃ. 
ᓯᕐᒦᑦ ᐱᖃᓗᔭᓕᐅᖃᑦᑕᖅᑐᑦ ᐊᒻᒪᓗ ᐊᖏᔪᓂᒃ ᓯᑰᔪᓂᑦ ᕿᑭᖅᑕᙳᖅᑐᓂᒃ ᓂᒋᕐᒧᙵᐅᒐᔪᒃᖢᑎᒃ Nares Strait-ᑯᑦ 
ᐊᒻᒪᓗ ᕿᑭᖅᑖᓘᑉ ᐃᒪᖓᓄᐊᖅᖢᑎᒃ, ᑭᓯᐊᓂ ᐅᐊᖕᓇᒧᙵᐅᖃᑦᑕᕐᒥᔪᑦ ᐱᖓᖕᓇᖓᓄᑦ ᐊᑯᑭᑦᑐᕐᒥᑦ ᐊᐅᓚᓂᐅᑉ 
ᐅᑎᕐᓂᐊᕐᓗᑎᒃ ᓂᒋᖓᓄᑦ ᐅᑭᐅᖅᑕᖅᑐᒥᑦ ᐃᒪᐅᑉ. ᑕᐃᒪᐅᓂᖏᑦ ᐊᖏᔪᑦ ᓯᑯᐃᑦ, ᓄᖅᑲᕈᑎᒃ, ᓱᑲᐃᓪᓕᑎᑦᑎᔪᖕᓇᖅᑐᑦ 
ᑕᕆᐅᑉ ᓯᑯᖏᑦ ᐊᐅᓚᓂᖏᓐᓂᑦ ᐊᒻᒪᓗ ᑲᑎᑎᑦᑎᓗᑎᒃ ᓯᑯᓂᒃ, ᐊᒃᑐᖅᓯᓂᖃᕈᖕᓇᖅᖢᓂ ᐋᖅᑭᒃᐸᓪᓕᐊᓂᖏᓐᓂᒃ 
ᐊᒻᒪᓗ ᓯᖁᑉᑎᖅᐸᓪᓕᐊᓂᖓᑕ ᓯᑰᑉ. ᐅᑭᐅᓂᑦ ᐊᒥᓱᓂᒃ ᐊᓂᒍᖅᓯᒪᓕᖅᑐᓂᑦ ᑯᕕᓂᐅᑉ ᐊᖏᒡᓕᒋᐊᕐᓂᖓ ᓯᕐᒦᑦ 
ᖄᖏᓐᓂᑦ ᐊᐅᒃᐸᓪᓕᐊᔪᒥᑦ ᓯᑯᓂᓪᓗ ᐅᑭᐅᖅᑕᖅᑐᒥᑦ ᐃᒪᕐᒧᑦ ᓄᑖᙳᖅᑎᕆᕐᔪᐊᖅᑐᖅ ᖃᓪᓕᐅᔪᒥᑦ ᐃᒪᖓᓂᑦ 
ᖃᓂᑕᖓᓃᑦᑐᓂᒃ ᑕᕆᐅᕐᒥᑦ ᐃᒪᕐᓂᑦ. ᖃᓂᑦᑐᒥᑦ ᑭᓯᐊᓂ, ᐊᐅᒃᑐᒥᑦ ᐃᒪᙳᖅᑐᖅ ᑯᕕᔪᖅ ᐅᓕᓐᓂᕐᒧᑦ ᑎᑭᓯᒪᔪᑦ 
ᓯᕐᒥᕐᓄᑦ (ᐃᓚᖓᓂᑦ ᓯᕐᒥᖕᓂᑦ ᑯᕕᔪᖅ) ᖁᑦᑎᒃᓯᖃᑦᑕᖅᑐᑦ ᖃᓂᑕᖓᓂᑦ ᓯᕐᒦᑦ ᓵᖏᓐᓂᑦ, ᑕᒫᓂᖅᖠᖅᑐᒥᒃ 
ᐃᒪᖃᓕᖅᑎᑦᑎᑉᓗᓂ, ᐊᒻᒪᓗ ᐊᐅᓚᓂᕐᒥᑦ ᐊᐅᓚᓂᖃᓕᖅᑎᑦᑎᑉᓗᓂ, ᑕᐃᒪᓐᓇ ᐊᖏᔪᒥᑦ 
ᖃᓄᐃᖓᓕᖅᑎᑦᑎᓂᖃᕈᖕᓇᖅᖢᓂ ᐃᒪᕐᓂᑦ ᖃᓕᕇᓕᖓᔪᓂᑦ ᐊᒻᒪᓗ ᑲᐃᕙᓐᓂᐅᔪᓂᒃ. 

ᐃᓚᖓᓂᑦ ᓯᕐᒥᖕᓂᑦ ᑯᕕᖃᑦᑕᖅᑐᖅ ᐃᑎᔪᒦᑦᑐᓄᑦ ᐅᓕᓐᓂᕐᒥᑦ ᓯᕐᒥᓂᑦ, ᖁᒻᒪᖕᓂᖓ ᐃᑎᓂᐅᑉ, ᓂᕿᑦᑎᐊᕙᖃᖅᑐᖅ 
ᐃᒪᖅ ᐱᑎᑦᑎᔪᖕᓇᖅᑐᖅ ᒪᓂᒪᓂᖏᓐᓂᑦ ᓂᕿᑦᑎᐊᕙᐃᑦ ᐱᓕᐅᖅᑎᐅᓗᐊᖅᑐᓄᑦ, ᐱᒋᐊᖅᑎᑦᑎᓗᓂ ᐱᓕᐅᕆᓂᕐᒥᒃ 
ᓯᒡᔭᓃᑦᑐᓂᑦ ᐱᒻᒪᕆᐅᒋᔭᐅᑉᓗᑎᒃ ᐃᖃᓗᖕᓄᑦ, ᓲᕐᓗ ᐆᒐᓄᑦ ᐊᒻᒪᓗ ᐊᑯᑭᑦᑐᖅ ᕼᐊᓕᐸᑦ-ᓄᑦ (Halibut). ᒫᓐᓇᓵᖅ, 
ᐃᓚᖏᑦ ᐊᕗᖓᑲᓪᓚᒃ ᐊᓯᐊᙳᖅᓯᒪᔪᑦ ᓂᕆᖃᑦᑕᖅᑕᖏᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᓯᒡᔭᓂᑦ ᐅᐊᖕᓇᖅᐸᓯᖕᒥᑦ 
ᐱᖓᖕᓇᖅᐸᓯᖕᒥᑦ ᐊᑯᑭᑦᑐᕐᒥᑦ ᖃᐅᔨᔭᐅᓯᒪᔪᑦ, ᐊᒻᒪᓗ ᐃᓱᒪᒋᔭᐅᔪᑦ ᐊᖏᒡᓕᒋᐊᕐᓂᖓᑕ ᐃᒪᑦᑎᐊᕙᒃ 
ᐊᐅᒃᐸᓪᓕᐊᔪᓂᑦ ᓯᕐᒥᓂᑦ, ᐊᒻᒪᓗ ᐊᓯᐊᙳᖅᐸᓪᓕᐊᓂᖓᑕ ᑕᕆᐅᑉ, ᐱᑎᑦᑎᔪᑦ ᖃᐅᔨᔭᐅᔪᓂᒃ 
ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐊᓯᐊᙳᖅᑐᓂᒃ. ᓈᒻᒪᒃᑐᑦ ᖃᓄᐃᖓᓂᐅᔪᑦ ᐊᖏᓛᒃᑯᑦ ᖁᒻᒧᒃᑐᖅ ᐃᒪᖅ 
ᐊᔾᔨᒌᙱᖃᑦᑕᖅᑐᒃᓴᐅᔪᑦ ᐊᑐᓂ ᓯᕐᒥᖕᓂᑦ, ᑭᓯᐊᓂ ᑕᒪᓗᒃᑖᕐᓚᒃ ᐊᑯᑭᑦᑐᕐᒥᑦ ᐅᓕᓐᓂᕐᒧᑦ ᑎᑭᑦᑐᑦ ᓯᕐᒥᓄᑦ 
ᖃᐅᔨᓂᐊᖅᑐᑦ ᓄᖑᑉᐸᓪᓕᐊᔪᓂᒃ ᓂᕿᑦᑎᐊᕙᖕᓂᑦ, ᐃᑎᓂᕐᒥᙶᖅᐸᑕ, ᓂᕿᑦᑎᐊᕙᓕᒃ ᐃᒪᕐᒧᑦ (ᐃᒻᒪᖄ ᐅᑭᐅᑦ 
ᖁᓕᑦ ᖃᐃᔪᓂᑦ). ᑕᒪᐃᓐᓅᖓᔪᒃᑯᑦ, ᖃᓄᐃᓕᐅᕈᑕᐅᓃᑦ ᐊᒻᒪᓗ ᑕᒪᐃᓅᖓᔪᒃᑯᑦ ᑯᕕᓂᖓ ᐃᒪᑦᑎᐊᕙᐅᑉ ᓯᕐᒥᖕᓂᑦ 
ᐊᒻᒪᓗ ᓯᑯᓂᑦ ᖃᐅᔨᓴᑦᑎᐊᖅᑕᐅᓯᒪᙱᑦᑐᑦ, ᐱᓗᐊᖅᑐᒥᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ ᐃᒪᖓ. 

ᓈᓴᐅᑎᓂᑦ/ᑎᑎᖅᑲᓂᑦ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ ᐱᑕᖃᙱᓐᓃᑦ  

• ᖃᐅᓯᕐᓂᕐᒧᑦ ᓈᓴᐅᑎᓂᒃ/ᑎᑎᖅᑲᓂᒃ ᐱᑕᖄᓂᙱᑦᑐᖅ (ᓲᕐᓗ, ᒪᖁᒃᑐᒥᑦ, ᖃᓐᓂᖅᑐᓂᒃ ᖃᓂᑕᖏᓐᓂᑦ ᓄᓇᐃᑦ, 
ᓯᑯᓂᑦ, ᑕᕆᐅᑉ ᖄᖓᓂᑦ ᐊᒻᒪᓗ ᑕᕆᐅᑉ ᓯᑯᖓᓂᑦ) ᐊᒻᒪᓗ ᑎᑎᖅᑲᐅᑏᑦ ᓈᓴᐅᑎᓄᑦ/ᑎᑎᖅᑲᓄᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐸᓐᓂᖅᐸᓪᓕᐊᓂᕐᒧᑦ ᐱᔪᓂᒃ ᐱᓗᐊᖅᑐᒥᑦ ᑕᕆᐅᑉ ᐊᕙᑎᖓᓂᑦ. ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔭᕆᐊᖃᖅᑐᑦ 
ᖃᓄᐃᑦᑑᓂᖏᑦ ᖃᐅᓯᕐᓂᐅᑉ, ᑲᑎᑉᐸᓪᓕᐅᔪᑦ ᖃᐅᓯᕐᓂᐅᑉ ᑕᕆᐅᑉ ᐊᕙᑎᖓᓄᑦ ᐊᒻᒪᓗ ᓯᕐᒥᖕᓄᑦ. 

• ᐃᑎᓂᕐᒥᒃ ᖃᐅᔨᒪᓂᖃᓗᐊᖏᑦᑐᑦ ᐊᒥᓱᑦ ᓯᒡᔭᖏᓐᓂᑦ (~ 30 ᑭᓛᒥᑕᐃᑦ ᐃᓗᐊᓂᑦ ᓯᒡᔭᒥᑦ), ᐃᓚᐅᑉᓗᑎᒃ 
ᐊᓗᐊᓄᑦ ᐃᑎᓂᐅᑉ ᐊᒥᓱᑦ ᓯᕐᒥᖕᓄᑦ ᑲᓇᑕᒦᑦᑐᓂᑦ, ᐊᒻᒪᓗ ᓄᓇᙳᐊᓕᐅᖅᑕᐅᓯᒪᙱᑦᑐᑦ ᓱᓕ ᐊᒥᓱᐃᑦ 
ᐃᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ. ᓈᓴᐅᑏᑦ/ᑎᑎᖅᑲᐃᑦ ᐱᒻᒪᕆᐅᔪᑦ ᑐᑭᓕᐅᕐᓂᐊᕐᓗᒋᑦ ᑕᕆᐅᑉ ᐃᒪᖓᓂᑦ 
ᖃᐅᔨᔭᐅᔪᓄᑦ ᐊᒻᒪᓗ ᖃᓄᐃᖓᔪᓕᐅᕆᓂᐊᕐᓗᓂ ᑕᕆᐅᑉ ᐃᒪᖓᓂᑦ ᑲᐃᕙᓐᓂᐅᔪᖅ. 

• ᓯᓈ ᐊᒻᒪᓗ ᓯᒡᔭᒥᑦ ᖃᓄᐃᓕᐅᕐᓂᐅᔪᑦ (ᐃᒪᖅ ᐊᒻᒪᓗ ᓄᓇ) ᖃᐅᔨᒪᔭᐅᓗᐊᖏᑦᑐᑦ ᐊᒻᒪᓗ 
ᖃᐅᔨᓴᖅᑕᐅᑦᑎᐊᖅᓯᒪᙱᖦᖢᑎᒃ ᐊᑯᑭᑦᑐᕐᒥᑦ ᐊᒻᒪᓗ ᑲᓇᑕᒥᑦ. ᐱᓗᐊᖅᑐᒥᑦ, ᑭᒡᓕᖃᖅᑐᓂᒃ ᖃᐅᔨᒪᓂᖃᖅᑐᑦ 
ᓯᕐᒦᑦ ᐃᒪᕐᒥᑦ ᖃᓄᐃᓕᐅᕐᓂᖏᓐᓄᑦ, ᐃᓚᐅᑉᓗᓂ ᐃᓂᐅᔪᖅ ᐊᒻᒪᓗ ᐊᕙᓗᐊᓂᑦ ᖃᓄᐃᓕᐅᕐᓂᕆᔭᖓᑕ 
ᐊᐅᒃᓯᒪᔪᖅ ᐃᒪᖅ ᖁᕕᔪᑦ ᐊᑭᐊᓂᑦ ᓯᕐᒥᖕᓂᑦ ᖄᖓᓂᑦ ᐊᒻᒪᓗ ᐃᑎᓂᖓᓂᑦ, ᐱᑎᑦᑎᔪᖅ ᓯᑯᕙᓪᓕᐊᑎᓪᓗᒍ 
ᑲᐃᕙᓐᓂᕐᒥᑦ ᐊᒻᒪᓗ ᐊᑯᑉᓕᕐᓂᖓᑕ ᐃᒪᐅᑉ, ᐊᒻᒪᓗ ᐱᕙᓪᓕᐊᓂᐅᔪᑦ ᐱᑎᑦᑎᔪᑦ ᐱᓕᐅᕆᕙᓪᓕᐊᓂᕐᒧᓗᐊᖅ 
ᐊᒻᒪᓗ ᐆᒪᔪᐃᑦ ᑲᑎᓐᓂᖏᓐᓄᑦ.  

• ᖃᓄᐃᖓᓕᖅᑎᑦᑎᓃᑦ ᐊᖏᓂᖅᓴᒥᒃ ᑯᕕᓂᖓᓄᑦ ᐊᑯᑭᑦᑐᕐᒥᑦ ᐊᒻᒪᓗ ᑲᓇᑕᒥᑦ ᓯᕐᒥᖕᓂᑦ ᖃᓕᒌᒃᑐᓄᑦ, 
ᑲᐃᕕᓐᓂᕐᒧᑦ, ᐊᒻᒪᓗ ᐆᒪᔪᑦ ᐱᓕᐅᕆᕙᓪᓕᐊᓂᖏᓐᓄᑦ ᓇᓗᓇᖅᑐᑦ. 

• ᑐᑭᓯᐊᔭᐅᓗᐊᖏᑦᑐᖅ ᖃᓄᖅ ᐊᖏᔪᒥᒃ ᐊᓯᐊᙳᖅᐸᓪᓕᐊᓃᑦ ᐊᓂᖅᓵᖅᑐᖅᑕᑉᑎᖕᓂᑦ ᑲᐃᕕᒻᒪᖔᑦ ᐊᒻᒪᓗ 
ᑕᕆᐅᑉ ᐊᐅᓚᓂᖏᑦ ᐊᒃᑐᖅᓯᓯᒪᔪᑦ ᓯᑯᖃᑦᑕᕐᓂᖓᓄᑦ ᐊᒻᒪᓗ ᐊᔪᙱᓐᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ. 
ᐊᒻᒪᓗᒃᑲᓐᓂᖅ, ᑲᑎᓐᓃᑦ ᐊᑯᓐᓂᖓᓂᑦ ᖃᓂᑦᑐᒥᑦ ᖃᓄᐃᓕᐅᕐᓂᖓᑕ ᐅᑭᐅᖅᑕᖅᑐᒥᑦ ᐃᒪᐅᑉ, ᐊᒻᒪᓗ 
ᓄᓇᕐᔪᐊᕐᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐊᔾᔨᒌᖃᑦᑕᙱᓐᓂᖏᑦ ᖃᐅᔨᒪᔭᐅᖏᑦᑐᑦ, ᑕᐃᒪᓐᓇ 
ᑭᒡᓕᖃᖅᑎᑦᑎᑉᓗᓂ ᓇᓚᐅᑦᑎᑦᑎᐊᕈᖕᓇᕐᓂᑉᑎᖕᓂᑦ ᐋᖅᑭᐅᒪᓂᐊᖅᑐᒥᑦ ᐊᒻᒪᓗ ᓇᓚᐅᑦᑖᕐᓗᒋᑦ 
ᐱᓕᕆᖃᑎᒌᖕᓂᖏᑦ (ᓲᕐᓗ, ᐱᒋᐊᖅᑎᑦᑎᓂᖅ ᓯᑯᐃᑦ ᐊᐅᓚᓂᕐᓂᑦ ᐊᒻᒪᓗ ᓯᖁᑉᑎᕐᓂᖏᑦ); ᑕᐃᒪᓐᓇᒧᑦ, 
ᓯᕗᓂᒃᓴᒥᑦ ᖃᓄᐃᖓᓂᕆᔭᖓ ᐅᑭᐅᖅᑕᖅᑐᒥᑦ ᐃᒪᐅᑉ ᖃᓂᑕᖓᓗ ᓇᓗᓇᖅᑐᖅ. 

ᐱᔾᔪᑕᐅᔪᖅ 2. ᐱᓕᐅᕆᕙᓪᓕᐊᓂᖅ ᐊᒻᒪᓗ ᐆᒪᓂᖃᖅᑐᑦ ᖃᓄᐃᓕᐅᕐᓂᖏᑦ 

ᐱᓕᐅᕆᕙᓪᓕᐊᓂᖃᑦᑎᐊᖅᑐᖅ 

ᐅᑭᐅᖅᑕᖅᑐᒥᑦ ᐃᒪᖅ ᐱᓕᐅᕆᕙᓪᓕᐊᓂᖃᑦᑎᐊᖅᑐᖅ, ᐋᖅᑭᒃᑕᐅᓯᒪᑉᓗᓂ ᖁᑦᑎᒃᑐᒥᑦ ᑕᒪᐃᓐᓄᑦ ᐱᕈᖅᑐᑦ 
ᐆᒪᓂᖏᓐᓄᑦ ᐊᒻᒪᓗ ᐱᓕᐅᕆᓂᕐᒧᑦ. ᐊᖏᓂᖓᑕ, ᓇᒧᙵᐅᓂᖏᑦ, ᐊᒻᒪᓗ ᐱᕙᓪᓕᐊᓂᖏᑦ ᐱᕈᖅᑐᐃᑦ 
ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᑎᑕᐅᖃᑦᑕᖅᑐᑦ ᖃᐅᒪᓂᖅ ᒪᓂᒪᓂᖓᓄᑦ (ᓲᕐᓗ, ᐊᑯᓂᐅᓂᖓ ᐃᒪᖃᕐᓂᖅ, ᖃᖓᒃᑯᑦ ᓯᑯᐃᑦ 
ᐊᐅᓚᓂᓕᐅᖃᑦᑕᕐᓂᖓᑕ), ᐊᑕᐅᑦᑎᒃᑯᑦ ᐃᒪᐅᑉ ᓇᒧᙵᐅᓂᖓᑕ ᐊᒻᒪᓗ ᖃᓄᐃᓕᐅᕐᓂᖓᓄᑦ, ᒪᓂᒪᔪᑦ 
ᓂᕿᑦᑎᐊᕙᐃᑦ ᐊᒻᒪᓗ ᑲᐃᕙᓐᓂᐅᑉ ᖃᓄᐃᖓᓂᖏᓐᓄᑦ. ᓂᕿᑦᑎᐊᕙᐃᑦ ᐱᔪᑦ ᐅᑭᐅᖅᑕᖅᑐᖅ ᑕᕆᐅᕐᒥᑦ 
ᐅᑭᐅᖅᑕᖅᑐᒥᑦ ᐃᒪᕐᒧᑦ Smith Sound-ᑯᑦ ᐱᒻᒪᕆᐅᔪᖅ ᐱᓕᐅᕆᕙᓪᓕᐊᓂᕐᒧᑦ, ᐊᒻᒪᓗ ᐊᔾᔨᒌᙱᑦᑐᖕᓇᖅᑐᑦ 
ᐱᑎᑦᑎᔪᑦ ᑲᑎᓐᓂᖃᖅᑐᑦ ᐆᒪᔪᑦ ᖃᓄᐃᓕᐅᕐᓂᖏᓐᓄᑦ Lincoln ᑕᕆᐅᕐᒥᑦ ᐊᒻᒪᓗ ᐅᖓᓯᒃᑐᒥᑦ ᐱᑎᑦᑎᔪᓄᑦ (ᓲᕐᓗ, 
Beaufort Gyre-ᒥᑦ). ᐊᑯᑭᑦᑐᕐᒥᑦ, ᐱᑎᑦᑎᓂᖓ ᐊᑦᓛᓐᑎᒃ (Atlantic) ᐃᒪᐅᑉ ᐊᑐᒻᒪᕆᒃᑐᖅ ᐅᑭᐅᑉ ᐃᓚᖓᓂᑦ 
ᖃᓄᐃᓕᐅᕐᓂᐅᔪᓄᑦ ᐱᓕᐅᕆᕙᓪᓕᐊᓂᕐᓄᑦ. ᖃᐅᔨᒪᓂᓗᒃᑖᕐᓚᕗᑦ ᐱᕈᖅᑐᐃᑦ ᐱᑕᖃᐅᓕᕐᓂᖏᓐᓄᑦ, ᐃᓚᒌᒃᑐᑦ 
ᐊᒻᒪᓗ ᐊᖏᓂᖓᑕ ᐋᖅᑭᐅᒪᔫᑉ, ᐊᒻᒪᓗ ᓯᑯᒥᑦ ᑐᖑᔪᖅᑐᐃᑦ ᐱᕈᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐊᑐᖅᑐᑦ 
ᓄᓇᕐᔪᐊᕐᒥᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᓯᑯᐃᑦ ᐊᐅᓚᓂᖏᓐᓂᒃ ᖃᐅᔨᓴᐃᓂᕐᒥᑦ, ᖃᐅᔨᓴᐃᓂᖃᓚᐅᖅᑐᑦ 1997-99-
ᒥᑦ. ᒥᑭᔫᑎᓂᒃ ᐆᒪᔪᕋᓛᑦ ᐱᑕᖃᐅᓕᖃᑦᑕᕐᓂᖏᑦ ᖃᐅᔨᔭᐅᓯᒪᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᒪᓕᒃᑕᐅᖃᑦᑕᖅᑐᖅ 
ᐱᓕᐅᕆᕙᓪᓕᐊᓂᕐᒧᑦ ᓄᖅᑲᖓᔪᑦ ᐆᒪᔪᕋᓛᓄᑦ, ᐊᒻᒪᓗ ᐊᒃᑐᐊᓂᖃᑦᑎᐊᖅᑐᖅ ᐅᑭᐅᑉ ᐃᓚᖓᓄᑦ 
ᖃᓄᐃᓕᐅᕐᓂᐅᔪᓄᑦ ᐊᓗᐊᓄᐊᖅᑐᑦ ᐃᑎᔪᒥᑦ. ᓯᑯᒥᑦ ᑐᖑᔪᖅᑐᖅ ᐱᕈᖅᑐᖅ ᐃᑲᔪᐃᖃᑦᑕᕐᒥᔪᖅ 
ᐱᓕᐅᕆᕙᓪᓕᐊᓗᐊᕐᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᑭᓯᐊᓂ ᐃᑲᔪᐃᓂᖓᑦ ᐊᒥᓱᙳᖅᐸᓪᓕᐊᓗᐊᖏᑦᑐᖅ. 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐆᒪᓂᖃᕐᓂᖓ ᓯᑯᒥᑦ ᑐᖑᔪᖅᑐᖅ ᑲᑎᑉᐸᓪᓕᐊᖃᑦᑕᖅᑐᑦ ᐱᕈᖅᐸᓪᓕᐊᑎᓪᓗᒋᑦ ᓅᑕᐅᑦᑎᐊᖃᑦᑕᖅᑐᖅ ᐃᒪᕐᒥᑦ 
ᓂᕆᔭᒃᓴᖅᓯᐅᖅᑎᓄᑦ. ᓅᑕᐅᑦᑎᐊᖃᑦᑕᖅᑐᑦ ᐃᒪᐅᑉ ᖁᑦᑎᖕᓂᖅᓴᖓᓃᑦᑐᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐃᑲᔪᖅᑐᖅ 
ᐱᓕᐅᕆᕙᓪᓕᐊᓂᖏᑦ ᐃᒪᕐᒥᐅᑕᐃᑦ ᓂᕿᖏᓐᓄᑦ (ᑕᑯᓗᒍ ᐱᔾᔪᑕᐅᔪᖅ 3: ᓈᒻᒪᒃᑐᒥᑦ ᐆᒻᒪᖅᑯᑎᒥᒃ ᓅᑦᑎᓂᖅ).  

ᐱᒋᐊᓵᕐᓂᕐᒥᑦ ᖃᖓᒃᑯᑦ ᑎᑭᐅᑎᓯᒪᓂᖓ/ᖃᓄᑎᒋ ᐱᕈᖅᐸᓪᓕᐊᓂᖅ 

ᐱᒻᒪᕆᐅᔪᖅ ᖃᐅᔨᓐᓇᐅᑎ ᐅᑭᐅᖅᑕᖅᑐᒥᑦ ᐃᒪᕐᒥᑦ ᑕᐅᑐᖔᖅᖢᒍ ᐅᑭᐅᖅᑕᖅᑐᒥᑦ ᐃᓂᐅᔪᑦ ᖁᑦᑎᒃᑐᓂᒃ ᐱᕈᖅᑐᓂᒃ 
ᐆᒪᓂᖃᖅᑐᓕᐅᕆᑐᐃᓐᓇᙱᑦᑐᑦ, ᑭᓯᐊᓂ ᐱᒋᐊᓵᕐᓂᕐᒥᑦ ᖃᖓᒃᑰᖓᔪᑦ (ᓲᕐᓗ ᑎᕆᒡᓗᐃᑦ (ᐄᐳᕆ) ᓄᕐᕋᐃᑦ (ᒪᐃ)), 
ᐊᒻᒪᓗ ᖃᓄᑎᒋᐅᓂᖓ ᐱᕈᖅᐸᓪᓕᐊᓂᐅᑉ. ᐱᒋᐊᖅᓵᓕᓂᖓ ᐃᒪᙳᕐᓂᐅᑉ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᐱᕙᓪᓕᐊᓂᖃᖅᑎᑦᑎᔪᖅ ᐱᕈᖅᑐᐃᑦ ᐱᕈᕐᓂᖏᓐᓂᑦ 6-8-ᓄᑦ ᐱᓇᓱᐊᕈᓯᓂᒃ ᐱᒋᐊᖅᓵᓕᓂᕐᒥᑦ (ᐊᔾᔨ 4) 
ᖃᓂᓐᓂᖅᓴᐅᔪᓂᐅᖓᓂᑦ ᓯᑯᖃᖅᑐᓂᑦ ᐃᒪᕐᓂᑦ ᑲᓇᑕᐅᑉ ᕿᑭᖅᑕᖏᓐᓂᑦ. ᐱᕈᕐᓂᖏᑦ ᐱᒋᐊᖃᑦᑕᖅᑐᑦ ᐊᑯᑭᑦᑐᕐᒥᑦ 
ᐅᑭᐅᖅᑕᖅᑐᒥᑦ ᐃᒪᖓᓂᑦ, ᐱᑎᑕᐅᔪᖅ ᐆᓇᕐᓂᖓ ᐊᑦᓛᓐᑎᒃ (Atlantic) ᐃᒪᖏᓐᓂᑦ, ᓯᐊᒻᒪᒃᖢᓂᓗ ᐅᐊᖕᓇᖅᐸᓯᖕᒧᑦ 
ᐱᖓᖕᓇᖅᐸᓯᖕᒧᑦ. ᐅᖓᓯᒃᑐᓂᒃ ᖃᐅᔨᔾᔪᑎᓂᒃ ᖃᐅᔨᓴᐃᓂᕐᒥᑦ ᑕᑯᒃᓴᐅᑎᑦᑎᔪᖅ ᐱᕈᖅᑐᐃᑦ ᐱᒋᐊᖅᓵᓕᒋᐊᔭᒃᑐᑦ 
ᐊᒻᒪᓗ ᐊᑯᓂᐅᓂᖅᓴᐅᑉᓗᑎᒃ ᐅᑭᐅᕐᓂᑦ ᓯᑯᖃᓗᐊᖏᓐᓂᖅᓴᓂᒃ (ᓲᕐᓗ, ᐊᑯᓂᐅᓂᖅᓴᖅ ᐃᒪᐅᑉᓗᓂ), ᐊᒻᒪᓗ 
ᖁᓛᓃᑦᑐᖅ ᐱᒻᒪᕆᐅᔪᒥᒃ ᐱᓕᕆᓂᖃᖅᑐᒃᓴᐅᔪᖅ ᐱᕈᖅᑐᐃᑦ ᖃᓄᐃᓐᓂᖏᓐᓄᑦ ᖃᐅᒪᓂᖅᑕᖃᕐᓂᖓᓄᑦ. ᒫᓐᓇᓵᖅ 
ᐊᓯᐊᙳᕐᓂᐅᔪᑦ ᐱᕈᖅᑐᑦ ᖃᓄᐃᓕᐅᕐᓂᖏᓐᓄᑦ, ᐊᒃᑐᐊᓂᖃᖅᑐᑦ ᐊᓯᐊᙳᖅᐸᓪᓕᐊᔪᖅ ᑕᕆᐅᑉ ᓯᑯᖏᑦ 
ᖃᓄᐃᓐᓂᖏᓐᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᖃᐅᔨᒪᔭᐅᓗᓂ ᐱᒻᒪᕆᐅᔪᖅ ᐊᓯᐊᙳᕐᓂᖓ ᑕᕆᐅᕐᒥᑦ ᓯᑯᐃᑦ 
ᐱᓕᐅᕆᕙᓪᓕᐊᓂᕐᒧᑦ ᑕᒫᓂ ᐅᑭᐅᖅᑕᖅᑐᒥᑦ. ᒫᓐᓇᓵᖅ ᐱᕕᖃᕐᓂᕐᒥᑦ ᐊᒥᓱᓂᒃ ᖃᐅᔨᓴᐃᓂᕐᒥᑦ ᐅᖓᓯᒃᑐᒥᑦ 
ᖃᐅᔨᔾᔪᑎᓄᑦ ᓇᓚᐅᑦᑖᕆᓂᖅ ᐱᕈᖅᑐᑦ ᐆᒪᓂᖏᓐᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐊᕙᑎ ᐅᑭᐅᓂᑦ (1998–2014) 
ᑕᑯᒃᓴᐅᑎᑦᑎᔪᖅ ᐊᖏᔪᒥᒃ ᓄᖑᑉᐸᓪᓕᐊᓂᖓ ᓈᒻᒪᖕᓂᖓᑕ ᐱᕈᕐᓂᐅᑉ, ᐊᕐᕌᒍᓂᑦ ᐊᔾᔨᒌᙱᓐᓂᐅᖃᑦᑕᕋᓗᐊᖅᑎᓪᓗᒍ 
ᖃᐅᔨᔭᐅᔪᓂᑦ (Marchese et al. 2017).  

ᒫᓐᓇᓵᖅ ᓄᖑᑉᐸᓪᓕᐊᓂᖅ ᐱᕈᖅᑐᑦ ᐆᒪᓂᖏᓐᓂᒃ ᐊᒻᒪᓗ ᐱᓕᐅᕆᕙᓪᓕᐊᓂᖅ ᑎᑎᕋᐃᖕᒥᔪᑦ ᑕᒡᕙᐅᑉᓗᑎᒃ 
ᐆᒃᑐᕋᐃᓂᕐᓂᑦ (Blais et al. 2017), ᐱᔾᔪᑎᖃᖅᑐᑦ ᐋᖅᑭᒃᐸᓪᓕᐊᓇᓵᕐᓂᕐᒥᑦ ᐅᕝᕙᓘᓐᓃᑦ ᓯᑯᖃᑦᑕᕐᓂᖓ Nares 
Strait-ᒥᑦ. ᒫᓐᓇᓵᖅ ᐅᑭᐅᕐᓂᑦ, Nares Strait-ᒥᑦ ᓯᑯᓚᐅᖏᑦᑐᖅ, ᐅᕝᕙᓘᓐᓃᑦ ᑕᐃᒪᐅᓚᐅᐱᓪᓚᑐᐃᓐᓇᖅᖢᓂ, 
ᓯᑯᐃᑦ ᐊᐅᓚᓂᖃᕐᓂᖅᓴᐅᓕᕐᓂᖏᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᐅᖏᑦᑐᒥᒃ ᐊᒃᑐᖅᓯᓂᖃᓚᐅᖅᑐᖅ 
ᐱᓕᕆᐅᕆᕙᓪᓕᐊᓂᓗᐊᕐᒧᑦ ᑕᒫᓂ. ᒥᒃᖠᕙᓪᓕᐊᓂᖃᕋᓗᐊᖅᑎᓪᓗᒍ ᓯᑯ ᐊᒥᓱᓂᑦ ᐃᓂᐅᔪᓂᑦ ᐅᑭᐅᖅᑕᖅᑐᒥᑦ 
ᑕᕆᐅᕐᒥᑦ, ᐅᑭᐅᖅᑕᖅᑐᒥᑦ ᐃᒪᖅ ᑕᑯᓯᒪᔪᖅ ᐃᓚᖏᓐᓂᑦ ᑕᕆᐊᕐᒥᑦ ᓯᑯᓯᒪᓂᖅᓴᐅᔪᓂᑦ ᐊᖏᒡᓕᒋᐊᕐᓂᖓᓄᑦ 
ᐅᑭᐅᖅᑕᖅᑐᒥᑦ ᑕᕆᐅᕐᒥᑦ ᓯᑯ ᐊᒡᔭᖅᑕᐅᓂᖓ ᓯᑯᙱᒃᑳᖓᑦ (Michel et al. 2015). 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᔾᔨ 4. ᐅᔭᙳᕌᖓᑦ ᐱᕈᖅᐸᓪᓕᐊᕙᒃᑐᑦ ᒫᓂ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᒥᒃᓯᖓᓂ, ᒪᓕᒃᓯᒪᔪᑦ ᐅᖓᓯᒃᑐᒥ ᐃᒃᐱᒍᓱᒍᑎᓄᑦ ᒪᑯᓂᖓ 
ᑯᓘᕈᕕᐅᓪ ᐃᓚᒃᓴᒥᑦ. ᑕᕐᓴᕆᔭᐅᔪᑦ ᓇᓗᓇᐃᒃᑯᑎᐅᔪᑦ ᐊᔾᔨᒌᙱᓐᓂᖏᓐᓂᒃ ᑯᓘᕈᕕᐅᓪ (ᐊᐅᐸᖅᑐᖅ = ᖁᑦᑎᖕᓂᖅᐹᒦᓯᒪᓪᓗᓂ ᒪᐃᒥ 
ᑕᒫᓂ ᕿᑎᐸᓗᐊᓂ ᖃᐅᔨᓴᖅᕕᐅᔫᑉ). ᐅᑯᐊ ᓄᓇᙳᐊᑦ ᓴᖅᑭᔮᖅᑎᑦᑎᓯᒪᑐᐃᓐᓇᖅᑐᖅ ᐃᓚᐃᓐᓇᖓᓂᒃ ᖃᓄᐃᓕᐅᖅᐸᓪᓕᐊᓂᖅᒥᒃ, 
ᓲᖃᐃᒻᒪ ᓴᖅᑭᔮᖅᑎᑦᑎᓯᒪᑐᐃᓐᓇᕐᒪᓐ ᑯᓘᕈᕕᐅᓪᒥ ᖃᖓᓂᓪᓗᐊᑕᐸᓗᒃ ᐊᒻᒪᓗ ᓴᖅᑭᔮᖅᑎᑦᑎᓯᒪᙱᖢᓂ ᖄᖓᑕ ᐊᑖᓃᑦᑐᓂᒃ 
ᐅᕝᕙᓘᓐᓃᑦ ᓯᑯᒧ ᑕᐃᒪᐃᓐᓇᔭᕆᐊᒃᓴᖓᓂᒃ. ᖃᐅᔨᒫᓂᙱᓐᓇᑦᑕ ᓱᓕ ᑯᓘᕈᕕᐅᓪ ᐃᒪᕐᒦᑎᒋᓂᖓᓂᒃ ᐊᖏᔪᒥ (ᖃᐅᔨᕝᕕᐅᔪᖅ: 
Marchese et al. 2017). 

ᐃᓂᐅᔪᖅ ᐊᓂᖅᓵᖅᑐᖅᑕᑉᑎᖕᓂᑦ-ᑕᕆᐅᕐᒥᑦ ᐅᖅᓱᕐᒥᑦ ᑭᐳᖕᓂᖅ 

ᐅᑭᐅᖅᑕᖅᑐᖅ ᑕᒪᐃᓐᓄᑦ ᐱᕝᕕᐅᖃᑦᑕᕐᓂᖓ (ᓴᑉᑯᐃᖃᑦᑕᖅᑐᖅ ᐱᕙᓪᓕᐊᖏᖔᖅᖢᓂ) ᐅᕝᕙᓘᓐᓃᑦ ᐃᓂᐅᑉᓗᓂ 
ᐃᒪᕐᒧᑦ (ᐱᕙᓪᓕᐊᓂᖅᓴᐅᑉᓗᓂ ᓴᑉᑯᐃᓂᕐᒥᐅᖓᓂᑦ) ᐳᔪᕐᓗᖕᓂᑦ ᐊᓯᖏᓐᓂᓗ ᓯᓚᒥᑦ ᐅᖅᓱᕐᓂᑦ ᒪᓕᒃᑐᖅ 
ᐃᒪᖅᑯᖅᑐᓂᕐᒥᑦ ᐃᓚᒋᔭᐅᔪᓂᑦ ᖃᓂᑕᖓᓂᑦ ᐃᒪᐅᑉ ᖄᖓᑕ, ᐃᓚᐅᑉᓗᓂ ᐃᒪᕐᒥᑦ ᐆᒪᓂᐅᔪᑦ ᖃᓄᐃᓕᐅᕐᓂᖏᑦ, 
ᐆᓇᕐᓂᖅ, ᓇᒧᙵᐅᓂᖓ ᐃᒪᑦᑎᐊᕙᐅᑉ, ᐊᒻᒪᓗ ᐆᒪᔪᐃᑦ ᐱᕙᓪᓕᐊᓂᖏᑦ. ᐊᑕᐅᑦᑎᒃᑯᑦ, ᐃᒪᕐᒥᑦ ᐃᓚᒋᔭᐅᔪᑦ ᐊᒻᒪᓗ 
ᐱᕙᓪᓕᐊᓂᐅᔪᑦ ᐊᒃᑐᖅᓯᓂᖃᕈᖕᓇᖅᑐᑦ ᖃᓂᑦᑐᒥᑦ ᐆᒪᐃᑦ ᖃᓄᐃᓕᐅᕐᓂᖏᓐᓄᑦ ᐋᖅᑭᐅᒪᔪᒥᑦ ᐱᒋᐊᖅᑎᑦᑎᔪᖅ 
ᐅᖅᓱᕐᒥᒃ ᑭᐳᒃᓯᓂᕐᒧᑦ ᐃᒪᐅᑉ ᖄᖓᓂᑦ. ᖃᐅᔨᒪᔭᐅᖏᑦᑐᖅ ᖃᓄᑎᒋᐅᖕᒪᖔᑦ ᓇᓗᓇᙱᓐᓂᖅ ᐅᑭᐅᖅᑕᖅᑐᒥᑦ ᐃᒪᖅ 
ᐱᒻᒪᕆᐅᖕᒪᖔᑦ ᐊᓂᖅᓵᖅᑐᖅᑕᑉᑕ-ᑕᕆᐅᑉ ᑭᐴᑎᖃᕐᓂᖓᓂᒃ ᓯᓚᒥᑦ ᐅᖅᓱᓂᑦ. ᐊᒥᓲᙱᑦᑐᓂᒃ ᖃᐅᔨᓴᐃᓂᖃᖅᑐᑦ 
ᑕᒫᓂ, ᐊᒻᒪᓗ ᖃᐅᔨᒪᓂᖅᐳᑦ ᐊᑐᖅᑐᖅ ᖃᐅᔨᔭᐅᔪᓂᒃ ᑕᑯᒃᓴᐅᓗᐊᖏᑦᑐᓄᑦ ᖃᐅᔨᓴᕐᓂᕆᔭᐅᔪᓂᒃ ᐅᒥᐊᕐᔪᐊᒃᑯᑦ 
ᐊᐅᔭᐅᑎᓪᓗᒍ ᐊᒻᒪᓗ ᐃᓱᒪᒋᔭᐅᔪᑦ ᐅᑭᐅᒃᑯᑦ ᐱᕙᓪᓕᐊᓃᑦ. ᐆᒃᑐᕋᐃᓃᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᖃᐅᔨᑎᑦᑎᔪᑦ 
ᐊᖏᔪᒥᑦ ᖃᓂᑦᑐᒥᑦ, ᐅᑭᐅᑉ ᐃᓚᖓᓂᑦ, ᐊᒻᒪᓗ ᐊᕐᕌᒍᑕᒫᒃᑯᑦ ᐊᔾᔨᒌᙱᖃᑦᑕᕐᓂᖏᓐᓂᑦ ᐊᓂᖅᓵᖅᑐᖅᑕᑉᑎᖕᓂᑦ-
ᑕᕆᐅᕐᒥᑦ CO2-ᒥᑦ ᑭᐴᑎᖃᖃᑦᑕᕐᓂᖓᓂᑦ. ᐊᕐᕌᒍᑕᒫᒧᑦ CO2-ᒧᑦ ᑮᓇᐅᔭᖅᑑᑎᑕᖃᙱᑎᓪᓗᒍ, ᐃᓱᒪᒋᔭᐅᔪᖅ 
ᐅᐱᕐᖓᓕᓵᖅᑎᓪᓗᒍ ᐊᓂᐊᔪᑦ ᐅᖅᓱᐃᑦ ᑭᒡᓕᖃᖅᑎᑦᑎᔪᖕᓇᕐᓂᖏᓐᓄᑦ ᓯᑯᓂᕐᒥᑦ ᐊᒻᒪᓗ ᑕᒫᓂ ᐊᕐᕌᒍᑕᒫᒃᑯᑦ 
ᐃᓂᒋᔭᐅᔪᖕᓇᕐᓂᖓᓄᑦ ᐊᓂᖅᓵᖅᑐᖅᑕᑉᑎᖕᓂᑦ CO2-ᒧᑦ. ᐃᒪᑦᑎᐊᕙᖃᕐᓂᖅ ᐃᒪᐅᓂᕐᓄᑦ ᐋᖅᑭᐅᒪᔪᓂᑦ ᐊᑯᑭᑦᑐᕐᒥᑦ 
ᐊᖏᒡᓕᕙᓪᓕᐊᔪᖅ, ᐊᒻᒪᓗ ᖃᐅᔨᓴᐃᓂᐅᔪᑦ ᐅᖃᖅᑐᑦ ᓯᕐᒥᓂᑦ ᐊᐅᒃᐸᓪᓕᐊᔪᖅ ᐃᒪᖅ ᐃᑲᔪᐃᓂᖃᕐᓂᖓ CO2-ᒥᑦ ᐱᔪᑦ 
ᐃᒪᐃᑦ ᐊᒻᒪᓗ ᐊᑭᐊᓃᑦᑐᑦ ᓯᒡᔭᒥᑦ ᐃᒪᐃᑦ. ᑕᐃᒪᓐᓇᒧᑦ ᓂᕆᐅᒋᔭᐅᔪᑦ ᐊᐅᒃᐸᓪᓕᐊᔪᒥᑦ ᐃᒪᖅ ᓄᑖᙳᖅᑐᕆᔪᖅ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐊᒃᑐᖅᓯᓂᐊᕐᓂᖓᓄᑦ CO2-ᒥᑦ ᐱᕝᕕᐅᔪᒥᑦ/ᐃᓂᒋᔭᐅᔪᒥᑦ ᖃᓄᐃᖓᓂᖓᓄᑦ ᑕᒪᓐᓇ, ᑕᐃᒪᐅᒐᔪᒃᑲᓗᐊᖅᑎᓪᓗᒋᑦ 
ᑕᐃᒪᓐᓇᐃᓕᐅᕐᓂᐅᔪᖅ ᓇᓗᓇᐃᖅᑕᐅᔭᕆᐊᖃᖅᑐᖅ ᓱᓕ. ᐊᒥᓱᙳᕐᓂᖏᑦ ᓄᖑᑎᖅᓯᒪᔪᑦ CO2-ᒥᑦ 
ᒥᒃᖠᒋᐊᖅᑎᑦᑎᖃᑦᑕᖅᑐᖅ pH-ᒥᑦ, ᖃᐅᔨᒪᔭᐅᔪᖅ ᑕᕆᐅᕐᒥᑦ ᐋᓯᑦᓕᐅᕆᓂᕐᒥᑦ (OA). ᐃᓂᓕᐅᕆᓂᖅ OA-ᒥᑦ 
ᐆᒃᑐᕋᖅᑕᐅᓯᒪᔪᖅ ᑕᒫᓂ, ᑭᓯᐊᓂ ᖃᓄᐃᖓᓕᖅᑎᑦᑎᓃᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᖃᐅᔨᒪᔭᐅᖏᑦᑐᖅ ᓱᓕ. 
ᐊᒻᒪᓗ, ᐅᑭᐅᖅᑕᖅᑐᒥᑦ ᐃᒪᖅ ᓂᕆᐅᒋᔭᐅᔪᖅ CH4-ᖃᕐᓂᖓᓄᑦ, ᐊᓂᖅᓵᖅᑐᖅᑕᑉᑎᖕᓄᑦ, ᐃᒻᒪᖅᑳ 
ᓴᙱᔪᐊᓘᖏᒃᑲᓗᐊᖅᑐᑦ ᐱᑕᖃᕐᓂᖓ. ᑭᓯᐊᓂ, ᑕᒪᓐᓇ ᐊᑐᖅᑐᖅ ᖃᑉᓯᐊᕐᔪᑐᐃᓐᓇᕐᓂᒃ ᖃᐅᔨᓴᐃᓂᕆᔭᐅᓚᐅᖅᑐᓂᒃ 
ᕿᒥᕐᕈᑉᓗᒋᑦ ᓄᖑᑎᖅᓯᒪᔪᑦ CH4 ᑲᓇᖕᓇᖅᐸᓯᖓᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᒻᒪᓗ ᐱᑕᖃᙱᖦᖢᓂ 
ᐅᑭᐅᖅᑕᖅᑐᒥᑦ ᐃᒪᒥᑦ. ᐅᑭᐅᖅᑕᖅᑐᒥᑦ ᐃᒪᖅ ᓴᙱᔪᒥᑦ ᐱᕝᕕᐅᖃᑦᑕᖅᕈᖕᓇᖅᑐᖅ ᐊᓯᖏᓐᓂᑦ ᐅᖅᓱᕐᓂᑦ (ᐱᙳᖅᑐᑦ 
ᐆᒪᔪᓂᑦ, ᓲᕐᓗ ᐱᕈᖅᑐᓂᑦ), dimethyl sulphide-ᑎᑐᑦ (DMS), ᑭᓯᐊᓂ, ᖃᐅᔨᓯᒪᙱᑦᑐᒍᑦ ᒪᓕᒃᖢᒋᑦ ᐃᓚᖏᑦ 
ᐅᑭᐅᖅᑕᖅᑐᒥᑦ ᐃᒪᖓᓄᑦ. ᖃᐅᔨᓐᓇᖅᑐᑦ ᐱᔭᐅᔪᑦ ᒫᓐᓇᓵᖅ ᖃᐅᔨᓴᐃᓂᕆᓚᐅᖅᑕᖏᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ 
ᕿᑭᖅᑕᖃᐅᕐᓂᕐᓂᑦ ᐊᐅᔭᐅᑎᓪᓗᒍ, ᖃᐅᔨᑎᑦᑎᔪᑦ ᑲᑎᓯᒪᔪᑦ DMS ᓯᑯᓯᒪᙱᑎᓪᓗᒍ ᐃᒪᕐᒥᑦ ᐊᒻᒪᓗ ᖁᓛᓂᑦ 
ᐊᓂᖅᓵᖅᑐᖅᑕᑉᑎᖕᓂᑦ, ᖁᑦᑎᓛᑦ ᓈᓴᐅᑏᑦ ᖃᐅᔨᔭᐅᑉᓗᑎᒃ ᐱᔾᔪᑎᖃᖅᑐᓂᒃ ᖃᓂᑦᑐᒥᑦ ᖁᑦᑎᒃᓯᒋᐊᕐᓂᐅᔪᓂᑦ 
chlorophyll a, ᐱᔾᔪᔾᔨᔪᑦ ᓲᕐᓗ ᐃᒪᕐᒥᑦ ᐱᕈᖅᑐᑦ ᐆᒪᓂᖃᕐᓂᕆᔭᖏᓐᓄᑦ. 

ᓈᓴᐅᑎᓂᑦ/ᑎᑎᖅᑲᓂᑦ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ ᐱᑕᖃᙱᓐᓃᑦ 

• ᐆᒪᔪᐃᑦ ᐊᔾᔨᒌᙱᑦᑑᑕᐅᓂᖏᑦ ᐱᓕᐅᕆᓂᖃᓗᐊᖅᑐᓄᑦ ᕿᒥᕐᕈᔭᐅᓯᒪᙱᑦᑐᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ. 
ᑕᐃᒪᙵᓂᑦ ᑕᒫᓃᑦᑐᓂᒃ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᖕᒪᑕ ᐱᕈᖅᑐᓄᑦ 1990-ᖏᑦ ᓄᙳᐊᓂᐅᓚᐅᖅᑐᖅ, 
ᐊᒥᓱᐃᑦ ᖃᐅᔨᒪᓂᕐᒥᒃ ᐱᑕᖃᙱᑦᑐᑦ, ᐃᓚᐅᑉᓗᑎᒃ ᒫᓐᓇᐅᔪᖅ ᐃᓂᐅᔪᒥᑦ ᐊᒻᒪᓗ ᐅᑭᐅᑉ ᐃᓚᖓᒍᑦ 
ᓇᒧᙵᐅᖃᑦᑕᕐᓂᖏᑦ ᐱᓕᐅᕆᕙᓪᓕᐊᔨᓗᐊᓄᑦ (ᐱᓗᐊᖅᑐᒥᑦ ᓯᒡᔭᓂᑦ), ᐅᑭᐅᑉ ᐃᓚᖓᓃᑦᑐᖏᑦ (ᓲᕐᓗ, 
ᐱᕙᓪᓕᐊᓂᖏᑦ ᐃᒪᐅᑉ ᖄᖓᓄᑦ ᖃᓂᑦᑐᑦ ᐱᕈᖅᑐᐃᑦ ᐱᕈᖅᐸᓪᓕᐊᓂᖏᑦ), ᐊᒻᒪᓗ ᐱᓕᐅᕆᕙᓪᓕᐊᓂᖏᑦ 
ᐊᒻᒪᓗ ᑲᑎᓐᓂᖏᓐᓄᑦ ᐃᒪᐅᑉ ᖁᑦᑎᖕᓂᖅᓴᖓᓃᑦᑐᓂᑦ ᐊᒻᒪᓗ ᐊᓗᐊᓂᕐᒥᐅᑕᓂᑦ ᓂᕆᔭᒃᓴᖅᓯᐅᖅᑏᑦ. 

• ᓈᓴᐅᑏᑦ/ᑎᑎᖅᑲᐃᑦ ᐱᕈᖅᐸᓪᓕᐊᓂᕐᒧᑦ ᐱᓕᐅᕆᕙᓪᓕᐊᓂᖅ ᓯᑯᖃᖅᑎᓪᓗᒍ ᐱᑕᖃᓗᐊᖏᑦᑐᖅ, ᐊᒻᒪᓗ 
ᖃᐅᔨᒪᓂᖅᑕᖄᓂᙱᑦᑐᖅ ᓯᑯᒥᑦ ᐱᔪᓂᒃ ᑐᖑᔪᖅᑐᑦ ᐱᕈᖅᑐᓄᑦ ᐊᒻᒪᓗ ᐊᖏᓂᕆᔭᖓᑕ ᓯᑯᒥᑦ ᑐᖑᔪᖅᑐᖅ 
ᐱᕈᖅᑐᓕᐅᕆᓂᖅ ᐅᑭᐅᖅᑕᖅᑐᒥᑦ ᐃᒪᕐᒥᑦ.  

• ᖃᐅᔨᓴᐃᒃᑲᓐᓂᕐᓂᖃᕆᐊᖃᖅᑐᑦ, ᐱᓗᐊᖅᑐᒥᑦ ᐅᑭᐅᒃᑯᑦ, ᑐᑭᓯᐊᓂᖅᓴᐅᓂᐊᕐᓗᒋᑦ ᐱᓕᕆᐊᖓᑕ 
ᐅᑭᐅᖅᑕᖅᑐᒥᑦ ᐃᒪᐅᑉ ᐃᓂᒋᔭᐅᑉᓗᓂ ᐅᕝᕙᓘᓐᓃᑦ ᐱᕝᕕᐅᖃᑦᑕᕐᓂᖓᓄᑦ ᐳᔪᕐᓗᖕᓂᑦ.  

• ᐱᔾᔪᑕᐅᔪᑦ ᐱᑎᑦᑎᔪᑦ ᐱᓕᐅᕆᕙᓪᓕᐊᓗᐊᖅᑐᓄᑦ, ᖃᓄᖅ ᐊᓯᐊᙳᖅᓯᖕᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, 
ᐊᒻᒪᓗ ᑕᒪᐃᓐᓄᑦ ᐊᒃᑐᖅᓯᓂᖅ ᐱᓕᐅᕆᕙᓪᓕᐊᓗᐊᖅᑐᓄᑦ, ᐱᒻᒪᕆᐅᖏᓐᓇᖅᑐᖅ ᖃᐅᔨᒪᓂᕐᒥᒃ 
ᐱᑕᖃᙱᓐᓂᕐᒧᑦ. ᐆᒃᑑᑎᒋᓗᒍ, ᐱᑎᑦᑎᔪᖅ ᐊᓯᐊᙳᖅᐸᓪᓕᐊᓂᖓᓄᑦ ᓯᑯᐃᑦ ᖃᓄᐃᓕᐅᕐᓂᖏᓐᓄᑦ, ᑕᕆᐅᕐᒥᑦ 
ᑲᐃᕙᑦᑐᑦ ᖃᓄᐃᓕᐅᕐᓂᖏᓐᓄᑦ ᐊᒻᒪᓗ ᓯᑯᐃᑦ ᐊᐅᓚᓂᕐᓂᑦ, ᐊᓯᐊᙳᕐᓂᖓ ᐅᑭᐅᑉ ᐃᓚᖓᓂᑦ ᐊᒻᒪᓗ 
ᐊᒃᑐᖅᓯᓂᖏᑦ ᐱᓕᐅᕆᕙᓪᓕᐊᓗᖅᑐᓄᑦ ᐊᒻᒪᓗ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᑐᑭᓯᐅᒪᔭᐅᕌᓂᙱᑦᑐᖅ ᓱᓕ.  

• ᓇᓗᓇᖅᑐᖅ ᖃᓄᖅ ᐱᓕᐅᕆᕙᓪᓕᐊᓂᖅ ᐊᒃᑐᖅᓯᓂᐊᕐᒪᖔᑦ ᐊᓯᐊᙳᖅᐸᓪᓕᐊᔪᑦ ᖃᓂᑦᑐᒥᑦ ᖃᓄᐃᓐᓂᐅᔪᓄᑦ 
(ᓲᕐᓗ, ᐊᓯᐊᙳᕐᓂᖓ ᓯᑯᐃᑦ ᖃᓄᐃᓐᓂᖏᑦ ᐊᒻᒪᓗ ᖁᓛᓂᑦ ᖃᓪᓕᖅᑕᐅᕙᓪᓕᐊᓂᖅ), ᐃᓚᐅᑉᓗᓂ 
ᐊᔪᕆᑦᑐᖕᓇᕐᓂᖏᑦ ᐆᒪᔪᐃᑦ ᐊᒻᒪᓗ ᑕᐅᕗᖓ ᐱᕙᓪᓕᐊᔪᖕᓇᕐᓂᖏᓐᓄᑦ ᐱᕈᖅᐸᓪᓕᐊᖃᑎᒌᒃᑐᓂᑦ. 

• ᖃᐅᔨᒪᔭᐅᖏᑦᑐᖅ ᓱᓕ ᒫᓐᓇᓵᖅ ᓄᖑᑉᐸᓪᓕᐊᓂᖅ ᖄᖓᓂᑦ ᐱᓕᐅᕆᕙᓪᓕᐊᓂᐅᑉ ᐅᑭᐅᖅᑕᖅᑐᒥᑦ ᐃᒪᕐᒥᑦ, 
ᐊᒻᒪᓗ ᐅᐊᖕᓇᒧᙵᐅᔪᖅ ᑕᑯᒃᓴᐅᑎᑦᑎᔪᖅ ᐊᑯᓂᐅᔪᒥᑦ ᖃᓄᐃᓕᐅᕐᓂᐊᕐᓂᕐᒥᒃ ᓅᓐᓂᕐᒧᓪᓘᓐᓃᑦ. ᐱᐅᓂᖅᓴᐅᔪᒥᑦ 
ᐃᓂᒧᑦ ᐊᒻᒪᓗ ᓄᓇᒥᑦ ᖃᓪᓕᖅᓯᓂᖅ ᐋᖅᑭᐅᒪᔪᓄᑦ ᖃᐅᔨᔭᐅᔪᑦ ᐱᔭᕆᐊᖃᖅᑐᑦ ᓴᖅᑭᑦᑎᓂᐊᕐᓗᓂ ᐊᑯᓂᐅᔪᒥᑦ 
ᖃᓄᐃᓕᐅᕐᓂᖏᓐᓂᑦ, ᑐᑭᓕᐅᕐᓗᒋᓪᓗ ᐃᓂᐅᔪᒧᑦ ᐊᔾᔨᒌᙱᓐᓃᑦ ᐊᒻᒪᓗ ᐊᐅᓚᑦᑎᓃᑦ.  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐱᔾᔪᑕᐅᔪᖅ 3. ᑕᕆᐅᑉ ᐊᓗᐊᓂᕐᒥᐅᑕᐃᑦ, ᐆᒪᔪᕋᓛᑦ ᐊᒻᒪᓗ ᐃᖃᓗᐃᑦ  

ᖁᑦᑎᒃᑐᒥᑦ ᖃᓂᑦᑐᒥᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᐊᔾᔨᒌᙱᑦᑐᑦ 

ᑕᕆᐅᑉ ᐊᓗᐊᓂᕐᒥᐅᑕᐃᑦ ᐆᒪᔪᕋᓛᑦ ᐱᒻᒪᕆᐅᔪᑦ ᑳᐸᓐᒥᒃ (carbon) ᐅᑎᖅᑕᖅᑎᑦᑎᑉᓗᑎᒃ ᑕᕆᐅᑉ ᐊᓗᐊᓂᑦ 
ᐃᒍᓇᖅᑎᑦᑎᑉᓗᑎᒃ ᐆᒪᓂᖃᖅᑐᒥᒃ ᓂᕿᑦᑎᐊᕙᖕᒥᓪᓗ ᐃᒪᕐᒧᐊᖅᑎᖦᖢᒍ ᓱᓇᙳᖅᑎᒃᑲᓐᓂᖅᖢᒍ. ᓂᕿᒋᔭᐅᖃᑦᑕᖅᑐᑦ 
ᐃᖃᓗᖕᓄᑦ, ᑕᕆᐅᕐᒥᐅᑕᓄᑦ, ᐊᒻᒪᓗ ᑕᕆᐅᕐᒥᐅᑕᐃᑦ ᑎᖕᒥᐊᓄᑦ, ᐋᖅᑭᒃᓯᒪᔪᒥᑦ ᐊᒻᒪᓗ ᐃᓂᖃᖅᑎᑦᑎᑉᓗᑎᒃ 
ᐊᓯᖏᓐᓄᑦ ᒥᑭᔫᑎᓄᑦ ᐊᖏᔪᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᐆᒪᔪᓄᑦ (ᓲᕐᓗ, ᑕᕆᐅᑉ ᐊᓗᐊᓃᑦᑐᓄᑦ ᐱᕈᖅᑐᕋᓗᐃᑦ 
ᐊᑐᖅᑕᐅᖃᑦᑕᖅᑐᑦ), ᐊᒻᒪᓗ ᓂᕿᒋᔭᐅᕙᒃᖢᑎᒃ (ᓲᕐᓗ, ᑕᑉᓗᕈᕐᓇᐃᑦ, ᐊᒥᓱᓂᒃ ᓂᐅᓖᑦ, ᑭᖑᐃᑦ, ᐅᕕᓗᐃᑦ, 
ᐊᓯᖏᓪᓗ ᐊᓗᐊᓂᕐᒥᐅᑕᐃᑦ). ᐊᖏᔪᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᒥᑭᔫᑏᑦ ᑕᐃᒪᑕᖃᐅᕐᓂᖏᑦ ᐊᒻᒪᓗ 
ᐊᔾᔨᒌᙱᑦᑑᑕᐅᓂᖏᑦ ᑕᐃᒪᑕᓕᒻᒪᕆᐅᔪᖅ ᕿᑎᐊᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ ᐊᒻᒪᓗ ᐊᑦᑎᓛᖓᓂᑦ ᑲᓇᖕᓇᖓᓂᑦ, 
ᑲᑎᓯᒪᔪᑦ ᐆᒪᓂᖃᖅᑐᑦ ᑳᐸᓐ (carbon) ᐊᒻᒪᓗ ᓇᐃᑐᕈᔾᔨᓐ (nitrogen) ᖁᑦᑎᓛᖑᑉᓗᑎᒃ. ᑕᕆᐅᑉ ᐊᓗᐊᓂᕐᒥᐅᑕᐃᑦ 
ᐱᖓᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ ᐃᓱᒪᒋᔭᐅᔪᖅ ᐃᓂᒋᔭᐅᑦᑎᐊᕐᓂᖓᓄᑦ ᐆᒪᔪᓄᑦ ᐊᔾᔨᒌᙱᑦᑐᓄᑦ. 
ᐱᒻᒪᕆᐅᑉᓗᓂ, ᐊᔪᙱᓐᓂᖃᕐᓂᕐᒧᑦ ᐊᔾᔨᒌᙱᑦᑐᑦ, ᐃᓚᒋᔭᐅᔪᑦ ᐆᒪᓂᖃᖅᑐᑦ ᐊᔾᔨᒌᙱᑦᑐᓄᑦ ᐱᓕᕆᐊᖃᖅᖢᑎᒃ 
ᑎᑭᐅᑎᓂᖏᓐᓄᑦ ᐃᓂᒋᔭᐅᔪᓄᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ, ᖃᐅᔨᒪᔭᐅᓛᖑᔪᖅ ᑲᓇᑕᒥᑦ ᐅᑭᐅᖅᑕᖅᑐᒥᑦ. 
ᐅᔾᔨᕆᔭᐅᓯᒪᔪᖅ, Jabr et al. (2018) ᒫᓐᓇᓵᖅ ᖃᐅᔨᔭᐅᔪᖅ ᐊᒻᒪᓗ ᐅᖃᐅᓯᐅᔪᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᐆᒪᔪᖅ 
(ᖁᐱᕐᕈᐃᑦ) ᖃᐅᔨᒪᔭᐅᖏᑦᑐᑦ ᐅᑭᐅᖅᑕᖅᑐᒥᑦ ᐃᒪᕐᒧᑦ. ᖃᐅᔨᓴᐃᓂᖅᑕᖃᓗᐊᖏᑦᑐᖅ ᐊᑯᑭᑦᑑᑉ ᖃᓂᑕᖓᓂᑦ 
ᐅᑭᐅᖅᑕᖅᑐᒥᑦ ᐃᒪᕐᒥᑦ, ᑭᓯᐊᓂ ᖃᐅᔨᓴᐃᒃᑲᓐᓂᕐᓂᐅᔪᒥᑦ ᓂᒋᐊᓂᑦ ᕿᑭᖅᑖᓘᑉ ᐃᒪᖓᓂᑦ ᖃᐅᔨᔭᐅᓯᒪᔪᖅ ᑕᒪᓐᓇ 
ᐆᒪᔪᖃᐅᑦᑎᐊᕐᒪᑦ, ᐆᒪᔪᕋᓛᖃᐅᑦᑎᐊᖅᖢᓂ. ᑕᐃᒪᑕᖃᐅᕐᓂᖏᑦ ᐊᐃᕖᑦ ᐊᒻᒪᓗ ᒥᑏᑦ ᑕᒫᓂ, ᐆᒪᔪᐃᑦ 
ᓂᕿᒋᔭᐅᓗᐊᖅᑐᑦ ᐅᕕᓗᕋᓗᐃᑦ, ᓇᓗᓇᐃᖅᓯᖕᒥᔪᖅ ᑕᕆᐅᑉ ᐊᓗᐊᓂᕐᒥᐅᑕᖅᑕᖃᐅᕐᒪᑦ, ᐃᑎᓂᕐᒧᑦ 
ᑎᑭᐅᑎᖃᑦᑕᖅᑕᖏᓐᓄᑦ ᓂᕆᔭᒃᓴᖅᓯᐅᖅᖢᑎᒃ (ᒥᑏᑦ 25 ᒦᑕᓄᑦ, ᐊᐃᕖᑦ 100 ᒦᑕᓄᑦ). ᐅᑭᐅᖅᑕᖅᑐᒥᑦ ᐃᒪᖅ 
ᐊᔾᔨᐅᖏᑦᑐᒥᑦ ᐊᒻᒪᓗ ᒥᑭᔫᑎᒻᒪᕆᖕᓂᒃ ᐱᑕᖃᑦᑎᐊᖅᑐᖅ. ᐊᔾᔨᕐᓚᒋᔭᖓ ᐆᓇᔪᖕᓂᖅᓴᐅᔪᒥᑦ ᑕᕆᐅᕐᒥᑦ, ᓴᓗᒪᐃᑦᑐᖅ 
(bacteria) ᐱᒻᒪᕆᐅᔪᖅ ᐊᑐᖅᑕᐅᒃᑲᓐᓂᖃᑦᑕᕐᓂᖓᓄᑦ ᑳᐸᓐ (carbon) ᐊᓯᖏᓪᓗ ᓂᕿᑦᑎᐊᕙᐅᔾᔪᑕᐅᔪᑦ ᐃᒪᐅᑉ 
ᖁᑦᑎᖕᓂᖅᓴᖓᓃᑦᑐᓂᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ. 

ᓈᒻᒪᒃᑐᒥᑦ ᐆᒻᒪᖅᑯᑎᒥᒃ ᓅᑦᑎᓂᖅ (ᐃᒪᐅᑉ ᖁᑦᑎᖕᓂᖅᓴᖓᓃᑦᑐᑦ-ᐊᓗᐊᓂᕐᒥᐅᑕᐃᑦ ᑲᑎᓐᓂᖏᑦ) 

ᐱᓕᐅᕆᕙᓪᓕᐊᓂᖅ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᐅᓯᒋᐊᖅᑕᐅᒃᑲᓐᓂᖅᑐᖅ ᓈᒻᒪᒃᑐᒥᒃ ᓅᑕᐅᓂᖓ ᐆᒻᒪᖅᑯᑎ ᐃᒪᐅᑉ 
ᖁᑦᑎᖕᓂᖅᓴᖓᓃᑦᑐᑦ ᐊᒻᒪᓗ ᐊᓗᐊᓂᕐᒥᐅᑕᐃᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ. ᖃᐅᔨᓴᐃᓃᑦ ᐃᒪᐅᑉ 
ᖁᑦᑎᖕᓂᖅᓴᖓᓃᑦᑐᑦ-ᐊᓗᐊᓂᕐᒥᐅᑕᐃᓪᓗ ᑲᑎᑦᑐᓂᒃ (ᐅᑎᖅᑕᐃᓂᖅ ᑳᐸᓐᒥᑦ (carbon) ᐊᒻᒪᓗ ᓅᑕᐅᓂᖓ ᐃᒪᐅᑉ 
ᖁᑦᑎᖕᓂᖅᓴᖓᓃᑦᑐᓂᑦ ᐊᒻᒪᓗ ᐊᓗᐊᓂᕐᒥᐅᑕᓂᑦᓂᕆᖃᑦᑕᖅᑐᓂᒃ) ᑕᑯᒃᓴᐅᑎᑦᑎᔪᖅ ᐊᑯᓂᐅᔪᒥᑦ 
ᐱᓕᐅᕆᕙᓪᓕᐊᓂᖃᕐᓂᖏᓐᓄᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᑐᓂᓯᔪᖅ ᐊᑯᓂᐅᔪᒥᑦ ᐊᓗᐊᓂᕐᒥᐅᑕᐃᑦ ᐆᒪᓂᖃᖅᑐᓂᒃ 
ᑳᐸᓐᒥᒃ ᐱᑉᓗᑎᒃ ᐃᒪᕐᒥᑦ ᖁᑦᑎᖕᓂᖅᓴᒦᑦᑐᒥᙶᖅᑐᒥᑦ. ᐊᖏᒡᓕᒋᐊᕐᔪᐊᕐᓂᖓ ᑳᐸᓐᑖᕐᓂᖅ (carbon) 
ᐊᓗᐊᓂᕐᒥᐅᑕᓄᑦ ᖃᐅᔨᔭᐅᓚᐅᖅᑐᖅ 2010-ᖏᓐᓂᑦ, ᐱᔾᔪᑕᐅᔪᒃᓴᐅᔪᖅ ᖃᓂᑦᑐᒥᑦ ᐊᓯᐊᙳᕐᓂᐅᔪᓄᑦ ᑕᕆᐅᑉ 
ᖃᓄᐃᓐᓂᖓᓄᑦ, ᐱᒋᐊᖅᖢᓂ ᐊᑖᓂᑦ-ᖁᒻᒧᑦ ᐊᐅᓚᑕᐅᔪᒥᑦ ᑕᕆᐅᑉ ᓯᑯᖏᓐᓄᑦ ᐱᕈᖅᑐᓂᒃ ᐱᓕᐅᕆᓂᕐᒧᑦ, 
ᐅᕝᕙᓘᓐᓃᑦ ᐊᔾᔨᒌᙱᑦᑐᑦ ᑲᑎᓐᓂᖏᑦᑕ ᖃᖓᒃᑰᖓᓂᕐᒥᑦ ᐱᓕᐅᕆᔭᐅᓵᖅᑐᓂᒃ ᐊᒻᒪᓗ ᐆᒪᔪᕋᓛᓂᒃ 
ᓂᕆᔭᒃᓴᖅᓯᐅᓂᕐᒧᑦ. ᑭᖑᓂᐊᒍᑦ ᖃᓄᐃᖓᓂᐅᔪᑦ ᐱᕈᓕᓵᖅᑐᓄᑦ, ᐱᓕᐅᕆᓂᕐᒧᑦ ᐅᐊᖕᓇᒧᖅᐸᓯᖅ, 
ᐊᒻᒪᓗ/ᐅᕝᕙᓘᓐᓃᑦ ᑕᕆᐅᑉ ᐊᓗᐊᓂᑦ ᓂᕿᑦᑎᐊᕙᐅᑎᓂᒃ ᐊᒡᔭᖅᑕᐅᔪᑦ (ᐊᐅᓚᓂᒃᑯᑦ-ᐊᒡᔭᖅᑕᐅᔪᑦ) ᐊᓯᐊᙳᖅᖢᓂ 
Smith Sound-ᒧᑦ ᐅᐊᖕᓇᖓᓂᑦ ᕿᑭᖅᑖᓘᑉ ᐃᒪᖓᓂᙶᖅᑐᓂᑦ. ᑕᒪᕐᒥᒃ ᑕᐃᒪᓐᓇᐃᑦᑐᖕᓇᖅᑑᒃ 
ᑕᐃᒪᓐᓇᐃᑎᑦᑎᓂᖅᓴᐅᔪᑦ ᐊᖏᓂᖅᓴᐅᔪᒥᓪᓗ ᐱᕈᖅᑐᓂᒃ-ᐱᔭᐅᔪᑦ ᑳᐸᓐ (carbon) ᐊᓗᐊᓄᑦ ᑕᕆᐅᕐᒧᐊᖅᖢᑎᒃ.  

ᖁᑦᑎᒃᑐᑦ ᓇᓃᓐᓂᐅᔪᑦ ᑐᖑᔪᖅᑐᐃᑦ ᐱᕈᖅᑐᑦ ᐱᓕᐅᕆᓗᐊᕐᓂᐅᔪᑦ ᑐᙵᕕᖃᖅᑎᑦᑎᔪᑦ ᐊᒥᓱᒻᒪᕆᖕᓂᑦ ᐆᒪᔪᕋᓛᑦ 
ᓂᕆᖃᑦᑕᖅᑐᑦ ᑐᖑᔪᖅᑐᑦ ᐱᕈᖅᑐᓂᑦ. ᐆᒪᔪᕋᓛᑦ ᐅᑭᐅᖅᑕᖅᑐᒥᑦ ᐃᒪᖓᓃᑦᑐᑦ ᐊᔾᔨᕐᓚᒋᔭᖓ ᓂᒋᖅᐸᓯᐊᓂᑦ 
ᐴᕗᐊᑦ ᑕᕆᐅᑉ (Beaufort Sea) ᐊᒻᒪᓗ ᖁᑦᑎᖕᓂᖅᓴᐅᔪᑦ ᐊᓯᖏᓐᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᐊᖏᔪᑦ ᑰᑉᐹᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

(copepods) ᐋᖅᑭᒃᓯᖃᑦᑕᖅᑐᑦ ᐱᒻᒪᕆᐅᔪᒥᒃ ᐊᒃᑐᐊᓂᕐᒥᒃ ᓅᑕᐅᓂᖏᓐᓄᑦ ᓂᕿᑦᑎᐊᕙᐃᑦ ᑐᖑᔪᖅᑐᓂᑦ 
ᐱᕈᖅᑐᓂᑦ ᖃᑦᑎᖕᓂᖅᓴᒧᑦ ᓂᕿᑦᑎᐊᕙᖃᕐᓂᐅᔪᑦ ᓇᓃᓐᓂᕆᔭᖏᓐᓄᑦ ᓲᕐᓗ ᐃᖃᓗᐃᑦ ᐊᒻᒪᓗ ᑕᕆᐅᕐᒥᐅᑕᐃᑦ 
ᑎᖕᒥᐊᑦ. ᐊᓯᐊᙳᕐᓂᐅᔪᑦ ᐆᒪᔪᕋᓛᓂᑦ ᐊᔾᔨᒌᙱᓕᖃᑦᑕᖅᑐᑦ ᑐᖑᔪᖅᑐᑦ ᐱᕈᖅᑐᓕᐅᕆᓂᕐᒧᑦ (ᓲᕐᓗ, ᖃᖓᒃᑯᑦ 
ᐊᒻᒪᓗ ᒪᓂᒪᓂᖏᑦ) ᐅᑭᐅᖅᑕᖅᑐᒥᑦ ᐃᒪᕐᒥᑦ. ᐅᑭᐅᖅᑕᖅᑐᒥᑦ ᑰᑉᐹᑦ (copepods) ᐊᖏᓂᖅᓴᒥᑦ 
ᐱᒡᒎᖃᑎᖃᑐᐃᓐᓇᕆᐊᖃᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᓂᕆᔭᒃᓴᖅᓯᐅᖅᑕᐅᓗᑎᒃ ᓄᑖᑦ ᐆᒪᔪᑦ ᖃᑉᓗᓈᓂᙶᕌᖓᑕ. 
ᐊᑕᐅᓯᖅ ᐃᓱᒫᓘᑕᐅᓗᐊᖅᑐᖅ ᐊᓯᐊᙳᕐᓂᐅᔪᖅ ᒥᑭᓂᖅᓴᓄᑦ ᐆᒪᔪᓄᑦ ᐅᖅᓱᖃᓗᐊᖏᓐᓂᖅᓴᐅᔪᑦ ᖁᑦᑎᒃᑐᒥᑦ 
ᐅᑭᐅᖅᑕᖅᑐᒥᑦ ᐆᒪᔪᖏᓐᓂᐅᖓᓂᑦ, ᐊᓯᐊᙳᖅᓯᒪᓂᖃᓕᐊᓂᒃᑐᖅ ᓂᒋᖅᐸᓯᐊᓂᑦ ᕿᑭᖅᑖᓘᑉ ᐃᒪᖓᓂᑦ ᐊᒻᒪᓗ 
ᓛᐳᕋᑐᐊ (Labrador) ᑕᕆᐅᖓᓂᑦ. ᑕᐃᒪᓐᓇᐃᑦᑐᑦ ᐊᓯᐊᙳᕐᓂᐅᔪᑦ ᐱᐅᖏᑦᑐᒥᒃ ᐊᒃᑐᖅᓯᓂᖃᖅᑐᑦ 
ᐆᒻᒪᖅᑯᑎᖏᓐᓂᑦ ᐆᒪᔪᕋᓛᓂᒃ ᓂᕆᖃᑦᑕᖅᑐᓂᒃ (ᐃᖃᓗᐃᑦ, ᐃᓚᖏᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ, ᐊᒻᒪᓗ ᐊᕐᕖᑦ). 

ᐃᖃᓗᐃᑦ ᐊᒻᒪᓗ ᐃᖃᓗᓕᕆᓃᑦ 

ᑐᑭᓯᐅᒪᔾᔪᑎᑕᖃᓗᐊᖏᑦᑎᐊᖅᑐᖅ ᒪᓂᒪᔪᓂᒃ ᐊᔾᔨᒌᙱᑦᑐᑦ ᐃᖃᓗᐃᑦ ᒥᒃᓵᓄᑦ ᐅᑭᐅᖅᑕᖅᑐᒥᑦ ᐃᒪᕐᒦᑦᑐᓂᒃ ᐊᒻᒪᓗ 
ᖃᓂᑕᖏᓐᓂᑦ ᐃᒪᕐᓂᑦ. Coad ᐊᒻᒪᓗ Reist (2018) ᐃᓕᑕᖅᓯᓚᐅᖅᑐᑦ 21 ᐃᖃᓗᖕᓂᑦ ᐊᔾᔨᒌᙱᑦᑐᓂᒃ 
ᑕᒫᓂᐅᔪᒃᓴᐅᔪᒥᑦ, ᐊᔾᔨᒌᙱᑦᑐᑦ ᐃᖃᓗᐃᑦ ᓂᕆᐅᒋᔭᐅᑉᓗᑎᒃ ᑕᐃᒪᑕᖃᐅᕐᓂᖅᓴᐅᓂᖏᓐᓄᑦ. ᐆᒃᑑᑎᒋᓗᒍ, 
ᐊᓯᐊᔨᑦᑕᐃᓕᔨᒃᑯᑦ ᐅᑭᐅᖅᑕᖅᑐᒥᑦ ᐱᕈᖅᑐᓂᒃ ᐊᒻᒪᓗ ᓂᕐᔪᑎᓂᑦ (CAFF) ᖃᐅᔨᓴᐃᓂᖓᑦ ᑕᕆᐅᕐᒥᐅᑕᓂᒃ 
ᐃᖃᓗᖕᓂᑦ ᐅᖃᓚᐅᖅᑐᑦ 50-ᓗᐊᑦ ᐊᔾᔨᒌᙱᑦᑐᑦ ᐃᖃᓗᐃᑦ ᐅᑭᐅᖅᑕᖅᑐᒥᑦ ᖃᓂᑕᖓᓂᑦ ᐊᒻᒪᓗ ᑕᐃᑲᓂ 
ᐅᑭᐅᖅᑕᖅᑐᒥᑦ ᐃᒪᖓᓂᑦ (Mecklenburg et al. 2018). ᑲᓇᔪᐃᑦ, ᐊᓯᖏᑦ, ᑎᒃᑖᓖᑦ, ᐆᒐᐃᓪᓗ, ᐊᑯᑭᑦᑐᖅ 
ᕼᐊᓕᐸᑦ (Halibut), ᐅᑭᐅᖅᑕᖅᑐᒥᑦ ᓯᑮᑦ (Skate), ᐊᒻᒪᓗ ᐊᑯᑭᑦᑐᖅ ᐃᖃᓗᒡᔪᐊᖅ ᖃᐅᔨᔭᐅᓯᒪᔪᓗᒃᑖᑦ ᑲᓇᑕᐅᑉ 
ᓯᒡᔭᖏᓐᓂᑦ, ᐱᓗᐊᖅᑐᒥᑦ Jones Sound-ᒥᑦ ᐊᐅᓯᐅᑦᑑᑉ ᖃᓂᑕᖓᓂᑦ. ᐃᖃᓗᒃᐲᑦ, ᐱᒻᒪᕆᐅᒋᔭᐅᔪᑦ 
ᓂᕿᒋᔭᐅᑉᓗᑎᒃ ᐃᓄᖕᓄᑦ, ᑕᐃᒪᐅᔪᑦ ᖃᑉᓯᐊᕐᔪᐃᑦ ᑰᖕᓂᑦ ᓄᓇᓖᑦ ᖃᓂᑕᖏᓐᓂᑦ ᐊᒻᒪᓗ ᑕᕆᐅᕐᒦᖃᑦᑕᖅᑐᑦ 
ᐊᐅᔭᒃᑯᑦ. ᐃᔨᑑᑦ ᐃᖃᓗᐊᒫᑦ, ᐊᒥᓲᔪᑦ ᐊᔾᔨᒌᙱᑦᑐᑦ ᐊᓯᖏᓐᓂᑦ ᐃᓂᐅᔪᓂᑦ, ᓲᕐᓗ ᐊᑦᓛᓐᑎᒃ (Atlantic) ᑲᓇᑕᒥᑦ 
ᐊᒻᒪᓗ ᓂᒋᖅᐸᓯᐊᓂᑦ ᐅᑭᐅᖅᑕᖅᑑᑉ, ᖃᐅᔨᔭᐅᓯᒪᓕᕐᒥᔪᑦ ᐊᐅᓱᐃᑦᑑᑉ ᖃᓂᑕᖓᓂᑦ, ᑰᐳᒡ (Coburg) ᕿᑭᖅᑕᒥᑦ, 
ᒥᑦᑎᒪᑕᓕᖕᒥᑦ, ᐊᒻᒪᓗ ᐱᖓᖕᓇᖅᐸᓯᖓᓂᑦ ᓯᒡᔭᖓᓂᑦ ᐊᑯᑭᑦᑑᑉ; ᐱᒻᒪᕆᐅᒋᓂᖏᑦ ᓂᕿᒋᔭᐅᑉᓗᑎᒃ 
ᖃᐅᔨᒪᔭᐅᖏᑦᑐᖅ. ᐆᒐᐃᑦ ᐃᓱᒪᒋᔭᐅᔪᑦ ᓂᕿᒋᔭᐅᓂᖏᓐᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐊᒻᒪᓗ ᐊᒃᑐᐊᓂᐅᓗᐊᖅᑐᖅ 
ᐆᒪᔪᕋᓛᓄᑦ ᐊᒻᒪᓗ ᓂᕆᖃᑦᑕᖅᑐᓄᑦ ᐅᑭᐅᖅᑕᖅᑐᒥᑦ (ᓲᕐᓗ ᕿᓇᓗᒐᐃᑦ, ᓇᑦᑏᑦ, ᑎᖕᒥᐊᑦ). ᐱᒻᒪᕆᐅᓂᖏᓐᓄᑦ 
ᐱᕈᖅᐸᓪᓕᐊᖃᖃᑎᒌᒃᑐᓄᑦ, ᐆᒐᐃᑦ ᐃᓱᒪᒋᔭᐅᔪᑦ ᑐᕌᒐᐅᓂᖏᓐᓄᑦ ᐆᒪᓂᖃᖃᑎᒌᒃᑐᓂᒃ ᖃᐅᔨᓴᐃᓂᕐᒧᑦ 
ᐅᑭᐅᖅᑕᖅᑐᒥᑦ ᐃᒪᖓᓂᑦ. 

ᐊᑯᑭᑦᑐᖅ ᕼᐊᓕᐸᑦᓂᒃ (Halibut) ᕿᑭᖅᑖᓘᑉ ᐃᒪᖓᓂᑦ ᐱᔭᐅᖃᑦᑕᖅᑐᑦ ᓂᐅᕕᒃᓴᐅᓂᐊᕐᓗᑎᒃ (2019-ᒥᑦ ᑲᑎᖦᓗᒋᑦ 
ᐱᔭᐅᔪᖕᓇᖅᑐᑦ 9,592.5 ᑕᓐ-ᖑᓚᐅᖅᑐᑦ) ᐊᒻᒪᓗ ᐅᒥᐊᕐᔪᐊᕐᒦᑦᑐᓗᒃᑖᕐᓚᐃᑦ ᓂᐅᕕᐊᒃᓴᐅᔪᑦ ᐃᖃᓗᐃᑦ 
(ᐃᑯᒪᓕᒡᔪᐊᓄᑦ ᒪᑦᑎᑕᐅᑎᓄᓪᓘᓐᓃᑦ) ᐃᑎᓂᕐᒥᑦ 800-1,500 ᒦᑕᓂᒃ ᐱᔭᐅᖃᑦᑕᖅᑐᑦ ᐅᖓᓯᒃᑎᒋᔪᒥᑦ 73°N (DFO 
2014), ᓂᒋᑦᑎᐊᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ. ᐃᖃᓗᒃᓯᐅᖅᑕᐅᓯᒪᓂᖏᑦ ᐃᑯᒪᓕᒡᔪᐊᒃᑯᑦ ᐊᑭᑯᑦᑐᖅ ᕼᐊᓕᐸᑦᓂᒃ 
(Halibut) ᖃᓂᑕᖓᓂᑦ ᐸᖕᓂᖅᑑᖅ, ᓄᓇᕗᑦ, ᖃᑉᓯᐊᕐᔪᐃᑦ ᓄᓇᓖᑦ, ᐃᓚᐅᑉᓗᓂ ᐊᐅᓱᐃᑦᑐᖅ, ᐱᔪᒪᓂᕐᒥᖕᓂᒃ 
ᖃᐅᔨᑎᑦᑎᓯᒪᔪᑦ ᓄᓇᒧᑦ ᖃᓂᑦᑐᒥᑦ ᐃᖃᓗᒃᓯᐅᕈᒪᓂᕐᒥᒃ ᐊᑭᑯᑦᑐᖅ ᕼᐊᓕᐸᑦᓂᒃ (Halibut) ᐊᒻᒪᓗ ᕿᓂᖅᓴᐃᓯᒪᔪᑦ 
ᐃᖃᓗᖕᓂᑦ ᐅᑭᐅᓂᑦ ᐊᓂᒍᖅᑐᓂᑦ (ᑕᑯᓗᒍDFO 2019). ᐊᑯᑭᑦᑑᑉ ᖃᓂᑕᖓᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᒥᑭᔪᒥᑦ 
(200 ᑕᓐ ᖃᓂᑕᖓᓂᑦ ᐅᑭᐅᑕᒫᕐᒥᑦ) ᑭᓯᐊᓂᐊ ᐊᖏᒡᓕᕙᓪᓕᐊᔪᑦ ᓂᐅᕕᐊᒃᓴᓂᒃ ᐃᑯᒪᓕᒡᔪᐊᒃᑯᑦ 
ᐃᖃᓗᒃᓯᐅᖃᑦᑕᖅᑐᑦ ᖃᓈᖅ-ᒥᑦ, ᐱᒋᐊᖅᐸᓪᓕᐊᔪᒪᑉᓗᑎᒃ ᐊᐅᓚᐃᖃᑦᑕᕐᓂᕐᒥᒃ ᐱᑦᑕᐅᔪᓄᑦ ᐃᖃᓗᖕᓂᑦ 
ᓂᕆᔭᖅᑐᕐᕕᖕᓄᑦ ᑎᐊᓐᒫᒃᒥᑦ. ᐊᖏᒡᓕᒋᐊᑐᐃᓐᓇᕆᐊᖃᕐᓂᖏᑦ ᐃᖃᓗᒃᓯᐅᕐᓂᖅ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᑕᑯᒃᓴᐅᑎᑦᑎᔪᖅ ᐱᕕᖃᖅᑎᑕᐅᓂᖏᑦ ᐅᑭᐅᖅᑕᖅᑐᒥᑦ ᓄᓇᓖᑦ, ᑭᓯᐊᓂ ᐅᓗᕆᐊᓇᕐᓂᖃᑐᐃᓐᓇᕆᐊᓕᒃ 
ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ, ᓲᕐᓗ ᐃᖃᓗᒃᑕᐅᖃᑦᑕᖅᑐᑦ ᐊᒥᓱᙳᕆᐊᕐᓗᑎᒃ ᐊᓯᖏᓐᓂᒃ ᓂᕆᔭᐅᖃᑦᑕᙱᑦᑐᓂᒃ 
ᐃᖃᓗᖕᓂᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᑦ ᐃᖃᓗᒃᑕᐅᓗᑎᒃ ᐃᖃᓗᒃᓯᐅᕈᑎᓄᑦ. ᖃᐅᔨᒪᔭᐅᔪᖅ ᐱᓕᕆᒃᑲᓐᓂᕆᐊᖃᕐᒪᑕ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᑐᑭᓯᐊᓂᐊᕐᓗᒋᑦ ᑭᒡᓕᒋᔭᖏᑦ ᐊᑭᑯᑦᑐᖅ ᕼᐊᓕᐸᑦ (Halibut) ᐊᒻᒪᓗ ᐊᒃᑐᐊᓂᖃᕐᓂᖏᑦ ᓯᒡᔭᒧᑦ ᐊᒻᒪᓗ ᑕᕆᐅᕐᒥᑦ 
ᖃᑉᓯᐅᓂᖏᓐᓄᑦ, ᑕᒪᕐᒥᒃ ᐱᒻᒪᕆᐅᒋᔭᐅᔪᑦ ᑑᒑᓕᖕᓄᑦ. 

ᓈᓴᐅᑎᓂᑦ/ᑎᑎᖅᑲᓂᑦ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ ᐱᑕᖃᙱᓐᓃᑦ 

• ᑕᒪᐃᓐᓅᖓᔪᒃᑯᑦ, ᑐᑭᓯᐅᒪᔾᔪᑎᑕᖄᓂᙱᑦᑐᖅ ᑕᕆᐅᑉ ᐊᓗᐊᓃᖃᑦᑕᖅᑐᓗᒃᑖᕐᓚᖕᓄᑦ, ᐆᒪᔪᕋᓛᓄᑦ, ᐊᒻᒪᓗ 
ᐃᖃᓗᖕᓄᑦ ᐊᕐᕌᒍᑕᒫᒃᑯᑦ ᐅᑎᖅᑕᕐᓂᖏᓐᓄᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ. 

• ᐊᖏᔪᑦ ᕿᖅᑯᐊᑦ ᓂᕿᒋᔭᐅᔪᑦ ᐊᒻᒪᓗ ᐃᓂᓕᐅᕐᕕᐅᖃᑦᑕᖅᖢᑎᒃ ᐊᓯᖏᓐᓂᑦ ᓂᕆᔨᐅᔪᓄᑦ, ᑕᒡᔮᕋᕐᓄᑦ, ᐊᒻᒪᓗ 
ᐊᐅᓚᓂᓄᑦ, ᑭᓯᐊᓂ ᑐᑭᓯᐅᒪᔾᔪᑏᑦ ᐃᓂᖃᕐᓂᐅᑉ ᒥᒃᓵᓄᑦ ᐊᒻᒪᓗ ᐊᒥᓲᑎᒋᓂᖏᓐᓄᑦ ᐱᑕᖃᓗᐊᖏᑦᑐᑦ. 

• ᖃᐅᔨᒪᓂᖄᓂᙱᑦᑐᑦ ᐋᖅᑭᒃᓯᒪᓂᖏᓐᓄᑦ ᐊᒻᒪᓗ ᐅᑭᐅᑉ ᐃᓚᖓᒍᑦ ᐅᑎᖅᑕᖃᑦᑕᕐᓂᖏᓐᓄᑦ ᐆᒪᔪᕋᓛᑦ ᐊᒻᒪᓗ 
ᐃᖃᓗᐃᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ (ᐊᒻᒪᓗ ᐅᑭᐅᖅᑕᖅᑐᒥᑦ). ᐱᓗᐊᖅᑐᒥᑦ, ᖃᐅᔨᒪᓂᖄᓂᙱᑦᑐᑦ ᐃᓂᐅᔪᒧᑦ 
ᓇᒧᙵᐅᖃᑦᑕᕐᓂᖏᓐᓄᑦ (ᓴᓂᒧᑦ ᐊᒻᒪᓗ ᖁᒻᒧᑦ) ᐆᒪᔪᕋᓛᑦ, ᐊᒻᒪᓗ ᐊᔾᔨᒌᙱᓐᓂᖏᑦ ᑲᓇᖕᓇᖓᓂᑦ ᐊᒻᒪᓗ 
ᐱᖓᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ.  

• ᓇᒧᙵᐅᓂᖏᑦ ᐊᒻᒪᓗ ᐊᒥᓲᓂᖏᑦ ᐊᖏᔪᑦ ᕿᖅᑯᐊᑦ, ᑕᕆᐅᑉ ᐊᓗᐊᓂᕐᒥᐅᑕᐃᑦ, ᐃᖃᓗᐃᑦ, ᐊᒻᒪᓗ ᐆᒪᔪᕋᓛᑦ 
ᓯᒡᔭᓂᑦ ᐊᕙᑖᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ ᖃᐅᔨᒪᔭᐅᑦᑎᐊᖏᑦᑐᑦ. ᑕᒫᓂᖅᖠᖅᑐᑦ ᓱᓇᕋᓛᑦ ᐊᒻᒪᓗ 
ᓄᖑᑎᖅᓯᒪᔪᑦ ᐃᓂᐅᔪᓂᑦ ᐱᒻᒪᕆᐅᓗᐊᖅᑐᑦ ᐊᒻᒪᓗ ᖃᐅᔨᒪᓂᕆᔭᐅᔪᑦ ᐊᓯᐊᙳᕐᓂᐅᔪᓄᑦ ᑕᒫᓂᑦ 
ᐱᑕᖃᓗᐊᖏᑦᑎᐊᖅᑐᖅ. 

• ᑐᑭᓯᐅᒪᔾᔪᑎᑕᖄᓂᙱᑦᑐᖅ ᐃᓂᖓᓂᒃ ᐅᑎᖅᑕᕐᕕᐅᔪᑦ, ᐃᓚᐅᑉᓗᑎᒃ ᐊᒃᑐᐊᓂᖏᑦ ᓯᒡᔭᒥᑦ ᐊᒻᒪᓗ ᐃᒪᓃᑦᑐᓄᑦ, 
ᐊᑭᑯᑦᑐᖅ ᕼᐊᓕᐸᑦᓄᑦ (Halibut) ᑲᓇᑕᒥᑦ ᐊᒻᒪᓗ ᐊᑯᑭᑦᑐᕐᒥᑦ. ᑐᑭᓯᐅᒪᔾᔪᑎᑕᖃᓗᐊᖏᒻᒥᔪᖅ 
ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᓇᒧᙵᐅᖃᑦᑕᕐᓂᖏᑦ ᐅᑭᐅᖅᑕᖅᑐᒥᑦ ᑭᖑᐃᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, 
ᓱᓇᑐᐃᓐᓇᓕᕆᓂᕐᒦᖓᔪᓂᒃ ᐊᐅᓚᑦᑎᓂᕐᒧᑦ ᓯᕗᓂᒃᓴᒥᑦ ᐃᖃᓗᒃᓯᐅᕐᓂᕐᒧᑦ ᑕᒫᓂ ᐊᔪᕐᓇᖅᑎᑦᑎᑉᓗᓂ. 

• ᐊᓯᐊᙳᕐᓃᑦ ᐊᒥᓱᙳᐊᕐᓂᖏᓐᓄᑦ ᐃᔨᑑᑦ ᐃᖃᓗᐊᓛᑦ ᐊᒻᒪᓗ ᐊᓗᐊᓃᓱᑦ ᓯᐅᕋᕐᒥᐅᑕᐃᑦ ᖃᐅᔨᒪᔭᐅᖏᑦᑐᑦ. 

ᐱᔾᔪᑕᐅᔪᖅ 4. ᑕᕆᐅᕐᒥᐅᑕᐃᑦ ᓂᕐᔪᑏᑦ ᐊᒻᒪᓗ ᑎᖕᒥᐊᑦ 

ᐅᑭᐅᑉ ᐃᓚᖓᒍᑦ ᐱᒻᒪᕆᐅᔪᑦ ᐃᓂᒋᔭᐅᔪᑦ ᑕᕆᐅᕐᒥᐅᑕᓄᑦ ᓂᕐᔪᑎᓄᑦ 

ᖃᐅᔨᓂᐊᕐᓗᒋᑦ ᐊᔾᔨᒌᙱᑦᑐᓂᑦ ᐆᒪᓂᖃᖃᑎᒌᖕᓂᓖᑦ ᐊᒻᒪᓗ ᐃᒃᐱᒋᓴᕋᐃᓗᐊᕐᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, 
Christensen et al. (2017)-ᒥᑦ GIS-ᒦᖓᔪᒥᑦ ᓄᓇᙳᐊᓕᕆᔾᔪᑎ 57-ᓂᒃ ᐅᑭᐅᑉ ᐃᓚᖓᒍᑦ ᓇᒧᙵᐅᖃᑦᑕᖅᑐᓂᒃ 
ᓄᓇᙳᐊᒃᑯᑦ ᐱᓕᕆᐊᖑᓚᐅᖅᑐᑦ 24-ᖑᔪᓂᑦ ᓂᕐᔪᑎᓂᑦ (ᑕᕆᐅᕐᒥᐅᑕᐃᑦ ᐊᒻᒪᓗ ᑎᖕᒥᐊᑦ), ᐃᓂᒋᔭᐅᔪᑦ 
ᖃᓄᐃᑦᑑᓂᖏᑦ, ᐊᒻᒪᓗ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐃᓚᒋᔭᐅᔪᑦ. ᖃᐅᔨᓴᐃᓂᕐᒥᑦ ᐃᓚᐅᓚᐅᖅᑐᑦ ᐊᔾᔨᒌᙱᓐᓂᓖᑦ 
ᐅᖁᒪᐃᓐᓂᕐᒥᑦ ᐊᔾᔨᒌᙱᑦᑐᑦ ᓂᕐᔪᑎᓂᒃ/ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐃᓚᒋᔭᐅᔪᓂᑦ (ᐊᑐᖅᖢᒋᑦ ᐊᑐᖅᑕᐅᔪᑦ 
ᐅᕙᓂ Christensen et al. 2017) ᐊᒻᒪᓗ ᐊᔾᔨᒌᙱᑦᑐᑦ ᐃᓚᒋᔭᐅᔪᑦ ᐅᑭᐅᑉ ᐃᓚᖓᒍᑦ ᓇᒧᙵᐅᓂᖏᑦ ᐊᑕᐅᓯᖅ 
ᓂᕐᔪᑏᑦ/ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐃᓚᒋᔭᐅᔪᑦ (ᐊᑐᖅᖢᒋᑦ ᐱᐅᓛᑦ ᒪᓂᒪᔪᑦ ᖃᐅᒪᓂᕆᔭᐅᔪᑦᓱ. ᓄᓇᙳᐊᑦ 
ᑕᑯᒃᓴᐅᑎᑦᑎᔪᑦ ᖃᓄᐃᖓᓂᐅᔪᓂᑦ ᐊᑖᓂ (ᐊᔾᔩᑦ 5-8) ᑲᓚᓕᖅᓯᒪᔪᑦ ᑐᖑᔪᐊᖓᔪᒥᑦ (ᐊᑦᑎᒃᑐᑦ ᓈᓴᐅᑏᑦ), 
ᖁᖅᓱᖅᑑᑉ ᖃᖓᒍᑦ, ᐊᐅᐸᓗᒃᑐᒧᑦ (ᖁᑦᑎᒃᑐᑦ ᓈᓴᐅᑏᑦ). ᕿᓂᕐᓛᖅ ᐊᐅᐸᓗᒃᑐᖅ ᓇᓗᓇᐃᖅᓯᔪᖅ 5%-ᖓᓂᑦ 
ᐃᓂᐅᔫᑉ ᖁᑦᑎᓛᓂᒃ ᓈᓴᐅᑎᖃᖅᖢᓂ ᐅᑉᓗᕐᒥᑦ ᓇᓗᓇᐃᖅᓯᔾᔪᑕᐅᖕᒪᑦ ᓇᓗᓇᐃᒃᑯᑕᕐᒥᑦ. ᐊᐅᐸᓗᒃᑐᖅ 
ᑕᑯᒃᓴᐅᑎᑦᑎᒋᐊᔭᒃᑐᖅ ᐃᓂᐅᔪᓂᑦ ᐊᒥᓱᑦ ᐊᔾᔨᒌᙱᑦᑐᑦ ᓂᕐᔪᑎᑦ ᑲᑎᓯᒪᓂᖃᕐᓂᖏᓐᓂᑦ (ᐊᒥᓱᑦ ᐊᔾᔨᒌᙱᑦᑐᑦ 
ᐆᒪᓂᖃᖅᑐᑦ) ᐅᕝᕙᓘᓐᓃᑦ ᐃᓂᐅᔪᓂᑦ ᐱᒻᒪᕆᐅᔪᑦ ᐊᑕᐅᓯᖅ ᓂᕐᔪᑏᑦ ᐊᒥᓲᓂᖏᑦ. ᓄᓇᙳᐊᑦ ᖃᓂᓈᖅᓯᓯᒪᔪᑦ ᐊᒻᒪᓗ 
ᖃᓄᐃᓐᓂᖅᓴᐅᓂᖏᓐᓅᖅᑕᐅᓂᖅ ᐊᔪᖅᑐᖅ ᐅᑭᐅᑉ ᐃᓚᖓᒍᒧᑦ (ᓲᕐᓗ, ᐊᐅᐸᓗᒃᑐᐃᑦ ᐊᐅᔭᒃᑯᑦ 
ᐊᒥᓲᓂᖅᓴᐅᖃᑦᑕᖅᑐᑦ ᐊᒻᒪᓗ ᐊᔾᔨᒌᙱᑦᑑᑎᐅᑉᓗᑎᒃ ᐊᐅᐸᓗᒃᑐᑦ ᐅᑭᐅᒃᑯᑦ). ᐊᑐᖅᑕᐅᔪᖅ ᑐᓂᓯᔪᖅ 
ᓴᙱᔪᒻᒪᕆᖕᒥᑦ ᐊᑐᖅᑕᐅᔪᖕᓇᖅᑐᒥᑦ ᖃᐅᔨᓂᐊᕐᓗᒋᑦ ᐃᓂᒋᔭᐅᓗᐊᖅᑐᑦ ᐆᒪᓂᖃᖃᑎᒌᒃᑐᓄᑦ, ᐱᓗᐊᖅᑐᒥᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓇᓗᓇᐃᖅᓯᔪᖅ ᐃᒃᐱᒋᓴᕋᐃᓐᓂᓕᖕᓂᑦ ᐅᑭᐅᖅᑕᖅᑐᒥᑦ ᐃᒪᖓᓃᑦᑐᓂᒃ. ᐱᒻᒪᕆᐅᔪᖅ ᖃᐅᔨᒪᔭᐅᓗᓂ ᓄᓇᙳᐊᑦ 
ᑕᐅᑐᒐᖃᓗᐊᕐᒪᑕ ᐅᑭᐅᑉ ᐃᓚᖓᓂᑦ ᐱᓕᐅᕆᕙᓪᓕᐊᓂᕐᒥᑦ (ᑐᖑᔪᖅᑐᑦ ᐱᕈᖅᑐᐃᑦ), ᐊᒻᒪᓗ ᐊᒥᓲᓂᖏᑦ ᐊᒻᒪᓗ 
ᓇᒧᙵᐅᓂᖏᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐊᒻᒪᓗ ᓂᕐᔪᑏᑦ. ᖃᐅᔨᓴᐃᓂᕐᒥᑦ ᐃᓚᐃᖏᑦ ᖃᓕᕇᒃᑐᓂᒃ ᐆᒪᔪᕋᓛᓂᑦ 
ᐊᒻᒪᓗ ᐃᖃᓗᐃᑦ ᓇᒧᙵᐅᖃᑦᑕᕐᓂᖏᓐᓂᑦ, ᒫᓐᓇᐅᔪᖅ ᓈᓴᐅᑎᓂᒃ/ᑎᑎᖅᑲᓂᒃ ᐱᑕᖄᓂᙱᓐᓂᖓᓄᑦ ᑐᓂᓯᓂᐊᕐᓗᓂ 
ᓇᓗᓇᐃᔭᖅᓯᒪᔪᓂᒃ ᓄᓇᙳᐊᓂᒃ ᑖᑉᑯᓄᙵ. 

 
ᐊᔾᔨ 5. ᓄᓇᙳᐊᖅ ᐆᒪᔪᖃᕐᓂᖅᒧᑦ ᐱᒻᒪᕆᐅᔪᑦ ᔭᓄᐊᕆᐅᑎᓪᓗᒍ, ᓇᓗᓇᐃᖅᑕᐅᓯᒪᓂᖓᒍᑦ GIS ᖃᐅᔨᓴᕈᑎᒋᔭᐅᔪᓂᒃ 
ᐱᒻᒪᕆᐊᓛᑦ ᐆᒪᔪᐃᑦ ᑕᒫᓃᖃᑦᑕᕐᓂᖏᑦ (ᑕᕆᐅᕐᒥᐅᑕᑦ ᓂᕐᔪᑎᑦ ᐊᒻᒪ ᑎᖕᒥᐊᑦ) ᐊᒻᒪᓗ ᐆᒪᔪᐃᑦ ᓇᔪᒐᖃᕐᕕᖏᓐᓅᖓᔪᓂᒃ. ᐅᓇ 
ᓄᓇᙳᐊᖅ ᑕᖅᓴᖏᑦ ᐋᖅᑭᒃᓯᒪᔪᑦ (ᐊᑦᑎᖕᓂᖅᐹᖓᓂᒃ) ᕿᕐᓈᖓᔪᒥᒃ ᑐᖑᔪᖅᑐᕐᒥᒃ ᖁᖅᓱᖅᑑᑉ ᖁᓛᒍᑦ, ᒪᐅᖓ ᕿᕐᓈᖓᔪᒧᑦ 
ᐊᐅᐸᖅᑐᒧᓐ (ᖁᑦᑎᖕᓂᖅᒑᖓᓄᑦ). ᓄᓇᙳᐊᖅ ᐅᑭᐅᕐᒧᑦ ᐊᑐᓗᐊᖅᑐᖅ, ᐱᒋᐊᓵᖅᑎᓪᓗᒍᒥᑦ ᐋᒡᔪᓕᕐᕕᒃ (ᑎᓯᐱᕆ) 
ᐱᒋᐊᓵᖅᑎᓪᓗᒍᒧᑦ ᓇᑦᑎᐊᑦ (ᒫᑦᓯ). ᑕᐃᒪᐃᓕᕌᖓᑦ, ᐱᒻᒪᕆᐊᓛᖑᕙᒃᑐᑦ ᐊᐅᐸᖅᑐᒦᑦᑐᑦ ᐃᓕᒋᔭᐅᓂᖅᓴᐅᕙᒃᑐᓂᒃ ᐅᑭᐅᒃᑯᑦ 
ᒪᑯᓄᖓ ᐊᐃᕕᕐᓄᑦ ᐅᕙᓃᑦᑐᓂᒃ ᒨᓯᓴᓐ ᓴᐅᓐ (Murchison Sound), ᐆᒪ ᕘᔅᑕᓐᕼᐆᒻ ᕕᐅᑦ ᐱᖓᖕᓇᖓᓂᒃ ᐊᒻᒪᓗ ᑰᐳ 
ᕿᑭᖅᑕᐅᑉ ᒥᒃᓵᓂ (ᑕᑯᓗᒍ ᐊᔾᔨ 2). ᐊᐅᐸᔮᖅᑐᖅ (ᐆᕆᓐᔾ) ᑲᓛᖡ ᓯᑯᖓ ᒪᑯᓇᙵ ᐊᔾᔨᒌᙱᑦᑑᑎᓂᒃ ᓂᕐᔪᑎᓄᑦ ᐃᓂᒋᔭᐅᓂᖓᓄᑦ 
ᒪᑯᓄᖓ ᕿᓚᓗᒐᕐᓄ ᑑᒑᓕᖕᓄᑦ, ᐊᐃᕕᕐᓄᑦ, ᕿᓚᓗᒐᕐᓄᑦ ᐊᒻᒪᓗ ᐅᒡᔪᒃᓄᑦ. ᐅᐊᖕᓇᖓᑕ ᐱᖓᖕᓇᖅᐸᓯᐊᓂᒃ ᐆᒪ 
ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᒥᒃᓯᖓᓂ (ᑲᓇᑕᐅᑉ ᓯᒡᔭᖓᓂᒃ), ᐅᓇ ᐊᐅᐸᔮᖅᑐᖅ ᓇᓗᓇᐃᒃᑯᑎᐅᔪᖅ ᐅᑭᐅᒃᑯᑦ ᕿᓚᓗᒐᐃᑦ 
ᓇᓃᖃᑦᑕᕐᓂᖏᓐᓂᒃ (ᖃᐅᔨᕝᕕᐅᔪᖅ: Christensen et al. 2017). 

ᐅᑭᐅᖅ 

ᐅᑭᐅᖑᑎᓪᓗᒍ ᐋᒡᔪᓕᕐᕕᒃ (ᑎᓯᐱᕆ) ᐱᒋᐊᓵᖅᑎᓪᓗᒍᒧᑦ ᓇᑦᑎᐊᑦ (ᒫᑦᓯ), ᑕᕆᐅᕐᒧᙵᐅᔪᖅ ᓯᑯ ᐊᒃᑐᖅᓯᖃᑦᑕᖅᑐᖅ 
ᐃᓂᐅᔪᒥᒃ ᓇᒧᙵᐅᓂᖏᓐᓄᑦ ᑕᕆᐅᕐᒥᐅᑕᐃᑦ ᓂᕐᔪᑏᑦ. ᐅᑭᐅᕐᒥᑦ, ᐱᒻᒪᕆᐅᓛᑦ ᐃᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᐱᖓᓱᓗᐊᖑᔪᑦ ᐅᑭᐅᒃᑯᑦ ᐃᓂᒋᔭᐅᖃᑦᑕᖅᑐᑦ ᐊᐃᕕᕐᓄᑦ (ᑕᑯᓗᒍ ᐊᔾᔨ 5, ᐊᐅᐸᓗᒃᑐᐃᑦ) Murchison Sound-ᒥᑦ, 
ᐱᖓᖕᓇᖓᓂᑦ Wolstenholme Fjord, Jones Sound-ᒧᐊᕆᐊᕐᓂᖓᓂᓗ ᑰᐴᒡ ᕿᑭᖅᑕᒥᑦ (Coburg) (ᐊᔾᔨ 2). 
ᕿᑭᖅᑖᓗᖕᒥᑦ ᐃᒪᖅ (BB), ᓛᓐᑳᔅᑐ ᓴᐅᓐᑦ (Lancaster Sound) (LS), ᐊᒻᒪᓗ Kane Basin (KB) ᐃᓚᖏᑦ ᓇᓄᐃᑦ 
ᐊᑐᖃᑦᑕᕐᒥᔭᖏᑦ ᐃᓚᖓ ᐅᑭᐅᖅᑕᖅᑐᒥᑦ ᐃᒪᖅ ᐊᑭᐊᓃᑦᑐᓪᓗ ᐅᑭᐅᒃᑯᑦ, ᐱᓗᐊᖅᑎᒥᑦ ᓂᒋᐊᓄᑦ, ᐱᖓᖕᓇᖓᓄᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᐅᐊᖕᓇᖓᑕ ᓯᑯᐃᑦ ᐊᐅᓚᓃᑦ. ᐊᐅᓱᐃᑦᑐᕐᒥᐅᑕᐃᑦ ᓇᓗᓇᐃᓚᐅᖅᑐᑦ ᓇᓄᖅᑕᖃᖃᑦᑕᕐᓂᖓᓂᑦ Jones 
Sound-ᒥᑦ, ᐱᓗᐊᖅᑐᒥᑦ ᐅᑭᐅᒃᑯᑦ. 

ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐅᒡᔪᐃᑦ ᑕᐃᒪᐅᒐᔪᖕᒥᒧᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐅᑭᐅᒃᑯᑦ, ᐃᒪᖃᕐᓃᕐᒦᖦᖢᑎᒃ (ᐊᔾᔨ 5, 
ᑲᑎᓯᒪᔪᑦ ᓂᕐᔪᑏᑦ ᐊᐅᐸᔮᖅᑐᖅ ᑲᓚᒥᑦ). ᑑᒑᓖᑦ ᑎᑭᖃᑦᑕᖅᑐᑦ ᑲᑕᒑᕆᕝᕕᐅᑉ (ᓄᕕᐱᕆ) ᓄᙳᐊᓂᑦ ᐅᑭᐅᒃᑯᑦ 
ᑕᐃᑲᓃᖦᖢᑎᒃ ᕿᑎᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ ᐊᒻᒪᓗ ᐅᐊᖕᓇᖓᓂᑦ ᕿᑭᖅᑖᓘᑉ ᐃᒪᖓᓂᑦ. ᐊᑐᖅᑕᐅᓂᖏᑦ 
ᐃᓂᐅᔪᑦ ᐃᓱᒪᒋᔭᐅᔪᑦ ᐱᑕᖃᐅᕐᓂᖏᓐᓄᑦ ᐊᓯᖏᓐᓂᑦ ᓂᕆᔩᑦ, ᐊᑭᑯᑦᑐᖅ ᕼᐊᓕᐸᑦᓂᒃ (Halibut), ᐅᑭᐅᒃᑯᑦ 
ᓂᕆᔭᖏᑦ ᖃᐅᔨᒪᔭᐅᓂᖓ ᐱᑕᖃᙱᒃᑲᓗᐊᖅᖢᓂ. ᐅᑭᐅᒃᑯᑦ ᐃᓂᒋᔭᐅᔪᑦ ᑲᓇᖕᓇᖅᐸᓯᖓᓂᑦ ᖁᑦᑎᒃᑐᖅ-ᕿᑭᖅᑖᓘᑉ 
ᐃᒪᖓᓂᑦ ᕿᓇᓗᒐᐃᑦ ᑕᐃᒪᐅᖃᑦᑕᖅᑐᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ (ᐊᔾᔨ 5, ᐊᐅᐸᔮᖅᑐᖅ-ᐊᐅᐸᓗᒃᑐᖅ). 
15%-ᓗᐊᑦ Somerset ᕿᑭᖅᑕᒥᑦ ᕿᓇᓗᒐᐃᑦ ᖃᑉᓯᐅᓂᖏᑦ ᓇᓚᐅᑦᑖᖅᑕᐅᔪᑦ ᐅᑎᖅᑕᖃᑦᑕᕐᓂᖏᑦ 
ᐅᑭᐅᖅᑕᖅᑐᒥᑦ ᐃᒪᕐᒧᑦ ᐅᑭᐅᖅᓯᐅᕐᓂᐊᖅᖢᑎᒃ ᐃᓂᐅᔪᓂᑦ ᐱᖓᖕᓇᖓᓂᑦ ᐊᑯᑭᑦᑑᑉ ᓯᒡᔭᖏᓐᓂᑦ. 

ᐅᐱᕐᖔᖅ 

ᐅᐱᕐᖓᓵᖅᑎᓪᓗᒍ, ᐊᑯᑭᑦᑑᑉ ᒥᒃᓵᓂᑦ ᐅᑭᐅᖅᑕᖅᑐᒥᑦ ᐃᒪᖅ ᐃᒪᖃᕐᓂᖅᓴᐅᖃᑦᑕᖅᑐᖅ ᐊᒻᒪᓗ ᕿᓇᓗᒐᐃᑦ 
ᐊᒥᓲᓂᖅᓴᐅᑉᓗᑎᒃ ᖃᐅᔨᔭᐅᓯᒪᔪᑦ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᓯᒡᔭᖓᑕ ᐊᑯᑭᑦᑑᑉ ᐊᒻᒪᓗ ᕿᑎᕋᖓᓂᑦ 
ᐅᑭᐅᖅᑕᖅᑐᒥᑦ ᐃᒪᐅᑉ. ᐊᐃᕖᑦ ᑕᐃᒪᐅᖃᑦᑕᖅᑐᑦ ᓱᓕ ᑕᒪᐃᓐᓂᑦ ᐊᑯᑭᑦᑑᑉ ᑲᓇᑕᐅᑉᓗ ᒥᒃᓯᖏᓐᓂᑦ, ᐹᖓᓂ 
Jones Sound ᐱᒻᒪᕆᐅᒋᔭᐅᖏᓐᓇᖅᖢᓂ (ᐊᔾᔨ 6A). ᐱᒋᐊᓵᖅᑐᑦ ᐊᒻᒪᓗ ᐱᐅᓯᒋᐊᖅᓯᒪᔪᑦ ᐱᓕᐅᕆᑎᑦᑎᓂᕐᒧᑦ 
ᐱᑎᑦᑎᔪᑦ ᐊᒥᓱᑲᓪᓚᐃᑦ ᐆᒐᐃᑦ, ᐊᒻᒪᓗ ᓯᑯᐃᑦ (squid) ᐊᒻᒪᓗ ᑭᖑᕐᓚᐃᑦ. ᑲᓇᑕᒥᑦ, Jones Sound-ᒧᐊᕆᐊᖅᖢᓂ 
ᐊᒻᒪᓗ ᓂᒋᐊᓂᑦ ᓯᒡᔭᖓᓄᑦ ᑎᐊᕙᓐ (Devon) ᕿᑭᖅᑕᖅ ᖃᐅᔨᔭᐅᓯᒪᖕᒥᔪᑦ ᐱᐊᓛᓕᐅᕐᕕᐅᓂᖓᓄᑦ ᐊᒻᒪᓗ 
ᓂᕆᔭᖅᑐᕐᕕᒋᑉᓗᒍ ᕿᓇᓗᒐᕐᓄᑦ, ᐊᒻᒪᓗ ᑲᓇᖕᓇᒥᑦ-ᐱᖓᖕᓇᒥᑦ ᐅᐱᕐᖔᒃᑯᑦ ᐅᑎᖅᑐᓄᑦ ᐊᑉᖁᑎᒋᔭᐅᑉᓗᓂ 
ᕿᓇᓗᒐᕐᓄᑦ ᐊᒻᒪᓗ ᑑᒑᓕᖕᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᐅᓱᐃᑦᑐᒥᑦ ᖃᐅᔨᑎᑦᑎᔪᑦ ᑑᒑᓖᑦ ᒪᓕᖃᑦᑕᖅᑐᑦ ᓯᓈᒥᑦ 
ᑲᓇᖕᓇᖅᐸᓯᖓᓂᑦ Jones Sound, ᓄᓕᐅᖅᖢᑎᒃ Jones Sound-ᒧᐊᕆᐊᕐᕕᖕᒥᑦ, ᐊᒻᒪᓗ ᓂᕆᖃᑦᑕᖅᖢᑎᒃ ᓯᒡᔭᓄᑦ 
ᖃᓂᑦᑐᓂᑦ ᐊᒻᒪᓗ ᐃᒪᐅᓂᕐᓂᑦ ᐅᐱᕐᖔᑉ ᓄᙳᐊᓂᑦ ᐊᒻᒪᓗ ᐊᐅᔭᒃᑯᑦ. ᑐᒑᓖᑦ ᐊᒥᓱᙳᕆᐊᖃᑦᑕᕐᒥᔪᑦ ᐊᑯᑭᑦᑑᑉ 
ᒥᒃᓵᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐅᐱᕐᖔᒃᑯᑦ, ᐱᓗᐊᖅᑎᒥᑦ Inglefeld Breding-ᒧᐊᕆᐊᕐᓂᐊᓂᑦ.  

ᐅᐱᕐᖔᖅ ᐃᓱᓕᐸᓪᓕᐊᑎᓪᓗᒍ, ᐊᐃᕖᑦ ᐊᑯᑭᑦᑐᕐᒥᑦ ᐅᑎᖅᐸᓪᓕᐊᓕᖃᑦᑕᖅᑐᑦ ᓄᓇᐅᑉ ᖃᓂᑕᖓᓂᑦ 
ᖃᒃᓯᒪᕝᕕᖏᓐᓄᑦ ᑲᓇᑕᐅᑉ ᒥᒃᓵᓃᖔᖅᑐᒥᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ (ᐱᑕᖃᙱᒐᔪᒃᑐᑦ ᐊᑯᑭᑦᑑᑉ ᒥᒃᓯᖔᖓᓂᑦ 
ᐊᐅᔭᐅᑎᓪᓗᒍ; ᐊᔾᔨ 6B). ᑕᑉᑯᐊ ᐅᑉᓘᓕᖅᑎᓪᓗᒋᑦ, ᓄᓇᒥᐅᑕᐃᑦ ᐱᒻᒪᕆᙳᖃᑦᑕᖅᑐᑦ, ᐊᐅᔭᒃᑯᑦ ᓯᒡᔭᒧᑦ 
ᖃᓂᓐᓂᖅᓴᐅᓕᖃᑦᑕᕐᒪᑕ ᐊᒻᒪᓗ ᐊᒪᖏᓂᑦ ᐃᐅᓪᔅᒥᐅ ᕿᑭᖅᑕᒥᑦ (Ellesmere Island). ᓇᓄᐃᑦ ᓯᑯᒥᑦ 
ᑕᐃᒪᐅᖏᓐᓇᖃᑦᑕᖅᑐᑦ ᖃᓂᑕᖏᓐᓂᑦ ᐃᒪᖃᕐᓃᑦ ᓯᑯᐃᑦ ᐊᐅᓚᓂᖏᓐᓂᑦ, ᑕᒪᓐᓇᓗ ᐊᑐᖅᖢᓂᔾᔪᒃ 
ᓄᓕᐊᕐᓂᓗᐊᕐᒧᑦ ᐊᒻᒪᓗ ᓂᕆᔭᒃᓴᖅᓯᐅᕐᓂᓗᐊᕐᒧᑦ.  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᔾᔨ 6. ᓄᓇᙳᐊᖅ ᐆᒪᔪᓄᑦ ᐱᒻᒪᕆᐅᔪᑦ ᐃᓂᒋᕙᒃᑕᖏᑦ ᐅᐱᕐᖔᒃᑯᑦ (ᐄᐳᕈᓪ15/ᒪᐃ 15) ᓇᓗᓇᐃᖅᑕᐅᓯᒪᓂᖓᒍᑦ GIS 
ᖃᓕᕇᓕᖓᓪᓗᑎᒃ ᓇᓃᓐᓂᖏᑦ ᐆᒪᔪᐃᑦ (ᑕᕆᐅᕐᒥᐅᑕᑦ ᐊᒻᒪᓗ ᑎᖕᒥᐊᑦ) ᐊᒻᒪᓗ ᐆᒪᔪᐃᑦ ᓇᔪᒐᖃᕐᕕᖏᓐᓄᑦ ᐊᒃᑐᐊᔪᓂᒃ. ᐅᓇ 
ᓄᓇᙳᐊᖅ ᑕᖅᓴᖏᑦ ᐋᖅᑭᒃᓯᒪᔪᑦ (ᐊᑦᑎᖕᓂᖅᐹᖓᓂᒃ) ᕿᕐᓈᖓᔪᒥᒃ ᑐᖑᔪᖅᑐᕐᒥᒃ ᖁᖅᓱᖅᑑᑉ ᖁᓛᒍᑦ, ᒪᐅᖓ ᕿᕐᓈᖓᔪᒧᑦ 
ᐊᐅᐸᖅᑐᒧᓐ (ᖁᑦᑎᖕᓂᖅᒑᖓᓄᑦ). A) ᐄᐳᕉᓪ ᕿᑎᐊᓂ, ᐊᐃᕖᑦ ᐅᑭᐅᒃᑯᑦ ᐅᐸᒃᓯᒪᕙᒃᑕᖏᑦ ᐅᓄᓛᖑᔪᑦ ᓄᓇᙳᐊᒥᑦ 
(ᐊᐅᐸᖅᑐᑦ), ᐊᒻᒪᓗ ᕿᓚᓗᒐᐃᑦ ᐅᑭᐅᕐᑯᑦ ᐅᐸᒃᓯᒪᕙᒃᑕᖏ ᐊᐅᐸᔮᖅᑐᒦᖢᑎᒃ ᑲᓇᑕᐅᑉ ᒦᒃᓵᓂᒃ ᒫᓂ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ 
ᒥᒃᓯᖓᓂᒃ. ᑭᓯᐊᓂᓕ, ᐆᒪᔪᐃᑦ ᐃᓂᒋᕙᒃᑕᖏᑦ ᐊᒃᑐᐊᔪᑦ ᓯᑯᐃᑦ ᑭᒡᓕᖏᓐᓂᒃ ᐊᐅᒃᑲᕐᓂᐅᔪᓂᒃ ᓴᖅᑭᑉᐸᓪᓕᐊᓕᖅᓯᒪᔪᑦ 
(ᐊᐅᐸᔮᖅᖢᑎᒃ), ᑕᐃᒪᓐᓇᑦᑕᐅᖅ ᐅᐱᕐᖔᒃᑯᑦ ᑕᕆᐅᕐᒥ ᐱᕈᖅᑐᐃᑦ ᓴᑭᑉᐸᓪᓕᐊᓕᖅᖢᑎᒃ ᕿᑎᐊᓂ ᐊᐅᒃᑲᕐᓂᐅᑉ (ᖁᖅᓱᖅᑐᑦ). B) 
ᒪᐃ ᕿᑎᐊᓂ, ᖁᐊᒃᔪᖅᑐᖅᑐᕐᒥᒃ ᑲᓛᖡᑦ ᓄᓇᖓᑕ ᒥᒃᓵᓂᑦ ᐅᓚᒋᔭᐅᔪᒥᑦ ᐆᒧᖓ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᒥᒃᓯᖓᓂ 
ᓇᓗᓇᐃᖅᑕᐅᓯᒪᔪᑦ ᐱᒻᒪᕆᐅᓂᖏᓐᓂᒃ (ᐊᐅᐸᖅᑐᑦ/ᐊᐅᐸᔮᖅᑐᖅ). ᐅᓇ ᑕᐃᒪᐃᔾᔪᑎᖃᖅᑐᖅ ᐅᐱᕐᖔᒃᑯᑦ 
ᐃᓂᒋᔭᐅᓕᖅᐸᖕᓂᖓᓄᑦ ᒪᑯᓄᖓ ᐊᐃᕕᕐᓄᑦ, ᕿᓚᓗᒐᕐᓄᑦ ᑑᒑᓕᖕᓄᑦ, ᕿᓚᓗᒐᕐᓄᑦ ᐊᒻᒪᓗ ᐊᕐᕕᒃᓄᑦ. ᑕᒃᖠᒋᐊᖅᓯᒪᓂᐅᔪᖅ 
ᑲᓇᑕᐅᑉ ᓯᒡᔭᖅᐸᓯᖓᓃᑦᑐᖅ ᓴᖅᑭᑎᑦᑎᓯᒪᔪᖅ ᖃᓕᕇᓕᖓᔪᓂᒃ ᐅᐸᒡᕕᐅᕙᒃᑐᓂᒃ ᒪᑯᓇᙵᑦ ᕿᓚᓗᒐᕐᓂᒃ, ᐊᐃᕕᕐᓂᒃ, ᕿᓚᓗᒐᕐᓂᒃ 
ᑑᒑᓕᖕᓂᒃ, ᐊᒻᒪᓗ ᓇᓄᕐᓂᒃ, ᐊᒻᒪᓗ ᑕᒪᒃᑯᐊ ᑕᕐᓴᐃᑦ ᕿᑎᖅᐸᓯᐊᓃᑦᑐᑦ ᒫᓂ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᒥᒃᓯᖓᓂᒃ 
ᓴᖅᑭᔮᖅᑎᑦᑎᔪᖅ ᐅᐱᕐᖔᒃᑯᑦ ᑕᕆᕐᒥᒃ ᐱᕈᖅᑐᓂᒃ. ᖃᐅᔨᒪᒋᑦᑎ: ᐊᖏᔪᑦ ᐆᒪᔪᐃᑦ ᐅᐸᒃᓯᒪᖃᑦᑕᖅᑕᖏᑦ ᐊᔾᔨᒋᔪᓐᓃᖃᑦᑕᖅᑕᖓ 
ᒪᐃᒥ, ᐊᒻᒪᓗ ᐱᒻᒪᕆᐅᓛᖑᔪᑦ ᓄᓇᙳᐊᒥᓐ B ᖃᐅᔨᒪᔭᐅᔭᕆᐊᓕᒃ ᓇᓗᓇᐃᒃᑯᑎᐅᓂᖓᓂᒃ ᕿᑎᕆᔭᐅᓂᖓᓂᒃ 
ᖃᓄᐃᑉᐸᓪᓕᐊᓂᖅᒧᑦ ᐊᓯᙳᖅᐸᓪᓕᐊᓂᖅᒧᑦ. ᖃᐅᔨᒪᒋᑦᑎᑕᐅᖅ ᐅᓄᖅᑐᒻᒪᕆᐊᓗᐃᑦ ᑎᖕᒥᐊᑦ ᑎᑭᓕᖃᑦᑕᕐᒪᑕ ᐄᐳᕈᓪ-ᒪᐃᒥᑦ, 
ᑭᓯᐊᓂᓕ ᖃᐅᔨᒪᙱᓐᓂᖏᓐᓄᑦ ᕿᑐᕐᙱᐅᙱᓐᓂᖏᓐᓂᒃ ᐅᐸᒃᑕᐅᓯᒪᕙᒃᑐᓂᒃ, ᑕᐃᒪᓕ ᑕᒪᑐᒧᖓ ᖃᓄᐃᓕᐅᖓᓂᐅᔪᒧᑦ 
ᐊᒃᑐᐊᓂᖃᙱᑦᑐᖅ. (ᖃᐅᔨᕝᕕᐅᔪᖅ: Christensen et al. 2017). 

ᐊᐅᔭᖅ – ᐅᑭᐊᒃᓵᖅ 

ᐊᐅᔭᒃᑯ-ᐅᑭᐊᒃᓵᒃᑯᑦ, ᐊᐃᕖᑦ ᐊᒻᒪᓗ ᑑᒑᓖᑦ ᓂᕐᔪᑎᓗᐊᑐᐊᖑᖃᑦᑕᖅᑐᑦ ᑕᕆᐅᕐᒥᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐊᒻᒪᓗ 
ᕿᓇᓗᒐᐃᑦ ᓇᒧᙵᐅᓂᖏᑦ ᐊᓯᐊᓄᐊᖅᓯᑉᓗᑎᒃ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐊᐅᔭᒃᑯᑦ ᐃᓂᒋᔭᖏᓐᓄᑦ ᖃᓂᑕᖓᓂᑦ 
Somerset ᕿᑭᖅᑕᐅᑉ, ᓛᓐᑳᔅᑐ (Lancaster) Sound (ᐊᒻᒪᓗ ᐊᑭᓂᐊᓂᑦ ᐃᒪᖃᕐᓃᑦ), ᐊᒻᒪᓗ Jones Sound. 
ᐊᐅᔭᖓᓂᑦ 2019 ᐊᒻᒪᓗ 2020, ᐊᒥᓱᑲᓪᓚᐃᑦ, ᑕᐃᒪᓐᓇᐃᒐᔪᙱᖦᖢᑎᒃ, ᐆᒐᐃᑦ ᑕᑯᔭᐅᓚᐅᖅᑐᑦ ᖃᓂᑕᖓᓂᑦ 
ᐊᐅᓱᐃᑦᑑᑉ, ᖃᐅᔨᔭᐅᑉᓗᑎᒡᓗ, ᐊᒥᓱᐃᑦ ᕿᓇᓗᒐᐃᑦ, ᑑᒑᓖᑦ, ᐊᒻᒪᓗ ᖃᐃᕈᓖᑦ (L. ᐊᐅᓪᓚᓗᒃ, ᐊᐅᓱᐃᑦᑐᕐᒥᐅᑕᖅ). 

ᐊᑯᑭᑦᑐᕐᒥᑦ, Melville Bay-ᒥᑦ ᐊᒻᒪᓗ Inglefield Bredning-ᒥᑦ ᐃᓱᒪᒋᔭᐅᔪᑦ ᓂᕆᔭᒃᓴᖅᓯᐅᕐᕕᒻᒪᕆᐅᓂᖏᓐᓄᑦ 
ᑑᒑᓕᖕᓄᑦ (ᐊᔾᔨ 7B, ᐊᐅᐸᔮᖅᑐᖅ). ᐊᐅᔭᒃᑯᑦ ᑑᒑᓕᖕᓄᑦ ᐃᓂᐅᓗᐊᖃᑦᑕᖅᑐᖅ ᐃᑎᓃᑦ, ᐅᕕᖓᓂᖃᕐᔪᐊᖅᑐᑦ 
ᑲᖏᖅᖢᐃᑦ ᐃᓚᖓᒍᑦ ᓯᑯᓯᒪᔪᑦ, ᐃᒻᒪᖄ ᒥᐊᓂᕆᔭᐅᔪᒪᑉᓗᑎᒃ ᐋᕐᓗᖕᓂᑦ, ᐋᕐᓗᐃᑦ ᑕᑯᔭᐅᒐᔪᙱᒃᑲᓗᐊᖅᖢᑎᒃ 
ᐱᖓᖕᓇᖓᓂᑦ ᐊᒻᓗᒪ ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ. ᐋᕐᓗᐃᑦ ᑕᐃᒪᐅᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 
 

22 

ᑎᕆᒡᓗᖕᓂᑦ (ᐄᐳᕆ) ᐊᒥᕋᐃᔭᕐᕕᖕᒧᑦ (ᓯᑎᐱᕆ), ᑭᖑᓂᐊᒍᑦ ᐱᖓᖕᓇᒧᙵᐅᓕᖅᖢᑎᒃ. ᐅᑭᐅᓂᑦ ᐊᓂᒍᓵᖅᑐᓂᑦ, 
ᐊᓯᖏᑦᑕᐅᖅ ᕿᓇᓗᒐᐃᑦ ᖃᐅᔨᔭᐅᓯᒪᔪᑦ ᐱᑕᕆᔭᐅᑉᓗᑎᒡᓘᓐᓃᑦ ᐊᑕᐅᓰᖏᖦᖢᑎᒃ ᐊᐅᔭᒃᑯᑦ ᐊᑯᑭᑦᑎᕐᒥᑦ ᒪᖃᐃᑎᓄᑦ. 

ᓄᓇᒥᑦ ᖃᒃᓯᒪᕝᕕᖓᑦ ᐊᐃᕝᕖᑦ ᑲᓇᑕᒥᑦ ᐱᒻᒪᕆᐅᖃᑦᑕᖅᑐᑦ ᐊᐅᔭᒃᑯᑦ ᐊᒻᒪᓗ ᐅᑭᐊᒃᓴᓕᓵᕋᖔᑦ ᓯᑯᖃᓗᐊᖏᑎᓪᓗᒍ. 
ᖃᐃᕈᓖᑦ, ᐅᒡᔪᐃᑦ, ᐊᒻᒪᓗ ᓇᑦᑏᑦ ᑕᐃᒪᐅᒐᔪᖕᒥᔪᑦ ᐊᐅᔭᒃᑳᑦ ᑕᒫᓂ. ᒪᖃᐃᑏᑦ ᖃᓈᕐᒥᑦ ᐅᖃᓚᐅᖅᑐᑦ ᐊᐃᕖᑦ 
ᑕᑯᔭᐅᒐᔪᙱᓐᓂᖏᓐᓄᑦ ᐊᑯᑭᑦᑐᕐᒥᑦ ᐊᐅᔭᐅᑎᓪᓗᒍ, ᓇᓗᓇᐃᖅᑕᐅᔪᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᖅᑕᐅᔪᓂᑦ. 
ᑭᓯᐊᓂ, ᓯᕗᓪᓕᖅ ᓇᓗᓇᐃᖅᓯᓂᐅᔪᑦ ᓄᓇᒥᑦ ᖃᒃᓯᒪᔪᓂᑦ Wostenholem Fjord-ᒥᑦ ᖃᐅᔨᔭᐅᓚᐅᖅᑐᖅ ᒫᓐᓇᓵᖑᔪᖅ, 
50 ᐅᑭᐅᓂᑦ ᐅᖓᑖᓄᑦ ᐱᑕᖃᙱᖅᑳᖅᖢᑎᒃ. ᐱᒻᒪᕆᐅᒋᔭᐅᔪᑦ ᓇᓄᕐᓄᑦ ᐃᐅᓪᔅᒥᐅ ᓯᒡᔭᖓᓄᐊᖅᓯᒪᔪᑦ ᑖᑉᑯᓇᓂ 
ᐅᑉᓗᕐᓂᑦ, ᑭᓯᐊᓂ ᐃᓚᐅᖃᑕᐅᔪᑦ ᐊᑯᑭᑦᑑᑉ ᒥᒃᓵᓂᑦ Kane Basin-ᒥᑦ, ᐊᒻᒪᓗ ᓯᑯᑕᖃᖅᐸᑦ ᐅᐊᖕᓇᖅᐸᓯᖓᓂᑦ 
ᐅᑭᐅᖅᑕᖅᑐᒥᑦ ᐃᒪᕐᒥᑦ. ᐅᐊᖕᓇᖅᐸᓯᖓᓂᑦ Devon ᕿᑭᖅᑕᐅᑉ ᐅᖃᐅᓯᐅᓯᒪᔪᖅ ᐱᒻᒪᕆᐅᓂᖓᓄᑦ ᓇᓄᕐᓄᑦ 
ᓯᑎᖃᕐᕕᐅᓂᕐᒧᑦ, ᐊᒻᒪᓗ ᐊᐅᔭᒃᑯᑦ ᐃᓂᒋᔭᐅᑉᓗᓂ Hyde Inlet ᖃᓂᒋᔭᖓ ᐊᒥᒪᓗ Philpots ᕿᑭᖅᑕᖅ 
ᑲᓇᖕᓇᖓᓃᑦᑐᖅ Dev]on ᕿᑭᖅᑕᒥᑦ (ᑕᑯᓗᒍ ᐊᔾᔨ 2).  

 

ᐊᔾᔨ 7. ᓄᓇᙳᐊᖅ ᐆᒪᔪᓄᑦ ᐱᒻᒪᕆᐅᓂᕆᔭᐅᔪᓄᑦ ᐊᐅᔭᒃᑯᑦ (ᔫᓂ 15/ᐋᒐᓯ 1) ᓇᓗᓇᐃᖅᑕᐅᓯᒪᓂᖓᒍᑦ ᐅᕘᓇ GIS 
ᖃᐅᔨᓴᕈᑎᑎᒍᑦ ᓇᓃᖃᑦᑕᕐᓂᖏᑦ ᐆᒪᔪᐃᑦ (ᑕᕆᐅᕐᒥᐅᑕᑦ ᓂᕐᔪᑏᑦ ᐊᒻᒪ ᑎᖕᒥᐊᑦ) ᐊᒻᒪᓗ ᐆᒪᔪᐃᑦ ᓇᔪᒐᖃᕐᕕᖏᓐᓄᑦ 
ᐃᓚᒋᔭᐅᔪᑦ. ᐅᓇ ᓄᓇᙳᐊᖅ ᑕᖅᓴᖏᑦ ᐋᖅᑭᒃᓯᒪᔪᑦ (ᐊᑦᑎᖕᓂᖅᐹᖓᓂᒃ) ᕿᕐᓈᖓᔪᒥᒃ ᑐᖑᔪᖅᑐᕐᒥᒃ ᖁᖅᓱᖅᑑᑉ ᖁᓛᒍᑦ, ᒪᐅᖓ 
ᕿᕐᓈᖓᔪᒧᑦ ᐊᐅᐸᖅᑐᒧᓐ (ᖁᑦᑎᖕᓂᖅᒑᖓᓄᑦ). (A) ᔫᓂ ᕿᑎᐊᓃᓕᖅᑎᓪᓗᒍ, ᐅᓄᖅᑐᒻᒪᕆᐊᓗᐃᑦ ᑕᕆᐅᕐᒥᐅᑕᑦ ᑎᖕᒥᐊᑦ 
ᒪᓐᓂᓕᐅᓕᖃᑦᑕᖅᑐᑦ ᐅᓄᖅᑑᑎᐅᓕᓯᒪᓪᓗᑎᒃ ᒫᓂ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᒥᒃᓯᖓᓂᒃ, ᐊᒻᒪᓗ ᓂᕆᑲᑕᒡᕕᐅᕙᒃᑐ ᑕᒪᒃᑯᐊ 
ᐅᐸᒃᑕᐅᓯᒪᔪᑦ ᖃᓂᒋᔭᖏᓐᓂᒃ, ᑕᒫᓂᓗ ᑎᖕᒥᐊᖅᑕᖃᐅᖅᐸᒃᖢᓂ ᐊᒻᒪᓗ ᐱᒻᒪᕆᖕᓂᕐᒦᓐᓂᖅᓴᐅᓕᖅᖢᑎᒃ ᐃᓂᒋᔭᐅᔭᒃᑐᓂᒃ. 
ᐊᖏᔪᑦ ᐊᐅᐸᖅᑐᑦ ᐃᓂᒋᔭᐅᔪᑦ ᒪᑯᓂᖓ ᐃᓂᒋᔭᐅᓂᖅᓴᐅᕙᒃᑐᑦ ᐊᑉᐸᖕᓄᑦ, ᐱᑦᑎᐅᓛᓄᑦ, ᐊᒻᒪᓗ ᒥᑎᕐᓄᑦ ᐃᓂᒋᔭᐅᕙᒃᑐᑦ. 
ᐊᖑᔪᖅ ᐊᐅᐸᖅᑐᖅ ᐊᖕᒪᓗᖅᓯᒪᔪᖅ ᐅᕙᓂ ᒥᐊᕕᐊᓪ ᐸᐃᒥ ᓴᖅᑭᑎᑦᑎᓯᒪᔪᖅ ᐊᖏᔪᓂᒃ ᓇᐅᔭᖅᑕᖃᐅᕐᓂᖓᓂᒃ (Sabine’s Gull) 
(ᐊᒻᒪᓗ ᐃᒥᖅᑯᑕᐃᓚᕐᓄᖅ) ᐃᓂᒋᔭᐅᔪᓂᒃ. (B) ᐋᒐᓯ ᐱᒋᐊᓕᓵᖅᓯᒪᑎᓪᓗᒍ, ᓂᕆᕝᕕᐊᕙᒃᑐᑦ ᐅᓄᖅᑐᓂᒃ ᑎᖕᒥᐊᓄᑦ ᐃᓂᒋᔭᐅᔪᓂ 
ᓇᓗᓇᐃᖅᑕᐅᓯᒪᔪᖅ ᐱᒻᒪᕆᐅᓂᖏᓐᓂᒃ (ᐊᐅᐸᖅᑐᒥᒃ), ᒪᑯᐊᑦᑕᐅᖅ ᒥᑎᖅᑎᑐᑦ ᐊᒻᒪ ᐊᒪᐅᓕᒡᔪᐊᖅᓄᓪᓗ ᐃᓂᒋᔭᐅᕙᒃᑐᑦ ᑲᓛᖡᑦ 
ᓯᒡᔭᖏᓐᓂᒃ. ᑭᓯᐊᓂᓕ ᐅᑯᐊ ᑕᐅᑐᒃᖢᒋ ᓄᓇᖑᐊᖅ A, ᐱᒻᒪᕆᐅᓂᕆᔭᐅᔪᑦ ᑲᓇᑕᐅᑉ ᒥᒃᓵᓅᖓᓂᖅᓴᐅᓯᒪᔪᑦ, ᑕᒫᓂ ᒪᑯᐊ 
ᕿᓚᓗᒐᐃᑦ ᑑᒑᓖᑦ, ᐊᐃᕖᑦ ᐊᒻᒪᓗ ᓇᓄᐃᑦ ᐃᓂᒋᓂᖅᓴᐅᕙᒃᑕᖏᓐᓂᑦ (ᐊᖏᔪᕈᓗᒃ ᐊᐅᐸᔮᖅᑐᖅ). ᐃᙳᕕᐅᑉ ᐳᕋᑦᓂᖕ 
(Inglefield Bredning) ᐊᒻᒪᓗ ᒥᐊᕕᐊᓪ ᐸᐃ (Melville Bay) ᐱᒻᒪᕆᐅᖕᒥᔪᖅ ᒪᑯᓄᖓ ᕿᓚᓗᒐᕐᓄᑦ ᑑᒑᓕᖕᓄᑦ, ᐊᒻᒪᓗ 
ᕿᓚᓗᖓᕐᓄᑦ ᑑᒑᓕᖕᓄᑦ ᐊᒻᒪ ᓇᓄᖃᕐᓂᖓᓄᑦ. (ᖃᐅᔨᕝᕕᐅᔪᖅ: Christensen et al. 2017). 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᐅᔭᒃᑯᑦ ᐱᐊᓛᓕᐅᕐᓃᑦ, ᓂᕆᕝᕖᑦ ᐊᒻᒪᓗ ᐅᑉᓗᖃᕐᕕᐅᔪᖅ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ  

ᐊᐅᔭᙳᖅᑎᓪᓗᒍ, ᒥᓕᔭᓐᖏᓐᓃᑦᑐᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᖃᓂᑕᖓᓄᑦ ᑎᑭᖦᖢᑎᒃ ᐅᑭᐅᖅᑕᖅᑐᒥᑦ ᐃᒪᖓᓄᑦ 
ᐱᐊᓛᓕᐅᕆᐊᖅᑐᖅᖢᑎᒃ ᐊᒻᒪᓗ ᓂᕆᔭᖅᑐᖅᖢᑎᒃ (ᐊᔾᔩᑦ 7A, ᐊᐅᐸᓗᒃᑐᑦ). 14-ᓃᒃ ᐊᔾᔨᒌᙱᑦᑐᓂᒃ 
ᑎᖕᒥᐊᖅᑕᖃᖅᑐᖅ ᐱᐊᓛᓕᐅᕆᐊᖅᑐᖅᖢᑎᒃ ᐊᒻᒪᓗ ᐃᒥᓲᓛᖑᖃᕐᑕᖅᑐᑦ ᐱᑦᓯᐅᓛᖅ/ᒥᑭᓂᖅᓴᐃᑦ, 30 ᒥᓕᔭᓐ 
ᐅᖓᑖᓄᑦ ᓄᕐᕆᐅᖅᖢᑎᒃ. ᐃᓚᒋᔭᐅᔪᖅ, ᑕᓪᓕᒪᐃᑦ ᑲᑎᕐᒪᔪᑦ ᐊᖅᐸᐃᑦ ᑕᐃᒪᐅᔪᑦ ᑕᒫᓂ (ᐅᖓᑖᓄᑦ 308000 
ᓂᕐᕆᐅᖅᑐᑦ) ᑕᐅᓯᓐᖏᓐᓃᑦᑐᓪᓗ ᒥᑏᑦ. ᑕᕆᐅᕐᒥᐅᑕᓄᑦ ‘ᐃᓂᒋᔭᐅᔪᑦ’ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᑲᑎᓯᒪᓂᖅᓴᐅᖃᑦᑕᖅᑐᑦ ᐊᐅᔭᒃᑯᑦ, ᐱᔾᔪᑎᖃᖅᖢᑎᒃ ᒪᓐᓂᓕᐅᕐᓂᖏᑦ ᐊᖅᐸᐃᑦ, ᐱᑦᓯᐅᓛᑦ (ᐱᑕᖃᙱᑦᑐᑦ ᑲᓇᑕᒥᑦ), 
ᓇᐅᔭᔾᔪᐊᑦ ᐊᒻᒪᓗ ᐃᒥᖅᑯᑕᐃᓚᐃᑦ. (ᐊᔾᔨ 7A). ᐊᐅᔭᒃᑯᑦ/ᐅᑭᐊᒃᓴᕙᓪᓕᐊᓕᖅᑎᓪᓗᒍ ᓱᓗᐃᔭᖃᑦᑕᖅᑐᑦ ᒥᑏ, 
ᑕᐃᒪᓐᓇᐃᓐᓂᖅᓴᐅᖃᑦᑕᖅᖢᓂ ᐊᑯᑭᑦᑑᑦ ᓯᒡᔭᖏᓐᓂᑦ, ᑲᑎᒪᕝᕕᐅᖃᑦᑕᕆᑉᓗᓂ (ᐊᔾᔨ 7B, 8A). 

ᑰᐴᒡ ᕿᑭᖅᑕᖅ (ᓂᕐᔪᑎᖃᕐᕕᒃ ᒥᕐᖑᐃᖅᓯᕐᒥᑦ) ᐱᒻᒪᕆᐅᒋᔭᐅᖃᑕᐅᔪᖅ ᑕᕆᐅᕐᒥᐅᑕᐃᑦ ᐅᑉᓗᓕᐅᕐᕕᒋᑉᓗᒍ ᑲᓇᑕᐅᑉ 
ᐅᑭᐅᖅᑕᖅᑐᖓᓂᑦ, ᐱᓗᐊᖅᑐᑦ ᐱᑦᓯᐅᓛᓄᑦ, ᓇᐅᔭᔾᔪᐊᓄᑦ, ᓇᐅᔭᔾᔪᐊᕐᓚᐃᓪᓗ, ᐊᒻᒪᓗ ᐊᖅᐸᖕᓄᑦ. ᖃᑯᖅᑐᑦ 
ᓇᐅᔭᔾᔪᐊᑦ, ᐱᑕᖃᕈᖕᓃᕆᐊᒃᓴᖏᓐᓄᑦ ᐅᓗᕆᐊᓇᖅᑐᒦᑦᑐᑦ (COSEWIC 2006), ᐅᑭᐅᑦ ᖃᑉᓯᐊᕐᔪᖕᓅᓕᖅᑐᖅ 
ᐊᒥᓱᙳᕆᐊᖅᐸᒃᖢᑎᒃ ᐊᒥᓲᔪᖕᓃᖅᐸᒃᖢᑎᒃ ᑕᐃᒪᓐᓇᐃᓯᒪᔪᑦ, ᑕᐃᒪᓐᓇᒧᑦ ᐅᑉᓗᖃᕐᕕᑐᐊᖏᑦ ᑲᓇᑕᒥᑦ ᐃᐅᓪᔅᒥᐅ 
(Ellesmere) ᕿᑭᖅᑐᕐᒦᑦᑐᑦ, ᓄᓇᕗᒻᒥᑦ. 

 

ᐊᔾᔨ 8. ᓄᓇᙳᐊᖅ ᐆᒪᔪᖃᕐᓂᖓᓄᑦ ᐱᒻᒪᕆᐅᔪᑦ ᐅᑭᐊᒃᓵᒃᑯᑦ (ᓯᑎᐱᕆ 15/ᓄᕕᐱᕆ 1) ᓇᓗᓇᐃᖅᑕᐅᓯᒪᓂᖓᒍᑦ GIS 
ᖃᐅᔨᓴᕈᑎᑎᒍ5 ᐃᓂᒋᔭᐅᔪᓂᒃ ᐱᒻᒪᕆᖕᓄᑦ ᐆᒪᔪᓄᑦ (ᑕᕆᐅᕐᒥᐅᑕᓄᑦ ᓂᕐᔪᑎᓄᑦ ᐊᒻᒪ ᑎᖕᒥᐊᓄᑦ) ᐊᒻᒪᓗ ᐆᒪᔪᐃᑦ 
ᓇᔪᒐᖃᕐᕕᒋᓐᓄᑦ. ᐅᓇ ᓄᓇᙳᐊᖅ ᑕᖅᓴᖏᑦ ᐋᖅᑭᒃᓯᒪᔪᑦ (ᐊᑦᑎᖕᓂᖅᐹᖓᓂᒃ) ᕿᕐᓈᖓᔪᒥᒃ ᑐᖑᔪᖅᑐᕐᒥᒃ ᖁᖅᓱᖅᑑᑉ ᖁᓛᒍᑦ, 
ᒪᐅᖓ ᕿᕐᓈᖓᔪᒧᑦ ᐊᐅᐸᖅᑐᒧᓐ (ᖁᑦᑎᖕᓂᖅᒑᖓᓄᑦ). A) ᓯᑎᐱᕆ ᕿᑎᖅᐸᓕᖅᑎᓪᓗᒍ ᑕᕆᐅᕐᒥᐅᑕᑦ ᑎᖕᒥᐊᑦ 
ᑕᒫᓃᑦᑐᓐᓃᖅᐸᒃᑐᑦ ᐊᒻᒪᓗ ᑕᒪᕐᒥᐸᓗᑦ ᐊᐅᓪᓚᖅᐸᒃᖢᑎᒃ. ᑭᓯᐊᓂᓕ, ᒥᑏᑦ ᐊᒻᒪ ᐊᒪᐅᓕᒡᔪᐊᑦ ᐃᓂᒋᕙᒃᑕᖏᑦ ᑲᓛᖡᑦ 
ᓯᒡᔭᖏᓐᓂᒃ ᓱᓕ ᐱᒻᒪᕆᐅᓯᒪᔪᑦ. ᑲᓇᑕᐅᑉ ᓯᒡᔭᖏᑦ ᐱᒻᒪᕆᐊᓘᖕᒪᑕ ᐱᔾᔪᑎᒋᓪᓗᒍ ᐊᖅᑯᓵᕐᕕᐅᕙᖕᓂᖏᓐᓂᒃᑦ ᒪᑯᓄᖓ ᐊᐃᕕᕐᓄᑦ, 
ᓇᓄᖕᓄᑦ ᐊᒻᒪ ᕿᓚᓗᒐᕐᓄᑦ ᑑᒑᓕᖕᓄᑦ. ᐃᙳᕕᐅᑉ ᐳᕋᑦᓂᖕ (Inglefield Bredning) ᐊᒻᒪᓗ ᒥᐊᕕᐊᓪ ᐸᐃ (Melville Bay) 
ᐱᒻᒪᕆᐅᖕᒥᔪᖅ ᒪᑯᓄᖓ ᕿᓚᓗᒐᕐᓄᑦ ᑑᒑᓕᖕᓄᑦ, ᐊᒻᒪᓗ ᕿᓚᓗᖓᕐᓄᑦ ᑑᒑᓕᖕᓄᑦ ᐊᒻᒪ ᓇᓄᖃᕐᓂᖓᓄᑦ. B) ᐅᒃᑑᐱᕆ 
ᐃᓱᓕᓕᖅᑎᓪᓗᒍ/ᓄᕕᐱᕆ ᐱᒋᐊᓕᓵᖅᑎᓪᓗᒍ, ᐊᐃᕖᑦ ᐅᑭᐅᒃᑯᑦ ᐅᐸᒃᓯᒪᓂᐊᖅᑕᖏᓐᓃᓕᖃᑦᑕᖅᑐᑦ (ᐱᖓᓱᑦ ᐊᐅᐊᖅᑐᑦ 
ᐃᓂᐅᔪᑦ). ᕿᓚᓗᒐᐃᑦ ᑑᒑᓖᑦ ᓅᑉᐸᓪᓕᐊᓕᖃᑦᑕᖅᑐᑦ ᐊᐅᔭᒃᑯᑦ ᐅᐸᒃᓯᒪᔭᖏᓐᓂᑦ (ᑲᓇᑕᐅᑉ ᓯᒡᔭᖏᓐᓂᒃ ᒫᓂ ᐃᙳᕕᐅᑉ 
ᐳᕋᑦᓂᖕ (Inglefield Bredning) ᐊᒻᒪᓗ ᒥᐊᕕᐊᓪ ᐸᐃ (Melville Bay) ᐅᑭᐅᒃᑯᑦ ᒫᓃᓐᓂᐊᖅᖢᑎᒃ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ 
ᒥᒃᓯᖓᓂᒃ. ᑕᒫᓂ ᑲᑎᕐᖓᕙᒃᑐᑦ ᕿᓚᓗᒐᐃᑦ ᐅᑭᐊᒃᓵᒃᑯᑦ ᐊᓯᐊᓄᙵᐅᕙᓪᓕᐊᑎᓪᓗᒋᑦ ᐊᒻᒪᓗ ᓇᓄᐃᑦ 
ᐊᓯᐊᓄᙵᐅᕙᓪᓕᐊᑎᓪᓗᒋᑦ ᑲᓇᑕᐅᑉ ᓯᒡᔭᖏᓐᓂᒃ ᐊᒻᒪᓗ ᒥᐊᕕᐊᓪ ᐸᐃᒥ ᓯᑯᕙᓪᓕᐊᓂᖓᓄᑦ. ᖃᐅᔨᒪᒋᑦᑎ: ᐅᓄᖅᑐᑦ ᐆᒪᔪᑦ 
ᓇᓃᓐᓂᖏᑦ ᐊᓯᔾᔨᖃᑦᑕᖅᑐᑦ ᐅᑭᐊᒃᓵᒃᑯᑦ, ᐊᒻᒪᓗ ᐃᓂᒋᔭᐅᕙᒃᑐᑦ ᓄᓇᙳᐊᒥᒃ ᑕᐅᑐᒃᑕᐅᔭᕆᐊᖃᖅᖢᓂ 
ᐃᓂᒋᓚᐅᑲᑐᐃᓐᓇᕐᓂᖓᓂᒃ ᖃᓄᐃᑉᐸᓪᓕᐊᓂᖏᑦᑎᒍᑦ. (ᖃᐅᔨᕝᕕᐅᔪᖅ: Christensen et al. 2017). 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᓯᒡᔭᓄᑦ ᖃᓂᑦᑐᓂᑦ ᐃᓂᒋᔭᐅᔪᑦ ᐱᒻᒪᕆᐅᒋᔭᐅᔪᑦ ᓂᕿᒋᔭᐅᑉᓗᑎᒃ ᓂᕐᔪᑏᑦ 

ᓯᒡᔭᒧᑦ ᖃᓂᑦᑐᑦ ᑰᑦ, ᐃᒃᑲᓐᓃᑦ ᓯᒡᔭᐃᑦ, ᐊᒻᒪᓗ ᐊᐅᓚᔪᑦ ᓯᑯᐃᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᒻᒪᕆᐅᔪᑦ ᐃᓂᒋᔭᐅᑉᓗᑎᒃ 
ᒪᖃᐃᑕᐅᖃᑦᑕᖅᑐᓄᑦ ᓂᕐᔪᑎᓄᑦ ᓲᕐᓗ ᕿᓇᓗᒐᐃᑦ, ᑑᒑᓖᑦ, ᐊᐃᕖᑦ, ᓇᓄᐃᑦ, ᓇᑦᑏᑦ, ᐃᖃᓗᒃᐲᑦ, ᐊᑯᑭᑦᑐᖅ 
ᕼᐊᓕᐸᑦ (Halibut), ᐊᒻᒪᓗ ᐊᔾᔨᒌᙱᑦᑐᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ. ᑭᓯᐊᓂ, ᐊᒥᓱᓄᑦ ᓂᕐᔪᑎᓄᑦ ᐅᑭᐅᖅᑕᖅᑐᒥᑦ 
ᐃᒪᕐᒥᑦ, ᖃᐅᔨᒪᓂᖄᓂᖏᑦᑐᑦ ᐅᑭᐅᑉ ᐃᓚᖓᒍᑦ ᐃᓂᒋᔭᐅᖃᑦᑕᖅᑐᓂᒃ ᐊᒥᓱᑦ ᓄᓇᒥᑦ ᓯᒡᔭᒧᑦ ᖃᓂᑦᑐᓂᑦ ᐃᒪᕐᓂᑦ 
ᐊᒻᒪᓗ ᑲᖏᖅᖢᖕᓂᑦ. ᐃᖃᓗᒃᐲᑦ ᑕᐃᒪᖓᓂᑐᖃᖅ ᐱᒻᒪᕆᐅᒋᔭᐅᖃᑦᑕᖅᑐᑦ ᓂᕿᒋᔭᐅᑉᓗᑎᒃ ᑑᓕ ᐃᓄᖕᓄᑦ 
ᐊᑯᑭᑦᑐᕐᒥᑦ, ᐊᔾᔨᕐᓚᖓᓗ ᐃᖃᓗᒃᓯᐅᖅᑕᐅᖃᑦᑕᕐᒥᔪᑦ ᖃᓂᑕᖓᓂᑦ ᐊᐅᓱᐃᑦᑑᑉ. ᖃᐅᔨᔭᐅᔪᑦ ᐅᑉᓗᒥᒧᑦ ᑎᑭᖦᖢᒍ 
ᐱᐊᓚᔪᒥᑦ ᐊᓯᐊᙳᕐᓂᖏᑦ ᕿᖅᑯᐊᑦ ᓄᓇᒧᑦ ᖃᓂᑦᑐᓂᑦ ᓯᒡᔭᖏᓐᓂᑦ ᐅᑭᐅᖅᑕᖅᑐᒥᑦ ᑕᕆᐅᖅ ᐆᓇᖅᓯᕙᓪᓕᐊᑎᓪᓗᒍ 
ᐊᒻᒪᓗ ᓯᑯᐃᑦ ᐱᑕᖃᕈᖕᓃᖅᐸᓪᓕᐊᑎᓪᓗᒋᑦ. ᑕᐃᒪᓐᓇᒧᑦ, ᐊᒥᓱᙳᕆᐊᑐᐃᓐᓇᕆᐊᖃᖅᑐᑦ ᕿᖅᑯᐊᑦ ᐅᑭᐅᖅᑕᖅᑐᒥᑦ 
ᐃᒪᖓᓂᑦ, ᓄᑖᓂᒃ ᐃᓂᑖᖅᑎᑦᑎᓗᑎᒃ ᐃᖃᓗᖕᓄᑦ ᐊᓯᖏᓐᓄᓪᓗ ᑕᕆᐅᕐᒥᐅᑕᐃᑦ ᐆᒪᔪᕋᓛᓄᑦ.  

ᑕᕆᐅᕐᒥᐅᑕᐃᑦ ᑎᖕᒥᐊᑦ ᖁᓛᓂᑦ ᐅᖃᐅᓯᐅᖅᑲᐅᔪᓗᒃᑖᑦ, ᑕᐃᑉᓱᒪᓂᑐᖃᕐᒥᑦ ᐱᑕᕆᔭᐅᖃᑦᑕᖅᓯᒪᔪᑦ 
ᓂᕿᒃᓴᕆᔭᐅᑉᓗᑎᒃ ᓄᓇᓕᖕᓂᑦ ᖃᓂᑦᑐᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ. ᑕᕆᐅᕐᒥᐅᑕᐃᑦ ᑎᖕᒥᐊᑦ ᐃᓂᖏᑦ 
ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐱᓗᐊᖅᑐᒥᑦ ᐅᑉᓗᖃᕐᕕᐅᔪᑦ ᐊᒻᒪᓗ ᐱᐊᓛᖃᕐᕕᐅᔪᑦ, ᕿᑭᖅᑕᓂᐅᒐᔪᓗᐊᖅᑐᑦ (ᓲᕐᓗ ᑰᐴᔅ 
(Coburg) ᕿᑭᖅᑕᖅ) ᐊᒻᒪᓗ ᓄᓇᒥᑦ ᑕᕆᐅᑉ ᐃᒪᖓᓄᑦ ᖃᓂᑦᑐᑦ, ᖃᖅᑲᓂᑦ ᓯᒡᔭᒧᑦ ᖃᓂᑦᑐᓂᑦ, ᐊᒻᒪᓗ 
ᐃᒻᓈᕉᔭᖏᓐᓂᑦ ᐊᑯᑭᑦᑑᑉ ᐊᒻᒪᓗ ᐃᐅᓪᒥᐅ (Ellesmere) ᕿᑭᖅᑕᒥᑦ, ᐃᒪᖅᑕᖃᐃᓐᓇᓲᒥᑦ ᐊᐅᔭᒃᑯᑦ. ᓯᒡᔭᒥᑦ ᓯᑯᐃᑦ 
ᐱᒻᒪᕆᐅᖕᒥᔪᑦ ᓇᒧᙵᐅᓂᖏᓐᓄᑦ ᐃᓚᖏᑦ ᑎᖕᒥᐊᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᓯᑯᑕᖃᖅᑎᓪᓗᒍ ᓯᒡᔭᓂᑦ ᐃᓚᖏᓐᓂᑦ 
ᓂᕆᔭᒃᓴᖅᓯᐅᖅᑎᑦᑎᔪᖕᓇᕐᒪᑕ ᐅᖓᓯᖕᓂᖅᓴᒧᑦ ᑕᕆᐅᕐᒥᑦ. ᑕᕆᐅᕐᒥᐅᑕᐃᑦ ᓂᕐᔪᑏᑦ ᒪᖃᐃᑕᐅᓗᐊᖃᑦᑕᖅᑐᑦ 
ᓄᓇᓖᑦ ᖃᓂᑕᖏᓐᓂᑦ, ᓯᒡᔭᓂᑦ ᓯᑯᖃᙱᑦᑐᓂᑦ ᐅᕝᕙᓘᓐᓃᑦ ᓯᓈᓂᑦ ᓯᑯᓂᒃ ᐊᐅᓚᓂᖃᖅᑐᓂᑦ ᐅᑭᐅᒃᑯᑦ. ᑕᕆᐅᕐᒥᑦ 
ᓯᑯᖃᕈᖕᓃᕌᖓᑦ ᐊᐅᔭᒃᑯᑦ, ᓇᓄᐃᑦ ᐃᓂᖏᑦ ᐊᓯᐊᓄᑦ ᐊᒥᓲᙱᓐᓂᖅᓴᓄᑦ ᓯᑯᓄᑦ ᑲᑎᓯᒪᔪᓅᖃᑦᑕᖅᑐᑦ ᑕᐃᒪᓐᓇᒧᓪᓗ 
ᓇᓄᐃᑦ ᖃᓂᓐᓂᖅᓴᐅᓕᖅᖢᑎᒃ ᓄᓇᒧᑦ, ᓇᓚᐅᑦᑖᖅᑕᐅᑉᓗᓂ ᐊᑐᕐᓂᖅᓴᐅᓕᕐᓂᐊᕐᓂᖏᓐᓂᑦ ᓯᒡᔭᓂᑦ-ᓄᓇᒥᑦ 
ᐃᓂᐅᔪᑦ ᓯᕗᓂᒃᓴᒥᑦ. 

ᓈᓴᐅᑎᓂᑦ/ᑎᑎᖅᑲᓂᑦ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ ᐱᑕᖃᙱᓐᓃᑦ 

• ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᖅ ᑕᕆᐅᕐᒥᐅᑕᐃᑦ ᐋᖅᑭᒃᓯᒪᓂᖏᓐᓄᑦ, ᓇᒧᙵᐅᓂᖏᓐᓄᑦ, ᐊᐅᓚᓐᓂᖏᓐᓂᑦ, 
ᖃᑉᓯᐅᓂᖏᓐᓄᑦ, ᐊᒻᒪᓗ ᐱᕈᖅᐸᓪᓕᐊᓂᖏᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐊᒻᒪᓗ ᓂᕐᔪᑏᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᐱᐊᓂᒃᓯᒪᒐᔪᙱᑦᑐᑦ ᐅᕝᕙᓘᓐᓃᑦ ᓄᑕᐅᖏᖦᖢᑎᒃ.  

• ᖃᐅᔨᒪᔭᐅᓗᐊᖏᑦᑐᑦ ᐱᖅᑯᓯᖏᑦ, ᐊᐅᓚᓐᓂᖏᑦ, ᐅᑎᖅᑕᖃᑦᑕᕐᓂᖏᑦ, ᓂᕆᕝᕕᖏᑦ, ᐊᒻᒪᓗ ᐅᑭᐅᒃᑯᑦ ᑑᒑᓖᑦ 
ᐃᓂᖏᓐᓂᑦ Jones Sound-ᒥᑦ, Smith Sound, ᐊᒻᒪᓗ Inglefield Bredning-ᒥᑦ. ᐱᓗᐊᖅᑐᒥᑦ, ᖃᐅᔨᓴᐃᔩᑦ 
ᖃᐅᔨᒪᙱᑦᑐᑦ ᓱᓕ ~3,600-ᓗᐊᖑᔪᑦ ᑑᒑᓖᑦ ᐅᑭᐅᓕᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐊᐅᔭᒃᑯᑦ 
ᓇᒧᙵᐅᖃᑦᑕᕐᒪᖔᑕ, ᐊᒻᒪᓗ ~24,000-ᓗᐊᖑᔪᑦ ᑑᒑᓖᑦ Smith Sound-ᒥᑦ ᐊᒻᒪᓗ Inglefield Bredning-
ᒥᑦ ᓇᒧᙵᐅᖃᑦᑕᕐᒪᖔᑕ ᐅᑭᐅᒃᑯᑦ. ᖃᐅᔨᒪᓂᖄᓂᙱᑦᑐᑦ ᑕᕆᐅᕐᒥᐅᑕᓂᒃ ᐊᑐᖃᑦᑕᖅᑐᓂᒃ ᓄᓇᒧᑦ 
ᖃᓂᑦᑐᓂᑦ ᐃᒪᕐᓂᑦ.  

• ᑕᕆᐅᑉ ᐃᒪᖓ ᐆᓇᖅᓯᕙᓪᓕᐊᑎᓪᓗᒍ, ᓂᒡᓕᓇᖅᑐᒥᑦ ᐃᒪᕐᒦᖃᑦᑕᖅᑐᑦ ᐊᕐᕖᑦ ᐊᓯᐊᙳᑐᐃᓐᓇᕆᐊᖃᖅᑕᖏᑦ 
ᐱᖅᑯᓯᕆᔭᖏᑦ ᐊᒻᒪᓗ ᐅᐊᖕᓇᒧᙵᐅᖔᕐᓗᑎᒃ. ᐱᒻᒪᕆᐅᔪᖅ ᖃᐅᔨᓴᕐᓗᒋᑦ ᑕᒪᒃᑯᐊ ᓂᕐᔪᑏᑦ ᐱᔾᔪᑎᒋᑉᓗᒍ 
ᓇᓚᐅᑦᑖᖅᑕᐅᓯᒪᔪᖅ ᐆᓇᖅᓯᕙᓪᓕᐊᓂᖓ ᐅᑭᐅᖅᑕᖅᑐᒥᑦ ᐃᒪᖅ, ᐊᓯᐊᙳᑐᐃᓐᓇᕆᐊᖃᕐᒪᔾᔪᒃ ᐅᑎᖅᑕᕐᓂᕐᒧᑦ 
ᐊᑉᖁᑎᒋᔭᖏᑦ. 

• ᐊᐃᕖᑦ 50 ᐅᑭᐅᖑᓕᖅᑐᓄᑦ ᐱᑕᖃᙱᑦᑐᑦ ᑕᐃᑉᓱᒪᓂᒥᑦ ᓄᓇᒥᑦ ᖃᒃᓯᒪᕝᕕᒋᖃᑦᑕᖅᑕᖏᑦ ᐱᖓᖕᓇᖓᓂᑦ 
ᐊᑯᑭᑦᑑᑉ. ᑭᓯᐊᓂ, 2018-ᒥᑦ ᓯᕗᓪᓕᖅᐹᖅ ᖃᐅᔨᔾᔪᑕᐅᓚᐅᖅᑐᖅ ᓄᓇᒥᑦ ᐊᐃᕖᑦ ᖃᒃᓯᒪᕝᕕᖏᑦ ᖃᓂᑕᖓᓂ 
ᑑᓕ ᑎᖕᒥᓲᖃᕐᕕᖕᒥᑦ / ᐱᑐᕝᕕᒃ. ᖃᐅᔨᔭᐅᓚᐅᖅᑐᑦ ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᖅ, ᑭᐅᔾᔪᑎᐅᑐᐃᓐᓇᕆᐊᖃᕐᒪᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 
 

25 

ᐅᑭᐅᖅᑕᖅᑐᒥᑦ ᐃᒪᕐᒥᑦ ᓯᑯᐃᑦ ᓵᒡᓕᕙᓪᓕᐊᓂᖓᓄᑦ ᐊᒻᒪᓗ ᐊᐃᕖᑦ ᓇᓂᓯᓂᖅ ᓯᑯᓂᑦ ᖃᒃᓯᒪᕝᕕᒃᓯᐊᕐᓂᖅ 
ᐊᔪᕐᓂᖅᓴᐅᓕᕐᓗᑎᒃ. 

• ᖃᐅᔭᒪᔭᐅᓗᐊᖏᑦᑎᐊᖅᑐᖅ ᖃᑉᓯᐅᓂᖏᓐᓄᑦ ᐱᕙᓪᓕᐊᓂᕐᒥᑦ ᐊᒻᒪᓗ ᐱᔾᔪᑕᐅᓗᐊᖅᑐᓂᒃ ᐱᑦᓯᐅᓛᑦ 
ᖃᑉᓯᐅᓂᖏᓐᓄᑦ ᐊᑯᑭᑦᑐᕐᒥᑦ, ᐱᓗᐊᖅᑐᒥᑦ ᐊᓯᐊᙳᕐᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᖅ ᓂᕿᒋᔭᐅᔪᑦ 
ᐱᑎᑦᑎᓂᐊᕐᓂᖏᑦ ᓂᕐᔪᑏᑦ ᐱᓕᐅᕆᕙᓪᓕᐊᓂᖏᓐᓄᑦ ᐱᒻᒪᕆᐅᒋᓛᕆᔭᖏᓐᓂᑦ ᓄᕐᕆᐅᕐᕕᒋᔭᖏᑦ.  

ᐊᒃᓱᕈᕐᓇᖅᑎᑦᑎᔪᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ  

ᐅᑭᐅᖅᑕᖅᑐᒥᑦ ᐃᒪᖅ ᐋᖅᑭᐅᒪᔪᖅ ᐃᒃᐱᒋᓴᕋᐃᑦᑎᐊᖅᑐᒥᒃ ᐊᓯᐊᙳᕐᓂᐅᔪᓄᑦ ᐊᕙᑎᖓᓂᑦ, ᐱᔾᔪᑕᐅᑉᓗᑎᒃ ᓄᓇ 
ᐊᓯᐊᙳᖅᑕᕐᓂᖏᓐᓄᑦ ᐊᒻᒪᓗ ᓯᓚᒥᑦ ᐱᑎᑦᑎᔪᓄᑦ. ᐃᓂᐅᔪᖅ ᐊᓄᕆᑐᒐᔪᒃᑑᑎᓪᓗᒍ, ᐃᒃᐱᒋᓴᕋᐃᑦᑎᐊᖅᑐᖅ ᓯᓚ 
ᐊᓯᐊᙳᕐᓂᖓᓄᑦ ᖃᓄᐃᓕᐅᕐᓂᐅᔪᓂᒃ. ᓄᓇᓖᑦ ᑕᒫᓂ ᖃᐅᔨᑎᑦᑎᔪᑦ ᐊᓄᕇᑦ ᕿᑭᖅᑖᓘᑉ ᐃᒪᖓᓂᑦ 
ᓴᙱᓂᖅᓴᐅᓕᖅᑐᑦ, ᐊᔾᔨᒌᖃᑦᑕᙱᓐᓂᖅᓴᐅᓕᖅᖢᑎᒃ, ᐊᒻᒪᓗ ᓇᓚᐅᑦᑖᒐᒃᓴᐅᖏᓕᖅᖢᑎᒃ ᑕᐃᑉᓱᒪᓂᒥᐅᖓᓂᑦ. 
ᐊᐅᓱᐃᑦᑐᖅ ᑎᑎᕋᐃᓯᒪᓕᖅᑐᖅ ᒪᖁᖃᑦᑕᕐᓂᖅᓴᐅᓕᖅᑐᓂᒃ, ᐊᔾᔨᒌᙱᑦᑐᓂᒃ ᖃᐅᓯᕐᓂᐅᔪᓂᒃ (L. ᐊᐅᓪᓚᓗᒃ, 
ᐊᐅᓱᐃᑦᑐᖅ, ᐱᒻᒪᕆᐅᔪᖕᓇᖅᑐᖅ ᓇᓕᓇᐃᖅᓯᓂᕐᒧᑦ ᓯᓚᒥᑦ ᐱᔪᓂᒃ ᐊᓯᐊᙳᕐᓂᐅᔪᓂᑦ. ᐅᐊᖕᓇᖅᐸᓯᐊᓛᖑᔪᖅ 
Nares Strait-ᒥᑦ (ᖃᓂᑕᖓᓂᑦ ᓕᖕᑲᓐ ᑕᕆᐅᖅ (Lincoln Sea) ᐊᓯᐊᙳᖅᐸᓪᓕᐊᑐᐃᓐᓇᕆᐊᖃᖅᑐᖅ ᐊᒥᓱᓄᑦ 
ᐅᑭᐅᓄᑦ ᓯᑯᖃᖅᐸᖕᓂᕐᒥᑦ ᐅᑭᐅᑉ ᐃᓚᖓᒍᑦ ᐱᑕᖃᙱᓪᓗᑎᒃ ᐊᐅᔭᒃᑯᑦ. ᓵᓐᓂᖅᓴᐅᓕᖅᑐᑦ ᐊᒻᒪᓗ 
ᓴᙲᓐᓂᖅᓴᐅᓕᖅᑐᑦ ᓯᑯᐃᑦ ᒥᒃᖠᒋᐊᖅᓯᓯᒪᔪᑦ ᐊᑯᓂᐅᑎᒋᔪᖅ ᓯᑯᖃᑦᑕᕐᓂᖓᓄᑦ ᐊᒻᒪᓗ ᓯᑯᐃᑦ ᐊᓯᐊᙳᖅᑕᕐᓂᖏᓐᓂᑦ 
Nares Strait-ᑯᑦ. ᑕᐃᒪᓐᓇᒧᑦ ᐅᑎᖅᑕᕐᓂᖏᑦ ᓯᑯᐃᑦ ᐊᐅᓚᔪᑦ ᓴᙲᓕᕙᓪᓕᐊᔪᑦ. ᓄᓇᓖᑦ ᐅᐊᖕᓇᖅᐸᓯᖓᓂᑦ 
ᐱᖓᖕᓇᖅᐸᓯᖓᓂᑦ ᐅᑯᑭᑦᑑᑦ ᐊᓯᐊᙳᕐᓂᕋᐃᖕᒥᔪᑦ ᓯᑯᐃᑦ ᖃᓄᐃᓐᓂᖏᓐᓄᑦ ᓯᑯᓗᒃᑖᖃᑦᑕᙱᓐᓂᖅᓴᐅᓕᖅᖢᑎᒃ. 
ᒫᓐᓇᓵᕐᓚᒃ ᑕᕆᐅᕐᒥᑦ ᐊᒻᒪᓗ ᑕᕆᐅᑉ ᓯᑯᖓᓂᑦ ᐊᔾᔨᖓᓐᓂᓕᐅᕆᓚᐅᖅᑐᑦ (1981-2070) ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᐊᒻᒪᓗ ᐅᐊᖕᓇᖅᐸᓯᖓᓂᑦ ᕿᑭᖅᑖᓘᑉ ᐃᒪᖓᓂᑦ (Myers et al. 2019) ᑕᑯᒃᓴᐅᑎᑦᑎᔪᖅ ᓯᕗᓂᒃᓴᒥᑦ 
ᒥᒃᖠᒋᐊᕐᔪᐊᕐᓂᐊᕐᓂᖓᓄᑦ ᑕᕆᐅᕐᒥᑦ ᓯᑯᐃᑦ ᐊᒻᒪᓗ ᐃᑉᔪᓂᖓᓂᑦ, ᖁᑦᑎᖕᓂᖅᓴᒥᑦ ᑕᕆᐅᖅ ᐆᓇᕐᓂᖅᓴᐅᓕᕐᓗᓂ, 
ᐊᒻᒪᓗ ᐊᓯᐊᙳᕐᓗᓂ ᑕᕆᐅᕆᖕᓂᖓ (ᐊᑐᖅᑐᖅ ᐊᖏᑎᒋᓂᖓᑕ ᓇᓚᐅᑦᑖᖅᑕᐅᔪᑦ ᓯᕗᓂᒃᓴᒥᑦ ᑯᕕᔪᓄᑦ 
ᐊᑯᑭᑦᑐᕐᒥᑦ). ᐊᓯᐊᙳᕐᓂᐅᒧᑦ ᖃᓂᐃᖓᓕᕐᓂᐊᕐᓂᖓᓄᐊᖅᑐᑦ ᐱᑕᖃᕐᓂᖅᓴᐅᓕᖅᑐᓂᒃ, 
ᐱᑕᖃᙱᓐᓂᖅᓴᐅᓕᖅᑐᓂᓪᓘᓐᓃᑦ ᖃᓕᕇᓕᖓᓗᓂ ᑕᒪᓐᓇ, ᑕᒫᓂ ᐊᒃᑐᖅᓯᓂᖃᕐᔪᐊᕐᓗᓂ ᐱᓕᐅᕆᕙᓪᓕᐊᓂᕐᒥᑦ.  

ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐅᑭᐅᕐᒥᑦ ᐊᔾᔨᒌᙱᓐᓂᐅᖃᑦᑕᖅᑐᑦ ᐱᔾᔪᑕᐅᔪᖕᓇᖅᑐᑦ ᐊᔾᔨᒌᖃᑦᑕᙱᓐᓂᖏᓐᓄᑦ ᐅᑭᐅᒥᑦ 
ᐅᑭᐅᒧᑦ ᓯᑯᖃᑦᑕᕐᓂᖅ, ᐊᒻᒪᓗ ᐃᒡᓗᒌᖕᓂᖏᑦ ᑕᕆᐅᑉ (ᓲᕐᓗ, ᑕᕆᐅᕐᒥᑦ ᐊᐅᓚᓃᑦ ᐊᒻᒪᓗ ᐆᓇᕐᓂᖅ) ᐊᒻᒪᓗ ᓯᓚᒥᑦ 
ᐱᑎᑦᑎᔪᓂᒃ, ᐊᑯᓂᐅᓂᖅᓴᖅ ᐊᒻᒪᓗ ᓇᐃᓐᓂᖅᓴᐅᔪᓂᒃ ᐱᕈᖅᑐᑦ ᐱᒋᐊᕐᓂᖃᕐᓗᑎᒃ ᐅᑭᐅᓂᑦ ᓯᑯᖃᓗᐊᖏᑦᑐᓂᒃ 
ᓯᑯᑦᑎᐊᖅᑐᓂᓪᓗ. ᑭᓯᐊᓂ, ᐅᑭᐅᓂᑦ ᐊᔾᔨᒌᖃᑦᑕᙱᓐᓂᐅᒐᓗᐊᖅᑎᓪᓗᒍ, ᐅᑭᐅᖅᑕᖅᑐᒥᑦ ᐃᒪᖓ ᐊᒃᑐᖅᑕᐅᓯᒪᔪᖅ 
ᐅᑭᐅᑦ ᖁᓕᐅᓕᖅᑐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐱᓗᐊᖅᑐᒥᑦ ᒥᒃᖠᓂᖓ ᐅᑎᖅᑕᖅᑐᓂᑦ ᐊᒻᒪᓗ 
ᓇᓚᐅᑦᑖᖅᑕᐅᔪᖕᓇᖅᑐᓄᑦ ᐱᓕᐅᕆᕙᓪᓕᐊᓃᑦ ᑕᐃᑉᓱᒪᓂᒥᑦ (Niemi et al. 2019). ᒥᒃᖠᒋᐊᕐᓂᖅ 
ᐱᓕᐅᕆᕙᓪᓕᐊᓂᕐᒧᑦ ᐅᑭᐅᖅᑕᖅᑐᒥᑦ ᐱᔾᔪᑕᐅᓂᕋᖅᑕᐅᔪᖅ ᐊᓯᐊᙳᖅᐸᓪᓕᐊᓂᖏᓐᓄᑦ ᖃᓄᐃᓐᓂᐅᔪᑦ 
ᐊᓯᐊᙳᖅᑎᑦᑎᓯᒪᑉᓗᑎᒃ ᐊᕙᑎᒥᑦ (ᓲᕐᓗ, ᖃᓕᕇᖕᓂᖃᐅᕐᓂᖅᓴᐅᓕᖅᖢᓂ ᐊᒻᒪᓗ ᒥᒃᖠᒋᐊᖅᑐᑦ ᐊᑯᑉᓕᖅᑎᕆᓃᑦ 
ᐊᒻᒪᓗ/ᐅᕝᕙᓘᓐᓃᑦ ᐃᒻᒥᖅᑐᓄᑦ). ᐅᑭᐅᖅᑕᖅᑐᒥᑦ ᐃᒪᕐᒥᑦ, ᐱᔾᔪᑕᐅᓗᐊᖅᑐᖅ ᐊᓯᐊᙳᕐᓂᖓ ᑕᕆᐅᕐᒥᑦ ᓯᑯᐃᑦ 
ᖃᓄᐃᓐᓂᖏᓐᓄᑦ ᐊᒻᒪᓗ ᓯᑯᓇᓵᖃᑦᑕᕐᓂᕐᒧᑦ, ᐱᑕᖃᙱᓐᓂᕐᒧᓪᓘᓐᓃᑦ, ᓯᑯᓂᖓᑕ Nares Strait-ᒥᑦ. ᑲᑎᕐᒪᔪᑦ ᓱᑯᐃᑦ 
ᒥᒃᖠᕙᓪᓕᐊᔪᑦ ᐊᖏᔪᒥᒃ ᐊᒃᑐᖅᓯᓂᖃᕈᖕᓇᕐᒥᔪᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᐱᕈᖅᐸᓪᓕᐊᓂᖃᖃᑎᒌᖕᓂᖏᓐᓄᑦ, 
ᐱᓗᐊᖅᑐᒥᑦ ᐊᓯᐊᙳᕐᓂᖏᑦ ᖃᑉᓯᐅᓂᖏᓐᓄᑦ, ᖃᓄᐃᓐᓂᖏᓐᓄᑦ, ᖃᖓᒃᑯᑦ, ᐅᕝᕙᓘᓐᓃᑦ ᐱᔭᐅᔪᑦ ᑳᐸᓐᒥᒃ (carbon) 
ᑕᕆᐅᑉ ᐊᓗᐊᓂᕐᒥᐅᑕᐃᑦ. 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓯᕗᓂᒃᓴᒥᑦ ᐊᒃᑐᖅᓯᓂᐅᔪᖅ ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᐅᒃᐸᓪᓕᐊᓂᖏᓐᓄᑦ ᓯᕐᒦᑦ, ᑕᒪᐃᓐᓂᑦ ᓯᓚᒥᑦ 
ᐊᓂᖅᓵᖅᑐᖅᑕᑉᑎᖕᓂᑦ ᐊᒻᒪᓗ ᑕᕆᐅᖅ ᐆᓇᖅᓯᕙᓪᓕᐊᓂᖓᓄᑦ, ᐊᖏᔫᔪᖕᓇᖅᑐᖅ. ᓄᕐᕆᐅᖃᑦᑕᕐᓃᑦ ᓂᕆᐅᒋᔭᐅᔪᑦ 
ᐊᖏᒡᓕᓂᐊᕐᓂᖏᓐᓄᑦ ᓯᓚᕗᑦ ᐆᓇᖅᓯᕙᓪᓕᐊᑎᓪᓗᒍ, ᐊᒥᓲᓂᖅᓴᓂᒃ ᐱᖁᓚᔪᖃᐅᓕᕐᓗᓂ ᐊᒻᒪᓗ ᓯᑯᓂᒃ ᕿᑭᖅᑕᓂᑦ 
Nares Strait-ᒧᙵᐅᔪᓂᒃ. ᐊᖏᔪᑦ ᓯᑯᐃᑦ, ᐊᓗᐊᓄᐊᖅᐸᑕ, ᑲᑎᑎᑦᑎᓂᐊᖅᑐᑦ ᓯᑯᓂᒃ ᐊᒻᒪᓗ ᓱᑲᐃᓕᖅᑎᓪᓗᒋᑦ 
ᓯᑯᐃᑦ ᐊᐅᓚᓂᖏᑦ, ᐊᒃᑐᖅᓯᔪᖕᓇᖅᖢᓂ ᓯᑯᓂᕐᒥᑦ, ᑕᐃᒪᓐᓇᒧᑦ ᐊᐅᓚᓂᕐᓂᒃ ᓯᑯᖃᐅᓕᕐᓗᓂ. ᐊᒻᒪᓗ, ᓯᕐᒥᓂᑦ 
ᐊᐅᒃᐸᓪᓕᐊᔪᖅ ᐃᒪᖅ ᐊᑯᑭᑦᑐᕐᒥᑦ ᐊᒻᒪᓗ ᐃᐅᓪᔅᒥᐅ ᕿᑭᖅᑕᒥᑦ (Ellesmere Island) ᐊᖏᒡᓕᑦᑎᐊᖅᓯᒪᓕᖅᑐᖅ 
ᐅᑭᐅᓂᑦ ᐊᓂᒍᖅᑐᓂᑦ, ᓴᙱᔪᒥᒃ ᐃᒪᑦᑎᐊᕙᙳᖅᑎᑦᑎᑉᓗᑎᒃ ᖃᓂᑕᖏᓐᓂᑦ ᐃᒪᕐᓂᑦ. ᐃᒪᑦᑎᐊᕙᖃᓕᖃᑦᑕᕐᓂᖅ 
(ᑕᒪᐃᓐᓂᑦ ᖄᖓᓂᑦ ᐊᒻᒪᓗ ᓯᕐᒥᓄᑦ ᐃᓚᒋᔭᐅᔪᓂᑦ), ᐊᒻᒪᓗ ᐊᒃᑐᖅᓯᓂᖏᑦ ᖃᓕᕇᖓᓂᕐᒥᑦ, ᓂᕿᑦᑎᐊᕙᖃᕐᓃᑦ 
ᐊᒻᒪᓗ ᐆᒪᔪᕋᓛᓃᑦᑐᑦ ᐅᑎᖅᑕᕐᓂᖏᑦ (ᓲᕐᓗ, ᖁᒻᒧᖓᔪᒥᑦ ᐆᓇᕐᓂᖃᓕᕐᓂᖅ ᐊᒻᒪᓗ ᓂᕿᑦᑎᐊᕙᖃᕐᓂᐅᔪᓂᒃ 
ᐃᑎᓂᖅᓴᒧᑦ ᐃᒪᕐᓄᐊᕐᓂᖏᑦ), ᑕᕆᐅᑉ ᐊᐅᓚᓐᓂᖓ, ᑕᕆᐅᑉ ᓯᑯᖓᓂᑦ, ᐊᒻᒪᓗ ᐱᕈᖅᐸᓪᓕᐊᓂᕐᒥᑦ 
ᐱᒻᒪᕆᐅᓂᐊᖅᑐᑦ ᐊᓯᐊᙳᕐᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᖅ. 

ᐊᓯᐊᙳᕐᓃᑦ ᐊᒻᒪᓗ ᐊᔾᔨᒌᙱᓐᓂᖏᑦ ᑕᕆᐅᕐᒥᑦ ᓯᑯᐃᑦ ᖃᓄᐃᓐᓂᖏᓐᓄᑦ (ᓲᕐᓗ, ᒥᒃᖠᒋᐊᖅᑐᑦ ᑕᕆᐅᕐᒥᑦ ᓯᑯ, 
ᓯᑯᖃᕈᖕᓃᕐᓂᖅ) ᐊᒃᑐᖅᓯᓂᖃᖅᑐᑦ ᐃᓂᒋᔭᐅᔪᑦ ᒪᓂᒪᓂᖏᓐᓄᑦ, ᓂᕿᒋᔭᐅᔪᓂᒃ, ᐱᒡᒎᖕᓂᖏᓐᓂᑦ ᐊᒻᒪᓗ ᐊᓯᒥᑦ 
ᓂᕆᖃᑦᑕᖅᑐᓂᒃ ᐊᓯᐊᙳᖅᑎᑦᑎᑉᓗᑎᒃ ᐅᑎᖅᑕᕐᓂᖏᓐᓂᒃ ᐊᒻᒪᓗ ᓇᒧᙵᐅᓂᖏᓐᓂᒃ ᐊᒥᓱᐃᑦ ᐅᑭᐅᖅᑕᖅᑐᒥᑦ 
ᓂᕐᔪᑏᑦ, ᐱᓗᐊᖅᑐᒥᑦ ᑲᓇᖕᓇᖓᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᖃᓄᐃᓐᓂᖅᓴᐅᓂᖏᑦ 1990-ᖏᓐᓂᑦ 2010-ᒧᑦ 
ᑕᑯᒃᓴᐅᑎᑦᑎᔪᖅ ᐊᒥᓱᑲᓪᓚᐃᑦ ᓇᓄᐃᑦ ᕿᑭᖅᑖᓘᑉ ᐃᒪᖓᓂᑦ, ᓂᒋᖅᐸᓯᐊᓂᑦ ᐃᓱᐊᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ, 
ᓇᓗᓇᙱᑦᑐᑦ ᐊᒃᓱᕈᕐᓇᕐᓂᖓᓄᑦ, ᐊᒥᓲᙱᓐᓂᖅᓴᐃᑦ Kane Basin-ᒥᑦ, ᐅᐊᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ 
ᐱᐅᓯᒋᐊᖅᓯᒪᔪᖕᓇᖅᖢᑎᒃ ᐃᓂᒋᔭᐅᔪᑦ ᖃᓄᐃᓐᓂᖏᓐᓂᑦ. Kane Basin ᖃᓂᑕᖓ, ᐅᐊᖕᓇᖓᓂᑦ ᐅᑭᐅᖅᑕᖅᑐᒥᑦ 
ᐃᒪᐅᑉ, ᐊᓯᐊᙳᖅᐸᓪᓕᐊᓕᐊᓂᒃᑐᖅ ᐃᓂᐅᓚᐅᖅᖢᓂ ᐱᑕᖃᐅᑦᑎᐊᖅᑐᓂᒃ ᐊᒥᓱᓄᑦ ᐅᑭᐅᓂᑦ ᓯᑯᓂᒃ ᐃᓚᖓᒍᑦ 
ᐅᑭᐅᒥᑦ ᓯᑯᖃᕐᓂᖅᓴᐅᓕᖅᑐᒧᑦ, ᐊᓯᐊᙳᖅᑎᑦᑎᑉᓗᓂ ᐱᓕᐅᕆᕙᓪᓕᐊᓂᕐᒥᑦ ᐊᒃᑐᖅᓯᔪᖅ 
ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐊᑕᐅᓯᐅᖏᑦᑐᒥᑦ.  

ᑲᑎᑉᐸᓪᓕᐊᔪᖃᕈᖕᓇᕐᓂᖅ ᑕᒫᓂᕐᒥᐅᑕᐅᖏᑦᑐᓂᒃ ᐃᒪᕐᒥᐅᑕᓂᒃ ᐊᔾᔨᒌᙱᑦᑐᓂᒃ ᐊᒃᑐᖅᓯᓂᖃᕈᖕᓇᖅᑐᑦ 
ᐅᑭᐅᖅᑕᖅᑐᒥᑦ ᐃᒪᐅᑉ ᐋᖅᑭᐅᒪᓂᕆᔭᖓᓂᑦ. ᐆᒃᑑᑎᒋᓗᒍ, ᐅᕕᓗᐃᑦ, ᐱᑕᖃᐅᖅᑐᑦ ᒫᓐᓇᐅᔪᖅ ᓂᒋᖅᐸᓯᐊᓂᑦ 
ᑭᒡᓕᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ, ᐊᒥᓱᙳᕆᐊᕈᖕᓇᖅᑐᑦ ᐅᑭᐅᖅᑕᖅᑐᒥᑦ ᐃᒪᓗᒃᑖᖓᓂᑦ ᐆᓇᖅᓯᕙᓪᓕᐊᓂᖓᓄᑦ 
ᓯᓚ. ᐅᕕᓗᐃᑦ ᐋᖅᑭᒃᓯᖃᑦᑕᖅᑐᑦ ᖃᓕᕇᖓᓂᕐᒥᑦ ᐊᒥᓱᙳᕆᐊᖅᖢᒋᑦ ᐊᓯᖏᑦ ᐆᒪᔪᐃᑦ; ᑕᐃᒪᐅᓂᖏᑦ ᖃᐅᔨᓐᓇᖅᑐᑦ 
ᐊᒃᑐᖅᓯᓂᖃᖅᑐᑦ ᐋᖅᑭᐅᒪᓂᖓᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ. ᑕᒫᓂᕐᒥᐅᑕᐅᔪᓄᑦ ᐊᒻᒪᓗ ᐅᑎᖅᑕᖃᑦᑕᖅᑐᓄᑦ 
ᑕᕆᐅᕐᒥᐅᑕᓄᑦ ᐊᒻᒪᓗ ᑎᖕᒥᐊᓄᑦ, ᐃᓚᖏᑦ ᓂᕐᔪᑏᑦ ᐊᓯᖏᓐᓂᐅᖓᓂᑦ ᐊᒃᑐᖅᑕᐅᓴᕋᐃᓐᓂᖅᓴᐅᔪᑦ 
ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᓯᐊᙳᕐᓂᖏᓐᓄᑦ. ᐊᑕᐅᓯᖅ ᐃᓱᒫᓘᑕᐅᓗᐊᖅᑐᖅ ᐱᑦᓯᐊᓛᖅ, ᖃᐅᔨᒪᔭᐅᔪᖅ 
“ᐊᑕᐅᓯᕐᒥᑦᓂᕆᔭᒃᓴᕐᒥᒃ ᐱᖃᑦᑕᖅᑐᖅ”, ᐅᑎᕈᔾᔨᖃᑦᑕᖅᑐᖅ ᐊᑕᐅᓯᑐᐃᓐᓇᕐᒥᑦ ᓂᕿᒥᒃ ᐱᐊᓛᖏᓐᓄᑦ 
ᓂᕆᔭᐅᓂᐊᖅᑐᒥᑦ, ᑕᐃᒪᓐᓇᒧᑦ ᐊᒃᑐᖅᑕᐅᓂᐊᖅᑐᖅ ᐊᓯᐊᙳᕐᓂᐅᔪᓄᑦ ᒪᓂᒪᓂᖏᓐᓄᑦ ᓂᕿᖏᑦ ᐊᒻᒪᓗ 
ᐊᓯᐊᙳᕐᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᓂᕿᒋᔭᐅᔪᑦ. 

ᑭᒡᓕᒋᔭᐅᔪᑦ ᐊᓯᐊᓂᑦ ᐊᒻᒪᓗ ᑕᒫᓂᕐᒥᐅᑕᐅᖏᑦᑐᑦ ᐊᒃᓱᕈᖅᑎᑦᑎᔪᑦ 

ᐱᔾᔪᑕᐅᔪᑦ ᐱᑦᑕᐅᖏᑦᑐᖅᑕᓖᑦ ᐊᓯᖏᓐᓄᓪᓗ ᐃᓄᖕᓄᑦ ᐱᔭᐅᔪᓂᒃ ᐊᒃᓱᕈᖅᑎᑦᑎᔪᑦ ᓯᓚᑖᓂᙶᖅᑐᓂᒃ 
ᐅᑭᐅᖅᑕᖅᑑᑉ ᐊᖏᔪᒥᒃ ᐊᒃᑐᖅᓯᑉᓗᑎᒃ ᐃᓂᐅᔪᒥᑦ ᒫᓐᓇᓵᕐᒥᑦ ᐱᙱᑦᑐᑦ. ᐅᑭᐅᖅᑕᖅᑐᒥᑦ ᐃᒪᖓᓂᑦ ᐃᓄᖕᓄᑦ 
ᐱᔭᐅᔪᑦ ᐱᑦᑕᐅᖏᑦᑐᖅᑕᓖᑦ ᐊᒻᒪᓗ ᐱᐅᖏᑦᑐᐃᑦ, ᓲᕐᓗ ᑕᐃᒪᐅᖏᓐᓇᖅᑐᑦ ᓄᓇᒥᑦ ᐱᔪᑦ ᐱᔪᕐᓗᐃᑦ (POP) ᐊᒻᒪᓗ 
ᓴᕖᑦ, ᖃᐅᔨᔭᐅᖃᑦᑕᖅᓯᒪᔪᑦ ᐱᑕᖃᐅᕐᓂᖏᓐᓄᑦ. ᐆᒪᓂᖃᖅᑐᑦ ᐊᖏᒡᓕᒋᐊᖅᖢᒋᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ, 
ᐃᓚᖏᑦ ᑎᖕᒥᐊᑦ ᓱᓇᑐᐃᓐᓇᖅᑐᖃᑦᑕᕐᓂᖏᑦ ᖃᐅᔨᒪᔭᐅᔪᑦ, ᓲᕐᓗ ᖃᑯᖅᑐᑦ ᓇᐅᔭᔾᔪᐊᑦ, ᑲᑎᑉᐸᓪᓕᐊᔪᓂᒃ 
ᐱᔪᖕᓇᖅᑐᑦ ᐱᐅᖏᑦᑐᓂᒃ, ᐅᓗᕆᐊᓇᖅᑐᒦᑎᑦᑎᑉᓗᑎᒃ ᐱᑦᑕᐅᖏᑦᑐᒥᒃ ᐱᔪᓂᒃ ᖃᓄᐃᖓᓕᕐᓂᖏᓐᓄᑦ. ᐊᐅᒃᑕᔫᑦ 
(ᐊᖏᔪᑦ ᐊᒻᒪᓗ ᒥᑭᔪᑦ) ᐱᐅᖏᑦᑑᖕᒥᔪᑦ ᐅᑭᐅᖅᑕᖅᑐᒥᑦ ᐱᑦᑕᐅᖏᑦᑐᒥᒃ ᖃᓄᐃᖓᓕᖅᑎᑦᑎᔪᖕᓇᖅᖢᑎᒃ ᐊᒻᒪᓗ 
ᑎᒥᒥᒃ ᐋᓐᓂᖅᑎᑦᑎᓗᑎᒃ ᐆᒪᓂᖃᖅᑐᓄᑦ, ᓲᕐᓗ ᐃᖃᓗᖕᓂᑦ, ᑕᕆᐅᕐᒥᐅᑕᓂᒃ ᓂᕐᔪᑎᓂᒃ, ᐊᒻᒪᓗ ᑎᖕᒥᐊᓂᑦ, 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓂᕆᓗᓂᔾᔪᒃ, ᐊᔪᖅᓯᔾᔪᑎᒋᓗᓂᔾᔪᒃ, ᐊᓯᖏᓪᓗ ᐱᐅᖏᑦᑐᑦ ᖃᓄᐃᓕᐅᖃᑎᒋᓂᒃᑯᑦ. ᐊᐅᒃᑕᔫᓂᒃ ᐱᔪᑦ 
ᐃᓱᒫᓘᑕᐅᓕᖅᐸᓪᓕᐊᔪᖅ ᐅᑭᐅᖅᑕᖅᑐᒥᑦ, ᐊᒻᒪᓗ ᐃᓱᒪᒋᔭᐅᔭᕆᐊᖃᖅᑐᖅ ᑭᒡᓕᐅᔪᒥᑦ ᐊᓯᐊᓂᑦ 
ᐊᒃᓱᕈᖅᑎᑦᑎᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ.  

ᐅᑭᐅᖅᑕᖅᑐᒥᑦ ᐃᒪᖅ ᐃᓂᐅᔪᖅ ᐱᒻᒪᕆᐅᔪᖅ ᑭᐴᑎᖃᕐᓂᕐᒧᑦ ᐅᖅᓱᓂᒃ ᐊᑯᓐᓂᖏᓐᓂᑦ ᐊᓂᖅᓵᖅᑐᖅᑕᑉᑕ ᐊᒻᒪᓗ 
ᑕᕆᐅᑉ. ᐅᑭᐅᖑᑎᓪᓗᒍ/ᐅᐱᕐᖔᒥᑦ, ᓯᑯᓯᒪᙱᑦᑐᑦ ᐃᒪᐃᑦ ᐊᐅᓚᔪᓂᒃ ᓯᑯᓖᑦ ᑳᐸᓐ ᑕᐃᔮᒃᓴᐃᑦᖃᓕᖃᑦᑕᖅᑐᑦ 
(carbon dioxide) ᐊᓂᖅᓵᖅᑐᖅᑕᑉᑎᖕᓂᑦ ᑕᕆᐅᕐᒧᐊᖅᑐᓂᑦ, ᐊᓂᖅᓵᖅᑐᖅᑕᑉᑎᖕᓂᑦ ᓲᕐᓗ ᑳᐸᓐᓂᒃ (carbon) 
ᑲᑎᖅᓱᐃᕝᕕᒃ. ᐊᖏᒡᓕᒋᐊᖅᓯᒪᔪᖅ ᓄᖑᑎᖅᓯᒪᔪᑦ ᑳᐸᓐ ᑕᐃᔮᒃᓴᐃᑦ (carbon dioxide) ᒥᒃᖠᒋᐊᖅᑎᑦᑎᔪᑦ pH-ᒥᑦ 
ᑕᕆᐅᕐᒦᑦᑐᒥᑦ, ᑕᐃᒪᓐᓇ ᑕᕆᐅᕐᒥᑦ ᐋᓯᑦᖃᓕᖅᑎᑦᑎᑉᓗᓂ ᑕᒫᓂ ᐱᐅᖏᑦᑐᒥᒃ ᐊᒃᑐᖅᓯᓂᖃᕈᖕᓇᖅᖢᓂ 
ᑕᕆᐅᕐᒥᐅᑕᓂᒃ. ᖃᓄᐃᖓᓕᖅᑎᑦᑎᔪᖕᓇᖅᑐᑦ ᑕᕆᐅᕐᒥᑦ ᐋᓯᑦᓕᐅᕆᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐃᓚᓯᔪᖅ 
ᐊᒃᓱᕈᕐᓇᐅᑎᒥᒃ ᐃᓱᒪᒋᔭᐅᔭᕆᐊᖃᕐᓂᐊᖅᖢᓂ ᖃᐅᔨᓴᐃᓂᕐᒥᑦ ᓯᕗᓂᒃᓴᒥᑦ ᐊᓯᐅᔨᑦᑕᐃᓕᕐᓂᒧᑦ 
ᐱᓕᕆᐊᖑᓂᐊᖅᑐᓄᑦ.  

ᒫᓐᓇᓵᖅ ᑭᒡᓕᒋᔭᐅᔪᑦ ᐊᓯᐊᓂᑦ ᐱᔾᔪᑎᓕᖕᓄᑦ ᖃᐅᔨᓚᐅᕐᒥᔪᑦ ᓴᑉᑯᐃᓂᕐᒥᒃ ᕿᒪᒃᑎᑦᑐᓂᒃ ᐅᖅᓯᕐᒥᑦ ᕈᐊᓴᒥᐅᑕᐃᑦ 
ᖃᖓᑦᑕᖅᑎᑕᖏᓐᓂᙶᖅᑐᒥᑦ ᕿᑭᖅᑖᓘᑉ ᐃᒪᖓᓄᑦ ᑲᑕᒐᔪᒃᑐᖅ ᐊᒻᒪᓗ ᐅᑭᐅᖅᑕᖅᑐᒥᑦ ᐃᒪᕐᒧᑦ. 
ᐊᒃᑐᖅᓯᓂᐅᔪᖕᓇᖅᑐᑦ ᐅᖅᓱᕐᒥᑦ ᐅᑭᐅᖅᑕᖅᑐᒥᑦ ᐃᒪᖓᓄᑦ ᓇᓗᓇᖅᑐᑦ ᐊᒻᒪᓗ ᖃᓄᐃᓕᑎᑦᑎᔪᖕᓇᕐᓂᖓ ᐅᖅᓲᑉᓗ 
ᓂᒡᓕᓇᖅᑐᒥᑦ ᐃᒪᕐᓂᑦ ᖃᐅᔨᒪᔭᐅᖏᒃᑭᑉᓗᓂ. ᖃᓄᐃᖓᓕᖅᑎᑦᑎᔪᖕᓇᕐᓂᖏᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ 
ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐱᔪᖕᓇᖅᑐᑦ ᖃᖓᑦᑕᖅᑎᑕᐅᖃᑦᑕᖅᑐᓄᑦ ᐃᓲᒫᓗᖕᓇᖅᑐᖅ.  

ᓯᕗᓂᒃᓴᒥᑦ ᐊᒃᑐᖅᓯᓂᐅᔪᖕᓇᖅᑐᑦ ᖃᓂᑦᑐᒥᑦ ᐱᕝᕕᐅᔪᓂᒃ ᐱᕙᓪᓕᐊᓂᕐᓄᑦ 

ᐅᖓᓯᒃᑐᒦᓐᓂᖓᓄᑦ, ᐅᑭᐅᖅᑕᖅᑐᒥᑦ ᐃᒪᖅ ᖃᓄᐃᓕᐅᕐᕕᐅᓂᖃᓗᐊᖅᓯᒪᙱᑦᑐᖅ. ᐅᒥᐊᕐᔪᐊᑦ ᐅᑭᐅᖅᑕᖅᑐᒧᑦ 
ᑎᑭᖃᑦᑕᓗᐊᖏᖦᖢᑎᒃ, ᑭᓯᐊᓂ ᐱᖁᑎᓂᒃ ᐊᒡᔭᖅᑐᐃᔭᕌᖓᑕ ᓄᓇᓕᖕᓄᑦ. ᓂᐅᕕᐊᒃᓴᓂᒃ ᐃᖃᓗᒃᓯᐅᕐᓃᑦ 
ᑕᐃᒪᐅᖃᑦᑕᖅᑐᑦ ᓂᒋᐊᓂᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐊᒻᒪᓗ ᐊᒃᑐᖅᓯᓂᖃᕈᖕᓇᖅᑐᑦ ᐆᒪᓂᖃᖅᑐᓄᑦ 
ᐅᑭᐅᖅᑕᖅᑐᒥᑦ ᐃᒪᕐᒦᑦᑐᓂᒃ. ᐆᒃᑑᑎᒋᓗᒍ, ᐱᑕᕆᔭᐅᑦᑎᐊᖃᑦᑕᕐᓂᖏᑦ ᐊᑯᑭᑦᑐᕐᒥᑦ ᐃᖃᓗᒡᔪᐊᑦ ᐃᑯᒪᓕᒡᔪᐊᒃᑯᑦ 
ᐃᖃᓗᒃᓯᐅᕐᓂᒃᑯᑦ ᐊᓯᖏᓐᓂᑦ ᐃᓂᐅᔪᓂᑦ ᐊᒻᒪᓗ ᐃᒃᐱᒋᓴᕋᐃᑦᑐᑦ ᑕᕆᐅᑉ ᐊᓗᐊᓂᕐᒥᐅᑕᐃᑦ ᐃᓂᖏᑦ 
ᓱᕋᒃᑕᐅᔪᖕᓇᖅᖢᑎᒃ ᐊᓗᐊᓂᑦ ᐊᒧᐊᕆᓂᕐᒧᑦ ᐱᔪᓂᒃ. ᐃᒥᓱᙳᕆᐊᕐᓂᖏᑦ ᐅᒥᐊᕐᔪᐊᑦ (ᓲᕐᓗ, ᓄᓇᒥᑦ ᐅᔭᕋᒃᑕᕆᐊᑦ) 
ᐊᒻᒪᓗ ᐳᓚᖃᖅᑐᓕᕆᓃᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᓯᕗᓂᒃᓴᒥᑦ ᐊᒃᓱᕈᖅᑎᑦᑎᓂᖃᕈᖕᓇᕐᒥᔪᑦ ᐊᒻᒪᓗ ᐃᖢᐃᓵᕆᓗᑎᒃ 
ᐃᒃᐱᒋᓴᕋᐃᑦᑐᑦ ᐃᖃᓗᖕᓄᑦ, ᑕᕆᐅᕐᒥᐅᑕᐃᑦ ᑎᖕᒥᐊᓄᑦ ᐊᒻᒪᓗ ᓂᕐᔪᑏᑦ ᐃᓂᖏᓐᓄᑦ (ᓲᕐᓗ, ᓂᐱᖃᕐᓂᕐᒧᑦ ᐊᒻᒪᓗ 
ᐃᓂᐅᔪᒥᑦ ᐃᖢᐃᓵᕆᓂᕐᓄᑦ). 

ᒫᓐᓇᐅᔪᖅ, ᐅᔭᕋᒃᑕᕆᐊᓕᕆᓃᑦ ᐊᒻᒪᓗ ᐅᖅᓱᐊᓗᓕᕆᓂᕐᓂᒃ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᑕᖃᓗᐊᖏᑦᑐᑦ 
ᑕᐅᑐᖔᖅᖢᒋᑦ ᐊᓯᖏᑦ ᐅᑭᐅᖅᑕᖅᑐᒥᑦ ᐃᓂᐅᔪᑦ, ᑭᓯᐊᓂ ᐅᔭᕋᒃᑕᕆᐊᕐᓂᖅᑕᖃᕈᖕᓇᖅᑐᖅ ᐊᒻᒪᓗ 
ᐅᖅᓱᐊᓗᓕᕆᓂᕐᓂᒃ ᓯᕗᓂᒃᓴᒥᑦ. ᐱᓗᐊᖅᑐᒥᑦ, ᖃᓂᑦᑐᒥᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐊᒻᒪᓗ ᐅᑭᐅᓗᒃᑖᕐᒥᑦ ᐲᔭᐃᓃᑦ 
ᐊᖏᖅᑕᐅᒃᐸᑕ ᐊᖏᒡᓕᒋᐊᕐᓂᐊᕋᓱᒋᔭᐅᔪᑦ ᐅᔭᕋᒃᑕᕆᐊᕐᓃᑦ ᐱᖓᖕᓇᖓᓂᑦ ᐅᑯᑭᑦᑐᕐᒥᑦ. 
ᐅᓗᕆᐊᓇᕐᓂᐅᔪᖕᓇᖅᑐᓂᑦ ᓱᓇᑐᐃᓐᓇᓂᒃ ᐲᔭᐃᓂᕐᓄᑦ ᑕᐃᑲᓂ ᖃᓂᑕᖓᓂᓪᓘᓐᓃᑦ ᐅᑭᐅᖅᑕᖅᑐᒥᑦ ᐃᒪᐅᑉ 
ᐃᓚᐅᔪᑦ ᓴᓇᕙᓪᓕᐊᓂᕐᒥᑦ ᐊᒃᑐᖅᓯᔾᔪᑕᐅᔪᑦ, ᐅᖅᓱᕐᓂᑦ ᑯᕕᕐᔪᐊᖅᑐᓂᑦ (ᐃᓚᐅᔪᑦ ᐅᖅᓱᐊᓗᒃ), ᐊᒻᒪᓗ ᐃᒪᐅᑉ 
ᐃᓗᐊᓂᑦ ᓂᐱᖃᕐᓂᖅ ᐅᒥᐊᕐᔪᐊᓂᒃ ᐱᔪᓂᒃ ᐊᒻᒪᓗ ᓴᔪᕋᓛᖅᑎᑦᑎᓂᕐᓂᑦ ᐅᖅᓱᐊᓗᓕᕆᓂᕐᒧᑦ. 

ᐃᓄᐃᑦ ᐊᒥᓲᓂᖏᑦ ᐱᑕᖃᓗᐊᖏᑦᑐᖅ ᐅᑭᐅᖅᑕᖅᑐᒥᑦ ᐃᒪᕐᒥᑦ, ᑕᐃᒪᓐᓇᒧᓪᓗ ᓂᕆᔭᒃᓴᓂᒃ ᒪᖃᐃᓐᓃᑦ 
ᖃᓄᐃᖏᓐᓂᕋᖅᑕᐅᔪᑦ ᑕᒫᓂ. ᑭᓯᐊᓂ, ᒪᖃᐃᑕᐅᓂᖏᑦ ᑑᒑᓖᑦ (Heide-Jørgensen et al. 2020) ᐊᒻᒪᓗ ᐊᐃᕖᑦ 
ᖁᑦᑎᒃᑑᔪᖕᓇᖅᑐᑦ ᐊᑯᑭᑦᑑᑉ ᒥᒃᓵᓂᖔᖅ ᐅᑭᐅᖅᑕᖅᑐᒥᑦ ᐃᒪᖓᓂᑦ, ᐊᒻᒪᓗ ᐱᑕᖅᑕᐅᔪᑦ ᖁᑦᑎᖕᓂᖅᓴᐅᕙᒃᖢᑎᒃ 
ᓱᓇᑐᐃᓐᓇᓕᕆᓂᕐᒧᑦ ᐅᖃᐅᔪᓂᒃ ᐅᐊᖕᓇᖓᓂᑦ ᐊᑦᓛᓐᑎᒃ (Atlantic) ᑕᕆᐅᕐᒥᐅᑕᓂᒃ ᑲᒪᔨᒃᑯᓐᓂᑦ (NAMMCO) 
ᐊᒻᒪᓗ ᐊᑕᐅᑦᑎᒃᑯᑦ ᑲᑎᒪᔨᓄᑦ ᑑᒑᓕᖕᓄᑦ ᐊᒻᒪᓗ ᕿᓇᓗᒐᕐᓄᑦ (JCNB).  



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓯᕗᓂᒃᓴᒥᑦ ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᖃᐅᔨᓴᐃᓂᖅ 

ᑲᓇᑕᒥᑦ, ᐃᓄᐃᑦ ᖃᓄᖅᑑᕆᓂᖓᑦ ᖃᐅᔨᓴᐃᓂᕐᒧᑦ (NISR) ᐋᖅᑭᒃᓯᔪᖅ ᓄᑖᒥᒃ ᐊᑐᖅᑕᐅᔪᒃᓴᒥᒃ ᖃᐅᔨᓴᐃᓂᐅᕐᓗᓂ 
ᐃᓄᐃᑦ ᓄᓇᖓᓐᓂᑦ. ᖃᓄᖅᑑᕈᑎ ᐱᔾᔪᑎᖃᓗᐊᖅᑐᖅ ᐃᒃᐱᒍᓱᒡᕕᐅᔭᕆᐊᖃᕐᓂᖏᑦ ᐃᓄᐃᑦ ᓇᖕᒥᓂᖅ-ᖃᐅᔨᔭᖏᓐᓂᒃ 
ᖃᐅᔨᓴᐃᓂᕐᒧᑦ ᐊᒻᒪᓗ ᑎᑎᕋᖅᓯᒪᑉᓗᓂ ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᑦ ᐱᔾᔪᑎᖃᖅᑐᓂᒃ ᐃᓄᐃᑦ ᐊᐅᓚᑦᑎᓂᖏᓐᓄᑦ 
ᖃᐅᔨᓴᐃᓂᕐᒥᑦ (ᓲᕐᓗ, ᐊᓯᐅᔨᑦᑕᐃᓕᓂᕐᒥᒃ, ᖃᐅᔨᓴᐃᓂᕐᒧᑦ ᐊᑐᖅᑕᐅᔭᕆᐊᓖᑦ, ᐋᖅᑭᐅᒪᓂᖓ ᑮᓇᐅᔭᖃᖅᑎᑕᐅᓃᑦ 
ᐃᓄᐃᑦ ᓯᕗᓪᓕᖅᐸᐅᑎᔪᒪᔭᖏᓐᓄᑦ, ᐱᔭᐅᔪᖕᓇᕐᓂᖅ, ᓇᖕᒥᓂᖃᕐᓂᖅ ᐊᒻᒪᓗ ᐊᐅᓚᑦᑎᓂᖅ ᓈᓴᐅᑎᓂᒃ/ᑎᑎᖅᑲᓂᒃ 
ᐊᒻᒪᓗ ᑐᑭᓯᐅᒪᔾᔪᑎᓂᒃ, ᐊᒻᒪᓗ ᐃᓂᓕᐅᕆᓂᕐᒥᒃ). ᑕᑯᒃᓴᐅᑎᑦᑎᖕᒥᔪᖅ ᐱᓕᕆᖃᑎᒌᖕᓂᕐᒧᑦ ᐊᑐᖅᑕᐅᔭᕆᐊᓕᖕᒥᑦ 
ᖃᐅᔨᓴᐃᓂᕐᒧᑦ ᐱᐅᓯᒋᐊᖅᓯᑉᓗᓂ ᐃᑲᔫᑕᐅᔪᓂᒃ ᐃᓄᐃᑦ ᓄᓇᓕᖏᓐᓄᑦ ᐊᒻᒪᓗ ᐃᓄᖄᑎᒌᓄᑦ. ᐊᑯᑭᑦᑐᕐᒥᑦ, 
ᐱᓕᕆᖃᑎᒌᖕᓂᖃᑦᑎᐊᖅᑐᑦ ᐊᐅᓚᑦᑎᔩᑦ, ᖃᐅᔨᓴᐃᔩᑦ ᐊᒻᒪᓗ ᓄᓇᓕᖕᒥᐅᑕᐃᑦ, ᐱᓕᕆᖃᑎᒌᖕᓂᐅᔪᓪᓗ 
ᓴᙱᒃᑎᒋᐊᖅᑕᐅᕙᓪᓕᐊᔪᑦ ᓄᑖᑦ ᐱᓕᕆᐊᑦ ᐋᖅᑭᒃᓱᖅᑕᐅᔭᕌᖓᑕ. ᐆᒃᑑᑎᒋᓗᒍ, ᐊᑐᖅᑕᐅᔪᖕᓇᖅᑐᑦ ᑐᙵᕖᑦ 
(ᓲᕐᓗ, ᖃᕆᑕᐅᔭᓄᑦ/ᐅᖃᓘᑎᐊᓛᓄᑦ ᐊᑐᖅᑕᐅᖃᑦᑕᖅᑐᑦ, ᖃᕆᑕᐅᔭᒥᑦ ᑕᑯᔭᐅᒋᐊᖅᑕᕐᕕᖕᓂᑦ ᓄᓇᙳᐊᑦ) 
ᑲᑎᑎᓐᓂᐊᕐᓗᒋᑦ ᐊᔾᔨᒌᙱᑦᑐᑦ ᖃᐅᔨᒪᓂᕆᔭᐅᔪᓄᑦ ᐋᖅᑭᐅᒪᔪᑦ ᓯᕗᓂᒃᓴᒥᑦ ᖃᐅᔨᒋᐊᖃᑦᑕᕐᓂᕐᒧᑦ ᐃᑲᔪᕐᓂᐊᖅᑐᑦ 
ᓯᕗᓂᒃᓴᒥᑦ ᐊᐅᓚᑦᑎᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ.  

ᖃᐅᔨᒋᐊᖃᑦᑕᕐᓂᖅ ᑕᕆᐅᕐᒥᐅᑕᓂᒃ ᑎᖕᒥᐊᓂᑦ ᐊᒻᒪᓗ ᓂᕐᔪᑎᓂᒃ ᐅᑭᐅᖅᑕᖅᑐᒥᑦ ᐃᒪᖓᓂᑦ, ᐱᕕᖃᖅᑎᑦᑎᔪᖅ 
ᖃᐅᔨᓂᐊᕐᓗᒋᑦ ᖃᓄᐃᓕᐅᕐᓂᐅᔪᑦ ᑕᕆᐅᕐᒥᐅᑕᐃᑦ ᐊᕙᑎᖓᓄᑦ ᐊᒻᒪᓗ ᖃᐅᔨᓴᕐᓗᒋᑦ ᖃᓄᖅ ᓂᕐᔪᑏᑦ 
ᐊᔪᕆᖃᑦᑕᕐᓂᖏᑦ ᐱᐊᓚᔪᒥᑦ ᐊᓯᐊᙳᖅᐸᓪᓕᐊᔪᒥᑦ ᐊᕙᑎᐅᑉ ᖃᓄᐃᓐᓂᖓᓄᑦ. ᐱᒻᒪᕆᐅᔪᖅ ᑲᑎᖅᓱᐃᖏᓐᓇᕐᓗᓂ 
ᓂᕐᔪᑎᓅᖓᔪᓄᑦ ᓈᓴᐅᑎᓂᒃ/ᑎᑎᖅᑲᓂᒃ (ᓲᕐᓗ, ᖃᑉᓯᐅᓂᖏᓐᓄᑦ ᖃᐅᔨᓴᐃᓃᑦ, ᐊᐅᓚᓐᓂᖏᓐᓄᑦ ᖃᐅᔨᓴᐃᔾᔪᑎᓂᒃ 
ᐊᑐᕐᓗᑎᒃ ᖃᐅᔨᓴᐃᓃᑦ) ᐊᒻᒪᓗ ᓱᓇᑐᐃᓐᓇᐃᑦ ᓴᖅᑭᑕᐅᓯᒫᓂᒃᑐᓂᒃ ᖃᐅᔨᒋᐊᖃᑦᑕᕐᓗᓂ (ᓇᐃᑦᑐᒥᑦ ᐊᑯᓂᐅᔪᒥᑦ) 
ᑐᕌᖓᔪᓂᑦ. ᐅᑯᑭᑦᑐᕐᒥᑦ, ᐊᑯᓂᐅᔪᒥᑦ ᖃᐅᔨᓴᐃᓂᖅ ᐊᒻᒪᓗ ᖃᐅᔨᒋᐊᖃᑦᑕᕐᓃᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ 
ᑕᐃᒪᐅᓕᐊᓂᒃᑐᑦ ᖃᑯᑎᒃᑰᖓᖃᑦᑕᖅᖢᑎᒃ. ᐊᑐᖅᑕᐅᒐᔪᒃᑐᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐊᒻᒪᓗ ᓂᕐᔪᑎᓂᒃ 
ᖃᐅᔨᒋᐊᖃᑦᑕᕐᓂᕐᓄᑦ ᑐᕌᒐᔪᑦ, ᐱᓕᕆᐊᖑᖃᑦᑕᖅᖢᑎᒃ ᐊᑯᑭᑦᑐᕐᒥᑦ ᓄᓇᒥᑦ ᐱᕝᕕᐅᔪᓕᕆᔨᒃᑯᓐᓄᑦ (GINR). 
ᐊᑯᑭᑦᑐᕐᒥᑦ ᑎᖕᒥᐊᓂᒃ ᖃᐅᔨᓴᐃᓂᕐᒧᑦ ᐸᕐᓇᐅᑎᖓᓐᓂᑦ, ᖃᐅᔨᓴᐃᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ 5-10 
ᐅᑭᐅᑕᒫᒃᑯᑦ ᐱᑦᓯᐅᓛᓄᑦ ᐊᒻᒪᓗ ᓇᐅᔭᔾᔪᐊᓄᑦ. ᖃᐅᔨᒋᐊᖃᑦᑕᕐᓂᖅ ᑕᕆᐅᕐᒥᐅᑕᓂᒃ ᐊᑯᑭᑦᑐᕐᒥᑦ ᒪᓕᖃᑦᑕᖅᑐᑦ 
ᐸᕐᓇᐅᑎᒥᒃ ᐋᖅᑭᐅᒪᔪᑦ ᖃᐅᔨᓴᐃᓂᐊᕐᓗᑎᒃ ᕿᓇᓗᒐᕋᓗᖕᓂᑦ ᐊᒻᒪᓗ ᐅᖃᐅᔾᔨᓂᕐᒧᑦ ᐊᐃᕖᑦ ᒥᒃᓵᓄᑦ, ᕿᓇᓗᒐᐃᑦ, 
ᐊᒻᒪᓗ ᑑᒑᓖᑦ, ᐊᑐᕐᓗᑎᒃ ᖃᖓᑕᓲᓂᒃ 5-10 ᐅᑭᐅᑕᒫᒃᑯᑦ. ᖃᐅᔨᓴᐃᓂᕐᒧᑦ ᐸᕐᓇᐅᑎ ᐊᔾᔨᕐᓚᒋᔭᖓ ᑲᓇᑕᒥᑦ, ᑭᓯᐊᓂ 
ᑭᖑᓪᓕᖅᐹᒥᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᓴᐃᓂᖅ (2013) ᖃᐅᔨᓴᐃᑐᐃᓐᓇᓚᐅᖅᑐᖅ ᑑᒑᓕᖕᓂᑦ ᐊᒻᒪᓗ 
ᐊᕐᕕᖕᓂᑦ, ᐊᒻᒪᓗ ᑕᒪᓗᒃᑖᖅᑲᔭᖅ ᐊᐃᕖᑦ ᐊᒻᒪᓗ ᕿᓇᓗᒐᐃᑦ ᐊᒥᓲᓂᖏᓐᓂᒃ ᐅᑭᐅᖅᑕᖅᑐᒥᑦ ᐃᒪᕐᒦᑦᑐᓂᒃ 
ᖃᐅᔨᓴᖅᑕᐅᓯᒪᙱᑦᑐᑦ ᐅᑭᐅᑦ ᖁᓖᑦ ᐅᖓᑖᓄᓕᖅᑐᓄᑦ. ᑕᒪᕐᒥᑦ Kane Basin (ᐅᐊᖕᓇᖓᓂᑦ ᐅᑭᐅᖅᑕᖅᑐᒥᑦ 
ᐃᒪᐅᑉ) ᐊᒻᒪᓗ ᕿᑭᖅᑖᓘᑉ ᐃᒪᖓ (ᓂᒋᐊᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ) ᐃᓚᖏᑦ ᓇᓄᐃᑦ ᖃᐅᔨᓴᖅᑕᐅᓚᐅᖅᑐᑦ 
ᐱᓕᕆᖃᑎᒌᒃᖢᑎᒃ ᑲᓇᑕ/ᐊᑯᑭᑦᑐᖅ 1992-1997-ᒥᑦ, ᐊᒻᒪᓗᒃᑲᓐᓂᖅ 2011-2014-ᒥᑦ (SWG 2016). 
ᓱᓇᑐᐃᓐᓇᓕᕆᓂᕐᒧᑦ ᐱᓕᕆᐊᖃᖅᑐᑦ ᑲᓇᑕᒥᑦ/ᐊᑯᑭᑦᑐᕐᒥᑦ ᐊᑕᐅᑦᑎᒃᑯᑦ ᐱᓕᕆᔩᑦ ᓇᓄᕐᓄᑦ (JCPB) ᓄᑖᓂᒃ 
ᐊᓯᖏᓐᓂᒃ ᖃᐅᔨᓴᐃᖁᔨᔪᑦ ᕿᑎᕈᔪᐊᓂᑦ 2020-ᖏᓐᓂᑦ, ᐊᒻᒪᓗ ᐊᑕᐅᑦᑎᒃᑯᑦ ᐱᓕᕆᐊᖑᓂᐊᖅᑐᒃᓴᐅᑉᓗᓂ 
ᑲᒪᒋᔭᐅᓗᓂ JCPB-ᑯᓐᓄᑦ ᐱᒋᐊᓕᓵᖅᑎᓪᓗᒋᑦ 2020. ᓛᓐᑳᔅᑐ Sound-ᒥᑦ (Lancaster) ᐃᓚᖏᑦ ᓇᓄᐃᑦ, 
ᑲᓇᖕᓇᖓᓃᑦᑐᑦ ᐅᑭᐅᖅᑕᖅᑐᒥᑦ ᐃᒪᐅᑉ, ᖃᑉᓯᐅᓂᖏᓐᓄᑦ ᓈᓴᐃᓂᐊᖅᑐᑦ ᐅᐱᕐᖔᖑᓕᖅᐸᑦ 2021-ᒥᑦ. 

ᐊᑐᕐᓗᒋᑦ ᒪᓕᒐᖏᑦ NISR-ᑯᑦ, ᓯᕗᓂᒃᓴᒥᑦ ᖃᐅᔨᓴᐃᓂᖅ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐱᔭᕆᐊᓖᑦ ᐅᑭᐅᖅᑕᖅᑐᒥᑦ 
ᐃᒪᖓᓄᑦ ᖃᐅᔨᒪᓂᕆᔭᐅᔪᒃᑯᑦ ᐱᕙᓪᓕᐊᓂᒃᑰᓂᐊᖅᑐᒃᓴᐅᔪᖅ, ᖃᐅᔨᓴᐃᔩᑦ ᐊᒻᒪᓗ ᓄᓇᓕᖕᒥᑦ ᖃᐅᔨᒪᓂᖃᖅᑐᑦ 
ᐱᓕᕆᖃᑎᒌᒡᓗᑎᒃ ᐋᖅᑭᒃᓯᓂᐊᕐᓗᑎᒃ ᑲᒪᖃᑕᐅᓗᑎᒃ ᖃᐅᔨᒋᐊᖃᑦᑕᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᑐᕌᖓᔪᓂᒃ 
ᓴᙱᒃᑎᑦᑎᔪᑦ ᑕᒪᐃᓐᓂᒃ ᖃᐅᔨᒪᓂᕆᔭᐅᔪᓂᒃ ᐋᖅᑭᐅᒪᔪᓄᑦ. ᐊᑯᑭᑦᑐᕐᒥᑦ, ᐃᓚᐅᑎᑦᑎᔪᒪᔪᑦ ‘ᐊᑐᖅᑎᐅᑉ 
ᖃᐅᔨᒪᓂᖓᓂᒃ’ ᐱᓕᕆᐊᖏᓐᓂᑦ, ᐃᓚᐅᓗᑎᒃ ᖃᐅᔨᒪᓂᕆᔭᐅᔪᑦ ᒪᖃᐃᑎᓂᑦ, ᐃᖃᓪᓕᐊᖅᑎᓂᑦ ᐊᓯᖏᓐᓂᓪᓗ 
ᐊᑐᖃᑦᑕᖅᑐᓂᒃ. ᓄᑖᖅ ᖃᐅᔨᓴᐃᓂᕐᒧᑦ ᖃᓄᖅᑑᕈᑎ ᓈᒻᒪᒋᔭᐅᔭᕆᐊᖃᖅᑐᖅ ᐊᑯᑭᑦᑐᕐᒥᑦ ᒐᕙᒪᒃᑯᓐᓄᑦ ᐊᒻᒪᓗ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓴᖅᑭᑕᐅᓗᓂ 2021-ᒥᑦ. ᖃᐅᔨᒪᓂᓗᒃᑖᕐᓚᐃᑦ ᐱᔾᔪᑎᖃᓗᐊᖅᑐᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐱᓂᐊᖅᑐᑦ ᓄᓇᓕᖕᓂᑦ 
ᖃᐅᔨᒪᓂᖃᖅᑐᓂᑦ. ᓂᕆᐅᒋᔭᐅᔪᖅ ᓯᕗᓂᒃᓴᒥᑦ ᐃᓚᓕᐅᑎᓂᐊᕐᓂᖏᑦ ᑕᒪᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ 
ᓄᓇᓕᖕᒥᐅᑕᐃᑦ ᐊᒻᒪᓗ ᒪᖃᐃᑏᑦ ᖃᐅᔨᒪᓂᖏᓐᓂᑦ, ᐊᑕᐅᑦᑎᒃᑯᑦ ᐃᓚᐅᓗᑎᒃ ᓱᓇᑐᐃᓐᓇᓕᕆᓂᕐᒧᑦ ᖃᐅᔨᒪᔭᐅᔪᑦ, 
ᐃᓗᐃᑦᑑᖓᔪᒥᒃ ᑐᑭᓯᐊᓕᖅᑎᑦᑎᓂᖃᕐᓂᐊᖅᑐᖅ ᐅᑭᐅᖅᑕᖅᑐᒥᑦ ᐃᒪᖓᓄᑦ ᐋᖅᑭᐅᒪᔪᒥᑦ ᐱᓕᕆᐊᖃᕐᓂᐊᕐᓗᓂ 
ᓯᕗᓪᓕᖅᐸᐅᑎᔭᐅᔪᒪᔪᓂᒃ ᐊᖏᖃᑎᒌᒃᓯᒪᔪᒃᑯᑦ ᐱᒻᒪᕆᐅᔪᒥᑦ. ᐃᓄᐃᑦ ᐊᒻᒪᓗ ᓄᓇᓕᖕᒥᐅᑕᐃᑦ ᐊᑐᖃᑦᑕᖅᑐᑦ ᑕᒫᓂ 
ᐊᒃᑐᐊᓂᖃᑦᑎᐊᖅᑐᑦ ᐊᒻᒪᓗ ᖃᐅᔨᒪᓂᖃᑦᑎᐊᖅᑐᑦ ᑕᒫᓃᑦᑐᓂᒃ ᓂᕐᔪᑎᓂᒃ, ᐃᓚᐅᑉᓗᑎᒃ ᑕᐃᑉᓱᒪᓂᑐᖃᕐᒥᑦ 
ᑐᑭᓯᐅᓃᑦ ᖃᓂᑦᑐᒥᑦ ᐊᓯᐊᙳᕐᓂᖏᓐᓂᑦ. ᑕᐃᒪᓐᓇᒧᑦ, ᓄᓇᓕᖕᒥᐅᑕᐃᑦ ᐊᔾᔨᐅᖏᑦᑐᒃᑯᑦ ᐃᓂᖃᖅᑎᑕᐅᔪᑦ 
ᐅᑭᐅᓗᒃᑖᕐᒥᑦ, ᐊᔪᙱᓐᓂᐊᖅᑐᓂᒃ ᖃᐅᔨᒋᐊᖃᑦᑕᕐᓗᑎᒃ ᐅᑭᐅᖅᑕᖅᑐᒥᑦ ᐃᒪᖓᓂᑦ (ᓲᕐᓗ, ᐃᓄᖕᓄᑦ ᑲᒪᒋᔭᐅᓗᑎᒃ 
ᑐᕌᖓᔪᑦ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᑦ 2020), ᑐᑭᓯᐊᓕᖅᑎᑦᑎᔪᖕᓇᖅᑐᖅ ᐅᑭᐅᑉ ᐃᓚᖓᒍᑦ ᐊᒻᒪᓗ 
ᐊᑯᓂᐅᔪᒥᑦ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᓯᐊᙳᕐᓂᖏᑦ ᐊᔪᕐᓇᕋᔭᖅᑐᖅ ᖃᑯᑎᒃᑯᑦ ᓇᐃᑦᑑᓗᒋᑦ ᖃᐅᔨᓴᐃᓂᒃᑯᑦ. 
ᓄᓇᓕᖕᒥᑦ ᑐᑭᓯᐅᒪᔾᔪᑏᑦ ᑐᓂᐅᑕᐅᔪᑦ, ᓄᑖᑦ ᐃᓚᒋᔭᐅᔪᑦ ᐅᕝᕙᓘᓐᓃᑦ ᐊᒃᓱᕈᕐᓇᖅᑎᑦᑎᔪᑦ ᐅᑭᐅᖅᑕᖅᑐᒥᑦ 
ᐃᒪᖓᓄᑦ ᖃᐅᔨᔭᐅᔪᖕᓇᖅᑐᑦ, ᐃᑲᔪᕐᓗᑎᒃ ᓯᕗᓂᒃᓴᒥᑦ ᖃᓂᐃᖓᓂᐊᕐᓂᓕᕆᓂᖃᑕᐅᓂᕐᒧᑦ ᖃᐅᔨᓴᐃᓂᕐᒧᑦ ᐊᒻᒪᓗ 
ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᑦ. ᐱᒻᒪᕆᐅᔪᖅ ᒐᕙᒪᐃᑦ ᐊᒻᒪᓗ ᓱᓇᑐᐃᓐᓇᓕᕆᔪᖅ/ᖃᐅᔨᓴᐃᔪᖅ ᓄᓇᓕᒃ 
ᐱᕙᓪᓕᐊᑎᑦᑎᖃᑕᐅᓗᑎᒃ ᖃᐅᔨᓴᐃᓂᕐᒧᑦ ᐊᑐᕐᓂᐊᖅᑐᓂᒃ, ᖃᐅᔨᓴᐃᓂᐅᔪᖅ ᐃᑲᔪᐃᓂᖃᕐᓂᐊᕐᓗᓂ ᓄᓇᓕᖕᓂᑦ. 

ᐃᓚᖏᑦ ᓇᓗᓇᓗᐊᖅᑐᑦ ᐊᒻᒪᓗ ᖃᐅᔨᒪᓂᕐᒥᒃ ᐱᑕᖃᙱᑦᑐᑦ ᑎᑎᕋᖅᓯᒪᔪᑦ ᑕᒡᕙᓂ ᐅᓂᑉᑳᒥᑦ ᐃᑲᔪᐃᓂᖃᕆᐊᖃᖅᑐᑦ 
ᓯᕗᓂᒃᓴᒥᑦ ᖃᐅᔨᓴᐃᓂᕐᒧᑦ ᓯᕗᓪᓕᖅᐸᐅᑎᔭᐅᔪᒪᔪᓂᒃ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐊᒻᒪᓗ ᐱᓕᕆᐊᖃᕐᓗᑎᒃ 
ᑐᓴᐅᒪᓂᖃᕐᓂᒃᑯᑦ ᓯᕗᓂᒃᓴᒥᑦ ᐊᑐᐊᒐᓕᐅᕆᓂᕐᒧᑦ ᐃᓱᒪᓕᐊᖑᓂᐊᖅᑐᓂᒃ. ᑭᓯᐊᓂ, ᖃᐅᔨᓴᐃᓂᕐᒧᑦ 
ᓯᕗᓪᓕᖅᐸᐅᑎᔭᐅᔪᒪᔪᑦ ᐊᑯᓂᐅᓂᖅᓴᒥᒃ ᖃᖓᒃᑰᖓᓂᖃᕆᐊᖃᕐᓂᐊᖅᑐᑦ ᑲᒪᔭᖃᑦᑎᐊᕐᓂᐊᕐᓗᓂ ᓱᓇᑐᐃᓐᓇᓂᒃ 
ᑐᑭᖃᖅᑐᒃᑯᑦ ᐊᓯᐊᙳᕐᓂᐊᕐᓗᓂ ᐊᖏᑦᑎᐊᖅᑐᒥᒃ ᐋᖅᑭᐅᒪᔪᖅ. ᐱᓕᕆᖃᑎᒌᖕᓂᖃᕆᐊᖃᕐᓂᐊᕐᒥᔪᖅ ᑲᓇᑕᓗ ᐊᒻᒪᓗ 
ᐊᑯᑭᑦᑐᖅ ᐱᕙᓪᓕᐊᓂᐊᕐᓗᒍ ᐊᖏᔫᔪᖅ ᐊᔾᔨᒌᙱᑦᑐᓄᑦ ᑲᒪᒋᔭᐅᔪᖅ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᐋᖅᑭᐅᒪᔪᒥᒃ 
ᖃᐅᔨᓴᐃᓂᕐᒧᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐸᕐᓇᐅᑎ.ᑲᓇᑕ, ᐊᑯᑭᑦᑐᖅ, ᐊᒻᒪᓗ ᑎᐊᓐᒫᒃ 
ᓯᕗᓪᓕᖅᐸᐅᑎᔭᕆᐊᓕᖕᓂᑦ ᐱᓕᕆᐊᓂᒃᓯᒪᔪᑦ ᐊᒻᒪᓗ ᐱᓕᕆᖃᑎᒋᑉᓗᒋᑦ ᐅᑭᐅᖅᑕᖅᑐᒥᑦ ᑲᑎᒪᔩᑦ. ᓱᓇᑐᐃᓐᓇᓕᕆᔩᑦ, 
ᐊᒻᒪᓗ ᐊᔪᙱᓐᓂᖃᖅᑐᑦ ICC-ᑯᓐᓂᑦ, ᖃᐅᔨᒋᐊᖃᑦᑕᖅᑐᑦ ᐊᒻᒪᓗ ᖃᐅᔨᓴᐃᓂᕐᒧᑦ ᑐᕌᖓᔪᓕᕆᑉᓗᑎᒃ 
ᐊᓯᐅᔨᑦᑕᐃᓕᔪᑦ ᐅᑭᐅᖅᑐᖅᑐᒥᑦ ᐱᕈᖅᑐᓕᕆᔨᒃᑯᑦ ᐊᒻᒪᓗ ᐆᒪᔪᓕᕆᔨᒃᑯᓐᓂᑦ (CAFF) ᐊᒻᒪᓗ ᐅᑭᐅᖅᑕᖅᑐᒥᑦ 
ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᖃᐅᔨᓴᐃᓂᕐᒧᑦ ᑐᕌᖓᔪᓕᕆᔨᒃᑯᓐᓂᑦ (AMAP). ᐃᓚᐅᔪᑦ ᐱᓕᕆᖃᑎᒌᒃᑐᑦ 
ᓴᖅᑭᑕᐅᓚᐅᖅᑐᑦ ᒪᓕᒃᖢᒋᑦ ᐅᑭᐅᖅᑕᖅᑐᒥᑦ ᐆᒪᔪᑦ ᐊᔾᔨᒌᙱᑦᑐᓂᒃ ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᖅ (CBMP), 
ᐊᒻᒪᓗ AMAP ᐱᐅᖏᑦᑐᓕᕆᓂᕐᒧᑦ ᑐᕌᖓᔪᖅ, ᐊᒻᒪᓗ ᐊᐳᑎ, ᐃᒪᖅ, ᓯᑯ ᐊᒻᒪᓗ ᖁᐊᖑᐃᓐᓇᐅᔭᖅᑐᖅ 
ᐅᑭᐅᖅᑐᖅᑐᒥᑦ (SWIPA) ᖃᐅᔨᓴᐃᓂᖅ (AMAP 2017). ᐊᒻᒪᓗᒃᑲᓐᓂᖅ, ᐅᑭᐅᖅᑐᖅᑐᒥᑦ ᑲᑎᒪᔩᑦ, ᒥᐊᓂᖅᓯᔪᑦ 
ᐅᑭᐅᖅᑕᖅᑐᒥᑦ ᑕᕆᐅᕐᒥᐅᑕᐃᑦ ᐊᕙᑎᖓᓐᓂᑦ (PAME), ᐊᔪᙱᓐᓂᖃᖅᑐᓂᒃ ᑲᑎᒪᔨᑖᓚᐅᖅᑐᑦ, ᐊᒻᒪᓗ 
ᒪᓕᒃᑕᐅᔪᒃᓴᓂᒃ ᐊᒻᒪᓗ ᐊᑐᖅᑕᐅᓂᐊᖅᑐᓂᒃ ᓯᕗᒻᒧᒋᐊᕐᓂᐊᕐᓗᒋᑦ ᐱᕈᖅᐸᓪᓕᐊᓂᖃᖃᑎᒎᒃᑐᓂᒃ ᐊᐅᓚᑦᑎᓂᕐᑦᒧ 
ᐊᒻᒪᓗ ᐱᕙᓪᓕᐊᔭᐅᓂᖏᑦ ᑕᕆᐅᕐᒥᐅᑕᓂᒃ ᒥᐊᓂᖅᓯᕝᕕᐅᔪᓄᑦ ᐱᓕᕆᖃᑎᒌᒃᑯᑦ ᐅᑭᐅᖅᑕᖅᑐᓗᒃᑖᕐᒦᖓᔪᒥᑦ. 
ᐆᒃᑑᑎᒋᓗᒍ, ᐱᒻᒪᕆᐅᔪᖅ ᐊᐅᓚᑦᑎᓂᐊᕐᓗᓂ ᐊᒃᑐᐊᖃᑎᒌᓐᓂᖃᖅᑐᒃᑯᑦ ᐱᓕᕆᖃᑎᒌᖕᓂᕐᒥᒃ (ᓲᕐᓗ, ᑕᓪᓗᕈᑎᐅᑉ 
ᐃᒪᖓ ᑲᓇᑕᒥᑦ ᑕᕆᐅᕐᒥᐅᑕᓂᒃ ᐊᓯᐅᔨᑦᑕᐃᓕᖃᕐᕕᐅᔪᖅ ᐊᒻᒪᓗ ᑐᕙᐃᔪᐃᑦᑐᖅ ᑲᓇᑕᒥᑦ). ᐃᓱᒪᒋᔭᐅᔭᕆᐊᖃᖅᑐᑦ 
ᑖᑉᑯᐊ ᐱᓕᕆᖃᑎᒌᒃᑐᑦ ᐊᒻᒪᓗ ᐊᑐᖅᑕᐅᔪᒃᓴᐃᑦ ᐱᕙᓪᓕᐊᓂᐊᕐᓗᓂ ᓯᕗᓂᒃᓴᒥᑦ, ᓄᓇᕐᔪᐊᕐᒥᑦ ᐊᑕᐅᑦᑎᒃᑯᑦ 
ᐊᐅᓚᑦᑎᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᖃᐅᔨᒋᐊᖃᑦᑕᕐᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ.  

ᖃᐅᔨᓴᐃᓂᕐᒧᑦ ᐃᓱᒪᒃᓴᖅᓯᐅᕈᑏᑦ 

1. ᑲᔪᓯᔪᒥᒃ ᐊᒻᒪᓗ ᐊᑯᓂᐅᔪᒥᒃ ᑲᑎᖅᓱᐃᓗᓂ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ ᓈᓴᐅᑎᓂᒃ/ᑎᑎᖅᑲᓂᒃ ᐃᑲᔪᕐᓂᐊᖅᑐᖅ 
ᖃᐅᔨᒪᓂᕐᓂᒃ ᐱᔭᐅᔭᕆᐊᓖᑦ ᓯᕗᓂᒃᓴᒥᑦ ᐃᓱᒪᓕᐅᕆᓂᕐᒧᑦ ᐅᑭᐅᖅᑕᖅᑐᒥᑦ ᐃᒪᐅᑉ ᒥᒃᓵᓄᑦ. ᐋᖅᑭᒃᓯᖁᔨᓯᒪᔪᑦ 
ᐅᑭᐅᓗᒃᑖᕐᒥᑦ ᖃᐅᔨᒋᐊᖃᑦᑕᓂᕐᒧᑦ (ᓲᕐᓗ, ᑕᒡᕙᐅᓗᑎᒃ) ᐃᓂᐅᔪᓂᒃ ᑕᒫᓂ ᕿᒥᕐᕈᓂᐊᕐᓗᒍ ᑕᕆᐅᖅ, ᑕᕆᐅᕐᒥᑦ 
ᓯᑯ, ᐊᒻᒪᓗ ᐊᓂᖅᓵᖅᑐᖅᑕᑉᑎᖕᓂᑦ ᐃᓚᒋᔭᐅᔪᑦ, ᑕᒪᒃᑯᐊ ᐱᔭᕆᐊᖃᕐᒪᑕ ᑐᑭᓯᐊᓂᐊᕐᓗᓂ ᑕᒪᑐᒥᙵᑦ, 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐆᒪᓂᖃᖅᑐᓂᒃ, ᐊᒻᒪᓗ ᐃᓚᒋᔭᐅᔪᑦ ᖃᓄᐃᓕᐅᕐᓂᖏᓐᓄᑦ, ᐊᒻᒪᓗ ᐊᓯᐊᙳᖃᑦᑕᕐᓂᖅ ᐊᒻᒪᓗ ᐊᓯᐊᙳᕐᓂᖓᑕ 
ᐅᑭᐅᖅᑕᖅᑐᒥᑦ ᐃᒪᐅᑉ. ᐱᓗᐊᖅᑐᒥᑦ, ᓄᓇᓕᖕᒦᖓᔪᒥᑦ ᓯᓚᒥᒃ ᖃᐅᔨᔭᐅᔪᑦ ᐃᑲᔪᕈᖕᓇᖅᑐᑦ ᖃᐅᔨᓂᐊᕐᓗᓂ 
ᐊᒻᒪᓗ ᖃᐅᔨᒪᓕᖅᐹᓪᓕᖅᑎᑦᑎᒃᑲᓐᓂᕐᓗᓂ ᓯᓚᐅᑉ ᒥᒃᓵᓄᑦ ᐱᑕᖃᙱᑦᑐᓂᒃ.  

2. ᓯᕗᓂᒃᓴᒥᑦ ᑕᒫᓂ ᐊᐅᓚᑦᑎᓂᕐᒥᑦ ᐃᓱᒪᒋᔭᐅᔪᖅ, ᖃᐅᔨᓴᐃᓂᖅ ᑕᕆᐅᑉ ᓯᑯᖓᓂᑦ (ᓲᕐᓗ, ᖃᐅᔨᔭᐅᔪᑦ ᓯᑯᐃᑦ 
ᐊᐅᓪᓚᖅᑐᑦ, ᑕᒪᐃᓐᓂᒃ ᓯᑯᐃᑦ ᐊᒻᒪᓗ ᓯᕐᒦᑦ, Nares Strait-ᑯᑦ, ᐊᒻᒪᓗ ᓯᑯᕙᓪᓕᐊᓂᖅ ᐊᒻᒪᓗ 
ᐊᐅᒃᐸᓪᓕᐊᓂᖓ ᓯᑯᓯᒪᔫᑉ) ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᒻᒪᕆᐅᓂᐊᖅᑐᖅ ᖃᐅᔨᒪᓕᖅᐹᓪᓕᕐᓗᒍ ᖃᓄᖅ 
ᒥᒃᖠᒋᐊᕐᓃᑦ ᑕᕆᐅᑉ ᓯᑯᖏᑦ ᐱᑎᑦᑎᓇᔭᕐᓂᖏᑦ ᐊᑯᓂᐅᑎᒋᓂᖏᓐᓄᑦ ᓯᑯᐃᑦ ᐊᐅᓚᔪᑦ, 
ᐱᓕᐅᕆᕙᓪᓕᐊᓗᐊᕐᓂᕐᓂᒃ, ᐊᒻᒪᓗ ᒪᓂᒪᓂᖏᑦ ᐃᓂᐅᔪᑦ ᓯᑯᒥᑦ ᐊᑐᖃᑦᑕᖅᑐᓄᑦ ᓂᕐᔪᑎᓄᑦ. ᐊᒻᒪᓗ, 
ᐱᒻᒪᕆᐅᖕᒥᔪᖅ ᑐᑭᓯᐊᓗᒋᑦ ᐱᓕᕆᖃᑎᒌᖕᓂᖏᑦ ᓯᕐᒦᑦ ᐊᒻᒪᓗ ᐃᒪᐃᑦ ᖃᓄᐃᓕᐅᕐᓂᕆᔭᖏᑦ, ᐊᒻᒪᓗ 
ᓱᑎᑦᑎᓂᖏᑦ ᐱᓕᐅᕆᕙᓪᓕᐊᓗᐊᖅᑐᓄᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ.  

3. ᖃᐅᔨᒋᐊᖃᑦᑕᐃᓐᓇᕆᐊᖃᖅᑐᑦ ᖃᐅᔨᓴᐃᓗᑎᒡᓗ ᖃᐅᔨᓂᐊᕐᓗᒋᑦ ᓇᓗᓇᐃᖅᓯᔾᔪᑏᑦ ᐊᓯᐊᙳᕐᓂᖓᓄᑦ 
ᐅᑭᐅᖅᑕᖅᑐᒥᑦ ᐃᒪᖓᓂᑦ ᐋᖅᑭᐅᒪᔪᖅ. ᐆᒃᑑᑎᒋᓗᒍ, ᐅᐊᖕᓇᒧᑦ ᐊᐅᓚᓂᖏᑦ ᓂᒋᕐᒥᐅᑕᐃᑦ ᓂᕐᔪᑏᑦ ᓲᕐᓗ 
ᐅᕕᓗᐃᑦ, ᐃᔨᑑᑦ ᐃᖃᓗᐊᓛᑦ, ᐊᒻᒪᓗ ᓯᐅᕋᕐᒥᐅᑕᐃᑦ, ᓇᓗᓇᐃᖅᓯᔾᔪᑕᐅᑐᐃᓐᓇᕆᐊᖃᖅᑐᑦ ᐊᓯᐊᙳᕐᓂᖓᓄᑦ 
ᐅᑭᐅᖅᑕᖅᑐᒥᑦ ᐃᒪᖅ. ᑎᖕᒥᐊᑦ ᐊᒻᒪᓗ ᑕᕆᐅᕐᒥᐅᑕᐃᑦ ᓂᕐᔪᑏᑦ ᓇᓗᓇᐃᖅᓯᔾᔪᑎᑦᑎᐊᕙᐅᔪᖕᓇᕐᒥᔪᑦ 
ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᓯᐊᙳᕐᓂᖏᓐᓄᑦ ᑲᑎᖃᑦᑕᕐᒪᑕ ᐃᓂᐅᔪᓂᑦ ᐱᓕᐅᕆᕙᓪᓕᐊᓂᖃᖅᑐᓂᒃ ᐊᒻᒪᓗ 
ᐊᑐᖅᑕᐅᔪᖕᓇᖅᑐᑦ ᖃᐅᔨᓂᐊᕐᓗᓂ ᐃᓂᒋᔭᐅᔪᓂᒃ, ᐊᒻᒪᓗ ᖃᐅᔨᑎᑦᑎᓗᑎᒃ ᐊᓯᐊᙳᕐᓂᖏᑦ ᐅᑎᖅᑕᖃᑦᑕᖅᑐᑦ 
ᐊᒻᒪᓗ ᐊᑐᖅᑕᐅᓂᖓᑕ ᐃᓂᐅᔪᖅ ᐅᑭᐅᒥᑦ ᐅᑭᐅᒧᑦ. 

4. (ᐱᑦᓯᐅᓛᑦ ᐊᒻᒪᓗ ᐊᖅᐸᐃᑦ ᑕᒪᕐᒥᒃ ᐃᒃᐱᒋᓴᕋᐃᑦᑑᔪᒃ ᐊᓯᐊᙳᕐᓂᐅᔪᓄᑦ ᓂᕿᒋᔭᐅᔪᓄᑦ, ᐊᒻᒪᓗ ᑖᑉᑯᐊᒃ 
ᐱᒻᒪᕆᐅᓂᖅᐹᖑᑉᓗᑎᒃ ᖃᐅᔨᓴᕐᓗᒋᑦ (ᓲᕐᓗ, ᖃᑉᓯᐅᓂᖏᓐᓄᑦ ᐱᕙᓪᓕᐊᓂᖅ, ᒪᓂᔪᑦ ᓂᕿᒋᔭᐅᔪᑦ, 
ᓂᕆᖃᑦᑕᕐᓂᖏᑦ ᐱᐊᓛᖏᑦ, ᐊᒻᒪᓗ ᐱᐊᓛᓕᐅᑦᑎᐊᕈᖕᓇᕐᓂᖏᑦ). 

5. ᖃᐅᔨᓴᐃᓂᖅ ᐊᒻᒪᓗ ᐆᒃᑐᕋᐃᓗᓂ ᐱᔭᐅᔪᑦ ᓂᕐᔪᑎᓂᒃ ᐊᔪᕐᓇᙱᑦᑐᖅ ᖃᐅᔨᓂᐊᕐᓗᓂ ᐊᓯᐊᙳᖅᑐᓂᒃ ᐊᕙᑎᒥᑦ. 
ᐃᓂᖓᓄᑦ ᐊᔪᕐᓇᖅᑑᔪᑦ ᐅᖓᓯᒃᑐᓃᑦᑐᓂᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ, ᑭᓯᐊᓂ ᐱᒻᒪᕆᐅᔪᖅ ᐊᖏᔫᖓᔪᒃᑯᑦ 
ᐊᓯᐊᙳᕐᓂᐅᔪᓄᑦ. 

6. ᓄᑖᙳᖅᑎᕐᓗᒋᑦ ᑐᑭᓯᐅᒪᔾᔪᑏᑦ ᐊᓯᐊᙳᖅᐸᓪᓕᐊᔪᓄᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ 
ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ, ᐃᓚᐅᓗᑎᒃ ᐱᔾᔪᑕᐅᔪᑦ ᐃᓄᐃᑦ ᖃᓄᐃᓕᐅᕐᓂᖏᓐᓄᑦ ᐊᒻᒪᓗ ᐊᒃᓱᕈᕐᓇᐅᑏᑦ. 
ᐱᔭᕆᐊᖃᖅᑐᖅ ᐃᑲᔪᕐᓂᐊᕐᓗᓂ ᐊᔪᙱᓐᓂᐊᖅᑐᒥᒃ ᓂᕐᔪᑎᓂᒃ ᐊᓯᐅᔨᑦᑕᐃᓕᕐᓂᒧᑦ ᐊᒻᒪᓗ ᓂᕿᒋᔭᐅᓗᑎᒃ ᐊᒻᒪᓗ 
ᓂᐅᕕᐊᒃᓴᓄᑦ ᐱᑕᕆᔭᐅᔪᑦ ᑕᐃᑲᓂ ᐊᑭᐊᓂᓘᓐᓃᑦ ᐅᑭᐅᖅᑕᖅᑐᒥᑦ ᐃᒪᖓᓂᑦ.  

7. ᐃᓂᐅᔪᒥᑦ ᓄᓇᙳᐊᓕᐅᕆᓗᓂ/ᖃᕆᑕᐅᔭᒃᑯᑦ ᑐᖅᑯᖅᓯᒪᔪᓂᒃ ᐊᒻᒪᓗ ᐃᓂᒋᔭᐅᖃᑦᑕᖅᑐᓂᒃ ᖃᐅᔨᓴᐃᓂᕐᒧᑦ 
ᐅᑭᐅᖅᑕᖅᑐᒥᑦ ᐃᒪᖓᓂᑦ ᐱᒻᒪᕆᐅᔪᑦ ᐊᑐᖅᑕᐅᓂᐊᕐᓗᑎᒃ ᑭᒡᓕᓕᐅᕆᓂᕐᒧᑦ ᐃᑲᔪᕐᓂᐊᖅᑐᓂᒃ ᓯᕗᓂᒃᓴᒥᑦ 
ᐅᖃᓪᓗᕆᒃᓴᐅᑕᐅᓂᐊᕐᓗᑎᒃ ᐱᒻᒪᕆᐅᔪᑦ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᑦ ᐃᓂᐅᔪᓂᒃ, ᐊᒻᒪᓗ 
ᐊᖏᒡᓕᒋᐊᖅᑕᐅᔪᖕᓇᑦᑎᐊᕐᓗᑎᒃ ᓯᕗᓂᒃᓴᒥᑦ (ᓲᕐᓗ ᓄᑖᙳᖅᑎᕐᓗᒋᑦ ᖃᓕᕇᑦ, ᐱᕝᕕᐅᔪᑦ ᑐᑭᓯᐅᒪᔾᔪᑎᓂᒃ). 
ᐊᒻᒪᓗ, ᑐᓂᐅᑎᖃᑦᑕᐅᑎᓃᑦ ᐅᒃᑯᐃᖓᔪᒃᑯᑦ-ᐱᔭᐅᔪᖕᓇᕐᓗᑎᒃ ᓈᓴᐅᑎᓄᑦ/ᑎᑎᖅᑲᓄᐊᕈᑏᑦ ᐱᐅᓂᖅᓴᒥᒃ 
ᐊᔾᔨᒌᖓᔪᖕᓇᖅᑐᑦ ᐊᒻᒪᓗ ᐱᔭᐅᓗᑎᒃ ᑕᒪᒃᑯᓄᙵ ᓈᓴᐅᑎᓄᑦ/ᑎᑎᖅᑲᓄᑦ ᑲᑎᓯᒪᔪᑦ ᐊᔾᔨᒌᙱᑦᑐᑦ ᓄᓇᓂᑦ. 

ᑭᒡᓕᖃᕐᓃᑦ ᐊᒻᒪᓗ ᓈᓴᐅᑏᑦ/ᑎᑎᖅᑲᐃᑦ 

ᐅᑭᐅᖅᑕᖅᑐᒥᑦ ᐃᒪᖅ ᖃᑯᑎᒃᑯᑦ ᖃᐅᔨᓴᖅᑕᐅᖃᑦᑕᖅᓯᒪᑎᓪᓗᒍ ᑕᐃᒪᙵᓂᑦ 1867-ᒥᑦ, ᐊᒥᓱᓂᑦ ᖃᐅᔨᒪᓂᕆᔭᐅᔪᑦ 
ᐱᑕᖃᙱᑦᑐᑦ ᐊᒻᒪᓗ ᐊᒃᓱᕈᕐᓇᖅᑎᑦᑎᔪᖅ ᕿᒥᕐᕆᓂᐊᖅᑎᓪᓗᒋᑦ ᐊᑯᓂᐅᔪᒥᑦ ᖃᓄᐃᓕᐅᕐᓂᐅᔪᓂᒃ. ᐅᖃᖅᓯᒪᓂᖓᑐᑦ 
ᖃᓛᓂᑦ, ᐊᒥᓱᐃᑦ ᐱᔾᔪᑕᐅᔪᑦ ᐱᑕᖃᙱᑦᑐᑦ ᓈᓴᐅᑎᓂᒃ/ᑎᑎᖅᑲᓂᒃ (ᓲᕐᓗ, ᓯᑯᒦᑦᑐᑦ ᑐᖑᔪᖅᑐᑦ ᐱᕈᖅᑐᐃᑦ, 
ᐊᔾᔨᐅᖏᑦᑐᑦ ᓯᑯᒥᑦ ᐃᓂᒋᔭᐅᖃᑦᑕᖅᑐᑦ, ᐃᒪᐃᑦ/ᓯᒡᔭᐃᑦ ᐱᓕᕆᖃᑎᒌᖕᓂᖏᑦ, ᐊᒻᒪᓗ ᓯᓚᒧᑦ ᓇᓚᐅᑦᑖᕆᓃᑦ). 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᐱᔾᔪᑎᖃᕈᖕᓇᖅᑐᖅ, ᐃᓚᖓᒍᑦ, ᐅᖓᓯᖕᓂᖓᓄᑦ ᐅᑭᐅᖅᑕᖅᑐᒥᑦ ᐃᒪᖅ, ᖁᑦᑎᒃᑐᒥᑦ ᑲᑎᓐᓂᖃᕐᓂᖏᑦ ᐊᒻᒪᓗ 
ᐊᖏᔫᓂᖓᑕ, ᖃᑯᑎᒃᑯᓪᓗ, ᑭᒡᓕᖃᕐᓂᕐᒧᑦ ᐊᒃᓱᕈᕐᓇᐅᑏᑦ. ᑕᐃᒪᓐᓇᒧᑦ, ᖃᑯᑎᒃᑰᖓᔪᑦ ᖃᐅᔨᓴᐃᓂᕐᒧᑦ ᑐᕌᖓᔪᑦ 
ᐊᒻᒪᓗ ᐊᔾᔨᒌᙱᑦᑐᓂᒃ ᐆᒃᑐᕋᐃᓃᑦ ᑲᓇᑕᓗ ᐊᑯᑭᑦᑐᕐᓗ, ᓇᐃᑦᑐᓂᒃ ᐱᕕᖃᕐᓂᐅᔪᓂᒃ ᐊᒻᒪᓗ ᓇᓗᓇᖅᑐᓂᒃ 
ᖃᓄᐃᓐᓂᖅᓴᐅᓂᖏᓐᓅᖅᑐᓂᒃ ᖃᕆᑕᐅᔭᒃᑯᑦ ᑐᖅᑯᖅᓯᒪᔪᓄᑦ, ᑲᑉᐳᔾᔭᓅᖅᑐᑦ ᐊᒻᒪᓗ ᑲᑎᖅᓱᐃᓂᕐᒧᑦ ᐊᑐᖅᑕᐅᔪᑦ 
ᐱᕙᓪᓕᐊᓯᒪᔪᑦ. ᐊᒻᒪᓗ, ᑲᑎᖅᓱᐃᓂᕐᒧᑦ ᐊᑐᖅᑕᐅᔪᑦ ᐊᒻᒪᓗ ᒪᓂᒪᔪᑦ ᓴᖅᑭᑕᐅᓯᒪᔪᑦ ᖃᐅᔨᒪᓂᕆᔭᐅᔪᑦ 
(ᓄᓇᖃᖅᑳᖅᑐᑦ/ᓄᓇᓕᖕᒥᑦ ᐊᒻᒪᓗ ᓱᓇᑐᐃᓐᓇᓕᕆᓂᖅ) ᐊᔾᔨᒌᙱᑦᑐᖕᓇᖅᑐᑦ ᑲᓇᑕᒥᑦ ᐊᒻᒪᓗ ᐊᑯᑭᑦᑐᕐᒥᑦ, 
ᐊᔾᔨᒌᙱᑦᑐᓂᒃ ᐃᒪᓐᓈᖅᑐᐃᓂᖃᕈᑕᐅᑉᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᖃᐅᔨᒋᐊᖃᑦᑕᕐᓂᕐᒧᑦ ᖃᓄᐃᓕᐅᕐᓂᕆᔭᖏᑦ 
ᐊᑐᓂ ᓄᓇᓖᒃ. ᓇᓗᓇᐃᖅᓯᓚᐅᖅᑐᑦ ᐃᓚᖏᑦ ᑕᐃᑉᓱᒪᓂᒥᑦ ᓱᓇᑐᐃᓐᓇᓕᕆᓂᕐᒧᑦ ᓈᓴᐅᑏᑦ/ᑎᑎᖅᑲᐃᑦ 
ᐊᑑᑎᖃᙱᑐᐃᓐᓇᕆᐊᖃᕐᒪᑕ ᒫᓐᓇᐅᔪᖅ ᐃᓱᒪᒋᔭᐅᔪᓄᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ ᐱᕈᖅᐸᓪᓕᐊᓂᖃᖃᑎᒌᒃᑐᓄᑦ 
ᐊᒻᒪᓗ ᐊᑯᓂᐅᔪᒥᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐊᒻᒪᓗ ᓈᓴᐅᑏᑦ/ᑎᑎᖅᑲᐃᑦ ᓈᒻᒪᑐᐃᓐᓇᕆᐊᖃᖅᑐᑦ ᐃᓱᒪᒋᔭᐅᒍᑎᒃ 
ᐊᒃᑐᖅᓯᓂᐅᖃᑦᑕᖅᑐᑦ ᓇᐃᑦᑐᒥᓪᓘᓐᓃᑦ ᐊᓯᐊᙳᖅᑐᓂᒃ ᑕᒪᑐᒧᙵ.  

ᖃᐅᔨᔭᐅᔪᑦ 

ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ ᑎᑭᐅᑎᓯᒪᔪᖅ ᓄᓇᕐᔪᐊᕐᒥᑦ ᑭᒡᓕᐅᔪᒧᑦ (ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᑦ 2020). 
ᐃᓂᐅᔪᖅ ᐱᕈᖅᐸᓪᓕᐊᓂᖃᖃᑎᒌᒃᑐᑲᓪᓚᖕᓄᑦ, ᐱᖅᑯᓯᕆᔭᐅᔪᒥᑦ, ᐱᕈᖅᐸᓪᓕᐊᓂᕐᒧᑦ, ᐊᒻᒪᓗ ᒐᕙᒪᓄᑦ ᐱᒻᒪᕆᐅᑉᓗᓂ, 
ᑲᑎᑎᑦᑎᔪᖅ ᓄᓇᓕᖕᓂᑦ ᐱᕝᕕᐅᕝᕕᖃᑦᑎᐊᖅᑐᓂᑦ ᐊᒻᒪᓗ ᓂᕐᔪᑎᓂᒃ. ᑲᑎᓐᓂᖃᖅᑐᖅ ᐃᑲᔪᖅᑕᐅᔪᖅ ᑕᐃᒪᐅᓂᖏᑦ 
ᓯᑯᐃᑦ ᐊᐅᓚᓃᑦ, ᓯᑯᖃᑦᑕᖅᑐᓄᑦ, ᐊᒻᒪᓗ ᖃᓂᑕᖓᓃᑦᑐᓄᑦ ᓯᒡᔭᓄᑦ ᐊᒻᒪᓗ ᓄᓇᒧᑦ ᓯᑯᓯᒪᔪᒧᑦ, ᐃᓂᒋᔭᐅᔪᑦ ᐊᒻᒪᓗ 
ᐅᑎᖅᑕᕐᕕᐅᖃᑦᑕᕐᓂᕐᒧᑦ ᐊᑉᖁᑎᒋᔭᐅᔪᑦ ᐊᒥᓱᓄᑦ ᐱᒻᒪᕆᐅᔪᓄᑦ ᐅᑭᐅᖅᑕᖅᑐᒥᑦ ᓂᕐᔪᑎᓄᑦ. ᐅᑭᐅᒃᑯᑦ ᐊᒻᒪᓗ 
ᐅᐱᕐᖔᒃᑯᑦ, ᐅᑭᐅᖅᑕᖅᑐᒥᑦ ᐃᒪᖅ ᐃᒪᐅᖃᑦᑕᖅᑐᑦ ᐊᒻᒪᓗ ᐱᒻᒪᕆᐅᔪᑦ ᓯᑯᐃᑦ ᐃᓱᖏᑦ ᐃᓂᒋᔭᐅᑉᓗᑎᒃ 
ᑕᕆᐅᕐᒥᐅᑕᓄᑦ ᓂᕐᔪᑎᓄᑦ. ᐊᐅᔭᕌᖓᑦ, ᒥᓕᔭᓐᖏᓐᓃᑦᑐᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐅᑎᖃᑦᑕᖅᑐᑦ 
ᐅᑭᐅᖅᑕᖅᑐᒥᑦ ᐃᒪᖓᓄᑦ ᓂᕆᔭᖅᑐᖅᖢᑎᒃ ᐊᒻᒪᓗ ᐅᑉᓗᓕᐅᕆᐊᖅᑐᖅᖢᑎᒃ ᐊᒥᓱᓂᑦ ᓯᒡᔭᖏᓐᓂᑦ ᐃᒻᓈᕉᔭᐃᑦ ᐊᒻᒪᓗ 
ᐃᒪᐃᑦ. ᑕᒪᓗᒃᑖᕐᓚᒃ ᐃᒪᐃᑦ ᐊᒻᒪᓗ ᓯᒡᔭᐃᑦ (ᓲᕐᓗ, ᑰᑦ ᐹᖏᑦ, ᐃᒻᓈᕉᔭᐃᑦ, ᓯᕐᒦᑦ ᐃᓱᖏᑦ) ᖃᓂᑕᖓᓂᑦ 
ᐅᑭᐅᖅᑕᖅᑐᒥᑦ ᐃᒪᐅᑉ ᕿᒥᕐᕈᔭᐅᕌᓂᒃᓯᒪᙱᑦᑐᑦ ᐊᒻᒪᓗ ᖃᐅᔨᓴᖅᑕᐅᕌᓂᒃᓯᒪᙱᖦᖢᑎᒃ ᓱᓇᑐᐃᓐᓇᓕᕆᓂᒃᑯᑦ, 
ᑭᓯᐊᓂ ᐊᔾᔨᐅᖏᑦᑐᑦ ᐊᒻᒪᓗ ᐱᓕᐅᕆᕙᓪᓕᐊᓂᕐᒧᑦ ᐃᓂᒋᔭᐅᔪᑦ (ᑕᕆᐅᕐᒥᐅᑕᓄᑦ ᐊᒻᒪᓗ ᓄᓇᒥᐅᑕᓄᑦ) 
ᐊᑐᖅᑕᐅᒻᒪᕆᒃᑐᑦ ᓄᓇᓕᖕᒥᐅᓄᑦ ᓂᕿᒋᔭᐅᑉᓗᑎᒃ, ᓲᕐᓗ ᐃᖃᓗᒃᐱᒃ, ᕿᓇᓗᒐᖅ, ᐊᒻᒪᓗ ᑕᕆᐅᕐᒥᐅᑕᐃᑦ ᑎᖕᒥᐊᑦ. 
ᐊᒻᒪᓗ, ᐃᓚᖏᑦ ᐅᑎᖅᑕᖃᑦᑕᖅᑐᑦ ᓂᕐᔪᑏᑦ, ᓲᕐᓗ ᑑᒑᓖᑦ, ᒪᖃᐃᑕᐅᖃᑦᑕᖅᑐᑦ ᑲᓇᑕᒥᐅᓄᑦ ᐊᒻᒪᓗ 
ᐊᑯᑭᑦᑐᕐᒥᐅᓄᑦ ᐃᓄᖏᓐᓄᑦ ᑎᑭᖦᖢᒍ ᑯᓪᓗᐊᕐᓱᐊᖅ ᐊᒻᒪᓗ ᕿᑭᖅᑕᕐᔪᐊᖅ.  

ᐅᑭᐅᖅᑕᖅᑐᒥᑦ ᐃᒪᖅ ᑕᐃᒪᙵᓂᑐᖃᖅ ᐃᓱᒪᒋᔭᐅᔪᖅ ᐅᑭᐅᖅᑕᖅᑐᒥᑦ ᐆᒪᔪᓂᒃ ᐱᓕᐅᕆᕙᓪᓕᐊᖑᓛᖑᓂᖓᓄᑦ, 
ᑐᑭᓕᐅᖅᑕᐅᔪᖅ ᐱᒋᐊᓵᖅᑐᓄᑦ ᐊᒻᒪᓗ ᓇᓚᐅᑦᑖᖅᑕᐅᔪᖕᓇᖅᑐᓄᑦ ᐱᕈᖅᑐᑦ ᐱᕈᖅᐸᓪᓕᐊᓂᖏᓐᓄᑦ, 
ᐊᔾᔨᐅᖏᑦᑐᒃᑯᑦ ᐊᑐᖃᑦᑕᖅᑐᑦ ᐊᒥᓱᓄᑦ ᐊᖏᔪᒥᒃ ᐃᓂᐅᔪᒧᑦ ᐊᒻᒪᓗ ᐆᒪᓂᖃᖃᑎᒌᖕᓂᕐᒧᑦ ᖃᓄᐃᓕᐅᕐᓂᖏᓐᓄᑦ 
ᐊᐅᓚᑦᑎᓂᐅᔪᓄᑦ. ᖃᓄᐃᓕᐅᕐᓃᑦ ᓱᓕᔫᒐᓗᐊᖅᑎᓪᓗᒋᑦ, ᐊᖏᓂᕆᔭᖓ, ᐃᓂᖓ, ᐊᒻᒪᓗ ᖃᖓᒃᑰᖓᓂᖓᑕ 
ᐱᓕᐅᕆᕙᓪᓕᐊᓂᐅᑉ ᐊᓯᐊᙳᖅᐸᓪᓕᐊᔪᖅ. ᓇᓗᓇᐃᖅᓯᓂᖃᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᖅᓯᖕᒪᑦ ᐅᑭᐅᑉ 
ᐃᓚᖓᒍᑦ ᐊᒻᒪᓗ ᖃᖓᒃᑰᖓᓂᖏᑦ ᐊᑐᓂ ᐃᓂᐅᔫᑉ ᐊᒻᒪᓗ ᑕᕆᐅᑉ ᐱᕙᓪᓕᐊᓂᖏᓐᓂᑦ ᐅᑭᐅᖅᑕᖅᑐᒥᑦ ᐃᒪᕐᒥᑦ, 
ᐊᒻᒪᓗ ᑲᑎᓐᓂᖃᕈᖕᓃᖅᑎᑦᑎᑉᓗᓂ ᐱᓕᐅᕆᕙᓪᓕᐊᓗᕐᓂᕐᒥᒃ ᐊᒻᒪᓗ ᖁᑦᑎᖕᓂᖅᓴᒥᑦ ᓂᕿᒋᔭᐅᔪᓄᑦ. ᖃᖓᒃᑰᖓᓂᖓᑕ 
ᐊᒻᒪᓗ ᐊᔾᔨᒌᖕᓂᖏᑦ ᐱᕙᓪᓕᐊᓃᑦ ᐱᒻᒪᕆᐅᔪᑦ ᐃᑲᔪᐃᓂᐊᕐᓗᑎᒃ ᓂᕆᔭᒃᓴᖅᓯᐅᕐᓂᖏᓐᓄᑦ ᓂᕐᔪᑏᑦ ᑕᒫᓂᕐᒥᐅᑕᓄᑦ 
ᐊᒻᒪᓗ ᐅᑎᖅᑕᖃᑦᑕᖅᑐᓄᑦ ᐅᑭᐅᑉ ᐃᓗᐊᓂᑦ. ᓯᑯᖃᑦᑕᖅᑐᑦ ᐊᑐᖅᑕᐅᓂᖅ ᐊᔪᓕᖅᐸᓪᓕᐊᑐᐃᓐᓇᖅᑐᑦ ᐊᒻᒪᓗ 
ᐊᔾᔨᒌᖃᑦᑕᙱᖦᖢᑎᒃ, ᐊᒻᒪᑦᑕᐅᖅ ᓯᑯᐃᑦ ᐃᓱᖏᑦ ᕿᑎᐊᓂᑦ ᐅᑭᐅᖅᑕᖅᑐᒥᑦ ᐃᒪᐅᑉ, ᐊᒥᓱᙳᕆᐊᖅᓯᒪᔪᑦ ᓯᑯᐃᑦ 
ᐃᒪᕐᒥᑦ ᐊᐅᓚᔪᑦ ᑕᒫᓂ, ᐊᒻᒪᓗ ᖃᓕᕇᖓᔪᓂᒃ ᐊᒃᑐᖅᓯᓂᖃᖅᖢᓂ ᓂᒋᒃᑲᓐᓂᐊᓄᑦ ᕿᑭᖅᑖᓘᑉ ᐃᒪᖓᓂᑦ. 

ᑐᑭᓯᐊᓂᕗᑦ ᑕᒪᓗᒃᑖᕐᒧᑦ ᐊᓯᐊᙳᖅᐸᓪᓕᐊᓂᖓ ᐅᑭᐅᖅᑕᖅᑐᒥᑦ ᐋᖅᑭᐅᒪᔫᑉ ᐊᖏᒡᓕᕙᓪᓕᐊᖏᓐᓇᖅᑎᓪᓗᒍ, 
ᐊᖏᒡᓕᕙᓪᓕᐊᔭᕆᐊᖃᖅᑐᖅᑕᐅᖅ ᑐᑭᓯᐊᓂᕗᑦ ᐊᒃᑐᐊᓂᖏᑦᑕ ᖃᓂᑦᑐᒥᑦ ᖃᓄᐃᓕᐅᕐᓂᖏᑕ, ᐊᒻᒪᓗ ᓄᓇᕐᔪᐊᕐᒥᑦ 



ᐋᕕᒃᑐᖅᓯᒪᓂᐊᓐᓂ ᐋᓐᑎᐅᕆᔫᑉ 
ᓇᐹᖅᑐᖃᖏᓐᓂᐅᔪᓂᖏᓪᓗ 

ᐅᑭᐅᖅᑕᖅᑐᒥᑦ ᐃᒪᕐᒧᑦ ᐊᒻᒪᓗ ᐊᑭᐊᓂᑦ ᐃᓂᐅᔪᑦ 
ᓇᓗᓇᐃᖅᓯᓂᖅ ᐱᕈᖅᐸᓪᓕᐊᔪᓕᕆᓂᕐᒧᑦ ᐅᔾᔨᕐᓇᖅᑐᓂᒃ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐱᑕᖃᙱᑦᑐᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐊᔾᔨᒌᖃᑦᑕᙱᓐᓂᖓ. ᐱᒻᒪᕆᐅᔪᖅ ᑎᑎᕋᐅᓯᕆᓗᒋᑦ ᐊᒻᒪᓗ ᑐᑭᓯᐊᓗᒋᑦ 
ᐊᓯᐊᙳᖅᐸᓪᓕᐊᓂᒃᑐᑦ, ᓯᕗᓂᒃᓴᖓ ᐅᑭᐅᖅᑕᖅᑐᒥᑦ ᐃᒪᖓ ᓇᓗᓇᕐᒪᑦ. ᐅᖃᐅᓯᐅᖃᐅᓂᖓᑐᑦ, ᓯᕗᓂᒃᓴᒥᑦ ᑐᕌᖓᔪᑦ 
ᐊᒻᒪᓗ ᖃᐅᔨᓴᐃᓂᐅᓂᐊᖅᑐᑦ ᑲᔪᓯᔭᕆᐊᖃᖅᑐᑦ ᐱᕙᓪᓕᐊᔭᐅᖃᑕᐅᓂᐊᕐᓗᑎᒃ ᓄᓇᓕᖕᒥᐅᓄᑦ ᐊᒻᒪᓗ ᖃᐅᔨᓴᐃᔨᓄᑦ 
ᑕᒪᐃᓐᓄᑦ ᓴᓂᖏᑦ ᐅᑭᐅᖅᑕᖅᑐᒥᑦ ᐃᒪᐅᑉ, ᑐᕌᒐᖃᕐᓗᑎᒃ ᑐᑭᓯᐊᓂᖅᓴᐅᓂᐊᕐᓗᒍ ᐊᒻᒪᓗ ᓇᓚᐅᑦᑖᕐᓗᑎᒃ ᖃᓄᖅ 
ᓯᕗᓂᕐᒥᑦ ᖃᓄᐃᓐᓂᐅᔪᑦ ᐊᒻᒪᓗ ᖃᓄᐃᓕᐅᕐᓂᐅᔪᑦ ᑕᒫᓂ ᐊᒃᑐᖅᓯᓂᐊᕐᓂᖏᑦ ᓄᓇᓕᖕᓂᑦ ᐊᒻᒪᓗ ᑕᕆᐅᕐᒥᑦ 
ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ. ᐱᓕᕆᖃᑎᒌᖕᓂᖅ ᑲᔪᓯᑎᓪᓗᒍ ᓄᓇᕐᔪᐊᕐᒥᑦ ᐱᓕᕆᖃᑎᒌᒃᑐᓄᑦ ᐊᒻᒪᓗ ᐃᓚᒋᔭᐅᔪᓄᑦ 
ᓯᕗᒻᒧᒋᐊᖅᑎᑦᑎᓂᐊᖅᑐᖅ ᒥᐊᓂᕆᔭᐅᓂᖓᓄᑦ ᓴᕐᕙᕐᔪᐊᖅ/ᐱᑭᐊᓚᓱᕐᓱᐊᖅ. CSAS ᑲᑎᒪᑎᓪᓗᒋᑦ, ᐃᓱᒪᓕᐅᓚᐅᖅᑐᑦ 
ᑭᒡᓕᖃᕐᓂᐊᖏᓐᓂᖓᓄᑦ ᖃᐅᔨᓴᐃᕝᕕᐅᓂᐊᖅᑐᒥᑦ. ᐊᖏᒡᓕᒋᐊᖅᑎᑦᑎᔪᖅ ᑐᑭᓯᐊᓂᕐᒥᒃ ᐱᕙᓪᓕᐊᓂᕐᓂᑦ ᐊᒻᒪᓗ 
ᐊᓯᐊᙳᖅᐸᓪᓕᐊᔪᓂᒃ ᐅᑭᐅᖅᑕᖅᑐᒥᑦ ᐃᒪᖓᓂᑦ ᐋᖅᑭᐅᒪᔪᒥᑦ ᒪᓕᙱᑦᑐᑦ ᓄᓇᓄᑦ ᑭᒡᓕᐅᔪᓂᒃ, ᐊᒻᒪᓗ 
ᐱᓕᕆᖃᑎᒌᒃᑎᑦᑎᓂᐊᖅᑐᖅ ᑭᐅᔭᐅᓂᐊᕐᓗᑎᒃ ᐊᖏᔪᑦ ᐊᒻᒪᓗ ᓱᓇᓗᒃᑖᓄᑦ ᐃᖢᐃᓗᑕᐅᔪᓂᑦ. ᑕᐅᑐᒐᖃᕐᓗᓂ 
ᐱᐅᓯᒋᐊᕐᓂᐊᕐᓗᒍ ᑐᑭᓯᐊᓂᕗᑦ ᐅᑭᐅᖅᑕᖅᑐᒥᑦ ᐃᒪᐅᑉ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᒥᒃᓵᓄᑦ ᐱᓕᕆᐊᖑᔭᕆᐊᖃᖅᑐᑦ 
ᐃᑲᔪᕐᓂᐊᕐᓗᓂ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᒥᐊᓂᕆᔭᐅᓂᖓᓄᑦ ᐃᓂᐅᔪᖅ, ᐊᒻᒪᓗ ᐃᓄᐃᑦ ᒪᖃᐃᖃᑦᑕᕐᓗᑎᒃ ᐊᒻᒪᓗ 
ᓂᕿᖃᖅᑎᓪᓗᒋ ᐊᔪᙱᓐᓂᐊᖅᑐᒥᒃ ᓯᕗᓂᒃᓴᒥᑦ. 

ᑎᑎᕋᖅᓯᒪᔪᑦ ᑲᑎᒪᓂᕐᓂᑦ ᐃᓚᐅᓚᐅᖅᑐᑦ ᐊᒻᒪᓗ ᐃᑲᔪᐃᔪᑦ 

ᐃᓚᐅᖃᑕᐅᔪᓗᒃᑖᑦ ᓱᓇᑐᐃᓐᓇᓕᕆᓂᕐᒧᑦ ᐱᓕᕆᖃᑎᒌᒃᑐᑦ ᕿᒥᕐᕈᓂᕐᒥᑦ ᓂᕆᐅᒋᔭᐅᔪᑦ ᐃᓚᐅᓂᐊᕐᓂᖏᓐᓄᑦ 
ᐱᔭᒃᓴᐅᑎᓕᕆᔨᔪᑦ ᐊᒻᒪᓗ ᖃᐅᔨᒪᔭᖃᖅᑐᑦ ᐃᓄᐃᑦ ᐱᔾᔪᑕᐅᔪᒥᒃ ᕿᒥᕐᕈᔭᐅᔪᒥᑦ; ᑭᒡᒐᖅᑐᐃᓂᐅᖏᑦᑐᖅ ᐅᕝᕙᓘᓐᓃᑦ 
ᐱᔾᔪᑎᖃᙱᑦᑐᖅ ᑭᑐᑐᐃᓐᓇᕐᓄᑦ ᐱᔪᒪᓂᖃᖅᑐᓄᑦ. 

(ᐃᒃᓯᕙᐅᑕᐅᖃᑕᐅᔪᖅ) 

ᐃᖃᓗᓕᕆᔨᒃᑯᑦ - ᓱᓇᑐᐃᓐᓇᓕᕆᓂᖅ, ᐋᓐᑎᐅᕆᔪ ᐊᒻᒪᓗ ᐳᕆᐅᕆ 

Tom Christensen 
(ᐃᒃᓯᕙᐅᑕᐅᖃᑕᐅᔪᖅ) 

ᐋᕐᕼᐅᔅ (Aarhus) ᓯᓚᑦᑐᖅᓴᕐᕕᒡᔪᐊᖅ, ᑎᐊᓐᒫᑦ 

Kevin Scharffenberg  
(ᐅᓂᑉᑳᓂᒃ ᑲᑎᖅᓱᐃᔨ) 

ᐃᖃᓗᓕᕆᔨᒃᑯᑦ - ᓱᓇᑐᐃᓐᓇᓕᕆᓂᖅ, ᐋᓐᑎᐅᕆᔪ ᐊᒻᒪᓗ ᐳᕆᐅᕆ 
(Prairie) ᓄᓇᓂᑦ 

Elizabeth Worden  
(ᐅᓂᑉᑳᓂᒃ ᑲᑎᖅᓱᐃᔨ) 

ᒫᓂᑑᐸᒥᑦ ᓯᓚᑦᑐᖅᓴᕐᕕᒡᔪᐊᖅ, ᑲᓇᑕ 

Bethany Schroeder ᐃᖃᓗᓕᕆᔨᒃᑯᑦ - ᑕᕆᐅᕐᒥᑦ ᐸᕐᓇᐃᓂᖅ ᐊᒻᒪᓗ ᐊᓯᐅᔨᑦᑕᐃᓕᓂᖅ, 

Glenn Benoy ᐃᖃᓗᓕᕆᔨᒃᑯᑦ - ᓱᓇᑐᐃᓐᓇᓕᕆᓂᖅ, ᑲᓇᑕᒥᑦ ᐱᖁᑎᕐᔪᐊᓄᑦ 

Humfrey Melling ᐃᖃᓗᓕᕆᔨᒃᑯᑦ - ᓱᓇᑐᐃᓐᓇᓕᕆᓂᖅ, ᐸᓯᕕᒃ (Pacific) 

Larry Audlaluk ᐊᐅᓱᐃᑦᑐᖅ, ᑲᓇᑕ 

Stephanie Meakin ᐃᓄᐃᑦ ᐅᑭᐅᖅᑕᖅᑐᓗᒃᑖᒥᑦ ᑲᑎᒪᔩᑦ, ᑲᓇᑕ 

Chris Debicki ᑲᓇᑕᒥᑦ ᑕᕆᐅᑦ ᐅᑭᐅᖅᑕᖅᑐᒥᑦ 

Annie Eastwood ᑲᓇᑕᒥᑦ ᑕᕆᐅᑦ ᐅᑭᐅᖅᑕᖅᑐᒥᑦ 

Erin Keenan ᓄᓇᕐᔪᐊᕐᒥᑦ ᓂᕐᔪᑎᓕᕆᓂᕐᒧᑦ ᑮᓇᐅᔭᖃᖅᑎᑦᑎᔨᒃᑯᑦ, ᑲᓇᑕ 

Nynne Hjort Nielsen ᐊᑯᑭᑦᑐᕐᒥᑦ ᓄᓇᒥᑦ ᐱᕝᕕᐅᔪᑦ, ᐊᑯᑭᑦᑐᖅ 

Fernando Ugarte ᐊᑯᑭᑦᑐᕐᒥᑦ ᓄᓇᒥᑦ ᐱᕝᕕᐅᔪᑦ, ᐊᑯᑭᑦᑐᖅ 

Andrew Randall ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᑦ, ᑲᓇᑕ 

Andrew Bresnahan ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᑦ, ᑲᓇᑕ 

ᐱᕝᕕᐅᔪᑦ ᑐᑭᓯᐅᒪᔾᔪᑎᓂᑦ 

ᑖᒻᓇ ᓱᓇᑐᐃᓐᓇᓕᕆᓂᕐᒧᑦ ᐅᖃᐅᔾᔨᓂᕐᒧᑦ ᐅᓂᑉᑳᖅ ᑕᖅᑮᓐᓇᕐᔪᐊᖅ (ᔭᓄᐊᕆ) 22-24, 2020-ᒥᐅᓚᐅᖅᑐᖅ, 
ᑲᑎᒪᓚᐅᖅᑐᑦ ᐅᐃᓂᐲᒡ, ᒫᓂᑑᐸᒥᑦ, ᕿᒥᕐᕈᑉᓗᑎᒃ ᐆᒪᓂᖃᕐᓂᖓᓄᑦ ᐊᒻᒪᓗ ᐱᕈᖅᐸᓪᓕᐊᓂᖃᕐᓂᖓᓄᑦ ᕿᒥᕐᕈᓂᕐᒧᑦ 

